
LATIHAN DAN PERKHIDMATAN PERGURUAN SEKOLAH INGGERIS 

DAN SEKOLAH VERNAKULAR DI NEGERI-NEGERI MELAYU 

BERSEKUTU, 1896-1941 

ABSTRAK 

Kajian ini bertujuan untuk meneliti latihan dan perkhidmatan perguruan sekolah Inggeris 

dan sekolah vernakular Melayu di Negeri-Negeri Melayu Bersekutu (NNMB) dari tahun 

1896 hingga 1941 dengan menilai sejauh mana terdapat perbezaan dalam dasar kerajaan 

British terhadap perkembangan skim kemasukan, skim latihan perguruan, skim gaji dan 

skim persaraan antara guru sekolah Inggeris dan guru sekolah vernakular Melayu. 

Penilaian dibuat berasaskan peranan pegawai kanan British, raja Melayu dan pegawai 

pendidikan dalam  mewujudkan jurang perbezaan ini melalui tiga tahap iaitu tahap awal 

(1896-1905), tahap kedua (1906-1917) dan tahap ketiga (1918-1941). Pada tahap 

pertama, pegawai kanan British mewujudkan jurang perbezaan yang ketara antara 

sekolah Inggeris dengan sekolah vernakular Melayu bagi memantapkan kedudukan 

politik dan ekonomi mereka. Pada tahap ini, Guru Besar berbangsa Eropah menerima 

skim gaji dan skim persaraan yang lebih baik kerana memberi sumbangan besar dalam 

memajukan pendidikan di sekolah Inggeris kelas pertama. Walaupun, pada tahap ini 

kerajaan British menyediakan latihan perguruan yang berkualiti kepada guru-guru di 

sekolah Inggeris, tetapi mereka tidak dapat menikmati skim gaji dan persaraan yang 

memuaskan akibat perkhidmatan yang kurang memuaskan. Sebaliknya, kerajaan British 

sengaja menyediakan latihan perguruan yang bermutu rendah bagi sekolah vernakular 

Melayu dan mendorong anak-anak Melayu meneruskan kelangsungan hidup mereka di 

kawasan luar bandar. Langkah ini bertujuan untuk melahirkan petani, nelayan, tukang 

kayu dan ahli kraf tangan yang lebih cekap daripada ibu bapa mereka. Pada tahap kedua, 

jurang ini mulai berkurangan dengan penubuhan Majlis Mesyuarat Persekutuan (MMP) 

pada tahun 1909 dan selepas pelantikan Sir Arthur Henderson Young sebagai 

Pesuruhjaya Tinggi. MMP menjadi medan penglibatan Raja-raja Melayu dan beberapa 

orang ahli tidak rasmi berbangsa Eropah untuk membangkitkan kelemahan yang wujud 

dalam sistem pendidikan vernakular Melayu. Perkembangan  ini bukan sahaja memberi 

ruang kepada pelantikan Winstedt sebagai Penolong Pengarah Pelajaran yang menjadi 

titik peralihan dalam kemajuan sistem pendidikan vernakular Melayu, malah 

menyebabkan kelayakan akademik guru-guru pelatih di Maktab Perguruan Melayu 

meningkat. Tahap ketiga merupakan turning point sama ada dalam  sejarah 

perkembangan sistem pendidikan, latihan dan perkhidmatan perguruan di NNMB 

apabila  guru-guru Eropah yang mempunyai kepakaran dalam mata-mata pelajaran yang 

diajar juga direkrut bagi membangunkan latihan perguruan di sekolah Inggeris dan 

sekolah vernakular Melayu. Pada tahap ini penglibatan raja Melayu, bangsawan Melayu 

dan pegawai pendidikan yang mula memberikan  perhatian serius terhadap pendidikan 

vernakular Melayu juga menyebabkan guru-guru sekolah vernakular Melayu menikmati 

skim kemasukan, skim latihan perguruan, skim gaji dan skim persaraan yang lebih baik  

jika dibandingkan dengan tahap pertama dan tahap kedua. 

KATA KUNCI: Negeri-negeri Melayu Bersekutu, sekolah Inggeris, sekolah vernakular 

Melayu, latihan dan perkhidmatan perguruan. 

THE TRAINING AND SERVICES OF ENGLISH SCHOOLS AND 

VERNACULAR SCHOOLS IN THE FEDERATED MALAY STATES, 

1896-1941 

ABSTRACT 

The study aims to examine the training and services of English schools and Malay 

vernacular schools in the Federated Malay States (FMS) from 1896 to 1941 by assessing 

the extent to which there  was a difference in the British government policy on the 

development of entry schemes, teacher training schemes, salary scheme and retirement 

schemes in English school and Malay vernacular school in the Federated Malay States 

(FMS) from 1896 to 1941. Evaluations  are made based on the role of senior British 

officials, the Malay King and education officials in establishing this disparity gap through 

three stages: the initial stage (1896-1905), the second stage (1906-1917) and the third 

stage (1918-1941).In the first stage, senior British officials created a significant 

discrepancy between the English schools and the Malay vernacular schools to strengthen 

their political and economic position. European headmasters received better salary and 

retirement scheme as they contributed significantly in improving education at first-class 

English schools. Although the British government provided quality training  for teachers 

at English school, they were unable to enjoy a satisfactory salary and retirement scheme 

due to their poor performance. Contradictorily, the British government deliberately 

provided teacher training of low quality for Malay vernacular schools and encouraged 

Malay children to continue living in rural areas. This step  was aimed at producing better 

generation of farmers, fishermen, carpenters and craftsmen. In the second phase, this gap 

began to diminish with the establishment of the Federal Council in 1909  following the 

appointment of Sir Arthur Henderson Young as the High Commissioner. The Federal 

Council  provided a platform for the Malay Rulers and some unofficial European 

members to raise the weaknesses inherent in the Malay vernacular education system. This 

development not only provided the appointment of R.O. Winstedt as the Assistant 

Director of Education,who expedited the progress of the Malay vernacular education 

system, but also led to  higher academic qualifications  among trainee teachers at the 

Malay Teaching College. The third level  was a turning point in the history of the 

development of education system, training and teaching services  in the FMS when 

European teachers with relevant expertise were recruited to develop teaching training at 

English schools and Malay vernacular schools. At this stage, the involvement of the 

Malay King, nobility and education officials in Malay vernacular education had resulted 

in Malay vernacular school teachers enjoying better entry schemes, teacher training 

schemes, salary schemes and retirement schemes as compared to the first and second 

stage. 

KEY WORDS: Federated Malay States, English school, Malay vernacular school, 

training and teaching services. 

BAB 1: PENGENALAN 

 

LATAR BELAKANG KAJIAN 

Kajian ini bertujuan untuk menilai latihan dan perkhidmatan perguruan sekolah 

Inggeris dan sekolah vernakular Melayu di NNMB dari tahun 1896 sehingga 1941. Dalam 

tempoh berkenaan juga, permintaan terhadap guru sekolah Inggeris dan guru sekolah 

vernakular Melayu berkembang dengan pesat di NNMB. Hal yang demikian ini 

mendesak kerajaan British mengambil langkah yang efektif untuk menambah baik skim 

latihan dan perkhidmatan perguruan bagi sekolah Inggeris dan sekolah vernakular 

Melayu. Kajian ini menghujahkan wujud jurang perbezaan yang ketara pada peringkat 

awal dari aspek skim latihan dan perkhidmatan perguruan antara sekolah Inggeris dengan 

sekolah vernakular Melayu di NNMB, namun ianya dirapatkan hasil inisiatif beberapa 

orang Raja Melayu, bangsawan Melayu dan beberapa orang pegawai pendidikan British 

seperti R. O. Winstedt dan O.T. Dussek.  

Terdapat dua bahagian utama dalam bab ini. Pertama, perbincangan mengenai 

kerangka konseptual. Ini termasuklah perbincangan mengenai pentadbiran para pegawai 

tempatan British dan para pegawai di Pejabat Tanah Jajahan (PTJ) serta pengaruh mereka 

dalam sistem pendidikan di NNMB. Perbincangan seterusnya adalah mengenai hubungan 

antara Raja Melayu dengan kerajaan British dengan penekanan diberikan kepada struktur 

sosial masyarakat Melayu. Bahagian-bahagian ini memberi maklumat asas untuk menilai 

peranan kerajaan British dalam pembangunan skim latihan dan perkhidmatan perguruan 

di NNMB.  

PERMASALAHAN KAJIAN 

Kajian tentang pendidikan Melayu di Negeri-Negeri Melayu Bersekutu (NNMB) 

sering dikaitkan dengan dasar British yang mendiskriminasikan pendidikan untuk orang 

Melayu. Hal ini jelas dapat dilihat apabila pegawai kanan British seperti Pesuruhjaya 

Tinggi dan Residen-Jeneral mewujudkan jurang perbezaan antara guru sekolah Inggeris 

dengan sekolah vernakular Melayu dalam aspek seperti skim kemasukan, skim latihan 

perguruan, skim gaji dan skim persaraan. Lebih ketara lagi apabila jurang perbezaan ini 

diwujudkan semata-mata untuk mengawal kestabilan politik dan untuk mengeksploitasi 

ekonomi British di NNMB. Hal ini secara tidak langsung menyebabkan 

ketidakseimbangan kemajuan pendidikan antara kawasan  bandar dengan  luar bandar. 

Tetapi senario tersebut berubah mulai 1915 apabila raja-raja Melayu dan ahli tidak rasmi 

Majlis Mesyuarat Persekutuan meluahkan perasaan tidak puas hati tentang sistem 

pendidikan vernakular Melayu dan dasar British terhadap pendidikan orang Melayu. 

Maka dalam tempoh antara 1915-1941 terdapat usaha British untuk memajukan 

pendidikan Melayu dari segi skim latihan dan perkhidmatan perguruan. Pada tahap ini 

terdapat juga usaha untuk meningkatkan latihan perguruan di Normal Class Maktab 

Perguruan Melayu. 

Rumusan pengkaji sebelum ini yang menyatakan pendidikan orang Melayu diabaikan 

oleh British memang benar untuk tahap awal iaitu antara 1896 sehingga 1915 tetapi 

keadaan tersebut berubah selepas Perang Dunia Pertama. Ini terbukti apabila pegawai-

pegawai British mempunyai keprihatinan untuk membantu pendidikan orang Melayu. Ini 

ditambah lagi dengan desakan yang diberikan oleh raja Melayu. Inilah permasalahan yang 

akan dikupas dalam tesis ini untuk membuktikan bahawa generalisasi yang dibuat oleh 

para sarjana sebelum ini tidak dapat diterima bagi keseluruhan tempoh pentadbiran 

British di Negeri-Negeri Melayu Bersekutu antara 1896-1941. 

PERSOALAN KAJIAN 

Bersesuaian dengan tajuk tesis “Dasar Kerajaan British terhadap Latihan dan 

Perkhidmatan Perguruan di Negeri-negeri Melayu Bersekutu, 1896-1941”, kajian ini 

bertujuan untuk menilai sejauh manakah terdapat perbezaan dalam dasar kerajaan British 

terhadap perkembangan skim kemasukan, skim latihan perguruan, skim gaji dan skim 

persaraan antara guru sekolah Inggeris dan guru sekolah vernakular Melayu di NNMB 

antara 1896-1941? 

 

OBJEKTIF KAJIAN 

Kajian ini bertujuan untuk memenuhi objektif berikut:  

 

i) Mengesan perkembangan pendidikan vernakular Melayu dan pendidikan 

Inggeris di Negeri-Negeri Melayu Bersekutu antara tahun 1896 hingga 1941. 

 

ii) Membincangkan dasar kerajaan pada zaman kolonial Inggeris terhadap skim 

latihan dan perkhidmatan perguruan di sekolah Inggeris dan sekolah 

vernakular Melayu. 

 

iii) Menganalisis perkembangan Skim Latihan dan Perkhidmatan Perguruan 

untuk sekolah Inggeris dan sekolah vernakular Melayu di NNMB dengan 

menumpukan kepada skim kemasukan, skim latihan perguruan, skim gaji dan 

skim persaraan. 

 

iv) Menganalisis dasar kerajaan British terhadap skim latihan dan perkhidmatan 

perguruan di NNMB dengan menumpukan kepada peranan yang dimainkan 

oleh pegawai kanan British. 

 

v) Menilai peranan raja Melayu dan bangsawan Melayu serta pegawai 

pendidikan berbangsa British dalam perkembangan Skim Latihan dan 

Perkhidmatan Perguruan di NNMB. 

 

SKOP KAJIAN 

Tesis ini akan membincangkan dasar kerajaan British terhadap skim latihan dan 

perkhidmatan perguruan di NNMB dari tahun 1896 sehingga 1941. Kajian bermula pada 

tahun 1896 kerana pada tahun inilah NNMB ditubuhkan dan pembukaan khususnya 

sekolah vernakular Melayu secara besar-besaran. Kerajaan British memastikan bilangan 

sekolah Inggeris yang didirikan adalah terbatas jika berbanding dengan sekolah 

vernakular Melayu. Sekolah Inggeris meningkat daripada 18 buah pada tahun 1903 

kepada 33 buah pada tahun 1931. Sebaliknya, sekolah vernakular Melayu pula 

berkembang dengan pesat iaitu meningkat daripada 232 buah pada tahun 1903 kepada 

535 buah pada tahun 1931.1 Kajian ini merupakan satu kajian perbandingan antara skim 

latihan dan perkhidmatan perguruan bagi sekolah Inggeris dengan sekolah vernakular 

Melayu.  

Kajian ini meliputi tempoh masa penubuhan NNMB iaitu pada tahun 1896 

sehingga 1941 iaitu zaman sebelum pendudukan Jepun. Era pendudukan Jepun menjadi 

garis penamat bagi kajian ini kerana hanya selepas pendudukan Jepun, British mengambil 

inisiatif yang lebih serius untuk membantu skim latihan dan perkhidmatan perguruan 

Melayu. Ini kerana selepas pendudukan Jepun, semua negeri di Tanah Melayu (NNMB, 

NNMTB, Pulau Pinang dan Singapura) disatukan di bawah pentadbiran yang sama, 

malahan masyarakat Melayu diberikan pendidikan yang lebih berkualiti berbanding 

sebelum pendudukan Jepun. 

Negeri-Negeri Melayu Bersekutu (NNMB) iaitu Perak, Selangor, Negeri 

Sembilan dan Pahang dipilih sebagai tumpuan kajian kerana ia menjadi tumpuan kerajaan 

British untuk mengukuhkan kedudukan politik dan ekonomi mereka. Malahan, kajian ini 

juga memfokuskan kepada tahap pendidikan di kawasan bandar dan luar bandar. Oleh 

kerana kawasan bandar didominasi oleh raja Melayu, para kapitalis dan pegawai tempatan 

British maka kajian di kawasan bandar adalah relevan. Manakala, kawasan luar bandar 

pula menjadi tempat tinggal masyarakat Melayu. Guru sekolah Inggeris dan guru sekolah 

vernakular Melayu menjadi sasaran utama kajian ini untuk melihat perbezaan latihan dan 

perkhidmatan perguruan yang di sediakan untuk mereka. 

                                                 

1 CO 576/1, Annual Report for 1903, by W. H. Treacher, Resident General, Kuala Lumpur: Printed at the Selangor Government 
Printing office, 1903, hlm. 5; CO 576/43, Annual Report on the Social and Economic Progress of the People of the Federated Malay 

States for 1931, by A. Caldecott, Acting Chief Secretary to Government, Federated Malay States, Kuala Lumpur: Printed at the 

Selangor Government Printing office, 1932, hlm. 76. 

Selain itu, kajian ini melihat perkembangan sistem pendidikan di empat buah 

negeri, iaitu Perak, Selangor, Negeri Sembilan, dan Pahang. Pada dasarnya, Perak dan 

Selangor merupakan antara negeri yang paling maju dan kaya berbanding Negeri 

Sembilan dan Pahang. Kajian ini dimulakan dengan penelitian terhadap perihal perbezaan 

perkembangan sistem pendidikan di negeri-negeri tersebut. Antara isu yang 

diketengahkan ialah mengenai faktor-faktor wujudnya jurang perbezaan terutamanya dari 

aspek skim kemasukan, skim latihan perguruan, skim gaji dan skim persaraan antara guru 

sekolah Inggeris dengan guru sekolah vernakular Melayu. Perbincangan lebih menjurus 

kepada jurang perbezaan yang wujud antara guru sekolah Inggeris di kawasan bandar 

dengan guru sekolah vernakular Melayu di kawasan luar bandar. Seterusnya, penulis 

membincangkan tentang peranan pegawai tempatan British yang terlibat dalam 

mewujudkan jurang perbezaan antara guru sekolah Inggeris dengan sekolah vernakular 

Melayu. Tahap jurang perbezaan di antara guru sekolah Inggeris dengan sekolah 

vernakular Melayu adalah berbeza di antara seorang Pesuruhjaya Tinggi dengan 

Pesuruhjaya Tinggi lain. Walau bagaimanapun, jurang perbezaan ini dirapatkan selepas 

Perang Dunia Pertama apabila Raja-raja Melayu dan bangsawan Melayu memastikan 

anak-anak Melayu diberi keutamaan untuk menerima pendidikan yang berkualiti jika 

berbanding dengan anak-anak imigran. 

Turut dinilai ialah peranan yang dimainkan oleh Nazir Sekolah di setiap negeri 

dalam konteks skim latihan dan perkhidmatan perguruan di sekolah Inggeris dan di 

sekolah vernakular Melayu. Mereka menjadi perantara dan menyampaikan dasar kerajaan 

kepada guru sekolah Inggeris dengan sekolah vernakular Melayu. Perbincangan juga 

lebih menjurus kepada sejauh mana Nazir Sekolah di setiap negeri mempengaruhi skim 

kemasukan, skim latihan perguruan, skim gaji serta skim persaraan di kawasan bandar 

dan kawasan luar bandar.  

KEPENTINGAN KAJIAN 

Kajian ini sangat penting kerana setakat ini belum lagi terdapat kajian yang khusus 

dan mendalam tentang skim latihan dan perkhidmatan perguruan sekolah Inggeris dan 

sekolah vernakular Melayu di NNMB. Sebaliknya hanya sebilangan kecil kajian yang 

membicarakan tentang skim latihan perguruan bagi guru sekolah Inggeris dan guru 

sekolah vernakular Melayu. Jika ada pun, banyak kajian memasukkan skim latihan 

perguruan dan skim gaji sekolah Inggeris dan sekolah vernakular Melayu di Tanah 

Melayu sebagai sub topik. Kajian ini bertujuan memenuhi kekurangan tersebut. 

Campur tangan kerajaan British dalam pentadbiran di negeri Perak, Selangor, 

Negeri Sembilan dan Pahang selama 45 tahun menjadi asas kepada kajian ini. Kajian ini 

dilakukan dalam usaha untuk menghuraikan sama ada wujud mahupun tidak jurang 

perbezaan yang ketara antara guru sekolah Inggeris dengan guru sekolah vernakular 

Melayu di NNMB sedangkan jurang sebegini kurang kelihatan di NNMTB khususnya di 

negeri Kedah dan Johor. Jurang perbezaan yang ketara sememangnya diamalkan di 

Britain terutamanya antara golongan kelas atasan dengan golongan kelas bawahan, 

kemudiannya di British India dan seterusnya diluaskan di negara-negara yang dijajah oleh 

kerajaan British seperti di Afrika. 

Sarjana tempatan dan luar negara melihat jurang perbezaan ini mengikut persepsi 

mereka sendiri. Kajian ini berbeza daripada kajian yang pernah dilakukan oleh Ramlah 

Adam dan Awang Had Salleh kerana kedua-dua pengkaji lepas tersebut didapati hanya 

memberikan tumpuan kepada sistem latihan dan perkhidmatan perguruan di sekolah 

vernakular Melayu sedangkan kajian ini membuat perbandingan antara sistem latihan dan 

perkhidmatan perguruan di sekolah Inggeris dengan di sekolah vernakular Melayu dalam 

tempoh antara 1896 hingga tahun 1941. Selain itu, pengkaji juga mengemukakan contoh-

contoh jurang perbezaan yang wujud antara guru sekolah Inggeris dengan guru sekolah 

vernakular Melayu, iaitu dari aspek skim kemasukan, skim latihan perguruan, skim gaji 

dan skim persaraan. 

 

METODOLOGI KAJIAN 

Kajian yang dilakukan ini menggunakan kaedah analisis kualitatif berdasarkan 

dua jenis sumber, iaitu sumber primer dan sumber sekunder. Sumber primer diperoleh 

dari Arkib Negara Malaysia di Kuala Lumpur, National Archive of Singapore dan 

National Archive of London di Kew Garden yang dapat memberi maklumat yang tepat 

tentang penubuhan maktab perguruan Melayu dan skim latihan dan perkhidmatan 

perguruan bagi sekolah Inggeris secara kronologi. Oleh yang demikian, fail-fail yang 

berkaitan dengan Pejabat Tanah Jajahan (Colonial Office) seperti CO 717, CO 273, 

CO576 dan CO 1045 dirujuk di ketiga-tiga arkib berkenaan bagi mendapatkan maklumat 

yang lengkap mengenai tenaga pengajar di sekolah Inggeris dan sekolah vernakular 

Melayu khususnya dari aspek skim kemasukan, skim latihan perguruan, skim gaji dan 

skim persaraan.2 

Di samping itu, fail CO 576 memberi maklumat mengenai laporan tahunan 

sekolah Inggeris dan sekolah vernakular Melayu antara tahun 1896 hingga tahun 1941. 

Misalnya, fail CO 576/1 memberi maklumat mengenai pengenalan Kanun Pelajaran 1899 

yang menjurus kepada kurikulum yang tidak seimbang antara kurikulum yang diguna 

pakai di maktab perguruan Melayu dengan pupil teacher (untuk guru sekolah Inggeris) 

dan peruntukan kewangan yang didapati lebih memihak kepada guru sekolah Inggeris. 

Selain itu, fail ini mendedahkan polisi Swettenham yang mahukan sistem pendidikan 

yang bermutu rendah dan kekampungan didedahkan kepada guru Melayu.    

                                                 

2 CO 273 mengandungi maklumat tentang pendidikan di Tanah Melayu (Raffles College dan MPSI); CO 574 mengandungi maklumat 

tentang pembangunan sosial dan ekonomi di NNMB; CO 576 mengandungi maklumat tentang laporan pelajaran tahunan di NNMB 

dari tahun 1896 hingga 1941; CO 877 mengandungi maklumat tentang gaji tenaga pengajar di Raffles College. Fail setiausaha kerajaan 
negeri, misalnya, fail Selangor Sekreariat yang memberi penjelasan mengenai skim gaji guru sekolah Inggeris dan sekolah vernakular 

Melayu. 

Seterusnya, fail CO 273 yang lebih dikenali sebagai Straits Settlements Original 

Correspondence mempunyai kaitan dengan NNS. Contohnya, fail CO 273/452 didapati 

mencatatkan perihal penempatan seorang guru wanita dari Eropah di Anderson School, 

Ipoh, iaitu Sarah Jeffrey Duncan Stratton pada 4 Oktober 1916. Fail ini juga didapati 

menjelaskan perihal kelayakan akademik dan ikhtisas Sarah. Selain itu, fail ini juga 

membuktikan perihal Sarah yang mempunyai sijil perguruan dari Training College, 

Aberdeen dan berpengalaman mengajar di infants’ school dan mengajar golongan kelas 

menengah. 

Selanjutnya, fail CO 1045 ada mencatatkan perihal sistem pendidikan tinggi di 

negara-negara yang dijajah oleh kerajaan British. Misalnya, fail CO 1045/99 ada 

mencatatkan perihal sistem pendidikan tinggi di Tanah Melayu. Fail ini dianggap penting 

kerana dapat membuktikan peranan Sultan Perak, iaitu Sultan Abdul Aziz Al-Mu’tasim 

Billah Shah dalam memberi perlindungan dan membangunkan bidang perguruan Melayu. 

Selain itu, fail CO 717 pula merupakan fail yang berkaitan dengan Federated 

Malay States: Original Correspondence. Dalam erti kata yang lain, maklumat yang 

berkaitan dengan NNMB dapat diperoleh daripada fail ini. Misalnya, fail CO 717/53/15 

mencatatkan perihal kenaikan gaji dan kenaikan pangkat guru besar Eropah pada tahun 

1926.  

Tidak ketinggalan, fail-fail Setiausaha Kerajaan Negeri yang diperolehi dari Arkib 

Negara Malaysia di Kuala Lumpur juga memberi maklumat mengenai guru sekolah 

Inggeris dan guru sekolah vernakular Melayu. Pemerolehan maklumat menerusi fail-fail 

Setiausaha Kerajaan Negeri Selangor turut membantu dalam proses penganalisisan 

maklumat secara deskriptif dan analitikal. Misalnya, fail SUK.S. 1948/1900 mencatatkan 

perihal masalah kekurangan guru Melayu di sekolah vernakular Melayu yang diatasi 

dengan menggunakan khidmat guru agama. Sumber-sumber primer yang lain yang 

membantu kajian ini adalah seperti Warta kerajaan Perak dan Selangor selain daripada 

prosiding Majlis Mesyuarat Persekutuan NNMB dan General Order (GO). Sumber-

sumber tersebut penting kerana masing-masing mengandungi maklumat mengenai skim 

gaji guru dan skim persaraan.  

Pada masa yang sama, kajian ini menggunakan akhbar-akhbar sama ada dalam 

versi bercetak mahupun atas talian yang bertujuan untuk mendapatkan maklumat 

mengenai skim latihan dan perkhidmatan perguruan. Akhbar-akhbar tempatan yang 

menjadi tumpuan adalah seperti Times of Malaya dan Malay Mail. Selain itu, Newspaper 

Singapore Online digunakan untuk menambahkan maklumat yang sedia ada. Apa yang 

dapat disimpulkan di sini ialah segala maklumat yang diperoleh daripada akhbar-akhbar 

sama ada dalam versi bercetak mahupun dalam talian ternyata dapat memberi gambaran 

yang sebenar tentang pembangunan skim latihan dan perkhidmatan perguruan bagi guru 

sekolah Inggeris dan guru sekolah vernakular Melayu dari tahun 1896 hingga 1941.  

 

BATASAN KAJIAN 

Sepanjang proses penyelidikan, penulis berhadapan dengan beberapa kekangan 

seperti masalah untuk mengakses beberapa dokumen yang disimpan dalam bentuk 

mikrofilem (simpanan Arkib Negara Malaysia, Jalan Duta, Kuala Lumpur) yang rosak 

dan sebahagian besarnya tidak dapat digunakan lagi. Contohnya, fail CO 273 dan fail CO 

717. Hal ini menyebabkan beberapa sumber yang lain seperti fail-fail dan surat-menyurat 

yang diperoleh daripada Rekod Setiausaha Kerajaan Negeri Selangor, Negeri Sembilan, 

dan Pahang perlu diteliti bagi menyempurnakan kajian ini. Namun begitu, oleh kerana 

fail-fail yang berkaitan dengan Rekod Setiausaha Kerajaan Negeri Perak agak kurang, 

maka The Perak Government Gazette dan Perak Pioneer turut diteliti untuk mendapatkan 

maklumat yang terperinci mengenai pembangunan skim latihan dan perkhidmatan 

perguruan di negeri Perak. 

SOROTAN KAJIAN 

Walaupun dasar pendidikan kerajaan British sememangnya bertujuan 

mewujudkan jurang perbezaan yang ketara antara sekolah Inggeris dengan sekolah 

vernakular Melayu, namun hingga kini, masih belum ada satu pun kajian yang bersifat 

menyeluruh yang dilakukan. Di samping itu, sehingga kini, tiada satu pun kajian khusus 

yang melakukan perbandingan dari segi skim latihan dan perkhidmatan perguruan antara 

sekolah Inggeris dengan sekolah vernakular Melayu di NNMB dari tahun 1896 hingga 

tahun 1941. Pada masa yang sama, sorotan kajian ke atas dasar pendidikan di negara-

negara yang pernah dijajah oleh kerajaan British turut diteroka bagi melihat kesan 

pendidikan di kawasan bandar dan di luar bandar. 

Bahagian ini turut membincangkan perihal dasar pendidikan British di negara-

negara yang pernah dijajah secara ringkas. Umum mengetahui pendidikan Inggeris dan 

pendidikan vernakular diperkenalkan oleh kerajaan British hampir di semua negara yang 

dijajah. Keadaan ini dianggap penting bagi menjaga kepentingan kerajaan British di 

negara-negara yang dijajah. Bahagian ini melihat dasar pendidikan di India, Ceylon dan 

Afrika. Keadaan ini dilakukan bertujuan melihat persamaan dan perbezaan antara dasar 

pendidikan di negara-negara yang dikaji dengan dasar pendidikan di NNMB. 

Tulisan ilmiah mengenai jurang perbezaan dalam peluang pendidikan sekolah 

Inggeris dengan sekolah vernakular pada zaman pemerintahan kerajaan British di India 

dapat diteliti dalam penulisan beberapa sarjana seperti Janina Brutt-Griffler dan Angus 

Maddison.3 Janina Brutt-Griffler menyatakan kerajaan British sememangnya 

mewujudkan jurang perbezaan yang ketara dari aspek kualiti pendidikan di sekolah 

Inggeris dan di sekolah vernakular di India. Dalam hal ini, murid-murid sekolah Inggeris 

mendapat peluang untuk melanjutkan pelajaran hingga ke tahap tertinggi berbanding 

                                                 

3Janina-Brutt-Griffler, World English; A Study of Its Development, Toronto: Multilingual Matters Ltd., 2002, hlm.35. 

murid-murid sekolah vernakular yang hanya berpeluang untuk melanjutkan pelajaran 

hingga ke tahun V. Kenyataan beliau turut disokong oleh Angus Maddison. Angus 

Maddison menyatakan pada tahun 1920-an, kemudahan mengajar turut disediakan di 

universiti-universiti bagi membantu pelajar-pelajar lepasan sekolah Inggeris 

menyambung pengajian pada peringkat sarjana.4 Ternyata jelas di sini bahawa kajian ini 

memperlihatkan wujudnya jurang perbezaan yang ketara antara sekolah Inggeris dengan 

sekolah vernakular di India. Keadaan ini ternyata jelas dari aspek kurikulum, tahap 

pembelajaran, dan kemudahan infrastruktur di kedua-dua jenis aliran sekolah tersebut.  

Pada tahun 1960-an, K. H. M. Sumathipala menghasilkan History of Education in 

Ceylon 1796-1965. Perbincangan dalam kajian ini juga diolah dengan menggunakan 

pelbagai sumber.5 Pengkaji lepas ini juga didapati ada membincangkan perihal jurang 

perbezaan pendidikan yang wujud antara murid sekolah vernakular dengan murid sekolah 

Inggeris. Satu lagi tulisan yang membincangkan perihal sejarah perkembangan 

pendidikan di Ceylon ialah hasil tulisan J. E. Jayasuriya yang berjudul The Education in 

Ceylon before and after Independence 1939-1968. Perbincangan dalam kajian ini 

bertumpu pada dasar pendidikan sebelum merdeka (dari tahun 1939) hingga selepas 

merdeka. Kajian ini bukan sahaja mendedahkan perihal penyediaan pendidikan sekurang-

kurangnya Cambridge Senior Examination atau Senior School Certificate kepada guru di 

kawasan luar bandar, malah kajian ini menyentuh perihal latihan perguruan yang 

disediakan yang berasaskan kawasan luar bandar. Walau bagaimanapun, kajian ini 

didapati tidak mencakupi ruang pembicaraan yang luas memandangkannya tidak 

membincangkan perihal kelayakan akademik calon guru dan kurikulum yang diguna 

pakai untuk tujuan latihan perguruan sebelum tahun 1939. Namun begitu, kajian ini tetap 

mempunyai kepentingannya yang tersendiri memandangkan mempunyai persamaan 

                                                 

4 Angus Maddison, Class Structure and Economic Growth: India and Pakistan since the Moghuls, London: Routledge, 1971, hlm. 

41. 
5 K.H.M. Sumathipala, History of Education in Ceylon 1796-1965, Ceylon: Tisara Prakasakayo, 1968, hlm. 10. 

dengan tahap pelajaran guru sekolah vernakular Melayu di NNMB, iaitu selepas Perang 

Dunia Pertama. Pada tahap ketiga (1918-1941), guru sekolah vernakular Melayu 

menerima kurikulum setaraf dengan Senior Cambridge Examination.  

Kesimpulannya, kajian yang dilakukan oleh ketiga-tiga pengkaji di atas didapati 

memfokuskan pendidikan dualisme.6 Ketiga-tiga kajian tersebut bukan sahaja 

membuktikan wujudnya persamaan dari aspek dasar pendidikan di India dan Ceylon, 

malah ketiga-tiganya juga didapati turut mendedahkan perihal jurang perbezaan antara 

sekolah Inggeris dengan sekolah vernakular yang diwujudkan bagi menjamin 

kesejahteraan dan kepentingan ekonomi di kedua-dua buah negara tersebut. Selain itu, 

kajian tersebut juga didapati ada mendedahkan sikap kerajaan British yang tidak mahu 

campur tangan dalam hal ehwal adat resam dan kebudayaan penduduk peribumi di India 

dan Ceylon bagi mengukuhkan kedudukan mereka di negara-negara yang dijajah dan 

pada masa yang sama menjaga hubungan yang baik dengan pihak pemerintah tempatan. 

Oleh itu, jelas terbukti jurang perbezaan sememangnya sengaja diwujudkan dalam sistem 

pendidikan di setiap negara yang dijajah oleh kerajaan British bagi menjamin kepentingan 

mereka sendiri terutamanya dari aspek politik dan ekonomi.  

Selain itu, bahagian ini juga membincangkan perihal dasar kerajaan British 

terhadap skim latihan dan perkhidmatan perguruan di Tanah Melayu secara ringkas. 

Dalam hal ini, sorotan kajian ini dibahagikan kepada beberapa aspek seperti skim 

kemasukan, skim latihan perguruan, skim gaji, dan skim persaraan. Perbincangan 

dilakukan secara tuntas dan teliti bagi mengesan mana-mana kelompangan yang masih 

ada. 

Terdapat kajian yang dilakukan secara meluas yang menyentuh perihal dasar 

kerajaan British terhadap sistem pendidikan di negeri-negeri Melayu. Antara pengkaji 

                                                 

6 Pendidikan dualism bermakna terdapat dua sistem pendidikan yang berbeza dan berjalan selari pada tempoh masa tersebut. Lihat, 

Kamus Dewan Edisi Keempat, Kuala Lumpur: Dewan Bahasa dan Pustaka, 2015, hlm. 366. 

lepas yang membahaskan dasar pendidikan di negeri-negeri Melayu ialah H. S. Barlow, 

Rex Stevenson, Philip Loh Fook Seng, D. D. Chelliah, Ramlah Adam, dan Awang Had 

Salleh. 

Antara kajian yang didapati menarik kerana ada mendedahkan perihal sikap 

Swettenham yang tidak mahu campur tangan dalam hal ehwal adat resam dan struktur 

masyarakat Melayu tradisional ialah kajian yang dilakukan oleh Rex Stevenson yang 

bertajuk Cultivators and Administrators: British Educational Policy towards the Malays 

1875 - 1906 dan juga kajian yang dilakukan oleh H. S. Barlow.7 Pendedahan yang 

dilakukan Stevenson mengenai sikap Swettenham didapati tidak banyak bezanya dengan 

pendedahan yang dilakukan oleh Barlow. Keadaan ini boleh dibuktikan menerusi 

pendirian Swettenham yang mahu memisahkan pendidikan raja Melayu dengan golongan 

masyarakat  bawahan.8 

Jagjit Singh Sidhu menerusi kajiannya yang bertajuk Administration in The 

Federated Malay States 1896 - 1920 menyatakan J. B. Elcum, iaitu Pengarah Pelajaran 

pada tahun 1906 memberi lebih banyak tumpuan untuk memajukan sistem pendidikan 

Inggeris tetapi sebaliknya, beliau membiarkan sistem pendidikan vernakular Melayu 

berkembang dengan sendirinya.9 Kenyataan beliau disokong oleh D. D. Chelliah 

menerusi kajiannya yang bertajuk A History of the Educational Policy of the Straits 

Settlements with Recommendations for a New System Based on Vernaculars.10 Walau 

bagaimanapun, kedua-dua pengkaji ini didapati hanya menyentuh perihal dasar 

pendidikan pada tahun 1906 dalam kajian mereka secara sepintas lalu. 

Buku yang ditulis oleh Ho Seng Ong yang berjudul Education for Unity in 

Malaya: An Evaluation of the Educational System of Malaya with Special Reference to 

                                                 

7 Barlow, Swettenham, hlm. 368-382.; Rex Stevenson, Cultivators and Administrators: British Educational Policy towards the Malays 

1875-1906, 1975, hlm. 56-58. 
8 Barlow, Swettenham, hlm. 374-376. 
9 Jagjit Singh Sidhu, Administration in the Federated Malay States 1896-1920, hm. 143. 
10 D.D. Chelliah, A History of The Educational Policy of The Straits Settlements with Recommendations for a New System Based on 

Vernaculars, Kuala Lumpur: The Government Press, 1940, hlm. 130. 

the Need for Unity in its Plural Society ada membincangkan perihal jawatan yang 

diwujudkan oleh kerajaan British selepas Perang Dunia Pertama yang bertujuan untuk 

memajukan sistem pendidikan Inggeris dan sistem pendidikan Melayu secara sepintas 

lalu.11 Kenyataan beliau disokong oleh Faridah Abdul Rashid dalam kajiannya yang 

bertajuk, Biography of the Early Malay Doctors 1900-1957 Malaya and Singapore.12 

Kajian beliau membuktikan sekolah Inggeris di NNMB menjadi platform kepada 

beberapa orang anak Melayu untuk menjadi doktor. Walau bagaimanapun, Ho pula tidak 

membincangkan secara teliti perihal sumbangan yang diberikan oleh pegawai tempatan 

British selepas Perang Dunia Pertama dalam memajukan sekolah Inggeris dan sekolah 

vernakular Melayu secara terperinci.  

Kajian J. S. Furnivall yang bertajuk Colonial Policy and Practice: A Comparative 

Study of Burma and Netherland India sememangnya amat menarik kerana kajian ini 

dapati ada memperlihatkan dasar yang diamalkan di koloni-koloni British.13 Furnivall 

juga didapati ada menyentuh perihal dasar pendidikan yang diimplementasikan di India 

dan Afrika pada tahun 1904 secara sepintas lalu. Kajian ini juga penting kerana pada 

tahun 1902, suruhanjaya dilantik di NNMB yang bertujuan untuk memperkembangkan 

sistem pendidikan menengah Inggeris.  

Hasil penelitian pengkaji menunjukkan bahawa sehingga kini penyelidikan 

mengenai skim kemasukan adalah agak kurang. Kajian literatur yang dilakukan oleh 

pengkaji memberikan input bahawa hanya terdapat dua orang pengkaji lepas menjelaskan 

secara umum mengenai skim kemasukan. Buku yang berjudul Maktab Melayu Melaka 

1900-1922 oleh Ramlah Adam masih bersifat umum kerana tidak menjelaskan perihal 

perubahan dan penambahbaikan yang berlaku dalam skim kemasukan dari tahun 1896 

                                                 

11 Ho Seng Ong, Education for Unity in Malaya: An Evaluation of the Educational System of Malaya with Special Reference to the 

Need for Unity in its Plural Society, Penang: Malayan Teachers’ Union, 1949, hlm 43. 
12 Faridah Abdul Rashid, Biography of the Early Malay Doctors 1900-1957 Malaya and Singapore, Amerika Syarikat: Xlibris 
Corporation, 2012, hlm.103. 
13 J.S. Furnivall, Colonial Policy and Practice: A Comparative Study of Burma and Netherlands India, Great Britain: Cambridge 

University Press, 1948, hlm. 378. 

hingga tahun 1941 secara mendalam. 14 Seorang lagi pengkaji lepas yang didapati ada 

membincangkan perihal skim kemasukan ialah Awang Had Salleh. Isu yang berkaitan 

dengan skim kemasukan ini didapati dibincangkan secara sepintas lalu menerusi 

kajiannya yang bertajuk Pelajaran dan Perguruan Melayu di Malaya Zaman British.15 

Penerangan mengenai skim latihan perguruan diberikan secara menyeluruh dan 

terperinci dalam kajian Ramlah Adam. Ramlah Adam didapati ada menjelaskan perihal 

tokoh-tokoh Maktab Melayu Melaka secara terperinci.16 Ramlah Adam juga didapati ada 

memfokuskan perihal perkembangan skim latihan dan perkhidmatan perguruan di 

Maktab Melayu Melaka. Namun begitu, perbincangan Ramlah Adam mengenai skim 

latihan dan perkhidmatan perguruan Melayu hanya tertumpu pada Maktab Perguruan 

Melayu Melaka antara tahun 1900 hingga tahun 1922. Manakala, Awang Had Salleh 

menerusi perbincangannya dalam Pelajaran dan Perguruan Melayu di Malaya Zaman 

British menyentuh tentang latihan perguruan Melayu dari tahun 1878 hingga 1935.17 

Sebaliknya, Hasnah Binti Hussin menerusi artikelnya yang berjudul “Isu Pendidikan 

Wanita Melayu dalam Akhbar dan Majalah, 1920-an hingga 1940-an” hanya 

membincangkan perihal tindakan Maktab Perguruan Perempuan Melayu Melaka 

memberikan peluang kepada golongan wanita Melayu untuk mendapatkan pendidikan 

tinggi secara sepintas lalu.18 Walau bagaimanapun, pembicaraan Hasnah mengenai 

institusi ini tidaklah dilakukan secara terperinci kerana Maktab Perguruan Perempuan 

Melayu Melaka bukanlah fokus utama kajiannya. 

Ramli bin Saadon menerusi kajiannya bertajuk Dasar Pelajaran Kolonial British 

di Negeri Selangor, 1875 - 1957 didapati ada memberi gambaran ringkas mengenai skim 

                                                 

14 Ramlah Adam, Maktab Melayu Melaka 1900-1922, hlm. 29. 
15 Awang Had Salleh, Pelajaran dan Perguruan Melayu di Malaya Zaman British: Dengan Rujukan Khas kepada Sultan idris Training 
College, Kuala Lumpur: Dewan Bahasa dan Pustaka, 1980, hlm. 45. 
16 Ramlah Adam, Maktab Melayu Melaka 1900-1922, hlm. 63. 
17 Awang Had Salleh, Pelajaran dan Perguruan Melayu di Malaya Zaman British: Dengan Rujukan Khas kepada Sultan idris Training 
College, hlm. 27-60. 
18 Hasnah Binti Hussin, “Isu Pendidikan Wanita Melayu Dalam Akhbar dan Majalah Melayu, 1920an Hingga 1940an”, Jurnal Jabatan 

Sejarah, 19 (2011):144. 

latihan dan perkhidmatan perguruan bagi guru Melayu di Tanah Melayu.19 Ramli didapati 

ada membincangkan perihal latihan perguruan dan kurikulum yang disediakan di Sultan 

Idris Training Collage (SITC) secara sepintas lalu. Walau bagaimanapun, Ramli menerusi 

kajian ini didapati gagal untuk membincangkan perihal jenis mata pelajaran yang 

disediakan di MPSI. 

Philip Loh Fook Seng menerusi bukunya berjudul Seeds of Separatism 

Educational Policy in Malaya 1874-1940 membincangkan perihal Normal Class.20 

Beliau menyentuh perihal kurikulum yang ditekankan di Normal Class antara tahun 1926 

hingga 1929. Namun begitu, perbincangan Philip mengenai Normal Class tidaklah secara 

mendalam kerana beliau didapati tidak membicarakan perihal kelayakan akademik calon 

guru, tenaga pengajar, dan sistem peperiksaan di Normal Class. Seorang lagi penulis yang 

didapati ada membincangkan perihal skim latihan dan perkhidmatan perguruan bagi guru 

sekolah Inggeris ialah R. O. Winstedt menerusi Education in Malaya.21 Winstedt 

membincangkan perihal pusat Normal Class di Kuala Lumpur, Pulau Pinang, Taiping, 

Ipoh, Melaka, dan Singapura secara sepintas lalu. Kelebihan yang terdapat pada kajiannya 

ialah beliau didapati ada membincangkan perihal tenaga pengajar secara ringas. 

Sebaliknya, Chelliah pula memberi gambaran mengenai masalah-masalah dan cabaran-

cabaran yang terpaksa dihadapi oleh tenaga pengajar di setiap Normal Class di NNS.22 

Pendidikan di Malaysia merupakan tajuk kajian dua orang pengkaji lepas, iaitu 

Francis Wong Hoy Kee dan Ee Tiang Hong.23 Francis dan Eee membincangkan perihal 

skim latihan dan perkhidmatan perguruan yang disediakan untuk tiga jenis sekolah, iaitu 

sekolah Inggeris, sekolah vernakular Melayu dan sekolah Cina secara ringkas. Walaupun 

                                                 

19 Ramli Bin Saadon, ‘Dasar Pelajaran Kolonial British di Negeri Selangor, 1875-1957’, Tesis Ph.D, Jabatan Sejarah, Universiti 

Malaya, 2009, hlm. 56. 
20 Philip Loh Fook Seng, Seeds of Separatism Educational Policy in Malaya, 1874-1940, hlm. 114-116. 
21 R.O. Winstedt, Education in Malaya, Singapore: Fraser and Neave, Limited, Printers, 1923, hlm. 20-22. 
22 D.D. Chelliah, A History of The Educational Policy of The Straits Settlements with Recommendations  for a New System Based on  
Vernaculars, hlm. 129-133. 
23 Francis Wong Hoy Kee dan Ee Tiang Hong, Pendidikan di Malaysia, Kuala Lumpur: Heinemann Educational Books (Asia) Ltd, 

1971, hlm. 20-23. 

para pengkaji lepas ini didapati ada menyentuh perihal maktab perguruan Melayu yang 

disediakan khas untuk guru lelaki dan guru perempuan Melayu dari tahun 1900 hingga 

1935 secara sepintas lalu, namun kajian ini boleh dianggap sebagai bersifat umum kerana 

tiada perbincangan secara terperinci mengenai Sekolah Perguruan Taiping yang 

sememangnya merupakan maktab perguruan Melayu yang pertama di NNMB. 

Buku T. K. Taylor yang berjudul Sunset of the Empire in Malaya: A New 

Zealander’s Life in the Colonial Educational Service didapati ada menghalkan tentang 

prosedur-prosedur yang perlu dilalui oleh seorang guru Eropah sebelum direkrut ke 

Tanah Melayu.24 Walaupun buku tulisan Taylor ini berkaitan dengan perekrutan guru 

Eropah yang berbangsa New Zealand meliputi perbincangan yang luas, namun 

perbincangannya tidak menyentuh perihal kaedah-kaedah yang diguna pakai untuk 

merekrut guru berbangsa British. Walau bagaimanapun, buku ini mempunyai kekuatan 

yang tersendiri memandangkan ditulis berasaskan pengalaman penulis sendiri sebagai 

tenaga pengajar di Normal Class di negeri Johor. Satu lagi hasil tulisan yang ditulis 

berasaskan pengalaman penulisnya sendiri sebagai tenaga pengajar di Normal Class ialah 

buku yang berjudul Luke’s Log oleh K. D Luke.25 Perbincangan Luke mengenai Normal 

Class sememangnya ada mendedahkan perkara-perkara sebenar yang dibuktikan 

berasaskan pelbagai masalah dan cabaran yang dihadapi oleh penulis dan rakan-rakannya 

dalam mengendalikan Normal Class di Clifford English School. 

Berdasarkan kesemua penulisan yang diulas, ternyata bahawa kajian komparatif 

atau perbandingan mengenai skim latihan dan perkhidmatan perguruan bagi sekolah 

Inggeris dan sekolah vernakular Melayu sememangnya masih belum dilakukan. 

Ketiadaan walau satu kajian komparatif atau perbandingan mengenainya merupakan 

kelompangan yang harus diisi dan kajian lanjutan ini dilakukan sememangnya bertujuan 

                                                 

24 T.K. Taylor, Sunset of the Empire in Malaya: a New Zealander’s life in the Colonial Educational Service, London: The Radcliffe 

Press, 2006, hlm. 78.  
25 K.D. Luke, Luke’s Log, London: Janus Publishing Company, 2005, hlm. 146. 

untuk mengisi mana-mana kelompangan yang masih ada. Kajian lanjutan ini dilakukan 

bertujuan untuk melihat ketidakseimbangan yang diwujudkan antara guru sekolah 

Inggeris dengan guru sekolah vernakular Melayu.  

Terdapat banyak kajian menceritakan mengenai skim gaji antara guru sekolah 

Inggeris dengan guru sekolah vernakular Melayu. Skim gaji bagi guru sekolah Inggeris 

dan guru sekolah vernakular Melayu boleh ditelusuri menerusi kajian yang dilakukan 

oleh Ramlah Adam, Awang Had Salleh, Philip Loh Fook Seng dan Rex Stevenson. 

Ramlah Adam menerusi kajiannya bertajuk Maktab Melayu Melaka membandingkan 

tangga gaji guru sekolah Inggeris dengan tangga gaji guru sekolah vernakular Melayu 

pada tahun 1902.26 Awang Had Salleh menerusi kajiannya menyentuh perihal Senu bin 

Abdul Rahman yang meletakkan jawatan kerana tidak berpuas hati dengan gaji yang 

diterimanya.27 Philip Loh Fook Seng pula menerusi kajiannya didapati membincangkan 

perihal skim gaji guru Eropah dan skim gaji guru tempatan di sekolah Inggeris pada tahun 

1930 secara terperinci dan beliau membandingkan gaji kerani dan pendapatan golongan 

petani Melayu di kawasan luar bandar.28 Manakala, Rex Stevenson juga didapati ada 

membincangkan perihal gaji pupil teacher di sekolah vernakular Melayu di negeri 

Selangor secara ringkas.29 Jelaslah di sini bahawa perbincangan yang dilakukan oleh 

pengkaji-pengkaji lepas tersebut boleh dikategorikan sebagai kajian yang bersifat 

sederhana. 

Kajian ini mendapati kajian lepas mengenai skim persaraan antara guru sekolah 

Inggeris dengan guru sekolah vernakular Melayu adalah amat kurang. Pengkaji 

mendapati hanya Winstedt yang ada menyentuh perihal skim persaraan guru sekolah 

Inggeris menerusi kajiannya tetapi perbincangan yang dilakukannya hanyalah ringkas. 

                                                 

26 Ramlah Adam, Maktab Melayu Melaka 1900-1922, hlm. 110. 
27 Awang Had Salleh, Pelajaran dan Perguruan Melayu di Malaya Zaman British: Dengan Rujukan Khas kepada Sultan idris Training 
College, hlm. 157. 
28 Philip Loh Fook Seng, Seeds of Separatism: Educatopnal Policy in Malaya 1874-1940, hlm. 115. 
29 Rex Stevenson, Cultivators and Administrators: British Educational Policy towards the Malays 1875-1906, hlm.35. 

Dalam hal ini, Winstedt membuktikan umur persaraan guru tempatan dan guru Eropah di 

sekolah Inggeris dan sekolah vernakular Melayu selepas Perang Dunia Pertama, iaitu bagi 

guru lelaki semasa berumur 50 tahun berbanding guru wanita semasa berumur 45 tahun. 

Jelaslah di sini bahawa kajian mengenai skim persaraan merupakan satu penemuan 

baharu dalam konteks historiografi Malaysia kerana kajian mengenainya didapati masih 

belum pernah dilakukan. 

Semua tulisan yang dinilai membincangkan skim latihan dan perkhidmatan perguruan 

secara umum ataupun hanya menumpukan sistem pendidikan dan perguruan Melayu 

sahaja. Untuk melengkapi semua kekurangan tulisan-tulisan ini, maka penulis  

menggunakan banyak sumber mengenai jurang perbezaan antara guru sekolah Inggeris 

dengan sekolah vernakular Melayu yang masih belum dirujuk oleh mana-mana pengkaji 

sebelum ini dengan menumpukan kajian skim latihan dan perkhidmatan perguruan di 

NNMB. 

KERANGKA KONSEPTUAL 

Kerangka konseptual kajian ini merujuk kepada beberapa terma penting yang 

diguna pakai oleh kerajaan British dalam sistem pendidikan di Britain dan di negara-

negara yang dijajah termasuklah Negeri-Negeri Melayu Bersekutu (NNMB) pada abad 

ke-19 sehinggalah pada permulaan abad ke-20. Dalam bahagian kerangka ini, 

perbincangan memfokuskan usaha British menubuhkan sekolah Inggeris dan sekolah 

vernakular di semua negara yang dijajah. Ini diikuti dengan jenis-jenis latihan perguruan 

yang diperkenalkan di England dan Wales serta negara-negara yang dijajah. Secara 

langsung kajian ini menyumbang kepada koleksi dokumentasi mengenai skim latihan dan 

perkhidmatan perguruan dalam sejarah Malaysia. 

Kerangka konsep seterusnya pula menghuraikan perihal peranan pihak pentadbir 

British dalam sistem pendidikan di NNMB. Selain itu, perbincangan juga memberi 

tumpuan kepada proses membuat keputusan dalam kalangan pegawai tempatan British. 

Perbincangan lebih menjurus kepada peranan pegawai tempatan British dalam 

membangunkan pendidikan di kawasan bandar dan luar bandar.  

 

Sekolah Inggeris 

Kerajaan British menyediakan sekolah Inggeris di semua negara yang dijajah 

untuk menjaga kepentingan mereka. Maka, negara yang dijajah disediakan dengan ilmu 

pengetahuan Inggeris yang terhad. Namun, terdapat juga negara yang menerima ilmu 

pengetahuan Inggeris sama seperti di England. Antaranya adalah India, Sri Lanka dan 

Hong Kong. Walau bagaimanapun, Mangan menerusi kajiannya menyatakan penduduk 

peribumi di Afrika disediakan dengan ilmu pengetahuan yang terhad. Ini dibuktikan 

menerusi kenyataan beliau sendiri: ‘The British did not envisage the Africans rising to a 

position of equality with the European community at any time’.30 Kenyataan beliau turut 

disokong oleh Angela W. Little dan Siri T. Hettige yang turut menekankan perkara yang 

sama. Keadaan ini dilakukan bagi mengelakkan penentangan yang bertujuan untuk 

menuntut hak daripada kerajaan British dalam hierarki birokrasi.31 Namun begitu, 

kenyataan ini disangkal oleh Margaret Jones dan beliau menyatakan bahawa sistem 

pendidikan aliran Inggeris digunakan oleh golongan kelas atasan peribumi untuk 

memajukan sistem sosial dan ekonomi mereka. Margaret menegaskan: ‘The graduates of 

English secondary schools and after 1921, of the University College in Colombo formed 

the highly Westernised elite who dominated the administration, the professions and 

business’.32 Seterusnya, James W. Tollefson pula menekankan faktor ekonomi sebagai 

daya tarikan kepada penduduk peribumi di negara-negara yang dijajah untuk belajar di 

sekolah Inggeris.33 Dari perbincangan di atas, jelaslah sekolah Inggeris digunakan 

                                                 

30 J.A. Mangan, The Imperial Curriculum: Racial Images an Education in the British Colonial Experience, London: Routledge, 1993, 
hlm. 118. 
31 Angela W. Little, Siri T. Hettige, Globalisation, Employment and Education in Sri Lanka: Opportunity and division, London: 

Routledge, 2014, hlm. 24. 
32 Margare Jones, Health Policy in Britain’s Model Colony: Ceylon, 1900-1948, London: Orient Longman, 2004, hlm. 28. 
33 James W. Tollefson, Language Policies in Education: Critical Issues, USA: Lawrense Erlbaun Associates, Publishers, 2002, hlm. 

95. 

bertujuan menjaga kepentingan kerajaan British di kawasan bandar. Selain itu, kerajaan 

British berhati-hati dalam penyediaan ilmu pengetahuan Inggeris kepada penduduk 

peribumi. Tambahan pula, penduduk peribumi yang ingin mendapatkan manfaat melalui 

sistem pendidikan Inggeris perlu menjadi pro-Barat dalam usaha untuk mengembangkan 

kedudukan ekonomi mereka. 

 

Sekolah Vernakular  

Sekolah vernakular dijadikan sebagai wadah untuk memperkenalkan pendidikan 

teknikal dan perindustrian di semua negara yang dijajah oleh kerajaan British. Dalam hal 

ini, Mangan menyatakan sekolah vernakular di Afrika didirikan di ladang-ladang milik 

para peneroka bagi memudahkan akses pendidikan teknikal dan moral, malah usaha ini 

diteruskan sejak awal hinggalah sebelum merdeka.34 Kenyataan Mangan ini turut 

disokong oleh sarjana-sarjana yang lain seperti Grace C. L. Mak yang menekankan 

perkara yang sama. Menurut Grace, kurikulum sekolah vernakular di ladang-ladang di 

Sri Lanka berasaskan 3M (membaca, menulis, dan mengira) dan pendidikan teknikal.35 

Perkara ini dilakukan bagi mengurangkan jumlah buta huruf dalam kalangan penduduk 

peribumi. 

Seterusnya, pada zaman pemerintahan kerajaan British, sekolah vernakular digunakan 

untuk memperkembangkan bahasa-bahasa ibunda dan adat-adat tradisional penduduk 

peribumi. Menurut Shondel Nero dan Dohra Ahmad, pada zaman pemerintahan kerajaan 

British, bahasa-bahasa ibunda diberi penekanan di sekolah vernakular bagi mengekalkan 

identiti dan peribadi kaum di Jamaica.36 Kenyataan ini turut disokong oleh Ramlah Adam 

                                                 

34 Mangan, The Imperial Curriculum: Racial Images an Education in the British Colonial Experience, hlm. 118. 
35 Mak C. L. Grace, Women, Education and Development in Asia: Cross-National Perspectives, London: Routledge Taylor & Francis 
Group, 2013, hlm. 218. 
36Shondel Nero, Dohra Ahmad, Vernaculars in the Classroom: Paradoxes, Pedagogy, Possibilities, New York: Routledge, 2014, hlm. 

dan beliau ada membuktikan beberapa orang pegawai tempatan British yang didapati 

mengambil berat mengenai bahasa dan kesusasteraan penduduk India 

Melayu memandangkan ia dapat melambangkan identiti masyarakat Melayu itu 

sendiri. Selain itu, kajian Charil Marzuki juga mendapati tindakan kerajaan British yang 

menempatkan guru agama di sekolah vernakular Melayu sebenarnya bertujuan untuk 

mengekalkan agama dan adat-adat tradisional masyarakat Melayu. Daripada 

perbincangan di atas, jelaslah kerajaan British menyediakan sistem pendidikan yang 

bermutu rendah dan digabungkan dengan pendidikan teknikal supaya penduduk peribumi 

dapat meneruskan kelangsungan kehidupan mereka tanpa bantuan daripada kerajaan 

British. Selain itu, bagi menjaga kepentingan kerajaan British di negara-negara yang 

dijajah, mereka tidak campur tangan dalam perkara-perkara yang berkaitan dengan 

bahasa dan adat-adat tradisional penduduk peribumi tetapi kerajaan British terus 

menggalakkan pengembangannya di sekolah vernakular. 

 

Definisi Latihan Perguruan 

Institusi latihan perguruan lazimnya ditakrifkan sebagai tempat guru pelatih 

menerima latihan mengajar untuk membentuk guru yang profesional. Sistem pendidikan 

yang diwujudkan di kolej atau di universiti membolehkan guru pelatih mendapat ilmu 

pengetahuan dan pengalaman melalui kursus yang dipelajari. Kursus yang dipelajari di 

maktab perguruan berlandaskan situasi di dalam bilik darjah yang sebenar.37 Pada zaman 

pemerintahan kerajaan British, guru sekolah vernakular Melayu menerima latihan 

perguruan di maktab perguruan Melayu seperti Sekolah Perguruan Taiping, Maktab 

Perguruan Melayu Matang, Maktab Perguruan Sultan Idris dan Maktab Perguruan 

Perempuan Melayu Melaka. Sebaliknya, guru sekolah Inggeris menerima latihan 

perguruan selaras dengan latihan perguruan yang diperkenalkan di England. Terdapat 

                                                 

37Harish Bansal, Teacher Training Concepts, New Delhi: A.P.H. Publishing Corporation, 2009, hlm. 1-2.  

beberapa kaedah yang digunakan oleh kerajaan British untuk memperkenalkan latihan 

perguruan kepada guru sekolah Inggeris di NNMB termasuklah Monitorial System, Pupil 

Teacher System, dan Normal Class. Oleh sebab kaedah-kaedah latihan perguruan ini 

kurang dibincangkan oleh sarjana-sarjana yang lain sebelum ini, maka bahagian ini akan 

menyentuh ketiga-tiga kaedah latihan perguruan tersebut.  

 

Pihak Pentadbir Tempatan British di Negeri-Negeri Melayu Bersekutu (NNMB) 

Pihak pentadbir tempatan British didapati campur tangan dalam hal ehwal 

tempatan di negeri-negeri Melayu selepas Perjanjian Pangkor ditandatangani pada tahun 

1874. Perjanjian Pangkor ini dimeterai antara Gabenor NNS, iaitu Andrew Clarke dan 

Raja Abdullah, iaitu Sultan Perak yang menduduki takhta pada masa itu. Seterusnya, 

kerajaan British campur tangan di negeri-negeri Melayu yang lain seperti Selangor 

(1875), Negeri Sembilan (1887) dan Pahang (1883). Ini menyebabkan sultan-sultan di 

keempat-empat buah negeri berkenaan menerima seorang Residen British yang 

dipertanggungjawabkan untuk menasihati mereka dalam semua perkara kecuali yang 

berkaitan dengan soal adat dan agama.38 

Jagjit Singh Sidhu menyatakan kepentingan politik dan ekonomi menjadi 

matlamat utama para pegawai tempatan British untuk campur tangan di negeri-negeri 

Melayu.39 Tambah Jagjit lagi, kerajaan British juga bermatlamat untuk menikmati 

prospek pembangunan pertanian berskala besar dan perindustrian perlombongan bijih 

timah. Langkah ini bertujuan sebagai strategi memecahkan masyarakat mengikut jenis 

pekerjaan dan sistem pendidikan yang berbeza-beza. Kaum Melayu ditempatkan di 

kawasan luar bandar bagi memastikan mereka menjadi petani, nelayan dan tukang kayu 

                                                 

38Berikut adalah senarai nama Residen British pertama berdasarkan negeri: i) J.W.W. Birch (Perak); ii) J.G. Davidson (Selangor); iii) 

P.J. Murray (Negeri Sembilan); iv) J.P. Rodger (Pahang). Lihat, J.M. Gullick, Rulers and Residents: Influense and Power in the Malay 
States. 1870-1920, Singapore: Oxford University Press, 1992, hlm. 10.  
39 Jagjit Singh Sidhu, Administration in the Federated Malay States 1896-1920, Kuala Lumpur: Oxford University Press, 1980, 

hlm. 6. 

yang berjaya. Manakala kaum Cina pula ditempatkan di kawasan bandar bagi 

membolehkan mereka menguasai sistem ekonomi. Sebaliknya, kaum India dijadikan 

sebagai penggerak utama industri perladangan khususnya getah.  

Kerajaan British mengukuhkan kedudukan mereka di Tanah Melayu dengan 

menyatukan negeri Perak, Selangor, Negeri Sembilan dan Pahang di bawah satu 

pentabiran pusat, iaitu Negeri-Negeri Melayu Bersekutu (NNMB) pada Julai 1896. 

Residen Jeneral yang pertama bagi NNMB ialah Frank Swettenham. Swettenham dipilih 

memandangkan beliau merupakan seorang pegawai tempatan British yang paling 

berpengalaman berbanding para pentadbir British yang lain. Di samping itu, beliau juga 

mempunyai kelayakan yang tinggi.40 Oleh itu, keempat-empat Residen British 

bertanggungjawab kepada Residen Jeneral. Pada masa yang sama, Residen Jeneral pula 

bertanggungjawab kepada Gabenor NNS yang juga memegang jawatan sebagai 

Pesuruhjaya Tinggi bagi NNMB. Misalnya, Sir Charles Mitchell menjadi Gabenor NNS 

dari tahun 1894 hingga tahun 1899.41 Walau bagaimanapun, apabila Swettenham sendiri 

menjadi Gabenor NNS dan juga merangkap Pesuruhjaya Tinggi pada tahun 1901, maka 

bidang kuasanya menjadi lebih luas.  

Seterusnya, pendudukan Jepun (dari tahun 1942 hingga tahun 1945) membawa 

kepada penubuhan Malayan Union (MU) dan Persekutuan Tanah Melayu (PTM). 

Penubuhan persekutuan Tanah Melayu menyebabkan NNMB digabungkan dengan 

Negeri-Negeri Melayu Tidak Bersekutu, Melaka, dan Pulau Pinang.  

 

                                                 

40 Jagjit Singh Sidhu, “Pentadbiran British di FMS dalam tahun 1896-1909, “ dalam Malaysia Sejarah dan Proses Pembangunan, 

Kuala Lumpur: Salam Press Sdn Bhd., 1979, hlm. 163-166. 
41Ibid. 

Proses Membuat Keputusan dalam Kalangan Pegawai Tempatan British  

Bahagian ini memeriksa dasar pentadbir tempatan British dan metropolitan 

mengenai perkara-perkara yang melibatkan sistem pendidikan di NNMB. Ernest Chew 

menyatakan selepas termeterainya Perjanjian Pangkor, pentadbiran di negeri Perak, 

Selangor, Negeri Sembilan, dan Pahang menjadi tidak seragam. Keadaan ini berlaku 

ekoran Gabenor NNS membiarkan Residen-Residen British di setiap negeri memerintah 

tanpa dipantau dan diperiksa. Perkara ini dijelaskan oleh Ernest Chew seperti berikut: 

‘We appoint a Governor ignorant of native affairs and too lazy to travel’.42 Kesan 

daripada sikap gabenor NNS menyebabkan setiap negeri di bawah negeri-negeri Melayu 

mempunyai polisi pentadbiran yang berbeza-beza. Hal yang demikian ini secara tidak 

langsung memberikan kesan kepada sosioekonomi yang berbeza dan tidak seragam. 

Ketidakseragaman pengagihan kekayaan antara negeri menyebabkan negeri miskin 

seperti Pahang dan Negeri Sembilan menghadapi kesukaran untuk membangunkan sistem 

pendidikan di sekolah Inggeris mahupun sekolah vernakular Melayu, bahkan pada masa 

yang sama menyebabkan guru sekolah Inggeris dan guru sekolah vernakular Melayu 

tidak berminat dengan profesion perguruan. 

Proses membuat keputusan dalam kalangan pegawai tempatan British di NNMB 

adalah samar-samar. Rex Stevenson menerusi kajiannya memperlihatkan tindakan 

Swettenham mempengaruhi Pejabat Tanah Jajahan untuk menggabungkan pendidikan 

teknikal dengan perindustrian di Maktab Perguruan Melayu. Walaupun dari awal 

Gabenor NNS, iaitu Sir Charles Mitchell tidak bersetuju dengan cadangan Swettenham 

dan memohon daripada Pejabat Tanah Jajahan (PTJ) untuk mendirikan sebuah maktab 

perguruan Melayu yang memberi latihan perguruan yang menyeluruh dan berbentuk 

akademik, namun cadangannya ditolak oleh PTJ. Setiausaha PTJ, iaitu J. Chamberlain 

                                                 

42 Ibid. 

menerusi surat yang ditulisnya kepada C. B. H. Mitchell, Gabenor NNS menyatakan 

hasratnya untuk menggabungkan pendidikan teknikal dengan perindustrian dalam latihan 

perguruan Melayu. Perkara ini jelas menunjukkan Residen Jeneral mampu 

mempengaruhi keputusan yang dibuat di London.  

Sementara itu, semasa Swettenham menjadi Gabenor NNS merangkap 

Pesuruhjaya Tinggi pada tahun 1901, beliau mahukan Residen Jeneral yang 

menggantikannya terus bertanggungjawab kepadanya. Hal ini menyebabkan Treacher 

yang menggantikannya tidak mempunyai kebebasan untuk mentadbir NNMB, malah 

terpaksa tunduk kepada setiap arahan Swettenham semasa merancang dan menggubal 

dasar pendidikan.43 Hal ini jelas menunjukkan Swettenham menjadi watak utama dalam 

pentadbiran NNS dan NNMB antara tahun 1896 hingga tahun 1903 dan beliau 

sememangnya menginginkan semua pegawai yang berada di bawahnya menuruti setiap 

arahannya. 

Ahmad Kamal Ariffin menerusi kajiannya juga membuktikan Swettenham ketika 

menjadi Pesuruhjaya Tinggi mempunyai kuasa penuh dalam menentukan hala tuju dalam 

pentadbiran.44 Ini dibuktikan oleh pengkaji menerusi Pekeliling No. 15 1902. Pekeliling 

ini membenarkan Pesuruhjaya Tinggi campurtangan dalam urusan pemberian jawatan 

berpencen kepada pegawai perkhidmatan kerajaan. Keadaan ini menyebabkan 

Pesuruhjaya Tinggi hanya memberi pencen kepada guru yang memberi sumbangan yang 

besar dalam pendidikan. Tidak dapat dinafikan guru Eropah yang memperlihatkan kerja 

yang berkualiti menerima pencen yang tinggi, sebaliknya guru Melayu pula tidak 

berpeluang menerima jawatan berpencen kerana gagal memajukan pendidikan bangsa 

mereka. 

                                                 

43Ahmad Kamal Ariffin Bin Mohd Rus, ‘Perkembangan Majlis Mesyuarat Persekutuan, 1909-1927,’ Tesis Ph.D.,Jabatan Sejarah, 

Universiti Malaya, 2006, hlm. 100. 
44Ibid. 

Selain itu, Rex Stevenson menerusi kajiannya juga memperlihatkan konflik yang 

berlaku antara para pegawai tinggi British dengan Federal Inspector of schools, iaitu R. 

J. Wilkinson. Dalam hal ini, Wilkinson mencadangkan supaya peraturan mewajibkan 

murid-murid Melayu ke sekolah diperkenalkan di negeri-negeri seperti Perak dan Pahang. 

Perkara ini dikatakan demikian kerana ketiadaan peraturan mewajibkan murid-murid 

Melayu ke sekolah menyebabkan kedua-dua negeri tersebut tidak mempunyai calon yang 

layak untuk dilantik menjadi guru. Keadaan ini secara tidak langsung menjejaskan 

bilangan guru terlatih di kedua-dua buah negeri tersebut. Walau bagaimanapun, cadangan 

beliau tidak mendapat sokongan daripada Pesuruhjaya Tinggi, iaitu Frank Swettenham. 

Frank Swettenham juga menyatakan kerajaan British tidak bersedia untuk meningkatkan 

bilangan guru terlatih di setiap sekolah vernakular Melayu di NNMB. Dalam konteks ini, 

jelaslah bahawa para pegawai tempatan British di NNMB tidak sehaluan antara satu sama 

lain.45 Perbincangan ini juga jelas menunjukkan Swettenham lebih gemar membuat 

keputusan sendiri dan enggan bekerjasama dengan para pegawai yang berada di 

bawahnya. Perbincangan di atas ini juga jelas menunjukkan Swettenham langsung tidak 

mengambil berat terhadap sistem pendidikan Melayu. Sebaliknya, beliau mahukan 

masyarakat Melayu meneruskan kelangsungan kehidupan seperti nenek moyang mereka. 

Namun begitu, apabila majikan-majikan di sektor awam dan swasta meluahkan 

perasaan tidak puas hati dengan penghasilan tenaga kerja dari sekolah Inggeris, maka para 

pegawai tempatan British bertindak membuat perubahan dan penambahbaikan dalam 

skim latihan perguruan. Hal ini menyebabkan pupil teacher system di sekolah Inggeris 

dimansuhkan dan digantikan pula dengan Normal Class yang dikatakan jauh lebih 

berkualiti. Dalam hal sekolah vernakular Melayu pula, usaha Wilkinson yang ingin 

mengambil alternatif untuk meningkatkan kecekapan dalam kalangan guru dan murid di 

                                                 

45Sivachandralingam Sundara Raja, ‘British Economic Involment in the Agriculture and Mining Sectors in the Federated Malay States, 

1896-1909’, Tesis Ph.D., Department of History, University of Malaya, 2003, page 180. 

sekolah vernakular Melayu menyebabkan beliau ditukarkan ke jawatan yang lain. Bagi 

John Anderson yang merupakan Pesuruhjaya Tinggi pada masa itu, tindakan Wilkinson 

ternyata bertentangan dengan Kanun Pelajaran yang digubal untuk sekolah vernakular 

Melayu.46 Lebih-lebih lagi, John Anderson juga sama seperti Swettenham yang mahukan 

masyarakat Melayu hanya diberi pendidikan yang bermutu rendah. Hal ini seterusnya 

menyebabkan jawatan Nazir Sekolah Persekutuan (Federal Inspector of Schools) 

dimansuhkan dan digantikan dengan jawatan Pengarah Pelajaran. Kontradiknya, J. B. 

Elcum yang dilantik sebagai Pengarah Pelajaran merupakan seorang pegawai 

perkhidmatan awam yang kurang mempunyai ilmu pengetahuan dalam sistem pendidikan 

Melayu. Hal ini kerana beliau didapati lebih banyak memberi perhatian yang serius untuk 

memajukan skim latihan dan perkhidmatan perguruan bagi sekolah Inggeris semata-mata. 

Namun begitu, beliau tetap mendapat sokongan yang kuat daripada Pesuruhjaya Tinggi, 

iaitu John Anderson. 

Jurang perbezaan yang ketara antara guru sekolah Inggeris dengan guru sekolah 

vernakular Melayu dikurangkan selepas R. O. Winstedt dilantik menjadi penolong 

pengarah pelajaran. Winstedt bukan sahaja membawa perubahan dari segi kelayakan 

akademik dalam pemilihan calon guru, malah beliau membawa perubahan dari segi 

kurikulum yang diajar di Maktab Perguruan Sultan Idris (MPSI) dan Sultan Idris Training  

College (SITC). Ramlah Adam menyatakan kehadiran Raja Chulan sebagai ahli dalam 

Majlis Mesyuarat Persekutuan (MMP) membawa perubahan dalam sistem pendidikan 

Melayu.47 

Berdasarkan perbincangan di atas, jelaslah bahawa pada peringkat awal, 

hubungan antara para pegawai tempatan British sememangnya tidak sehaluan. 

                                                 

46 John Anderson menggantikan Frank Swettenham sebagai Pesuruhjaya Tinggi dan Gabenor NNS pada tahun 1904. Anderson dipilih 
menggantikan Swettenham memandangkan beliau mempunyai pengetahuan yang luas dalam hal ehwal imperial British. Walau 

bagaimanapun, beliau kurang mempunyai pengetahuan yang mendalam mengenai NNM. Lihat, Ahmad Kamal Ariffin Bin Mohd Rus, 

‘Perkembangan Majlis Mesyuarat Persekutuan, 1909-1927’, Tesis Ph.D.,  Jabatan Sejarah, Universiti Malaya, 2006, hlm. 48. 
46Ibid. 
47 Ramlah Adam, Maktab Melayu Melaka 1900-1922, hlm. 15. 

Swettenham dan John Anderson menggunakan kuasa mutlak mereka bagi mengawal para 

pegawai yang berada di bawah mereka. Hal ini ternyata jelas memandangkan jurang yang 

wujud dalam skim latihan perguruan antara sekolah Inggeris dengan sekolah vernakular 

Melayu yang sememangnya terlalu besar. Lebih-lebih lagi, Swettenham dan John 

Anderson yang sentiasa berusaha untuk memastikan kurikulum sama ada di sekolah 

vernakular Melayu mahupun maktab perguruan Melayu sentiasa bermutu rendah 

berbanding kurikulum di sekolah Inggeris yang bermutu tinggi dengan adanya pupil 

teacher system dan Normal School yang diasaskan di England. Walau bagaimanapun, 

keadaan ini mula berubah selepas Majlis Mesyuarat Persekutuan (MMP) ditubuhkan pada 

tahun 1909. Ahli-ahli tidak rasmi dan Raja-raja Melayu menggunakan MMP sebagai 

platform untuk menyuarakan perasaan tidak puas hati mereka terhadap nasib yang 

menimpa semua guru dan murid Melayu. Justeru, pelantikan Winstedt sebagai Penolong 

Pengarah Pelajaran pada tahun 1915 dan Raja Chulan sebagai ahli tidak Rasmi dalam 

MMP memberi kesan besar dalam merapatkan jurang yang wujud dalam skim latihan dan 

perkhidmatan perguruan antara guru sekolah Inggeris dengan guru sekolah vernakular 

Melayu. 

 

PEMBAHAGIAN BAB 

Keseluruhan, kajian ini dibahagikan kepada tujuh bab seperti berikut:- 

 

Bab 1: Pengenalan 

Pengenalan merupakan bahagian yang membincangkan permasalahan kajian, 

persoalan kajian, objektif kajian, skop kajian, kerangka konseptual, kepentingan kajian, 

metodologi kajian, batasan kajian dan sorotan kajian.  

Bab 2: Perkembangan Sistem Pendidikan, 1874-1895 

Bab 2 membincangkan perihal perkembangan pendidikan di negeri-negeri 

Melayu antara tahun 1874 hingga 1895. Perbincangan ini dapat menggambarkan serba 

sedikit latar belakang tentang tatacara setiap negeri dalam negeri-negeri Melayu yang 

mempunyai perkembangan sistem pendidikan yang tidak seragam.  

 

Bab 3: Pendidikan di Negeri-Negeri Melayu Bersekutu: Peranan Pegawai 

Tempatan British dan Raja-Raja Melayu, 1896-1941 

 

Bab 3 membincangkan  peranan para pegawai tempatan British dan Raja-raja 

Melayu dalam usaha memajukan pendidikan di NNMB; memperinci persoalan berkaitan 

sebab-sebab para pegawai tempatan British mewujudkan jurang perbezaan antara sekolah 

Inggeris dengan sekolah vernakular Melayu dan peranan Raja-raja Melayu dan beberapa 

pegawai tempatan British yang mengurangkan jurang yang wujud dalam skim latihan dan 

perkhidmatan perguruan. 

  

Bab 4: Skim Latihan Perguruan, 1896-1941 

Bab 4 meninjau skim kemasukan dan skim latihan dan pekhidmatan perguruan 

yang disediakan dari tahun 1896 hingga tahun 1941. Masalah peletakan jawatan dalam 

kalangan guru sekolah Inggeris dan sekolah vernakular Melayu juga dihalusi dalam bab 

ini. Tidak dapat dinafikan faktor ekonomi sememangnya mempengaruhi penyediaan 

latihan perguruan bagi sekolah Inggeris dan sekolah vernakular Melayu di kawasan 

bandar dan luar bandar.  

 

Bab 5: Skim Gaji Guru, 1896-1941 

Bab 5 memberikan tumpuan kepada penyediaan skim gaji untuk guru sekolah 

Inggeris dan guru sekolah vernakular Melayu. Payment by results merupakan salah satu 

aspek yang diberi penekanan untuk melahirkan guru yang benar-benar berkualiti di 

sekolah Inggeris dan sekolah vernakular Melayu.  

Bab 6: Skim Persaraan, 1896-1941 

Bab ini memberi tumpuan kepada pengenalan skim persaraan yang berkait 

langsung dengan hasil kerja yang berkualiti. Pemberian skim persaraan untuk guru 

sekolah Inggeris dan guru sekolah vernakular Melayu menunjukkan sikap kerajaan 

British yang sengaja mengeksploitasi tenaga kerja guru untuk kepentingan mereka.  

 

Bab 7: Kesimpulan 

Bab 7 adalah bab kesimpulan yang memberikan penilaian menyeluruh dasar 

kerajaan British terhadap skim kemasukan, skim latihan perguruan, skip gaji dan skim 

persaraan antara guru sekolah Inggeris dan sekolah vernakular Melayu di NNMB antara 

1896-1941. Ternyata jurang perbezaan antara guru sekolah Inggeris dan guru sekolah 

vernakular Melayu berubah dengan perubahan waktu.  

BAB 2: PERKEMBANGAN SISTEM PENDIDIKAN, 1874-1895 

PENGENALAN 

Bab ini akan menelusuri latar belakang sejarah perkembangan sistem pendidikan 

termasuk skim latihan perguruan di NNS dan Negeri Melayu yang dilindungi (Perak, 

Selangor, Negeri Sembilan, dan Pahang) antara tahun 1874 hingga tahun 1895. Justeru, 

perbincangan dalam bab ini dibahagikan kepada beberapa bahagian yang menyentuh 

perihal peranan Residen British dan Nazir Sekolah (Inspector of Schools) di negeri Perak, 

Selangor, Negeri Sembilan dan Pahang.1 Perbincangan dalam bab ini dijadikan sebagai 

latar belakang untuk memahami perihal perkembangan sistem pendidikan di negeri 

Melayu sebelum penubuhan NNMB pada tahun 1896. Tempoh ini dianggap penting 

memandangkan ia merupakan asas kepada permulaan aliran sekolah Inggeris dan aliran 

sekolah vernakular Melayu terutamanya di negeri Perak, Selangor dan Negeri Sembilan. 

LATAR BELAKANG DAN PERKEMBANGAN SISTEM PENDIDIKAN 

Pada penghujung abad ke-19, Tanah Melayu mengalami perubahan ekoran 

campur tangan Pejabat Tanah Jajahan (PTJ) di Negeri-negeri Selat (NNS). Hal ini berlaku 

disebabkan permohonan para pedagang dan pelabur asing di NNS untuk campur tangan 

di NNS. Keadaan ini disebabkan keadaan kucar-kacir di Negeri-negeri Melayu (NNM) 

yang membawa kerugian besar kepada mereka. Selain itu, tindakan Andrew Clarke, iaitu 

Gabenor NNS mengusahakan Perjanjian Pangkor dengan sultan-sultan dan para 

pembesar Melayu di Perak pada 20 April 1874, membuka lembaran baru kepada kerajaan 

British untuk meluaskan lagi pengaruh mereka di NNM. Kedua-dua peristiwa ini 

menyebabkan kerajaan British campur tangan dalam sistem pentadbiran di NNM dengan 

1 Nazir Sekolah (Inspector of Schools) bermakna, pegawai yang ditugaskan untuk memantau dan memeriksa sekolah dan melaporkan 

mengenai keadaan dan pencapaian sekolah. Lihat, Oxford English-English Malay Dictionary (Third Edition), Kuala Lumpur: Oxford 

Fajar. Sdn. Bhd., 2015, hlm. 460. 

Univ
ers

ity
 of

 M
ala

ya



33 

lebih ketara terutamanya dalam soal politik, sosial, dan ekonomi. Malah sistem Residen 

yang diwujudkan melalui Perjanjian Pangkor memberikan kebebasan kepada setiap 

Residen British untuk mentadbir mengikut haluan masing-masing. Keadaan ini bukan 

sahaja menyebabkan pentadbiran di setiap negeri menjadi tidak seragam, bahkan turut 

memberikan kesan besar kepada perbezaan pembangunan sosial. Ini lebih ketara dalam 

sistem pendidikan apabila negeri yang mengalami pertumbuhan ekonomi yang pesat 

menerima peruntukan kewangan yang jauh lebih besar untuk menambahkan bilangan 

sekolah sama ada di kawasan bandar mahupun di kawasan luar bandar. 

Sistem Pendidikan Di Negeri-Negeri Selat 

Majlis Perundangan Persekutuan NNS atau The Legislative Council of the Straits 

Settlements (SSLC) ditubuhkan pada 1 April 1867 iaitu sebaik sahaja PTJ di London 

mengambil alih pentadbiran di NNS. Salah seorang tokoh yang memainkan peranan yang 

besar dalam perubahan sistem pendidikan di NNS ialah Gabenor NNS yang pertama, iaitu 

Kolonel Harry St. George Ord. Sebaik sahaja Harry Ord menjawat jawatan sebagai 

Gabenor, beliau membuat pelbagai perubahan sama ada dari aspek sosial, ekonomi, 

pentadbiran mahupun pendidikan. Lebih penting lagi, peristiwa ini menyebabkan 

Setiausaha Negara bagi Tanah Jajahan mempunyai kuasa penuh dalam semua bidang dan 

bertanggungjawab ke atas NNS. Setiausaha Negara bagi Tanah Jajahan amat penting bagi 

mengeluarkan peruntukan kewangan untuk membangunkan sistem pendidikan di NNS.2 

Perkara ini jelas menunjukkan penglibatan secara langsung Setiausaha Negara bagi Tanah 

Jajahan dalam pentadbiran di NNS bagi membolehkan kerajaan British di London 

mengawal dan mendominasi hal-hal yang berkaitan dengan pentadbiran di NNS. 

2 D. D. Chelliah, A History of the Educational Policy of the Straits Settlements with Recommendations for a New System Based on 

Vernaculars, Kuala Lumpur: The Government Press, 1940, hlm. 32. 

D. D. Chelliah dan Francis Wong Hoy Kee menerusi kajian masing-masing ada 

menyentuh perihal sistem pendidikan di NNS dan peranan yang dimainkan oleh Harry 

Ord secara mendalam. Kedua-dua kajian lepas ini banyak membantu pengkaji dalam 

memahami kronologi perkembangan aliran sekolah Inggeris dan aliran sekolah 

vernakular Melayu serta kronologi perkembangan sistem pendidikan di NNS. Menurut 

Francis Wong Hoy Kee, langkah pertama yang diambil oleh Harry Ord dalam usaha untuk 

memajukan mutu sistem pendidikan di NNS adalah melalui usaha penubuhan sebuah 

jawatankuasa yang dipengerusikan oleh Kolonel R. Woolley pada 8 Disember 1870.3 

Walau bagaimanapun, Chelliah mengemukakan dakwaan yang sebaliknya, iaitu Harry 

Ord sebenarnya mengambil langkah pertama pada tahun 1869 bagi memajukan sistem 

pendidikan di NNS dan bukanlah sepertimana yang dinyatakan oleh Francis Wong Hoy 

Kee.4 Tambah Chelliah lagi, jawatankuasa yang dipengerusikan oleh E. E. Isemonger 

merupakan jawatankuasa pertama yang ditubuhkan bagi memajukan sistem pendidikan 

di NNS. Chelliah juga membuktikan peruntukan kewangan sebanyak $17,632.76 

dikeluarkan bagi membantu sekolah yang terdapat di NNS, iaitu sebaik sahaja 

jawatankuasa yang dipengerusikan oleh Isemonger mengemukakan laporan yang 

berkaitan dengan sistem pendidikan di NNS. Sementara itu, kajian Barlow pula 

mendapati peruntukan kewangan tahunan meningkat daripada $14,480.00 kepada 

$17,632.00 pada tahun 1869 bagi membantu sekolah bantuan (grant in aid school) yang 

mengadakan aktiviti-aktiviti kebajikan.5 

Seterusnya, kajian Barlow juga mendapati Harry Ord melantik jawatankuasa yang 

dipengerusikan oleh Kolonel R. Woolley pada 8 Disember 1870 yang bertujuan 

3 Francis Wong Hoy Kee dan Paul Chang Min Phang, The Changing Pattern of Teacher Education in Malaysia, Michigan: Heinemann  

Educational Books (Asia), 1975, hlm. 10. 
4 D. D. Chelliah, A History of the Educational Policy of the Straits Settlements with Recommendations for a New System Based on 

Vernaculars, hlm. 32. 
5 H.S. Barlow, Swettenham, Kuala Lumpur: Southdene Sdn. Bhd., 1995, hlm. 368. 

menyiasat sistem pendidikan Melayu.6 Sebaliknya, Francis dan Chelliah pula 

berpendapat Jawatankuasa Woolley bertanggungjawab untuk mendedahkan kemunduran 

sekolah vernakular Melayu di NNS. Bagi mengurangkan kemunduran pendidikan dalam 

kalangan masyarakat Melayu, Jawatankuasa Woolley mengesyorkan dua cadangan utama 

bagi menambah baik mutu sistem pendidikan di NNS. Cadangan pertama adalah 

berkaitan dengan penubuhan jawatan Inspector of Schools (Nazir Sekolah) untuk 

memantau dan memeriksa semua sekolah di Negeri-Negeri Selat. Cadangan seterusnya 

adalah penyediaan geran. Geran dikeluarkan bagi membangunkan sekolah Inggeris dan 

sekolah vernakular Melayu. 

A.M. Skinner dilantik menjadi Nazir Sekolah yang pertama di NNS pada tahun 

1872.7 Skinner merupakan seorang Magistrate of Police and Commissioner of the Court 

di Seberang Perai (Province Wellesley) sebelum dilantik sebagai Nazir Sekolah di NNS 

pada tahun 1872. Di bawah pentadbirannya sebuah Jabatan Pelajaran ditubuhkan di NNS. 

Penubuhan jabatan ini bukan sahaja memberikan laluan kepada pemantauan dan 

pemeriksaan yang teliti, bahkan dapat merangsang perkembangan sekolah di NNS.8 

Chelliah dalam kajiannya menyatakan Skinner bertanggungjawab mengatur sistem 

pendidikan Inggeris daripada tiga tahun kepada enam tahun. Langkah ini diambil bagi 

menjana suatu sistem pendidikan yang lebih berkualiti berbanding sebelumnya malah 

menjadi tunjang yang kukuh bagi menjayakan sektor ekonomi.9 Hal ini menyebabkan, 

Skinner mengklasifikasikan kurikulum di sekolah Inggeris kepada 3M iaitu membaca, 

menulis dan mengira.  Penguasaan 3M ini bukan sahaja bertujuan mengurangkan buta 

6 Ibid. 
7 D. D. Chelliah, A History of the Educational Policy of the Straits Settlements with Recommendations for a New System Based on 

Vernaculars, hlm. 52. 
8 Awang Had Salleh, Pelajaran dan Perguruan Melayu di Malaya Zaman British: Dengan Rujukan Khas kepada Sultan IdrisTraining 
College, Kuala Lumpur: Dewan Bahasa dan Pustaka, 1980, hlm. 3. 
9 D. D. Chelliah, A History of the Educational Policy of the Straits Settlements with Recommendations for a New System Based on 

Vernaculars, hlm. 52. 

huruf dalam kalangan murid di sekolah Inggeris malah dapat melahirkan masyarakat yang 

boleh berkomunikasi dalam Bahasa Inggeris. 

Selain itu, Skinner menyediakan sukatan pelajaran yang berbeza mengikut tahun 

pembelajaran di sekolah rendah Inggeris.10 Dalam hal ini, penguasaan kemahiran asas 

diberi penekanan di tahap rendah berbanding kurikulum yang lebih sukar seperti Geografi 

dan Sejarah diperkenalkan di Tahap Atas (Tahun IV hingga Tahun VI dan lebih dikenali 

sebagai pendidikan menengah). Perkara ini diakui oleh Rex Stevenson dalam kajiannya 

dan beliau menyatakan Skinner meletakkan asas yang baik bagi perkembangan 

pendidikan Inggeris di NNS. Ini terbukti melalui penubuhan dua buah sekolah rendah 

kerajaan Inggeris di bawah pimpinannya iaitu di Kampung Gelam, Singapura dan North 

Bridge Road, Pulau Pinang yang masing-masing mempunyai tahap pembelajaran dari 

tahun I hingga tahun III yang membolehkan murid yang lulus peperiksaan tahun III di 

kedua-dua sekolah berkenaan berpeluang untuk mengikuti pelajaran di Tahap Atas iaitu 

di Raffles Institute dan Penang Free School.11  

Selain itu, bagi mengatasi masalah kekurangan guru di sekolah Inggeris, Skinner 

mengaplikasikan pupil teacher system bagi melatih murid yang tamat pengajian di 

sekolah Inggeris di NNS.12 Pupil teacher system diperkenalkan oleh Jawatankuasa 

Woolley pada tahun 1871 dan ianya menjadi harapan untuk melahirkan guru yang cekap. 

Menurut Chelliah, Raffles Institution digunakan sebagai platform untuk melatih calon-

calon guru lelaki dari Pulau Pinang, Melaka, dan Singapura. Tambah Chelliah lagi, 

bermula pada tahun 1882, sistem geran diimplementasikan dalam pupil teacher system 

dan ianya bertujuan menambah baik latihan perguruan, walhal ia juga digunakan untuk 

meningkatkan minat pelajar lepasan sekolah Inggeris bagi menceburi profesion 

10 Ibid. 
11 A. M. Skinner, “Education Report, 1876”, Straits Times Overland Journal I, 1 September 1877, hlm. 7. 
12 Pupil teacher system merupakan salah satu kaedah latihan perguruan yang diaplikasikan di London dan ia diperkenalkan di NNS 

pada tahun 1870 selepas Pejabat Tanah Jajahan campur tangan dalam pentadbiran di NNS. Lihat, The Straits Times, 30 April 1870, 

hlm. 5. 

keguruan.13 Konsensusnya, peningkatan geran ini memberi ruang kepada Guru Besar dan 

guru pelatih untuk meletakkan kesungguhan bagi membangunkan pendidikan Inggeris.14 

Selain itu, Skinner membenarkan guru pelatih menerima latihan perguruan di beberapa 

buah sekolah Inggeris di Pulau Pinang dan Melaka untuk mengurangkan masalah 

kewangan dan masalah pengangkutan dalam kalangan guru pelatih. 

Walau bagaimanapun, kajian ini juga mendapati Skinner menyediakan sistem 

pendidikan Inggeris yang kurang maju jika dibandingkan dengan India. Langkah ini 

diambil bagi menjaga kepentingan kerajaan British di NNS. Kenyataan ini terbukti 

menerusi laporan pelajaran tahunan 1875 yang jelas menunjukkan Skinner berazam untuk 

memastikan sistem pendidikan Inggeris yang disediakan di NNS adalah kurang 

berkualiti.15 Perkara ini dilakukan bagi menghalang percubaan menuntut hak-hak dalam 

kalangan rakyat yang berpendidikan Inggeris di NNS. Hal ini diberi perhatian yang serius 

memandangkan sistem pendidikan Inggeris yang bermutu tinggi membawa gerakan 

sosial dan politik secara besar-besaran di India.16 Rakyat India yang berpendidikan 

Inggeris menuntut hak-hak yang sama seperti yang dinikmati oleh bangsa-bangsa Eropah 

di India. Ini berlaku kerana rakyat India yang berpendidikan Inggeris menerima peluang 

pekerjaan yang bermutu rendah walaupun mereka mempunyai kelayakan akademik yang 

sama seperti para pegawai Eropah. Ini bukan sahaja membawa kepada pemberontakan di 

India, malah mengancam pembangunan ekonomi. Menyedari perkara ini, para pegawai 

tempatan British di NNS mahupun Setiausaha Negara bagi Tanah Jajahan, terpaksa 

menyediakan sistem pendidikan Inggeris bagi memenuhi peluang pekerjaan sebagai 

13D. D. Chelliah, A History of the Educational Policy of the Straits Settlements with Recommendations for a New System Based on 

Vernaculars, hlm. 127. 
14 Raffles dalam Straits Times Overland Journal, 6 Mei 1870, hlm. 3. 
15 D. D. Chelliah, a History of the Educational Policy of the Straits Settlements with Recommendations for a New System Based on 

Vernaculars, hlm. 52. 
16 Ibid. 

kerani di sektor awam dan sektor swasta dan bukan bertujuan menghasilkan modal insan 

yang berkualiti. 

Selain itu, kajian D.D. Chelliah, A.H. Hill dan Rex Stevenson menyaksikan 

peranan Skinner dalam mempromosi sistem pendidikan vernakular Melayu di NNS. Perlu 

dinyatakan di sini bahawa, sebelum kehadiran Skinner di Jabatan Pelajaran, NNS, hanya 

terdapat beberapa buah sekolah vernakular Melayu di NNS. Antaranya adalah di Penang 

Free School (1821),  Singapore Free School ( 1834), Bayan Lepas (1855), Telok Blanga 

dan Kampong Glam (1856).17 Namun demikian, apabila Skinner menjadi Nazir Sekolah 

di NNS, beliau memberi perhatian yang serius ke atas perkembangan pendidikan 

vernakular Melayu di NNS. Hal ini dapat dijelaskan daripada pembentangan Skinner 

dalam Straits Settlements Legislative Council (SSLC) pada 23 Jun 1873 yang lebih 

memberi perhatian dalam penubuhan sekolah vernakular Melayu. Hal ini menggalakkan 

peningkatan bilangan sekolah vernakular Melayu di NNS. Hal ini dapat dibuktikan 

daripada peningkatan bilangan sekolah vernakular Melayu daripada 16 buah sekolah pada 

tahun 1872 kepada 85 buah sekolah pada tahun 1882. Manakala, purata kehadiran pelajar 

mengalami peningkatan dari 600 orang kepada 2,000 orang pada tahun 1882. 

Dalam pada itu, kajian Chelliah juga membuktikan peranan Skinner menyusun 

semula sistem pendidikan Melayu agar tidak terlalu bergantung kepada pendidikan 

agama. Dalam hal ini, Skinner mengubah sistem pendidikan masyarakat Melayu yang 

sekian lama menjurus kepada pendidikan agama kepada pendidikan vernakular Melayu. 

Munshi Abdullah menyatakan masyarakat Melayu pada tahun 1820-an lebih menekankan 

pelajaran Quran sehinggakan kanak-kanak hanya dibenarkan belajar pendidikan Melayu 

setelah tamat pengajian di sekolah Quran. Ini bermakna, sekolah yang pertama di Tanah 

17 Francis Wong Hoy Kee, Gwee Yee Hean, Perspectives: The Development of Education in Malaysia and Singapore, Kuala Lumpur: 

Heinemann Educational Books (Asia) Ltd., 1972, hlm. 7-8. 

Melayu adalah sekolah Quran. 18 Ilmu Quran bukan sahaja penting kepada masyarakat 

Melayu untuk mendalami agama Islam malah bertujuan menyebarkan agama Islam. 19 

Menurut Chelliah, Skinner bertanggungjawab mengubah pemikiran masyarakat 

Melayu dengan menyelitkan pendidikan vernakular Melayu di sekolah agama.20 Hal ini 

dilakukan dengan memisahkan kelas Bahasa Melayu (beri penekanan kepada 3M) pada 

sebelah pagi, manakala kelas agama pada sebelah petang. Langkah ini bertujuan bagi 

menarik minat masyarakat Melayu untuk bergiat dalam bidang pertanian, pertukangan, 

kraf tangan dan perniagaan dengan lebih berkesan. Hal ini secara tidak langsung akan 

memberi keuntungan kepada kerajaan British. Keadaan ini menyebabkan kerajaan British 

menampung pembayaran gaji guru Melayu yang mengendalikan kelas vernakular 

Melayu. Sebaliknya, ibu bapa Melayu pula ditegaskan membayar gaji kepada guru yang 

mengajar pendidikan agama. Jelas, kerajaan British menanamkan asas pendidikan barat 

kepada masyarakat Melayu secara halus dan mahukan masyarakat Melayu melupakan 

budaya lama secara perlahan-lahan. 

Sehubungan itu, A.H. Hill dan J. S. Furnivall menegaskan pendidikan vernakular 

Melayu diperkenalkan bagi mengurangkan penentangan masyarakat Melayu terhadap 

kerajaan British. Kedua-dua pengkaji juga berpendapat masyarakat Melayu menolak apa 

jua perubahan yang dibawa oleh kerajaan British. Hal ini kerana mereka bimbang 

kehadiran kerajaan British untuk menyebarkan agama Kristian. Hal ini merupakan salah 

satu sebab utama mengapa masyarakat Melayu menolak sekolah vernakular yang 

18 Surau, masjid dan rumah berfungsi sebagai tempat beribadat. Selain itu, ketiga-tiga tempat itu juga menjadi tempat untuk 

menyebarkan syiar ilmu pengetahuan dan lambang menyerlahkan lagi perkembangan dan kemajuan umat Islam. Lihat, A. H. Hill, 
The Hikayat Abdullah, JMRAS, Vol. XXVII, Part 3, Jun 1955, hlm. 76. 
19 Ilmu Quran terdiri daripada  ilmu tajwid, ilmu Aqsam, ilmu I’dazAal, ilmu Bada’i, ilmu Mawathin al-Nuzul dan sebagainya. Agama 

Islam menekankan umatnya mendalami ilmu al Quran bagi membolehkan mereka benar-benar menjadi hamba dan khalifah Allah 
SWT di dunia. Dengan ilmu manusia dapat mengenali Tuhan, alam, diri mereka  sendiri serta makhluk lain, termasuk malaikat. Oleh  

itu, pelajaran agama menjadi satu aset kepada kanak-kanak yang cerdik untuk menjadi imam, khatib, ‘tuan’ guru dan seterusnya 

menyebabkan mereka menyambung pengajian ke sekolah pondok atau ke Mekkah. Lihat, Mohd. Nor Bin Long, ‘Perkembangan 
Sekolah Melayu di Negeri Perak, 1889-1956’, Latihan Ilmiah, B.A.,  Jabatan Sejarah, Universiti Malaya, 1968, hlm. 5. 
20 D. D. Chelliah, A History of the Educational Policy of the Straits Settlements with Recommendations for a New System Based on 

Vernaculars, hlm. 64. 

diperkenalkan oleh kerajaan British.21 Kebimbangan ini juga berlaku kerana segelintir 

kanak-kanak Melayu yang belajar di Keasberry (sekolah vernakular Melayu yang 

dikendalikan oleh Mubaligh Kristian) memeluk agama Kristian.22 Disebabkan 

masyarakat Melayu menolak pendidikan vernakular Melayu, maka Skinner terpaksa 

menggunakan bantuan guru agama bagi memperkenalkan 3M di sekolah agama. Jelas di 

sini, guru agama bukan sahaja digunakan bagi mempromosi pendidikan vernakular 

Melayu, bahkan mereka juga digunakan sebagai instrumen untuk mengurangkan 

penentangan masyarakat Melayu terhadap kerajaan British. 

Seterusnya, kesungguhan yang ditunjukkan oleh Skinner dalam pendidikan 

vernakular Melayu di NNS menyebabkan kerajaan British di NNS meningkatkan bantuan 

dalam belanjawan bagi menambah baik mutu sistem pendidikan vernakular Melayu yang 

sedia ada. Hal ini dapat dibuktikan apabila seramai tiga orang murid Melayu, iatu dari 

Sekolah Vernakular Melayu Telok Blanga dan Sekolah Mubaligh Mr. Keasberry 

ditawarkan biasiswa kerana ketiga-tiga pelajar berkenaan mendapat markah lebih 

daripada 80 peratus dalam ujian bacaan, tulisan, dan pengiraan.23 Pada masa yang sama, 

Skinner juga menghulurkan bantuan kewangan kepada Sekolah Keasberry kerana 

mengendalikan sistem pendidikan vernakular Melayu dan latihan perguruan di Singapura. 

Sebaliknya, kajian J. M. Gullick pula menunjukkan sekolah Keasberry mendapat bantuan 

kewangan daripada kerajaan British kerana sekolah berkenaan mendapat sokongan yang 

kuat daripada Sultan Abu Bakar (1862 - 1895) yang merupakan bekas pelajar di sekolah 

21 A. H. Hill, The Hikayat Abdullah, hlm. 76. 
22 Sekolah Keasberry ditubuhkan oleh Rev. B. P. Keasberry. Sekolah ini menjadi platform kepada kanak-kanak Melayu belajar Bahasa 

Melayu dan pada masa yang sama belajar cara bercetak. Selain itu,, kanak-kanak lelaki Melayu juga disediakan biasiswa bagi 
mendalami mekanikal atau electrical engineering atau surveying. Sebaliknya, kanak-kanak perempuan Melayu pula diajar menjahit 

dan memasak. Pada masa yang sama, sekolah Keasberry juga menjadi tempat untuk mendedahkan agama Kristian. Hal ini 

menyebabkan segelintir pelajar Melayu memeluk agama Islam. Lihat, The Singapore Free Press and Mercantile Advertiser (1884-
1942), 8 Oktober 1935, hlm. 2. 
23 Biasiswa yang dibayar kepada pelajar Melayu adalah bergantung kepada markah yang diperolehi dalam peperiksaan. Misalnya, 

Syed Aloy dari Sekolah Vernakular Melayu Teluk Blanga menerima biasiswa sebanyak $3 kerana mendapat 89 peratus dalam 
peperiksaan.  Sebaliknya, Awang dan Ben dari Sekolah Mubaligh Mr. Keasberry masing-masing menerima biasiswa sebanyak $2 dan 

$1 kerana memperolehi markah sebanyak 84 peratus dan 82 peratus dalam peperiksaan. Lihat, Abdullah Bin Majeed, “News of the 

Fortnight 19th May,” dalam  Straits Times Overland Journal, 31 Mei 1873, hlm. 10. 

berkenaan.24 Hal ini terbukti dengan pemberian peruntukan kewangan daripada kerajaan 

British iaitu sebanyak $2,400.00 bagi perbelanjaan asrama dan membayar gaji guru 

Eropah.25  

Selain sokongan yang kuat daripada Sultan Abu Bakar, sekolah Keasberry juga 

mempunyai guru Eropah yang mempunyai kemahiran tinggi dalam pengajaran. 

Kehadiran guru mubaligh yang menguasai 3M terutama Aritmetik memberi kekuatan 

kepada sekolah berkenaan untuk mendapatkan bantuan kewangan daripada kerajaan 

British. Sebaliknya, sekolah vernakular Melayu yang lain di NNS pula tidak mendapat 

bantuan daripada kerajaan British kerana hampir keseluruhan guru agama tidak 

menguasai Aritmetik. Laporan tahun 1875, mendapati hanya terdapat tiga orang guru 

agama yang mempunyai penguasaan dalam mata pelajaran Aritmetik di semua sekolah 

vernakular Melayu di Negeri-Negeri Selat.26 Dalam konteks ini jelas menunjukkan 

kerajaan British di NNS mahukan masyarakat Melayu terdedah kepada Aritmetik agar 

tidak tertipu dalam perkara-perkara yang melibatkan wang. 

Sehubungan itu, A. M. Skinner mengatur kerangka baharu dengan 

membangunkan modul-modul latihan perguruan di maktab perguruan ini.27 Skinner juga 

mendapat bantuan dan sokongan yang kuat daripada Maharaja Abu Bakar untuk 

memajukan Maktab Perguruan Melayu Singapura. Hal ini dapat dibuktikan daripada 

pemberian rumah baginda di Teluk Blanga yang semata-mata digunakan sebagai pusat 

latihan perguruan.28 Selain itu, Skinner juga melantik Encik Mahomed sebagai Guru 

24 J. M. Gullick, Rulers and Residents: Influence and Power in the Malay States 1870-1920, Singapore: Oxford University Press, 

1992, hlm. 102. 
25 Straits Times Overland Journal, 31 May 1873, hlm. 10. 
26 Ibid. 
27 Rangka dasar yang diatur oleh Skinner adalah seperti berikut: I) Seramai kira-kira 10 orang penuntut dipilih sebagai calon guru dan 
diberi bilik-bilik berasingan; II) Pelajar lepasan sekolah vernakular Melayu yang lulus peperiksaan Tahun V dan berasal dari  NNS di 

beri keutamaan untuk mengikuti latihan perguruan; III) calon guru juga menerima elaun dari lima ringgit  hingga tujuh ringgit sebulan. 

IV) Penuntut dikehendaki membuat perjanjian untuk berkhidmat selama lima tahun sebagai guru di mana sahaja perkhidmatan mereka 
diperlukan. Lihat, Awang Had Salleh, Pelajaran dan Perguruan Melayu di Malaya Zaman British (Dengan Rujukan Khas Kepada 

Sultan Idris Training College), hlm. 31-32. 
28 Education Report 1876, dalam Straits Times Overland Journal, 1 September 1877, hlm. 7. 

Besar di Maktab Perguruan Melayu Singapura.29 Begitu juga, seramai 40 orang pelajar 

yang tamat pengajian Tahun IV dari NNS diserap masuk ke dalam maktab perguruan 

berkenaan. Antara pelajar yang diterima masuk ke maktab perguruan ini adalah dari 

sekolah vernakular di Telok Blanga dan Telok Saga. Skinner memilih para pelajar yang 

tamat pengajian IV di sekolah vernakular Melayu dan menguasai 3M untuk mengatasi 

masalah kekurangan guru. 

Rentetan itu, guru pelatih di Maktab Perguruan Melayu Singapura didedahkan 

kepada bacaan (daripada cetakan dan manuskrip), menulis esei dan tulisan tangan, 

etimologi, bacaan yang diterjemahkan daripada bahasa Arab dan Sanskrit, Sejarah 

Melayu, Aritmetik dan Geografi Umum. Selain itu, pemantauan dan pemeriksaan yang 

teliti daripada Skinner juga menyebabkan guru pelatih yang terbaik dari Maktab 

berkenaan boleh menerima markah 29 daripada markah maksimum sebanyak 35.30 Hal 

ini jelas membuktikan guru pelatih di Maktab Perguruan Melayu Singapura menerima 

latihan perguruan yang berkesan di bawah pemantauan dan pemeriksaan Skinner. 

Melalui perbincangan di atas, ternyata selepas NNS diambil alih oleh Pejabat 

Tanah Jajahan, sistem pendidikan di NNS dipengaruhi oleh para pegawai di London dan 

pegawai tempatan British. Jawatankuasa Isemonger dan Jawatankuasa Woolley yang 

ditubuhkan di bawah pimpinan Harry Ord membawa perubahan yang besar dalam 

kemajuan sistem pendidikan Inggeris dan sistem pendidikan vernakular Melayu. Pada 

masa yang sama, A. M. Skinner yang menjadi Nazir Sekolah pertama di NNS antara tahun 

1872 hingga tahun 1879 pula berhati-hati dalam menyediakan sistem pendidikan Inggeris 

di NNS. Hal ini memberikan ruang kepada pengenalan sistem pendidikan Inggeris yang 

berkualiti rendah terutamanya di sekolah kerajaan Inggeris. Dalam hal ini, latihan 

29 Ibid. 
30 Straits Times Overland Journal, 25 January 1877, hlm.12. 

perguruan (pupil teacher system) yang disediakan di sekolah kerajaan Inggeris juga 

bermutu rendah kerana Guru Besar Eropah diberi tanggungjawab untuk melatih calon-

calon guru selepas waktu persekolahan. Sebaliknya, Guru besar Eropah yang mempunyai 

tugas-tugas yang lain seperti mentadbir dan mengurus sekolah di samping tugas mengajar 

tidak dapat melahirkan guru yang berkesan melalui pupil teacher system. Jelas di sini 

bahawa kerajaan British di NNS sengaja memberikan sistem pendidikan yang bermutu 

rendah kepada sekolah kerajaan Inggeris bagi mengelakkan golongan yang berpelajaran 

Inggeris di NNS daripada menyuarakan hak-hak mereka kepada kerajaan British, iaitu 

seperti yang berlaku di India. 

Walaupun pada mulanya sekolah dan guru agama digunakan sebagai alat untuk 

menarik minat para pelajar Melayu bagi mengenali pendidikan vernakular Melayu, 

namun strategi ini diubah dalam era Skinner. Skinner mengasingkan kelas aliran agama 

dan kelas aliran pendidikan Melayu dengan alasan murid Melayu tidak menguasai sistem 

pendidikan vernakular Melayu sekiranya belajar di sekolah agama. Strategi ini diguna 

pakai bukan sahaja bertujuan mengurangkan sentimen pegangan agama dalam kalangan 

masyarakat Melayu yang begitu kuat, malah strategi ini diguna pakai bertujuan 

menghalang penentangan masyarakat Melayu terhadap pentadbiran kerajaan British di 

NNS. Lebih-lebih lagi, pelajar Melayu didedahkan kepada fahaman kebendaan melalui 

pendidikan. Ini dapat dilakukan melalui pengenalan mata pelajaran Aritmetik dan 

pendidikan berasaskan perindustrian melalui mesin cetak. Justeru, Skinner bijak 

mengatur langkah supaya sistem pendidikan Inggeris dan sistem pendidikan vernakular 

Melayu yang disediakan di NNS tidak mendatangkan masalah kepada kedudukan 

kerajaan British di negeri Melayu malah membawa keuntungan kepada kerajaan British. 

PERKEMBANGAN AWAL SISTEM PENDIDIKAN DI NEGERI-NEGERI 

MELAYU 

Perjanjian Pangkor yang ditandatangani pada 20 Januari 1874 membuka lembaran 

baharu dalam sistem pentadbiran di negeri Perak terutamanya pelaksanaan sistem 

Residen. Seterusnya, sistem ini diperluas di negeri Melayu yang lain seperti Selangor 

pada tahun 1875, di Pahang pada tahun 1888 dan di Negeri Sembilan pada tahun 1889.31 

Ini bukan sahaja menjadi tanda bermulanya kerajaan British turut sama campur tangan 

secara langsung dari aspek politik, sosial dan ekonomi, malah kuasa sultan-sultan Melayu 

dibataskan hanya pada perkara-perkara yang berkaitan dengan soal agama dan adat 

tradisional Melayu. Selain menjadi penasihat kepada sultan-sultan Melayu, semua 

Residen British menjadi pentadbir baharu di negeri Melayu. Sistem pentadbiran baharu 

ini bukan sahaja membawa kepada pertumbuhan ekonomi yang pesat, malah sistem 

pentadbiran baharu ini memberi ruang kepada kewujudan beberapa buah jabatan kerajaan 

di negeri Melayu. Antara jabatan yang memainkan peranan yang besar kepada 

pembangunan modal insan ialah jabatan pelajaran. Antara tahun 1874 hingga tahun 1895, 

Perak, Selangor, Negeri Sembilan dan Pahang mengalami perkembangan sistem 

pendidikan yang tersendiri dan berbeza antara sebuah negeri dengan negeri yang lain. 

31 Masalah dalaman yang berlaku di negeri Perak memberi laluan kepada campur tangan kerajaan British di negeri Perak.  Masalah 
dalaman yang dimaksudkan adalah Perang Saudara dan Perang Kongsi Gelap Cina. Selepas Sultan Ali mangkat, pewaris sepatutnya 

iaitu Raja Abdullah tidak dilantik sebagai Sultan Perak akibat tidak menghadiri pengebumian baginda. Keadaan ini menyebabkan 

kerabat diraja dan bangsawan Melayu mengisytiharkan Raja Bendahara Raja Ismail sebagai Sultan Perak. Perlantikan ini 
menyebabkan Perang Saudara di antara Raja Abdullah dan Raja Ismail. Pada waktu yang sama pergaduhan besar dan sikap 

bermusuhan di antara dua kongsi gelap  pelombong-pelombong Cina iaitu Ghee Hin dan Hai San merumitkan pedagang dan pelabur 

NNS untuk mendapatkan bijih timah dari daerah Larut. Hal ini bukan sahaja menghalang Revolusi Perindustrian di Britain, malah 
menyegerakan campur tangan kerajaan British di Perak. Disebabkan Perang Saudara   dan Perang Kongsi Gelap menghalang 

pembangunan ekonomi di Perak, maka Raja Abdullah meminta kerajaan British untuk menyelesaikan kedua-dua masalah berkenaan. 

Perjanjian Pangkor ditandatangani pada 20 January 1874 di antara British dengan Raja Abdullah untuk menyelesaikan masalah 
dalaman di Perak. Perjanjian ini amat penting dalam sejarah negeri Melayu kerana ianya menandakan permulaan kawalan dan campur 

tangan kerajaan British terhadap hal ehwal negeri Melayu. Terma dan syarat dalam Perjanjian Pangkor adalah seperti berikut: i) Raja 

Abdullah dilantik secara rasmi sebagai Sultan Perak dan dibayar pencen sebanyak 1000 Mexican pesons sebulan; ii) Sultan menerima 
Residen British sebagai penasihat dalam semua perkara kecuali dalam hal berkaitan dengan agama dan adat resam orang Melayu; iii) 

Kawalan cukai dan pentadbiran dilakukan atas nama sultan tetapi sultan mentadbir atas persetujuan dan nasihat Residen; iv) Menteri 

Larut akan diletakkan di bawah kawalan kerajaan British dan tidak lagi diiktiraf  sebagai pemimpin bebas. Sebaliknya seorang pegawai 
British yang mempunyai kuasa yang luas dilantik mentadbir daerah Larut.  Lihat, Emily Sadka, The Protected Malay States 1874-

1895, Kuala Lumpur: University of Malaya Press, 1968, hlm. 47. 

Bahagian ini membincangkan cara setiap Residen British memainkan peranan 

masing-masing dalam mengembangkan sistem pendidikan Inggeris dan pendidikan 

vernakular Melayu di negeri Perak, Selangor, Negeri Sembilan dan Pahang. Setiap 

Residen British yang mentadbir di negeri yang kaya dengan bijih timah seperti Perak dan 

Selangor cepat bertindak untuk mengembangkan sistem pendidikan Inggeris dan 

pendidikan vernakular. Sistem pendidikan yang disediakan untuk raja Melayu adalah 

lebih menjurus kepada keperluan kelas pemerintah Melayu yang bercita-cita ingin 

menjadi pegawai-pegawai di jabatan-jabatan kerajaan. Setiap Residen British di keempat-

empat buah negeri sentiasa berusaha dalam memastikan raja Melayu dan bangsawan 

Melayu menerima pendidikan yang lebih baik berbanding rakyat Melayu yang lain. Hal 

ini seterusnya membawa kepada pengenalan pendidikan Inggeris kepada raja Melayu dan 

bangsawan Melayu. Lebih penting lagi anak-anak para kapitalis (Cina dan India) 

disediakan pendidikan Inggeris memandangkan kebanyakan kapitalis menghulurkan 

bantuan untuk memajukan sekolah Inggeris. Di samping itu, anak-anak pegawai tempatan 

British dihantar untuk belajar di sekolah Inggeris di negeri Melayu yang dilindungi kerana 

kos perbelanjaan pendidikan adalah lebih murah berbanding kos perbelanjaan di London. 

 Sungguhpun demikian, bagi rakyat biasa seperti masyarakat Melayu pula 

didedahkan kepada sistem pendidikan vernakular Melayu yang lebih menekankan 3M 

dan pendidikan perindustrian (pertanian, pertukangan dan kraf tangan). Manakala sekolah 

vernakular Tamil dan sekolah vernakular Cina pula dibiarkan berkembang sendiri tanpa 

bantuan kerajaan British. Tambahan pula, sekolah vernakular Cina dan Tamil 

berkembang dengan bantuan kapitalis Cina dan Chettiyaar. Natijahnya, dasar pendidikan 

yang diwujudkan pada zaman kerajaan British bukan sahaja mewujudkan jurang di antara 

sekolah Inggeris dan sekolah vernakular (Melayu, Cina dan Tamil) malah mewujudkan 

polarisasi di Tanah Melayu. 

Selain itu, bahagian ini juga menyaksikan sejauhmana Nazir Sekolah di keempat-

empat buah negeri memainkan peranan untuk memajukan pendidikan di negeri masing-

masing. Bukan itu sahaja, kajian ini juga mendedahkan hanya negeri Perak dan Selangor 

mempunyai Nazir Sekolah sepenuh masa sebelum penubuhan NNMB. Sebaliknya, 

masalah kewangan yang serius di negeri seperti Negeri Sembilan dan Pahang menjadi 

penghalang untuk menerima Nazir Sekolah sepenuh masa. Dalam konteks ini, kekayaan 

sumber bumi di sesebuah negeri mempengaruhi penerapan Nazir Sekolah sepenuh masa 

di sesebuah negeri. 

Perkembangan Sistem Pendidikan Di Perak 

Bahagian ini membincangkan perihal sejarah perkembangan sistem pendidikan 

Inggeris dan sistem pendidikan vernakular Melayu antara tahun 1874 hingga tahun 1895 

di negeri Perak. Perbincangan mengenai perkembangan sistem pendidikan di negeri 

Perak harus mengambilkira peranan yang dimainkan oleh pentadbir tempatan British iaitu 

Residen British dan Nazir Sekolah.  Sementara itu, peranan golongan diraja juga harus 

diteliti terutama Sultan Yusuf I dan Sultan Idris Murshidul Aadzam. Ini kerana kedua-

dua sultan berkenaan mempengaruhi perkembangan sistem pendidikan Inggeris dan 

sistem pendidikan vernakular Melayu di negeri Perak. 

Kerancakan aktiviti-aktiviti perlombongan bijih timah menyebabkan Perak 

mengalami kemajuan yang tersendiri sekiranya dibandingkan dengan negeri-negeri 

Melayu yang lain. Pembunuhan J. W. W. Birch memberikan kesedaran kepada kerajaan 

British supaya memberikan penekanan kepada kuasa dan sokongan sultan-sultan dan 

pembesar-pembesar Melayu di negeri Perak.32 Anthony Milne dan Jagjit Singh Sidhu 

menyatakan kerajaan British menjalinkan hubungan yang baik dengan golongan kerabat 

32 Philip Loh Fook Seng,  British Educational Strategy in the Malay States, 1874 to 1940, London: University Microfilms International, 

1981, hlm. 24. 

diraja dan golongan bangsawan Melayu di negeri Perak semata-mata demi menjaga 

kedudukan mereka dan pada masa yang sama demi meningkatkan pembangunan ekonomi 

berskala besar di negeri itu demi kepentingan ekonomi mereka. 

Peranan setiap Residen British di negeri Perak samada dalam membangunkan 

sistem pendidikan Inggeris mahupun sistem pendidikan vernakular Melayu tidak boleh 

dinafikan. Terdapat beberapa orang Residen British yang telah memberi sumbangan 

dalam membangunkan sistem pendidikan di negeri Perak. Antaranya ialah Hugh Low 

(1877-1889) dan Frank Swettenham (1889-1895). Barbara Watson Andaya dan Leonard 

Y. Andaya mengklasifikasikan kecemerlangan pentadbiran Hugh Low seperti berikut: 

‘High Low (1824-1905), whose successful administration of Perak (1877-89) became the 

yardstick by which other Residents and their achievements were measured.’33 Di bawah 

pentadbiran Hugh Low, negeri Perak mengalami pertumbuhan ekonomi yang begitu 

pesat. 34 Ini kerana beliau menerima sokongan yang kuat daripada Sultan Yusof yang 

sememangnya inginkan kehadiran para pedagang dan pelaburan meningkat di negeri 

Perak. Hal ini menyebabkan beberapa buah jabatan kerajaan ditubuhkan semata-mata 

untuk memajukan ekonomi di negeri Perak itu sendiri. Antaranya ialah Jabatan Pelajaran. 

Sultan Yusof I merupakan pemimpin Melayu yang menjadi marginal man dalam 

kalangan Kerabat diraja. 35 Baginda memerintah negeri Perak dari tempoh 1876-1887 dan 

baginda juga merupakan diantara ahli kerabat diraja yang memberi penekanan ke atas 

pendidikan Inggeris. Hal ini dapat dibuktikan melalui kenyataan berikut: ‘His Highness 

33 Barbara Watson Andaya and Leonard Y. Andaya, A History of Malaysia, Second Education, Hampshire: Palgrave, 1995, hlm. 174. 
34 Hugh Low dalam laporan tahunannya menyatakan beberapa kapitalis dari Perancis telah melabur dan berdagang di negeri Perak. 

Di antaranya adalah Syarikat French Company-Societe des Etains de Kinta. Syarikat ini membuka lombong di beberapa tempat. 
Jumlah barang yang didagangkan oleh Syarikat ini pada tahun 1888 adalah 6749 pikul. Lihat, CO 438/1, Annual report on the State 

of Perak for the year 1888, hlm. 37. 
35 Sultan Yusuf Sharifuddin Muzaffar Shah telah dilantik menjadi Sultan Perak yang ke-27 bagi menggantikan Sultan Abdullah 
Muhammad Shah II dari tahun 1874 hingga 1877. Disebabkan Sultan Abdullah Muhammad Shah II terlibat dalam kes pembunuhan 

J.W.W.Birch, maka Raja Muda pada ketika itu iaitu Sultan Yusuf Sharifuddin Muzaffar Shah dilantik menjadi Pemangku Sultan 

Perak. Semasa baginda menjadi Pemangku Sultan Perak, banyak lombong bijih timah telah dibuka di daerah Kinta. Hal yang demikian 
menyebabkan, ramai orang Cina di bawa secara besar-besaran ke daerah Kinta. Kegiatan perlombongan menyebabkan kerajaan British 

turut memajukan pengangkutan di Taiping. Sebagai contohnya, jalan keretapi telah disambungkan dari Taiping ke Port Weld. Lihat, 

Gullick, Rulers and Residents: Influence and Power in the Malay States, 1870-1920, hlm. 20. 

foreseeing the importance of English, requested in the Council that English instruction 

should be given’.36  Bertitik tolak daripada hal itu, maka dua buah sekolah kerajaan 

Inggeris iaitu Kamunting English School(1878) dan Central English School Taiping 

(1883) ditubuhkan semasa baginda menjadi pemerintah di negeri Perak. Justeru, 

kesungguhan yang ditunjukkan oleh Sultan Yusuf I dalam pendidikan Inggeris, 

mendorong Hugh Low mengambil langkah yang sewajarnya dengan memperkenalkan 

sistem pendidikan Inggeris di negeri Perak. 

Selain itu, kajian Ho Tak Ming mendedahkan sistem pendidikan di Central School 

Taiping adalah lebih baik berbanding sekolah-sekolah Inggeris di Negeri-Negeri Selat.37 

Dalam konteks ini jelas, Central School Taiping mempunyai sistem pendidikan yang 

lebih berkualiti berbanding sekolah-sekolah Inggeris di NNS kerana desakan daripada 

golongan kapitalis Cina, golongan kerabat diraja dan para pegawai tempatan British yang 

mahukan sekolah ini menjadi lebih cemerlang. Bagi golongan kerabat diraja pula, sekolah 

ini menjadi saluran untuk membolehkan anak-anak golongan kerabat diraja memasuki 

perkhidmatan awam. Sementara itu, golongan kapitalis Cina pula mahukan anak-anak 

mereka menjadi kerani kerana gaji yang diterima oleh kerani adalah lebih tinggi, malah 

sekolah ini menjadi harapan kepada golongan kapitalis Cina yang mahukan anak-anak 

mereka supaya menyambung usaha perniagaan mereka.38  

Rex Stevenson dalam kajiannya merumuskan Hugh Low memainkan peranan 

dalam perkembangan sistem pendidikan Inggeris dalam kalangan masyarakat Melayu. 39 

Stevenson berpendapat di bawah pentadbiran Low, bilangan sekolah Inggeris meningkat 

36 Ibid. hlm. 25. 
37 Central School Taiping atau pun King Edward VII Taiping merupakan sekolah menengah Inggeris yang pertama didirikan di negeri 

Perak untuk kanak-kanak lelaki dari kerabat diraja dan anak-anak kapitalis Cina. Kanak-kanak lelaki mengikuti pengajian dari Tahun 

I hingga VII. Tenaga pengajar di sekolah ini terdiri daripada guru-guru yang cekap dan mempunyai rekod perkhidmatan yang 
cemerlang. Kurikulum di sekolah ini sama seperti di London. Sebagai contohnya, Algebra, menaip, mata pelajaran komersial seperti 

ekonomi, perdagangan dan perakaunan juga diajar di sekolah ini. Lihat, Ho Tak Ming, Generations: The Story of Batu Gajah, Ipoh: 

Perak Academy, 2005, hlm. 132. 
38 Ibid. 
39 Rex Stevenson, Cultivators and Administrators: British Educational Policy towards the Malays 1875-1906, Kuala Lumpur: Oxford 

University  Press, 1975, hlm. 7. 

dengan pesat berbanding bilangan sekolah vernakular Melayu. Ini kerana kerabat diraja 

dan bangsawan Melayu juga mendesak kerajaan British agar menyediakan pendidikan 

Inggeris di sekolah vernakular Melayu Kuala Kangsar. Pada hakikatnya sekolah ini 

menjadi tumpuan anak-anak kerabat diraja dan bangsawan Melayu. Hal ini dapat 

dibuktikan apabila Encik Manickavasagar yang merupakan seorang guru dari Ceylon 

ditempatkan di Sekolah vernakular Melayu Kuala Kangsar pada tahun 1887 semata-mata 

untuk  mengajar mata pelajaran Inggeris disekolah berkenaan. Kesimpulannya, kehadiran 

anak-anak kerabat diraja dan Bangsawan Melayu di sekolah berkenaan telah memberi 

ruang kepada pelajar Melayu yang lain untuk menerima pendidikan Inggeris. 

Seterusnya, pendidikan Inggeris juga terus berkembang dengan pesat dalam 

kalangan kerabat diraja Perak dibawah pemerintahan Sultan Idris Murshidul Aadzam 

(1888 -1916). Baginda sendiri telah memohon Kerajaan British untuk mendapatkan 

seorang tutor Inggeris bagi membantu baginda dan kerabat diraja lain untuk 

meningkatkan pengetahuan dan pemahaman dalam Bahasa Inggeris. Holmes yang 

merupakan pegawai di Pejabat Majistret di Kuala Kangsar telah ditugaskan untuk 

menjadi tutor kepada Sultan Perak dan anak-anak muda dari Kerabat Diraja.  Pendidikan 

Inggeris menjadikan Sultan Idris menjadi seorang sultan yang bersikap terbuka, 

kemahiran berfikir yang tinggi dan bersungguh-sungguh memajukan pendidikan Inggeris 

dan Melayu di negeri Perak 40  

Walau bagaimanapun, pada era Hugh Low, sekolah vernakular Melayu kurang 

berkembang jika dibandingkan dengan sekolah Inggeris. Hal ini didukung oleh kajian 

40 Pada tahun 1875 Raja Idris dilantik sebagai hakim dan pada tahun 1877 berikutnya, baginda dilantik menjadi Raja Bendahara serta 

menjadi Ahli Majlis Mesyuarat Negeri Perak (MMNP). Dalam pada itu, ketika baginda berjawat sebagai hakim pada tahun 1884, 

baginda telah berangkat ke London, United Kingdom bersama-sama dengan Sir Hugh Low dan Raja Mansur ibni Almarhum Sultan 
Abdullah Muhammad Shah II untuk mengambil balik alat-alat kebesaran kerajaan Negeri Perak yang dibawa oleh orang-orang 

Inggeris selepas Perang Perak dari tahun 1875 hingga ke 1876; Dalam pemerintahan baginda, Negeri Perak bertambah maju, pekan-

pekan semakin banyak dibuka. Malah, pengeluaran hasil bijih timah dari daerah Kinta juga meningkat. Begitu juga, banyak ladang 
getah dibuka di seluruh Negeri Perak. Hal ini membawa kepada pertambahan bilangan penduduk negeri Perak menjadi sehingga 

berjumlah lebih daripada dua ratus ribu orang. Sila rujuk, http://db.ipohworld.org/view/id/561 (tarikh diakses pada 1/Disember 

2016). 

Mohd. Nor Bin Long dan beliau berpendapat hanya beberapa buah sekolah vernakular 

Melayu ditubuhkan di kawasan yang berhampiran dengan kediaman raja Melayu dan 

bangsawan Melayu, seperti sekolah vernakular Melayu Kuala Kangsar (1884) dan 

sekolah vernakular Melayu Batu Gajah (1884).41 Perkembangan yang lemah ini berpunca 

daripada sikap raja Melayu dan bangsawan Melayu yang lebih menggalakkan penubuhan 

sekolah Inggeris di kawasan mereka. Jadual 2.1 menunjukkan purata pendaftaran dan 

kehadiran murid lebih tinggi di sekolah Inggeris daripada sekolah vernakular Melayu. 

Jadual 2.1: Perbandingan Purata Pendaftaran Murid dan Purata Kehadiran Murid 

di Sekolah Inggeris dan Sekolah Vernakular Melayu di Negeri Perak, 1889 

Sumber: CO 438/1, Annual Report on the State of Perak for the year 1890, 1891, 1892, 1893 dan 1894 

Jadual 2.1 membuktikan kebanyakan sekolah vernakular Melayu tertumpu di 

daerah Krian yang terkenal dengan kegiatan penanaman padi. Dalam hal ini terdapat lima 

buah sekolah vernakular Melayu di daerah Krian jika berbanding dengan sebuah di daerah 

Selama dan Kinta. Berdasarkan kelima-lima buah sekolah yang terdapat di daerah Krian, 

41 Mohd. Nor Long, Sejarah Perkembangan Sekolah-sekolah Melayu Negeri Perak (Sebelum Merdeka), Ipoh: Jabatan Pelajaran Perak, 

1960, hlm. 26. 

Daerah Nama Sekolah Purata 

Pendaftaran 

Purata 

Kehadiran 

Murid 

Peratus 

Kehadiran 

(%) 

Larut Central School Taiping 86 74 86 

Matang Kamunting English School 

Kamunting Chinese School 

31 

18 

26 

15 

84 

83 

Lower 

Perak 

Anglo Malay Tamil School 

Bagan Serai Tamil Boys School 

Bagan Serai Tamil Girl’s School 

Bagan Serai Malay Boys School 

30 

46 

31 

35 

22 

30 

16 

21 

73 

65 

52 

60 

Krian Simpang Lima Malay School 

Kampung Kedah Malay School 

Sungai Megat Aris Malay School 

Sungai Siacup Malay School 

33 

76 

25 

30 

18 

44 

17 

25 

55 

58 

68 

83 

Selama Selama Malay School 30 18 60 

Kinta Kinta Malay School (Batu Gajah) 

Mission School Aided by  

Government 

19 

29 

13 

22 

68 

76 

sekolah vernakular Melayu Sungai Siacup yang dibuka pada tahun 1880 mencatatkan 

peratus kehadiran murid yang paling tinggi, iaitu sebanyak 83 peratus. Jelasnya, Sungai 

Siacup merupakan antara kawasan yang mendapat manfaat yang ketara kerana menerima 

peruntukan kewangan daripada kerajaan British untuk menyediakan sistem pengairan 

bagi tanaman sawah padi pada tahun 1888.42 Lebih-lebih lagi kawasan ini juga terletak di 

bawah Penghulu Sahat. Hal ini kemungkinan Penghulu Sahat mengambil inisiatif sendiri 

untuk membangunkan sekolah vernakular Melayu Sg.Siacup sehingga mempengaruhi 

kehadiran pelajar ke sekolah berkenaan. 

Selain itu, Jadual 2.1 juga menunjukkan tiga buah sekolah iaitu Central School 

Taiping, Kamunting English School dan Anglo Malay Tamil School mengendalikan 

pendidikan Inggeris. Central School Taiping dan Kamunting English School mempunyai 

peratus kehadiran yang lebih baik berbanding sekolah Inggeris yang terletak di bawah 

bidang kuasa pihak gereja ataupun orang perseorangan. Kekuatan kedua-dua buah 

sekolah ini dapat disokong oleh Ho Tak Ming yang mengemukakan hujah bahawa 

Kamunting English School dan Central School Taiping ditubuhkan dalam usaha untuk 

memenuhi permintaan para pedagang asing, para pelombong dan jurutera-jurutera British 

yang mahukan anak-anak mereka menerima pendidikan yang berkualiti supaya anak-

anak mereka boleh menjawat jawatan sebagai kerani.43  

Selepas Hugh Low bersara pada tahun 1889, jawatannya telah digantikan oleh 

Frank Swettenham. Langkah pertama yang diambil oleh Swettenham selepas mengambil 

alih tugas daripada Low ialah beliau mewujudkan dua jawatan penting bagi memajukan 

42 Terdapat 10 kawasan di daerah Krian menerima peruntukan daripada Kerajaan British untuk memperbaiki pengairan bagi tanaman 
padi. Antaranya adalah seperti berikut: Haji Mohammed Napis; Sy. Hak; Sy. Dungoon; South Sy. Siakup  Road, west  of Parit 

Dungoon;  Lebi Dahaim; Penghulu Sahat;  Haji Abdullah; South Sy. Siakup Road, East of Parit Dungoon; Chena; dan Toh Akib. 

Lihat, The Perak Government Gazette, Federation of Malaya (F. of M.), Volume II-January-June 1889, hlm. 75. 
43 English Kamunting School didirikan kira-kira tiga batu di Utara Taiping pada tahun 1878. Chuah Sin Huat yang merupakan pelajar 

lepasan Penang Free School dan berpelajaran sehingga Tahun VII direkrut untuk menjadi guru di English Kamunting School. Pelajar 

sekolah ini terdiri daripada anak kapitalis Cina, pelombong Cina, anak bangsawan Melayu dan anak Jurutera berbangsa Inggeris 
(berkhidmat di stesen keretapi). Chuah mengajar tiga jenis Bahasa iaitu Bahasa Inggeris (bagi memenuhi permintaan kerajaan), bahasa 

Cina (memenuhi permintaan bangsa Cina) dan Bahasa Melayu (memenuhi permintaan bangsawan Melayu). Lihat, Ho Tak Ming, 

Generations: The Story of Batu Gajah, hlm. 132. 

sistem pendidikan di negeri Perak. Antara jawatan tersebut ialah Visiting Teacher (Guru 

Pelawat) dan Nazir Sekolah. Selain itu, Swettenham juga menggiatkan usaha dengan 

memastikan anak-anak petani Melayu hanya mempelajari bahasa ibunda mereka sendiri 

berbanding mempelajari Bahasa Inggeris.44 Pada pendapat Swettenham, pembelajaran 

murid-murid Melayu terutamanya anak-anak petani di sekolah-sekolah Inggeris hanya 

mendatangkan bahaya kepada kerajaan Inggeris, malah boleh mengancam pertumbuhan 

ekonomi di Perak. Maka, tidak hairanlah Swettenham hanya menggalakkan anak-anak 

golongan kerabat diraja dan anak-anak golongan bangsawan Melayu untuk belajar di 

sekolah-sekolah Inggeris, manakala Swettenham membiarkan anak-anak petani Melayu 

menjadi buruh murahan.45 Hal ini merupakan salah satu punca Swettenham menolak idea 

sistem pendidikan wajib dalam kalangan anak petani Melayu di Perak. 

Merujuk kepada Nazir Sekolah, sistem pendidikan negeri Perak mengalami 

kepesatan semasa Jabatan Pelajaran terletak di bawah pimpinan Collinge. Sebenarnya, 

Collinge merupakan seorang guru di salah sebuah sekolah Inggeris di Melaka sebelum 

dilantik menjadi Nazir Sekolah di Perak ada 16 Mei 1890. Kajian Barlow membuktikan, 

Sir Cecil Clementi Smith (Gabenor Negeri-Negeri Selat) yang mula-mula mencadangkan 

supaya Collinge dilantik menjadi Nazir Sekolah di Perak dan Selangor.46 Tambah Barlow 

lagi, walaupun idea ini disokong oleh Lord Knutsford yang merupakan seorang pegawai 

di Pejabat Tanah Jajahan, namun Residen British Selangor, iaitu W. E. Maxwell menolak 

cadangan ini kerana beliau tidak mahu berkongsi pegawai yang sedemikian dengan 

44 Dalam laporan tahunan 1890, Swetenham menyatakan seperti berikut: “to attempt to give  to the children  of an agricultural  

population  an indifferent knowledge  of a language that to all but the very few  would only unfit them for the duties of life and make 
them discontented with anything  like manual labour. At present, the large majority of Malay boys and girls have little  or no  

opportunity of learning  their own  language, and if the Government  undertakes  to teach them this-the Koran, and something about 

figures and Geography (especially of the Malay Peninsula and Archipelago), this knowledge and the habits of industry, puctuality and 
obedience that they will gain  by regular  attendance  at school, will be of material advantage to them and assist them to earn a 

livelihood in any vocation, while they will be likely to prove  better citizens  and more useful members of the community than if 

imbued with a smattering of English ideas which they would find could not be realized”. Lihat, CO 438/1, Annual Report on the state 
of Perak for the year 1890, Taiping: Printed at the Perak Government Printing Office, 1891, hlm. 16. 
45 Pada tahun 1891, bilangan pelajar Melayu di sekolah kerajaan Inggeris adalah seramai 38 orang jika berbanding dengan pelajar 

berbangsa Cina seramai 150 orang, bangsa Eropah dan Serani 44 orang dan pelajar India dan bangsa Asia lain (Ceylon) 216 orang. 
Lihat, CO 438/1, Annual Report on the state of Perak for the year 1891, Taiping: Printed at the Perak Government Printing Office, 

1892, hlm. 20-22. 
46 Barlow, Swettenham, hlm. 373. 

negeri-negeri Melayu yang lain. Hal ini menyebabkan Collinge dilantik menjadi Nazir 

Sekolah yang bekerja secara sepenuh masa di negeri Perak. 

Peranan Collinge dalam membangunkan sistem pendidikan di Perak dilihat begitu 

berkesan kerana Jabatan Pelajaran menjadi kukuh semasa berada di bawah pimpinannya. 

Hal ini bukan sahaja disebabkan oleh beliau kerap melakukan pemantauan dan 

pemeriksaan ke atas sekolah Inggeris dan sekolah vernakular Melayu, malah pendekatan 

yang digunakannya juga didapati berbeza daripada pendekatan yang digunakan oleh A.M. 

Skinner di Negeri-Negeri Selat. Hal ini menyebabkan W.H. Treacher dan Swettenham 

kerap memberi laporan yang baik mengenai hasil kerja yang dilakukan oleh Collinge.47 

Swettenham memuji-muji Collinge kerana beliau memperlihatkan perkhidmatan yang 

cemerlang walaupun masih berada dalam tempoh percubaan dan pada masa yang sama 

masih belum disahkan jawatannya. Hal ini dapat dijelaskan daripada Jadual 2.2: 

Jadual 2.2: Perbandingan antara Bilangan Sekolah Inggeris dengan Sekolah 

Vernakular Melayu Sebelum dan Selepas Collinge Menjadi Inspector of Schools 

Sekolah 1888 1889 1890 1891 1892 1893 1894 1895 

Sekolah 

Inggeris 

2 3 4 5 6 6 6 7 

Anglo Tamil 

Schools 

2 3 1 3 3 2 1 2 

Anglo 

Melayu 

- 1 0 0 0 0 0 0 

Sekolah 

vernakular 

Melayu 

8 8 32 50 59 68 75 84 

Sekolah 

Vernakular 

Tamil 

2 2 2 2 2 2 3 3 

Sekolah 

Vernakular 

Cina 

1 1 - - - - - - 

Jumlah 15 18 39 60 70 78 85 96 

Sumber: CO 438/1, Annual Report on the State of Perak for the year 1888, 1889, 1890, 1891, 1892, 1893, 

1894 dan 1895. 

47 CO 438/1,  Annual Report on the State of Perak for the Year 1891, hlm. 21-22. 

Jadual 2.2 menunjukkan perkembangan sekolah vernakular Melayu adalah statik 

pada tahun 1888 dan 1889. Namun, hal ini mulai berubah dari tahun 1890 hingga 1895. 

Jadual 2.2 juga menunjukkan sekolah vernakular Melayu berkembang empat hingga 10 

kali ganda jika berbanding dengan tahun-tahun sebelumnya. Begitu juga, perkembangan 

sekolah Inggeris juga nampak ketara mulai tahun 1890. Hal ini jelas menunjukkan 

pentadbiran Collinge di Jabatan Pelajaran Negeri Perak membawa perubahan besar dalam 

perkembangan sekolah Inggeris dan sekolah vernakular Melayu. Hal ini sudah pasti 

berlaku hasil daripada inisiatif Collinge. 

Jadual 2.2 juga menunjukkan sekolah vernakular Cina kurang berkembang di 

negeri Perak. Ini kerana ibu bapa Cina menghantar anak-anak mereka ke sekolah Inggeris. 

Hal ini menyebabkan kebanyakan pelajar di sekolah Inggeris adalah terdiri daripada 

pelajar berbangsa Cina. Terdapat pelbagai pandangan daripada kajian lepas yang cuba 

merumuskan sebab masyarakat Cina menghantar anak mereka ke sekolah Inggeris. 

Berbeza dengan pandangan Treacher yang menyatakan masyarakat Cina memberi 

penekanan ke atas Bahasa Inggeris untuk membolehkan mereka dapat meneruskan 

kelangsungan kehidupan mereka di kawasan bandar, sebaliknya kajian Ho Tak Ming pula 

membuktikan kerajaan British menggalakkan masyarakat Cina di negeri Perak 

berpelajaran Inggeris seperti masyarakat Cina di NNS bagi membolehkan mereka terlibat 

dalam aktiviti perdagangan dan perniagaan.48 Kajian ini juga mempunyai persamaan 

dengan Philip Loh Fook Seng dan Jean Elizabeth DeBernardi yang mengakui kapitalis 

Cina dan pegawai tempatan British di negeri Perak inginkan anak-anak masyarakat Cina 

mengikut jejak langkah masyarakat Cina di NNS. Hal ini kerana masyarakat Cina yang 

48 Ho Tak Ming, Generations the Story of Batu Gajah, 2005, hlm. 25 

berpelajaran Inggeris di NNS menjadi kebanggaan kerajaan British memandangkan ramai 

di antara mereka menjadi usahawan yang berjaya.49 

Kajian ini mendapati purata pendaftaran pelajar di sekolah Inggeris terutamanya 

di daerah Larut ternyata lebih tinggi berbanding di daerah-daerah yang lain. Hal ini 

disebabkan oleh daerah Larut itu sendiri mempunyai hasil bumi yang begitu bernilai 

sehingga menjadikannya sebagai daerah yang begitu mendapat perhatian daripada 

kerajaan British. Graf 2.1 di bawah ini menunjukkan purata pendaftaran pelajar di sekolah 

Inggeris mengikut daerah dalam tempoh antara tahun 1889 hingga tahun 1895: 

Graf 1.1: Purata Pendaftaran Pelajar di Sekolah-sekolah Inggeris Dalam 

Tempoh Antara 1889 Hingga 1895 

Sumber: CO 438/1, Annual Report on the State of Perak 1889, 1890, 1891, 1892, 1893, 1894 dan 1895. 

49 Philip Loh Fook Seng, Seeds of Separatism: Educational Policy in Malaya 1874-1940, hlm. 2; Jean Elizabeth DeBernardi, Penang: 

Rites of Belonging in a Malaysian Chinese Community, Singapore: NUS Press, 2009, hlm. 23. 

Dari graf 2.1, dapat dilihat perbandingan purata pendaftaran pelajar di sekolah 

Inggeris di tujuh daerah di negeri Perak antara tahun 1889 hingga 1895. Purata 

pendaftaran pelajar di sekolah Inggeris di daerah Larut mengatasi purata pendaftaran 

pelajar di sekolah Inggeris di daerah-daerah yang lain. Purata pendaftaran pelajar di 

sekolah Inggeris di daerah Larut meningkat daripada 86 orang pada tahun 1889 kepada 

225 orang pada tahun 1895. Di daerah Larut, terdapat dua buah sekolah kerajaan Inggeris, 

iaitu Central School Taiping dan English Kamunting School. Kedua-dua sekolah ini 

menjadi tumpuan anak-anak golongan kapitalis Cina, anak raja Melayu dan anak-anak 

para pegawai tempatan British. Dalam kes Central School Taiping, kerajaan British hanya 

mengambil guru berbangsa Eropah, Serani dan Cina, bahkan kerajaan British juga hanya 

menyediakan gaji permulaan sebanyak $35.00 di samping ada menyediakan elaun rumah 

sebanyak $7.00.50 Kajian ini mendapati bahawa pada tahun 1890, kerajaan British 

memperuntukkan sebanyak $9,192.00 demi memajukan sistem pendidikan di daerah 

Larut. Peruntukan kewangan ini adalah lebih tinggi berbanding peruntukan kewangan 

yang disediakan untuk daerah-daerah yang lain. Jelas di sini, peruntukan kewangan 

mempengaruhi perkembangan sekolah Inggeris di negeri Perak. 

Berbalik kepada sekolah vernakular Melayu, faktor yang menyumbang kepada 

perkembangan pesat sekolah vernakular Melayu pada era Collinge adalah disebabkan 

oleh beberapa perkara seperti berikut: Pertama, Collinge memperkenalkan kelas-kelas 

agama dalam sistem pendidikan vernakular Melayu untuk meningkatkan purata 

kehadiran pelajar ke sekolah vernakular Melayu. Hal ini terbukti apabila wujudnya 39 

buah kelas agama dalam sistem pendidikan vernakular Melayu di negeri Perak.51 Langkah 

ini diambil bagi mengurangkan sikap prejudis dalam kalangan masyarakat Melayu. 

50 The Perak Government Gazette for the year 1890, Vol III. January to December, Taiping, 1891, hlm. 307. 
51 CO 438/1, Annual Report on the State of Perak for the year 1892, Taiping: Printed at the Perak Government Printing Office, 1893, 

hlm. 14 

Sehubungan dengan itu, Collinge memilih guru agama yang benar-benar berkualiti untuk 

mengajar di setiap kelas agama.52 Guru agama yang terpilih untuk mengajar di sekolah 

vernakular Melayu bukan sahaja dikehendaki menguasai kemahiran membaca al-Quran 

dan sirah Nabi Muhammad S. A. W., malah mereka diwajibkan mengusai kemahiran 3M. 

Hal ini bertujuan memastikan pelajar benar-benar menguasai 3M daripada guru agama 

yang terpilih. 

Seterusnya, Collinge menghasilkan Manual for Teaching Romanised Malay dan 

Teachers Manual untuk mendedahkan kaedah pengajaran yang betul dan berkesan 

memandangkan pada masa itu masih belum wujud maktab perguruan pusat yang boleh 

dijadikan sebagai rujukan.53 Hal ini dikatakan demikian kerana guru agama yang tidak 

pernah dilatih dalam mata pelajaran Aritmetik didapati menghadapi kesukaran untuk 

mengajar 3M. Selain daripada menggunakan Manual for Teaching Romanised Malay dan 

Teachers Manual untuk kegunaan guru di sekolah vernakular Melayu di Perak, kedua-

dua buah buku ini dijadikan sebagai buku rujukan oleh guru di Selangor. Kajian ini 

mendapati sebanyak 200 salinan Manual of Romanised Malay for Use in Government 

schools dihantar kepada pihak Jabatan Pelajaran Negeri Selangor.54 Terbuktilah di sini 

Collinge mengambil inisiatifnya yang tersendiri dalam melakukan perubahan terhadap 

kaedah pengajaran dalam kalangan guru di sekolah vernakular Melayu. 

Selain itu, Collinge juga mendapatkan bantuan daripada para pegawai daerah dan 

para penghulu untuk memujuk masyarakat Melayu supaya menghantar anak-anak mereka 

ke sekolah.55 Dalam hal ini, para penghulu di negeri Perak memainkan peranan dengan 

memujuk ibu bapa Melayu supaya menghantar anak-anak mereka ke sekolah. Mereka 

52 CO 438, Annual Report of the State of Perak for the Year 1892, hlm. 13. 
53 Residency 5725/1893, Ask to Obtain Copy of Mr. Collinge’s Manual for Teaching Romanised Malay and his teachers Manual, 

from: Resident, Kuala Lumpur, 22.9.1893, to: the Secretary of Government Taiping, Perak. 
54 Miscellanouse 3464/94, Forward two copies of Collinge Manual of Romanised Malay, from: Ag. Secretary to Government, Perak, 

5.10.94, to: The Acting Government Secretary Selangor. 
55 The Perak Government Gazette, Federation of Malaya (F.Of M.), Volume VII- January-June 1894, Taiping, 25 Mei 1894, hlm. 204. 

tidak mengenakan saman sekiranya ibu bapa Melayu enggan menurut perintah. Dalam 

erti kata yang lain, mereka bertindak sebagai jurucakap kampung. Kerajaan British 

sememangnya bergantung harap pada para penghulu untuk menyampaikan hasrat 

mereka.56 Oleh itu, para penghulu digunakan untuk memberikan kesedaran kepada 

masyarakat Melayu yang tinggal di kawasan luar bandar tentang kepentingan pendidikan 

kepada masyarakat Melayu.57   

Selain itu, Collinge menaikkan gaji guru yang mengajar di sekolah vernakular 

Melayu bagi mendorong mereka supaya meningkatkan mutu pengajaran dan pada masa 

yang sama memujuk murid Melayu supaya hadir ke sekolah. Secara keseluruhannya, gaji 

guru yang mengajar di sekolah vernakular Melayu di negeri Perak adalah lebih tinggi 

daripada gaji guru yang mengajar di sekolah di negeri Melayu yang lain. Misalnya, gaji 

yang diterima oleh Guru Besar Sekolah Vernakular Melayu Taiping adalah sebanyak 

$25.00 sebulan, manakala gaji yang diterima oleh Guru Besar Sekolah Kuala Klawang, 

Negeri Sembilan hanyalah sebanyak $15.00 sebulan pada tahun 1893. Sementara itu, guru 

penolong di Changkat Jering dan Kampong Dew pula layak menerima gaji sebanyak 

$20.00 sebulan.58  

Sehubungan dengan hal di atas, gaji guru wanita Melayu juga dinaikkan jika 

berbanding dengan guru berbangsa India di sekolah vernakular Tamil. Hal ini dapat 

dibuktikan apabila kerajaan British meningkatkan gaji guru wanita Melayu yang 

mengajar di Sekolah Vernakluar Melayu Jalan Bahru, Sekolah Vernakular Melayu Bukit 

Gantang, dan Sekolah Vernakular Melayu T. Piandang kepada  $180.00 setahun, iaitu 

lebih tinggi daripada gaji guru wanita yang mengajar di Sekolah Vernakular Tamil Gula 

Estate yang hanya menerima gaji sebanyak $120.00 setahun.59 Peningkatan tangga gaji 

56 Stevenson, Cultivators and Administrators: British Educational Policy towards the Malay 1875-1906, hlm. 25. 
57 The Perak Government Gazette, Federation of Malaya (F.Of M.), Volume VII- January-June 1894, Taiping, 25 Mei 1894, hlm. 204. 
58 CO 438/1, Government of Perak, Estimates of Revenue and Expenditure, 1891, hlm. 49-53.; CO 435/1, Annual Report of the State 

of Sungai Ujong and Jelebu, 1893, hlm. 19. 
59 Perak Establishments 1892, Taiping: Printed at the Perak Government Printing Office, 1893, hlm. 15. 

ini bukan sahaja memberikan dorongan kepada guru yang mengajar di sekolah vernakular 

Melayu, bahkan memberikan ruang kepada mereka untuk memperbaik prestasi diri 

mereka sendiri. 

Di samping itu, Collinge juga menggalakkan guru-guru di negeri Perak supaya 

berjimat cermat dan mendepositkan sejumlah wang secara sukarela dalam bank simpanan 

dari semasa ke semasa. Ini kerana kerajaan British hanya memberikan skim pencen 

kepada para pegawai perkhidmatan awam yang memberikan sumbangan yang besar 

kepada pertumbuhan ekonomi di Perak. Collinge berharap pelaburan dalam bank 

simpanan dapat menjamin kebajikan guru-guru apabila mereka sudah bersara. Pada tahun 

1892, dilaporkan sebanyak $344.38 telah disimpan dalam Bank Simpanan Kerajaan dan 

dimasukkan ke dalam Perbendaharaan pada suku tahunan.60 Walau bagaimanapun, 

urusan menyimpan atau mengeluarkan wang terpaksa dihentikan secara automatik 

sekiranya seseorang guru itu meninggalkan perkhidmatan tanpa memberikan sebarang 

notis kepada kerajaan British. Dalam konteks ini, ternyata jelas bahawa dana ini bukan 

sahaja dikutip demi menjamin kebajikan guru-guru, tetapi juga memupuk sikap 

bertanggungjawab dalam kalangan guru itu sendiri. 

Secara umum dapat disimpulkan disini bahawa Collinge menggunakan strategi 

yang bijak bukan sahaja dalam pengembangan sekolah-sekolah vernakular Melayu, 

malah beliau menjalinkan hubungan yang baik dengan guru-guru dan murid-murid di 

sekolah-sekolah vernakular Melayu. Hal ini dipermudahkan kerana beliau amat 

memahami psikologi guru-guru dan murid-murid di sekolah-sekolah vernakular Melayu 

memandangkan beliau pernah berkhidmat sebagai guru di salah sebuah sekolah Inggeris 

di Melaka. Oleh itu, beliau berjaya mengembangkan bilangan sekolah vernakular Melayu 

dan purata pendaftaran murid antara tahun 1890 hingga tahun 1895. Menariknya, negeri-

60 Ibid. hlm. 13. 

negeri seperti Selangor dan Negeri Sembilan telah mendapatkan bantuan Collinge untuk 

memperbaik mutu sistem pendidikan Melayu di negeri masing-masing. Jelas disini, 

Collinge bukan sahaja membantu memperbaik mutu sistem pendidikan Melayu di Perak, 

malah negeri-negeri Melayu yang lain mendapatkan manfaat daripada strategi pendidikan 

beliau. 

Selain itu, keterangan-keterangan mengenai perkembangan sistem pendidikan di 

Perak membuktikan setiap Residen British sama-sama memainkan peranan dalam 

membangunkan sistem pendidikan di Perak. Sementara itu, di bawah pentadbiran Hugh 

Low, sistem pendidikan Inggeris dikembangkan dalam kalangan anak kerabat diraja dan 

dalam kalangan anak petani yang celik huruf. Sebaliknya, Swettenham pula 

mengehadkan sistem pendidikan Inggeris hanya kepada golongan kerabat diraja dan 

golongan bangsawan Melayu, malah Swettenham juga didapati sentiasa berusaha untuk 

memastikan sekolah-sekolah vernakular Melayu menjadi medan buat anak-anak petani 

Melayu menjadi buruh murahan yang berkemahiran berbanding ibu bapa mereka. Pada 

masa yang sama, perkembangan pesat yang berlaku dalam sistem pendidikan di Perak 

juga disebabkan oleh adanya dorongan yang diberi oleh Sultan Yusuf dan Sultan Idris. 

Kesimpulannya, jurang perbezaan di antara sekolah Inggeris dengan sekolah 

vernakular Melayu diwujudkan di negeri Perak bagi menjaga kedudukan struktur sosial 

masyarakat Melayu tradisional dan ia nampak lebih ketara semasa Swettenham menjadi 

Residen British. Namun, jurang perbezaan yang agak kecil dapat dilihat pada era Hugh 

Low. Hal ini kerana masyarakat Melayu tradisional pada ketika itu kurang mempunyai 

kesedaran terhadap pendidikan vernakular Melayu mahupun sekolah Inggeris. Lebih-

lebih lagi, masyarakat Melayu ketika itu lebih menekankan sekolah Quran, malah mereka 

rasa bimbang anak mereka bakal diKristiankan sekiranya menghantar anak mereka ke 

sekolah Inggeris mahupun ke sekolah vernakular Melayu.  Hal ini menyebabkan pada era 

Hugh Low, sekolah Inggeris mahupun sekolah vernakular Melayu berkembang di 

kawasan yang berhampiran dengan kediaman diraja dan bangsawan Melayu. Walau 

bagaimanapun, jurang pendidikan telah dirapatkan pada era Swettenaham. Hal ini dapat 

dilihat apabila Swettenham hanya memberi ruang kepada anak-anak kerabat diraja dan 

bangsawan Melayu sahaja belajar di sekolah Inggeris bersama dengan kapitalis India dan 

Cina.  Langkah ini diambil bagi melahirkan pegawai tempatan berbangsa Melayu di 

jabatan-jabatan kerajaan dan buruh murahan dikawasan luar bandar. 

Perkembangan Sistem Pendidikan di Selangor 

Selain negeri Perak, negeri Selangor juga merupakan antara negeri maju yang 

mendapat perhatian pentadbiran kerajaan British terutamanya dalam aspek pendidikan. 

Bahagian ini menelusuri sejarah perkembangan sistem pendidikan di Selangor antara 

tahun 1875 hingga tahun 1895. Bahagian ini amat penting untuk dikaji bagi melihat 

peranan Residen British Selangor dan Nazir Sekolah Selangor di pihak pentadbiran 

British. Raja Melayu dan bangsawan Melayu juga berperanan seperti di negeri Perak 

memajukan sistem pendidikan Inggeris dan sistem pendidikan vernakular Melayu. 

Perang Saudara yang tercetus antara Raja Mahadi dan Raja Abdullah bagi 

menguasai kawasan perlombongan bijih timah membawa kepada campur tangan kerajaan 

British di negeri Selangor pada tahun 1875. Susulan daripada peristiwa tersebut, J. G. 

Davidson dilantik sebagai Residen British yang pertama, dan Frank Swettenham sebagai 

Penolong Residen. Segala perubahan yang dilakukan oleh kerajaan British di Selangor 

didorong oleh cita-cita dan impian untuk mengaut keuntungan sumber alam. Perkara ini 

mendorong pihak British membangunkan sekolah Inggeris dan sekolah vernakular 

Melayu. 

Secara umumnya, perkembangan sistem pendidikan berlaku selepas sahaja 

kerajaan British campur tangan di negeri Selangor. Sekolah Vernakular Melayu Klang 

merupakan sekolah vernakular Melayu yang pertama dan dibangunkan oleh  J. G. 

Davidson, manakala Sekolah Vernakular Melayu Bandar pula dibangunkan oleh James 

Innes, iaitu Collector and Magistrate of Langat. Stevenson dalam kajiannya mendakwa 

penempatan guru yang berkelayakan rendah di sekolah vernakular Melayu Klang 

menyebabkan penguasaan murid Melayu dalam 3M menjadi begitu rendah. Stevenson 

juga mengkritik sikap Mohamed Zin, guru di sekolah berkenaan kerana memaksa murid 

memotong kayu api bahkan menjual buah-buahan. Selain itu, Stevenson juga menyatakan 

guru berkenaan dibuang kerja malah sekolah berkenaan dipindahkan ke Kuala Lumpur 

pada tahun 1880.61 

Walau bagaimanapun, kajian Stevenson tidak memperlihatkan peranan Raja Idris 

Idris atau Sultan Idris Murshidul Aadzam dari Perak yang dilantik menjadi guru di 

Sekolah Vernakular Melayu Klang pada tahun 1883.62 Raja Idris membawa perubahan 

yang besar ke atas sekolah berkenaan sehinggakan gaji beliau telah dinaikkan kepada $25. 

Hal ini telah dijelaskan oleh Residen British Selangor kepada Hugh Low, iaitu Residen 

British di Perak. Terbukti di sini bahawa Residen British Selangor sememangnya pernah 

melantik Raja Idris sebagai guru di Sekolah Vernakular Melayu Klang kerana kemahiran 

baginda dalam bahasa Melayu dan bahasa Inggeris. 

Selain itu, penglibatan raja Melayu dalam sistem pendidikan di negeri Selangor 

juga menyumbang kepada peningkatan standard sekolah vernakular Melayu. Sultan 

Abdul Samad, contohnya mengambil berat tentang pelajaran rakyat Melayu. 63 Keadaan 

ini menyebabkan kerajaan British terdesak untuk melipatgandakan usaha dalam 

mengembangkan sekolah vernakular Melayu di kawasan luar bandar mahupun di 

kawasan yang mempunyai pengaruh raja Melayu dan bangsawan Melayu. Walau 

bagaimanapun, usaha ini tidak begitu berjaya di kawasan luar bandar kerana ibu bapa 

Melayu enggan menghantar anak-anak mereka ke sekolah kerana bimbang anak-anak 

61 Stevenson, Cultivators and Administrators: British Educational Policy towards the Malays 1875-1906, hlm. 25. 
62 Klang 580/83, Regarding the Allowance Grantedly this Government to Rajah Idris, From Resident Selangor to Resident Perak, 1 
April 1883. 
63 Asiah Bt. Rimon, ‘Pendidikan Melayu di Selangor Sehingga Menjelangnya 1930’, Latihan Ilmiah, B.A., Jabatan Sejarah, Universiti 

Malaya, 1989, hlm. 50. 

mereka memeluk agama Kristian. Keengganan murid-murid Melayu untuk pergi ke 

sekolah ternyata menyukarkan usaha untuk mendapatkan calon-calon guru.64 Hal ini 

menyebabkan James Innes terpaksa membeli makanan dan minuman sebagai cara untuk 

memujuk murid-murid Melayu supaya hadir ke sekolah.65 Jadual 2.3 di bawah ini 

menunjukkan purata kehadiran murid terutamanya di sekolah-sekolah vernakular Melayu 

yang terletak di kawasan luar bandar agak kurang memuaskan. 

Jadual 2.3: Purata Kehadiran Murid di Sekolah Vernakular Melayu 

Pada Tahun 1887 dan 1888 

Sumber: CO 439/1, Annual Report on the State of Selangor for the year 1888, hlm. 23. 

Jadual 2.3 menunjukkan terdapat tujuh buah sekolah vernakular Melayu di negeri 

Selangor pada tahun 1887 dan tahun 1888. Daripada bilangan tersebut, sekolah 

vernakular Melayu Kuala Lumpur mempunyai bilangan kehadiran murid yang paling 

ramai berbanding sekolah vernakular Melayu yang lain. Hal ini kerana sekolah berkenaan 

menjadi tumpuan anak raja Melayu. 

Jadual 2.3 menunjukkan tiada satu pun sekolah Inggeris pada tahun 1887 dan 

tahun 1888 di Selangor. Stevenson mendakwa Swettenham, Residen British ketika itu 

sengaja tidak mahu memperkenalkan sistem pendidikan Inggeris kepada masyarakat 

Melayu.66 Hanya pada tahun 1888, terdapat sebuah kelas bahasa Inggeris di Sekolah 

64 Ibid. 
65 Ibid. 
66 Stevenson, Cultivators and Administrators: British Educational Policy towards the Malays 1875-1906, hlm. 68. 

Nama Sekolah 

Purata 

Kehadiran 

Murid pada 

Tahun 1887 

Purata 

Kehadiran 

Murid pada 

Tahun 1888 

Sekolah Vernakular Melayu Kuala Lumpur 36 41 

Sekolah Vernakular Melayu Klang 32 28 

Sekolah Vernakular Melayu Kuala Langat 23 23 

Sekolah Vernakular Melayu Kuala Selangor 43 39 

Sekolah Vernakular Melayu Jeram 44 38 

Sekolah Vernakular Melayu Ulu Langat 13 19 

Sekolah Vernakular Melayu Ulu Selangor 10 15 

Vernakular Melayu Kuala Lumpur. Malangnya, guru yang menerima jawatan untuk 

mengajar di kelas berkenaan juga tidak kekal lama. Pada tahun 1888, H. E. Valberg, iaitu 

seorang guru berbangsa Inggeris meletakkan jawatan selepas mengajar beberapa bulan 

sahaja di sekolah berkenaan. Nazir Sekolah menerusi suratnya yang ditulis kepada 

Residen British menyatakan guru berkenaan kerap mengambil cuti panjang dan tidak 

amanah dalam kerjanya.67 Situasi ini menunjukkan sikap pegawai kerajaan British yang 

tidak mahu mempromosikan sistem pendidikan Inggeris dalam kalangan masyarakat 

Melayu di Selangor. Malahan, kehadiran guru yang kurang berkualiti di kelas bahasa 

Inggeris menyebabkan sistem pendidikan Inggeris tidak mengalami kemajuan dari tahun 

1875 hingga tahun 1890. 

Selangor mempunyai 15 buah daerah pada tahun 1888 dan setiap daerah terletak 

di bawah kawalan seorang bangsawan Melayu. Kajian ini mendapati, kerajaan British 

mengagihkan  peruntukan kewangan sebanyak $140.76 pada tahun 1888 kepada daerah 

Kuala Lumpur sahaja, manakala daerah-daerah yang lain seperti Klang, Kuala Langat, 

Ulu Langat dan Kuala Selangor termasuklah Kuala Bernam, Ulu Selangor, dan Ulu 

Bernam langsung tidak menerima sebarang bentuk bantuan kewangan.68 Kerajaan British 

di Selangor mengagihkan peruntukan kewangan kepada daerah Kuala Lumpur 

memandangkan kilang-kilang perusahaan batu bata dan bijih timah yang diuruskan oleh 

Yap Ah Loy di Kuala Lumpur memerlukan tenaga kerja yang menguasai 3M (membaca, 

menulis, dan mengira).69  

Bangsawan Melayu yang menekankan kemajuan sistem pendidikan Melayu 

mendapat bantuan kewangan daripada kerajaan British untuk membangunkan sekolah 

vernakular Melayu. Misalnya, daerah Jeram yang terletak di bawah jagaan Raja Dolah,  

67 Education 3118/88, Re: The English School Master’s absence without leave, from: Inspector of Schools, Selangor, 13.11.1888, to: 
The British Resident. 
68 CO 439/1, Annual Report on the State of Selangor for the year 1888, hlm.23. 
69 Ibid. 

Penghulu Jeram pada masa itu menerima peruntukan kewangan sebanyak $750.00 pada 

tahun 1887 bagi menambahkan keluasan sekolah di samping bagi meningkatkan kekuatan 

konkrit lantai sekolah.70 Kerajaan British juga mengeluarkan peruntukan kewangan 

sebanyak $500.00 bagi mendirikan rumah guru di Klang. Pada masa yang sama, 

kemudahan bilik dengan keluasan 28’0 dan 14’0 disediakan bagi membantu guru lelaki 

Melayu yang berumahtangga. Sebaliknya, guru bujang disediakan kemudahan bilik yang 

mempunyai keluasan 14’0 dan 11’0.71 Keadaan ini menunjukkan kerajaan British 

sanggup memberi peruntukan kewangan dalam usaha untuk memajukan sistem 

pendidikan Melayu yang terletak di bawah jagaan golongan bangsawan Melayu. Hal ini 

berjaya meningkatkan purata kehadiran pelajar di sekolah yang mendapat bantuan 

kewangan daripada kerajaan British. 

Tempoh sebelum 1889 memperlihatkan wujudnya penekanan kepada sistem 

pendidikan terutamanya di kawasan-kawasan yang mempunyai pengaruh dan kuasa 

bangsawan Melayu. Namun begitu, keadaan ini berubah selepas Swettenham ditukarkan 

ke negeri Perak sebagai Residen British Perak dan tempat beliau digantikan oleh W. E. 

Maxwell. Langkah pertama yang diambil oleh Maxwell sebaik sahaja beliau menjawat 

jawatan sebagai Residen British ialah merekrut F. W. Haines yang berpendidikan tinggi 

untuk memajukan sistem pendidikan dalam kalangan anak raja Melayu dan anak 

bangsawan Melayu Selangor.72 Maxwell menganggap hal ini penting kerana usahanya itu 

membolehkan raja Melayu dan bangsawan Melayu Selangor menjadi pro-Barat, bahkan 

anak-anak mereka turut berpeluang untuk menjawat jawatan dalam mana-mana jabatan 

kerajaan.73 Haines menjawat jawatan sebagai Paderi, Nazir Sekolah dan tutor pada tahun 

70 PWD1523/87, Plan Specification Contract for the Malay School at Jeram, from: Inspector of works Surveys, Selangor, 15/6/1887, 

to: British Resident Selangor. 
71 PWD 1600/87, Forwards plan and specification for proposed quarters for schoolmaster at Klang, from: Inspector PWD, Kuala 

Lumpur, 21.6.1887, to: Acting British Resident Selangor. 
72 Gullick, Rulers and Residents: Influence and Power in the Malay States 1870-1920, hlm. 103. 
73F. W. Haines merupakan seorang Paderi di Church of England. Beliau diberi tanggungjawab untuk mengajar anak kerabat diraja 

dan bangsawan Melayu.  Berikut adalah senarai nama anak kerabat diraja dan bangsawan Melayu yang mengikuti pengajian dengan 

Haines: Raja Bot menghantar anak lelakinya bernama Raja Juma’at dan anak saudara, Raja Itam dan Raja Ibrahim; Raja Hassan 

Univ
ers

ity
 of

 M
ala

ya



66 

1890.74 Pelantikan Haines menunjukkan pihak pentadbir tempatan British mula memberi 

perhatian kepada kemajuan sistem pendidikan Inggeris dan Melayu. 

Sementara itu, pelantikan Haines sebagai Nazir Sekolah dianggap penting kerana 

beliau memainkan peranan untuk mengembangkan sistem pendidikan vernakular Melayu 

di kawasan luar bandar. Demi mencapai objektif kerajaan British ini, beliau memastikan 

peraturan kehadiran wajib dilaksanakan di sekolah vernakular Melayu di negeri Selangor. 

Peraturan ini diluluskan oleh Dewan Perundangan Negeri Selangor pada tahun 1891.75 

Hal ini secara tidak langsung memaksa ibu bapa yang mempunyai anak-anak yang 

berumur dalam lingkungan antara tujuh hingga 14 tahun menghantar anak-anak mereka 

ke sekolah. Selain itu, hukuman yang dikenakan kepada ibu bapa Melayu yang 

mengingkari arahan memberi kesan dalam peningkatan bilangan murid di sekolah 

vernakular Melayu. Antara bentuk hukuman yang dikenakan adalah seperti mengenakan 

penalti tidak melebihi $5.00 sekiranya ibu bapa Melayu tidak menghantar anak-anak 

mereka ke sekolah, manakala ibu bapa Melayu yang enggan membayar penalti dalam 

tempoh 14 hari pula dikenakan hukuman penjara. 

Selain itu, peraturan ini menyebabkan peningkatan yang ketara dari segi peratus 

kehadiran murid ke sekolah vernakular Melayu. Misalnya, peratus kehadiran meningkat 

daripada 68 peratus pada tahun 1891 kepada 76 peratus pada tahun 1892. Bagi 

menggalakkan ibu bapa Melayu yang tinggal di kawasan luar bandar menghantar anak-

                                                 

menghantar anak lelakinya, Raja Osman; Raja Mahmud menghantar Raja Jaafar dan Raja Kechik; Raja Yakub menghantar Raja 

Yusuf; Penghulu Klang yang bernama Sheikh Abdul Mohit menghantar Abdul Aziz; Sheikh Mohammed Ali menghantar anak 
lelakinya bernama Ahamed; Penghulu Kapar menghantar anak lelakinya bernama Tambi Ahamad. Lihat, CO 439/1, The 

Administration Report of the State of Selangor, 1890, hlm. 32-33. 
74 SUK.Sel 3081/90, Suggests that an English Education Give to the Sons of Rajas and Chiefs, from: Resident British Selangor, 
11.3.1890, to: Colonial Secretary. 
75 Peraturan yang harus dipatuhi oleh Nazir Sekolah adalah seperti berikut: I) Nazir Sekolah diperlukan untuk melawat dan memeriksa 

setiap sekolah kerajaan di negeri Selangor sekurang-kurangnya tiga kali setahun. Selain itu, beliau juga dikehendaki mengkaji 
kemajuan pelajar dalam pelajaran. Beliau juga akan memeriksa dan memantau setiap sekolah bantuan mengikut peraturan yang 

ditetapkan untuk sekolah bantuan. II) Pada setiap kali beliau melawat, beliau harus mencatat tarikh lawatan, bilangan pelajar dan hasil 

pemeriksaan ke dalam sebuah buku harian. III) Setiap suku tahun, dia dikehendaki menhantar laporan kepada kerajaan British 
Selangor. IV) Beliau juga dikehendaki memeriksa setiap sekolah sebelum penutupan bagi setiap tahun dan mengemukakan laporan 

tahunan tidak lewat daripada 31 Januari kepada Setiausaha Tanah Jajahan. Lihat, Sel.Sec.5625/1893, Rules fort the Education 

Department, from: Resident British Selangor, Kuala Lumpur, 16.9.1893, to: Inspector of Schools. 

anak mereka ke sekolah, para pegawai daerah dan para penghulu membantu Haines 

dengan memaksa ibu bapa Melayu menghantar anak-anak mereka ke sekolah. 

Pada masa yang sama, Sultan Abdul Samad pada tahun 1892 turut memainkan 

peranan yang penting, iaitu baginda mengarahkan ke semua penghulu mengambil berat 

tentang pendidikan anak-anak Melayu. Baginda juga mahu para Penghulu menyuruhkan 

anak-anak Melayu di dalam mukimnya pergi ke sekolah.76 Hal ini menyebabkan 

kebanyakan sekolah vernakular Melayu di negeri Selangor diasaskan oleh penghulu dan 

ketua kampong. Misalnya Sekolah Melayu Setapak diasaskan pada tahun 1893 oleh 

Penghulu Tuan Busu dan Ketua Kampung Dato’ Sati.77 Hal ini membuktikan raja Melayu 

di negeri Selangor bertanggungjawab mempengaruhi bangsawan Melayu untuk 

memajukan pendidikan rakyat Melayu. 

Susulan daripada perkara di atas, kerajaan British pun melantik beberapa orang 

Guru Pelawat Melayu bagi mengurangkan beban Haines. Hal ini dilakukan supaya setiap 

orang Guru Pelawat Melayu dapat melakukan pemantauan dan pemeriksaan dengan lebih 

teliti di sekolah vernakular Melayu yang terletak di kawasan pedalaman.78 Situasi ini 

memberikan peluang kepada Haines untuk memantau dan memeriksa sekolah Inggeris di 

Kuala Lumpur.79 Walaupun pada peringkat awal sekolah ini menunjukkan prestasi yang 

baik di bawah kelolaan Mr. McIntyre, namun pada tahun 1890-an, Haines mengesan 

beberapa kelemahan di sekolah berkenaan. Hal ini dapat dilihat menerusi laporan Haines, 

iaitu: 

76Asiah Bt. Rimon, ‘Pendidikan Melayu di Selangor Sehingga Menjelangnya 1930’, Latihan Ilmiah, B.A., Jabatan Sejarah, Universiti 
Malaya, 1989, hlm. 50. 
77 Ibid. 
78Guru Pelawat merupakan guru yang dipilih daripada kalangan guru yang lebih berpengalaman dan mempunyai ilmu pengetahuan 
tinggi untuk memantau sekolah. Guru Pelawat yang berkualiti menerima gaji sebanyak $40 sebulan dengan tambahan elaun 

pengangkutan. Seorang guru pelawat Melayu dikehendaki menyelia 15 buah sekolah vernakular jika sekolah tidak terlalu bertaburan. 

Setiap guru pelawat perlu menghantar laporan terperinci pada setiap 10 haribulan. Setiap guru pelawat dikehendaki melawat sekolah 
di bawah jagaannya sekurang-kurangnya sekali sebulan. Pada setiap lawatan guru pelawat dikehendaki memeriksa kemajuan pelajar. 

Selain itu, guru pelawat juga dikehendaki melawat ibu bapa untuk menarik minat ibu bapa dalam hal yang melibatkan kerja sekolah. 

Lihat, Sel.Sec.5625/1893, Rules for the Education Department, from: Resident British Selangor, Kuala Lumpur, 16.9.1893, to: 
Inspector of Schools. 
79 Education 84/92, Government English School-Kuala Lumpur report on-Forwards, from Acting Inspector of Schools, Kuala 

Lumpur, 1 July, 1892, to: The Government Secretary Selangor. 

This school being situated in Kuala Lumpur is frequently visited by 

me. On this inspection I examined Standards V, IV, III, II, I and 

report a steady progress. The arithmetic and writing were good in all 

the classes. The reading was fairly well done, is the mere reading of 

the English text; but the boys, the majority of whom are Chinese 

would not readily give an explanation of its meaning except when 

questioned in Malay. Two boys particularly pleased me by their 

more than ordinary intelligence Boo Chong in the III and Thiam 

Chuan in II. Standards IV and III answered the Geography questions 

well. Roderick Pereira of Standard IV was best in this subject.80 

Kenyataan ini jelas membuktikan Haines memahami permasalahan yang dihadapi 

oleh murid dan seterusnya membolehkannya bertindak dengan mengambil langkah-

langkah yang sesuai untuk mengatasinya. Seterusnya, sekolah ini ditutup pada tahun 1894 

dan membawa kepada penubuhan Victoria Institution. 

Walaupun Haines dibantu oleh beberapa orang Guru Pelawat Melayu dalam usaha 

untuk memantau dan memeriksa sekolah vernakular Melayu di kawasan pedalaman, 

namun Haines juga tetap meneruskan pemantauan di sekolah vernakular Melayu yang 

terletak berhampiran dengan Kuala Lumpur. Dalam hal ini, Haines mendedahkan 

kelemahan yang terdapat pada proses pengajaran dan pembelajaran di sekolah vernakular 

Melayu. 

The writing throughout the school is good, but I found Arithmetic as 

very weak subject indeed. Two boys showed a fair knowledge of 

Elementary Geography. I blamed  the master  for the poor exhibition  

made  by the school in Arithmetic, and he has promised  to give  

more attention  to that  subject  in future. I have ensured Geography 

being taught more generally and not confined to one or two show 

boys.81 

80 Education 84/92, Government English School-Kuala Lumpur report on-Forwards, from Acting Inspector of Schools, Kuala 
Lumpur, 1 July, 1892, to: The Government Secretary Selangor. 
81 SUK.S. 209/92, Forwards his Report on the School at Jugra, from: Ag. Inspector of Schools, Kuala Lumpur, 8 January, 1892, to: 

The Government Secretary Selangor. 

Kenyataan di atas menunjukkan pelajar di Sekolah Vernakular Melayu Jugra 

menghadapi kerumitan dalam mata pelajaran Aritmetik dan Geografi. Haines 

berpendapat kelemahan murid dalam kedua-dua mata pelajaran berkenaan berpunca 

daripada guru yang kurang menguasai kedua-dua mata pelajaran itu sendiri. Hal ini 

berlaku kerana rata-rata guru yang mengajar di sekolah vernakular Melayu di Selangor 

merupakan guru agama yang hanya mendapat pendedahan dalam ilmu agama berbanding 

ilmu sekular.82  

Dalam usaha untuk meningkatkan mutu sistem pendidikan di negeri Selangor, W. H. 

Treacher, iaitu Residen British pada tahun 1893 menjadikan Perak sebagai role model 

memandangkan negeri berkenaan mencapai kejayaan dalam sistem pendidikan. Hal ini 

merupakan salah satu sebab kenapa Haines mengguna pakai idea-idea Collinge dalam 

usaha untuk memantapkan mutu pengajaran terutamanya di sekolah vernakular Melayu. 

Antara usaha yang dilakukan oleh Haines ialah beliau menggabungkan kelas al-Quran di 

sekolah vernakular Melayu yang bertujuan menarik perhatian masyarakat Melayu. 

Terdapat 17 buah sekolah vernakular Melayu yang mempunyai kelas al-Quran pada 

tahun 1895. Kehadiran guru agama di sekolah vernakular Melayu menyebabkan purata 

pendaftaran murid meningkat daripada 317 orang pada tahun 1894 kepada 338 orang pada 

tahun 1895.83 Hal ini berlaku kerana guru agama sentiasa datang melawat ibu bapa 

Melayu dan menerangkan perihal kepentingan pendidikan kepada masyarakat Melayu. 

Keadaan ini menyebabkan Residen British Selangor membeli sebanyak 200 salinan 

Manual for Teaching Romanised Malay dan Teachers Manual bagi mendedahkan kaedah 

82 Perkataan ‘sekular’ pula berasal dari perkataan latin: saeculum membawa dua konotasi iaitu “waktu” dan “lokasi”. Maksud waktu 

ialah: ‘kini’ atau ‘sekarang’, manakala yang dimaksudkan dengan lokasi ialah : ‘dunia’ atau ‘duniawi’. Maka dapatlah 
difahami saeculum bererti ‘dunia kini’. Perkataan ‘sekular’ juga bermaksud ‘berkaitan dengan keduniaan, bersifat duniawi dan tidak 

berkaitan engan keagamaan’. Pendidikan sekular ialah sebuah sistem pendidikan yang dibentuk berasas dan berdasarkan kepada 

fahaman sekularisme. Ianya adalah sebuah sistem pendidikan yang menolak peranan agama sama ada dari segi perisiannya, 
(kurikulum dan ko-kurikulum) dan juga dari segi perjalanan sistem induknya mainstream (pengurusan dan pentadbiran). Antara 

fahaman yang lahir dari falsafah sekular ialah, fahaman ‘kebendaan’ (materialisme), fahaman anti agama (atheisme), fahaman sikap 

tidak acuh terhadap agama (agnosticisme) bertolak dari fahaman yang memisahkan kehidupan beragama dengan kehidupan keduniaan 
atas alasan sesuatu yang bersifat ketuhanan dan metafisik itu sebagai khayalan. Lihat, Pendidikan Sekular & asas-asasnya. https://ms-

my.facebook.com/notes/kami-viral/pendidikan-sekular-asas-asasnya/10150161637570871/ 
83 Education 2065/96, Annual Report for 1895, from: Inspector of Schools Selangor, 4.4.1896, to: Residen British Selangor. 

pengajaran yang berkesan dalam kalangan guru Melayu.84 Bukan itu sahaja, Haines juga 

mendapatkan bantuan Collinge untuk memperkenalkan Physical Drill di semua sekolah 

vernakular Melayu.85 Ternyata di sini Haines mendapatkan bantuan Collinge untuk 

membangunkan sistem pendidikan Melayu di Selangor memandangkan Collinge dilihat 

berjaya membawa perubahan dan penambahbaikan yang ketara dalam usaha untuk 

memantapkan mutu sistem pendidikan vernakular Melayu di Perak. 

Walaupun kerajaan British meningkatkan jumlah peruntukan kewangan untuk 

memajukan sekolah vernakular Melayu, namun para pegawai tempatan British juga tetap 

memberikan perhatian yang lebih kepada sekolah Inggeris. Hal ini dapat diteliti daripada 

penubuhan Victoria Institution yang bertujuan menyediakan pendidikan rendah yang 

bermutu tinggi. Dalam hal ini, golongan kapitalis Cina dan golongan kapitalis India di 

samping Sultan Abdul Samad dan Raja Muda Selangor memberi sumbangan bagi 

menubuhkan institusi berkenaan. Hal ini menyebabkan dana sebanyak $21,641.00 

berjaya dikumpulkan pada tahun 1893 dan seterusnya memberikan laluan kepada 

penubuhan Victoria Institution pada tahun 1894.86  

Sehubungan itu, pengurusan Victoria Institution terletak di bawah pemegang 

amanah (trustees) yang dipengerusikan oleh Residen British sendiri. Hal ini secara tidak 

langsung menyebabkan institusi berkenaan tergolong sebagai sekolah bantuan dan hanya 

ibu bapa yang mampu membayar yuran sekolah sebanyak $1.00 sebulan berpeluang 

untuk menghantar anak-anak mereka ke institusi berkenaan. Mata pelajaran yang diajar 

di England seperti Sejarah, Bahasa Inggeris, Euclid dan Algebra turut diajar di institusi 

berkenaan. Bukan itu sahaja, mata pelajaran teknikal yang menggalakkan pemikiran 

tinggi seperti Horticulture dan Pertanian juga diajar di institusi berkenaan.87  

84 Residency 5725/1893, Ask to Obtain Copy of Mr. Collinge’s Manual for Teaching Romanised Malay and his teachers Manual, 

from: Resident, Kuala Lumpur, 22.9.1893, to: The Secretary of Government Taiping, Perak. 
85 Education 2065/96, Annual Report for 1895, from: Inspector of Schools Selangor, 4.4.1896, to: Residen British Selangor. 
86 CO 439/1, Annual Report of Selangor for the year 1893, hlm. 32. 
87 Ibid. 

Tegasnya, perbincangan di atas menunjukkan jurang pendidikan diwujudkan di 

negeri Selangor pada era Swettenham. Swettenham memastikan raja Melayu dan 

bangsawan Melayu tidak menerima pendidikan Inggeris yang berkualiti. Hal ini dapat 

dibuktikan melalui kewujudan sebuah kelas Bahasa Inggeris di sekolah vernakular 

Melayu Kuala Lumpur. Walau bagaimanapun, hal ini dapat diatasi apabila Maxwell 

dilantik sebagai Residen British menggantikan Swettenham yang ditukarkan ke negeri 

Perak pada tahun 1889. Peranan yang dimainkan oleh Maxwell bukan sahaja membawa 

kemakmuran ekonomi negeri, malah membawa kepada kemajuan dalam pendidikan 

terutamanya pendidikan Inggeris. Selain itu, pelantikan Haines juga berjaya melonjakkan 

pendidikan bermutu dalam kalangan penduduk di negeri Selangor. Kedua, peranan yang 

dimainkan oleh raja Melayu dan bangsawan Melayu menjadi faktor pendorong. Faktor 

ketiga, peranan kapitalis Cina dan India yang sama-sama menyumbang dana bagi 

memakmurkan sistem pendidikan di Selangor. 

Perkembangan Sistem Pendidikan di Negeri Sembilan 

Perkembangan sistem pendidikan di Negeri Sembilan tidak serancak seperti di negeri 

Perak dan Selangor yang dilihat begitu maju kesan daripada perubahan dan pertumbuhan 

ekonomi yang pesat serta keprihatinan pentadbir British, Raja-raja dan bangsawan 

Melayu dan golongan kapitalis. Justeru, bahagian ini akan membincangkan perihal 

sejarah perkembangan sistem pendidikan di Negeri Sembilan antara tahun 1889 hingga 

tahun 1895 bagi menilai sumbangan Residen British, Nazir Sekolah dan Yamtuan dalam 

membangunkan sistem pendidikan di Negeri Sembilan. 

Pihak pentadbir tempatan British di Negeri Sembilan menghadapi masalah kewangan 

yang amat serius menyebabkan penubuhan sekolah bukanlah suatu keperluan yang 

penting. Hal ini menyebabkan peruntukan kewangan yang disediakan terlalu sedikit.88 

Dalam konteks ini, jelas kebijaksanaan Residen British yang mentadbir amat 

mempengaruhi perkembangan sistem pendidikan di Negeri Sembilan. 

Martin Lister merupakan Residen British Negeri Sembilan yang pertama. Semasa 

berada di bawah pentadbiran beliau, Jabatan Pelajaran menerima peruntukan kewangan 

yang agak kecil berbanding jabatan-jabatan yang lain. Misalnya, pada tahun 1888, 

Jabatan Pelajaran hanya menerima peruntukan kewangan sebanyak $19.54. Peruntukan 

kewangan yang kecil menyebabkan hanya terdapat sebuah sekolah vernakular Melayu di 

Kuala Pilah pada tahun 1888 dengan purata pendaftaran murid adalah seramai 10 orang.89 

Martin Lister menerusi laporan yang ditulisnya pada tahun 1888 menyatakan sekolah ini 

tidak berguna kerana murid kerap tidak hadir ke sekolah. Dalam konteks ini, jelas 

peruntukan kewangan untuk jabatan pelajaran yang agak kecil menyebabkan guru dan 

murid tidak berminat untuk pergi ke sekolah. 

Pada tahun 1889, W. R. H. Carew menjadi pemangku Residen British Negeri 

Sembilan. Carew memberikan peruntukan kewangan sebanyak $265.10 kepada daerah 

Sungei Ujong. Sebaliknya daerah Jelebu langsung tidak menerima sebarang peruntukan 

kewangan daripada kerajaan British. Daerah Sungai Ujong menerima peruntukan 

kewangan disebabkan daerah tersebut kaya dengan hasil bijih timah dan juga menjadi 

pusat pentadbiran kerajaan British. Malahan kediaman Yamtuan juga terletak di daerah 

berkenaan. Carew menerusi laporan yang ditulisnya menyatakan kerajaan British 

menyediakan sebuah rumah guru di Kuala Pilah bertujuan menjaga hati guru.90 Hal ini 

menyebabkan purata pendaftaran murid meningkat daripada 10 orang pada tahun 1888 

kepada 24 orang pada tahun 1891.91  

88 Peruntukan pendidikan pada tahun 1890 adalah sebanyak $259.36; 1891 ($748.01); 1892 ($144.41); 1893 ($194.76); 1894 ($238.12) 

dan 1895 ($363.75).  
89 K.P.257/88, Administration Report for 1887, Inspector of Schools, N.9, K.Pilah, 9.3.1888.  
90 CO 435/1, Annual Report on the State of Sungei Ujong and Jelebu for the year 1889, hlm. 8. 
91 Ibid. 

Sekolah Inggeris dan sekolah vernakular Melayu diberi perhatian yang serius oleh W. 

F. B. Paul yang merupakan Residen British yang ketiga. Beliau mengambil beberapa 

langkah untuk memajukan sistem pendidikan terutamanya sistem pendidikan vernakular 

Melayu. Antara usaha yang dilakukan oleh beliau adalah mewajibkan pendidikan Melayu 

dalam kalangan murid dan melantik seorang Nazir Sekolah yang bekerja secara sambilan. 

Hal yang dinyatakan di atas turut mendorong setiap Yamtuan dan Penghulu untuk 

memajukan sistem pendidikan vernakular Melayu di kawasan perlindungan mereka. 

Misalnya, Yamtuan dan Tunku Muda Chih sering memantau dan memeriksa bacaan dan 

penulisan di Sekolah Vernakular Melayu Kuala Pilah memandangkan anak dan adik 

lelaki raja Melayu turut sama belajar di sekolah berkenaan.92 Purata pendaftaran murid di 

sekolah vernakular Melayu di Negeri Sembilan meningkat selepas Residen British 

memperkenalkan peraturan mewajibkan kehadiran murid ke sekolah (Lihat Jadual 2.4): 

Jadual 2.4: Purata Pendaftaran Murid di Negeri Sembilan, 1890-1891 

Nama Sekolah 1890 1891 

Empangan 50 58 

Lenggeng 48 50 

Memba 32 - 

Pantai 50 50 

Permatang Pasir 40 30 

Banban 20 20 

Sentul 41 42 

Rantau 31 50 

Sogor 28 40 

Niato 34 50 

Labu 23 - 

Mambau - 34 

Bukit Nanas - 31 

Tampin - 24 

Sumber: CO 435/1, Annual Report on the State of Negeri Sembilan, 1890-1891 

Jadual 2.4 juga menunjukkan hanya terdapat beberapa buah sekolah yang didapati 

mempunyai purata pendaftaran murid yang lebih baik berbanding sekolah yang lain. Hal 

ini disebabkan oleh minat dan kesungguhan yang ditunjukkan oleh para penghulu untuk 

92 Ibid., hlm. 11.  

memajukan sistem pendidikan di kawasan perlindungan mereka yang sememangnya amat 

mempengaruhi kehadiran murid ke sekolah. Misalnya, penghulu yang menjaga daerah 

Empangan menggunakan kaedah paksaan dan dendaan bagi memastikan murid Melayu 

pergi ke sekolah.93 

Namun begitu, Residen British, iaitu W. F. B. Paul tidak mewajibkan sistem 

pendidikan Inggeris di Negeri Sembilan. Sekolah Inggeris Seremban hanya ditubuhkan 

pada tahun 1890. Sekolah ini mempunyai dua buah kelas sahaja, iaitu tahun I dan tahun 

III. Misalnya, pada tahun 1891, seramai 11 orang murid belajar dalam tahun I dan tiga

orang murid dalam tahun III.94 Di samping itu, sekolah ini juga tidak disediakan dengan 

kemudahan prasarana seperti kerusi dan meja sehinggalah Mr. Doral yang merupakan 

guru pertama di sekolah ini terpaksa meminta bantuan daripada Jabatan Pelajaran Negeri 

Sembilan supaya membekalkan sebanyak 10 buah kerusi bagi kegunaan murid di sekolah 

ini.95 Oleh sebab kehadiran murid yang sangat rendah, maka kerajaan British tidak 

mengenakan yuran sekolah, malah buku-buku teks juga dibekalkan secara percuma 

kepada murid. 

Sementara itu, pada tahun 1891, Mr. Doral ditukarkan ke Perak selepas mendapat 

kenaikan pangkat. Mr. Dennison yang menggantikannya bekerja keras untuk 

meningkatkan mutu sistem pendidikan dan kehadiran murid di sekolah berkenaan. Hal 

ini dapat dilihat menerusi peningkatan bilangan kehadiran murid daripada 20 orang murid 

pada bulan Oktober 1890 kepada 26 orang murid pada bulan Disember 1890.96 Bagi 

mempertingkatkan mutu sistem pendidikan di sekolah berkenaan, Mr. Dennison 

membahagikan murid kepada empat kelas, iaitu tahun I, tahun II, tahun III, dan tahun IV. 

93 Ibid. 
94 CO 435/1, Annual Report on the States of Sungei Ujong and Jelebu for the year 1891, hlm.14-15.  
95 S.N.S. 1038/90, School Master, from: School Master, Sungei Ujong, 7.8.1890, to: the Acting Supt of Work of Surveys Sungei 
Ujong. 
96 Sungei Ujong 3/91, Report of the Government English School at Seremban for the two months he was in charge. Forwards, from: 

School Master, Sungei Ujong, 9 January 1891, to: Inspector of Schools. 

Pada masa yang sama, bagi meningkatkan kehadiran murid, beliau memberikan cuti 

separuh hari pada hari Jumaat dan hadiah wang tunai kepada murid.97 Walau 

bagaimanapun, sekolah ini terpaksa ditutup pada tahun 1892 kerana Mr. Dennison 

menanggung beban tugas yang berat semasa di sekolah dan juga di Jabatan Pelajaran 

Negeri Sembilan. Hal ini dijelaskan oleh Mr. Dennison di dalam suratnya, iaitu ‘besides 

my own legitimate work of teaching, I have to keep all the notes and make out all the 

notes and vouchers and all the correspondence of the education department which take 

up almost all my leisure hours’.98 Keadaan ini jelas menunjukkan bahawa Mr. Dennison 

bukan sahaja terlibat dalam pembangunan Sekolah Inggeris Seremban, malah beliau 

dikehendaki untuk membantu di Jabatan Pelajaran Negeri Sembilan. Oleh itu, berpunca 

daripada rasa tidak puas hati, Mr. Dennison meletakkan jawatannya apabila tidak sanggup 

menanggung beban tugas yang tinggi. 

Negeri Sembilan tidak mempunyai Nazir Sekolah yang bekerja secara sepenuh 

masa dari tahun 1888 hingga tahun 1895. Namun begitu, pada tahun 1890, Mr. C. C. 

Trotter yang merupakan Juruaudit dan Pemungut Hasil Tanah ditugaskan untuk menjadi 

Nazir Sekolah yang bekerja secara sambilan untuk memantau dan memeriksa sekolah 

Inggeris dan sekolah vernakular Melayu di Negeri Sembilan. Pelantikannya itu bertujuan 

mengurangkan perbelanjaan kerajaan British di Negeri Sembilan. 

Malangnya, Trotter tidak dapat memberi tumpuan sepenuhnya di Jabatan 

Pelajaran Negeri Sembilan kerana beliau masih mempunyai bidang tugasnya yang 

tersendiri di Jabatan Audit dan Pemungut Hasil Tanah. Keadaan ini sedikit sebanyak 

menyukarkan beliau untuk memantau dan memeriksa sekolah vernakular Melayu yang 

97 B.Frobogo-$5; Kun Chuan-$4; Chun Fook-$1; Alit Hock-$4; Jip Jan-$3; Kit Lun-$3.50; Hussein-$3.50; Ah Hong-$3; Tek Hin-$2; 

Annamalai-$2.50; Peng  jin-$2; Yeong Ching-$1; Hoon Swee-$1.25; Koh Leong-$1.75; Tek Guan-$1.25; A.Hunis-$8. Lihat, Sungei 

Ujong 3/91, report of the Government English School at Seremban for the two months he was in charge- Forwards, from: School 
master, Sungei Ujong, 9 January 1891, to: Inspector of Schools Sungei Ujong. 
98 SCH 25/91.An application from Mr.Dennison the Schoolmaster for an increase of salary, from: Inspector of Schools, Sg. Ujong, 

23.3.1891, to: The British Resident, Sg.Ujong. 

Univ
ers

ity
 of

 M
ala

ya



76 

terletak di kawasan pedalaman. Masalah yang dihadapi oleh Trotter ini memberikan 

ruang yang luas kepada kes ponteng sekolah dalam kalangan guru. Sikap salah seorang 

guru yang kerap ponteng sekolah tanpa pengetahuan Jabatan Pelajaran Negeri Sembilan 

dapat dibuktikan menerusi laporan tahunan pelajaran 1891 di bawah ini: 

I have written to the Guru and told him that he is dismissed from 

today 21st January 1891 and that he is to make’ over to the biggest 

boy. Something the others very backward and the schoolmaster too? 

very untidy, this, and the fact of him being absent without leave I 

recommend that his services be dispersed with. The schoolmaster’s 

name is Ismail and deairs $12 fee thereon.99 

Berdasarkan kenyataan di atas, guru yang berkenaan tidak amanah dalam 

melaksanakan tanggungjawab yang dipikulnya. Hakikatnya, kes sebegini berlaku 

disebabkan oleh masalah gaji yang rendah dan keadaan ini mendorong guru yang 

berkenaan untuk mengerjakan sawah padi pada waktu persekolahan. Trotter 

mengarahkan guru yang berkenaan supaya memulangkan gajinya semula pada setiap 

tarikh beliau tidak bekerja dan gaji tersebut kemudiannya diberikan kepada mana-mana 

murid yang berjaya menghabiskan tugasan di sekolah.100 Trotter mengambil tindakan 

tegas terhadap guru yang berkenaan untuk mengelakkan ibu bapa Melayu daripada 

memberhentikan persekolahan anak-anak mereka.101 Hal ini juga merupakan salah satu 

sebab Trotter mengamalkan kaedah pemberian hadiah sebagai strategi untuk 

mempertingkatkan kehadiran murid Melayu ke sekolah.102 Ramlah Adam menerusi 

kajiannya yang bertajuk Maktab Melayu Melaka 1900-1922 menyatakan bahawa dasar 

memberikan pendidikan secara percuma kepada orang Melayu merupakan dasar 

99SCH: 5/1891, Recommend dismissed of the School masters at Mambow for having absent himself without leave are on the 13st Inst:- 

from: Inspector of schools, Sg Ujong, 14/1/1891, to: The British Resident Sungai Ujong. 
100 Ibid. 
101 Ibid. 
102 Sch: 10/91, That on his next inspection he may be allowed to give out small prizes so as to encourage the boys. (Native Schools), 

from: Inspector of Schools, Sungei Ujong, 28.1.1891, to: British Resident. 

perlindungan.103 Oleh itu, terbuktilah di sini bahawa amalan Trotter yang gemar 

memberikan hadiah kepada murid Melayu juga boleh dianggap sebagai dasar 

perlindungan. Hal ini dilakukan supaya masyarakat Melayu memandang tinggi terhadap 

kerajaan Britsh. 

Dasar pendidikan di Negeri Sembilan amat berbeza berbanding dasar-dasar 

pendidikan di Perak dan di Selangor. Peruntukan wang kerajaan yang tidak mencukupi 

menyukarkan usaha pembangunan dilakukan sama ada di sekolah Inggeris mahupun di 

sekolah vernakular Melayu. Hal ini juga menjadi penyebab utama guru sekolah Inggeris 

dan guru sekolah vernakular Melayu tidak berminat dengan profesion keguruan. 

Perkembangan Sistem Pendidikan di Pahang 

Menurut J. M. Gullick, walaupun Pahang merupakan negeri Melayu yang terbesar 

dalam kalangan negeri Melayu yang ada, namun negeri ini kurang memberikan 

keuntungan kepada kerajaan British kerana tidak memiliki sumber bumi yang banyak.104 

Hal ini menyebabkannya negeri Pahang lebih jauh ketinggalan dari aspek sistem 

pendidikan sekiranya dibandingkan dengan Negeri Sembilan. Bahagian ini 

membincangkan perihal perkembangan sistem pendidikan di Pahang sebelum penubuhan 

NNMB bagi melihat sumbangan Residen British Pahang dalam usaha membangunkan 

sistem pendidikan di Pahang. Perbincangan dalam bahagian ini amat ringan berbanding 

perbincangan sebelum ini di Perak, Selangor dan Negeri Sembilan kerana perkembangan 

pendidikan yang terlalu terhad. 

103 Dasar memberi pendidikan percuma kepada orang Melayu merupakan dasar perlindungan terhadap orang Melayu. British 

mengadakan dasar pro-Melayu ini kerana kedudukan perundangan mereka di negeri Melayu adalah sebagai pelindung, kecuali di 

tanah simpanan Melayu, perkhidmatan awam, agama Islam serta adat istiadat Melayu serta institusi raja. Tujuan dasar perlindungan 
ini adalah untuk mengelakkan orang Melayu tidak terbuka kepada sebarang pertandingan dengan masyarakat lain. Lihat, Ramlah 

Adam, Maktab Melayu Melaka 1900-1922, Kuala Lumpur: Dewan Bahasa dan Pustaka, 1991, hlm. 7. 
104 Gullick, Rulers and Residents: Influence and Power in the Malay States 1870-1920, hlm. 7. 

Hal ini disebabkan Pahang tidak sekaya Perak, Selangor dan Negeri Sembilan 

menyebabkan sistem pendidikan di negeri ini hanya berkembang dalam kalangan raja 

Melayu berbanding masyarakat Melayu amnya. Sebelum tahun 1896, dilaporkan hanya 

terdapat tiga buah sekolah vernakular Melayu di Pahang, iaitu di Temerloh, Pekan dan 

Pulau Tawar. Pendidikan bagi masyarakat Melayu hanya berkembang selepas Pahang 

disatukan dalam NNMB, 1896. 

J. P. Rodger dilantik sebagai Residen British yang pertama di Pahang pada bulan 

Ogos 1888. Semasa berada di bawah pentadbirannya, sebuah sekolah vernakular Melayu 

yang pertama, iaitu Sekolah Vernakular Melayu Pekan ditubuhkan khusus untuk anak 

raja Melayu dan anak bangsawan Melayu. Laporan J. P. Rodger menerusi laporannya 

pada tahun 1892 ada menyatakan bahawa Sekolah Vernakular Melayu Pekan mempunyai 

purata pendaftaran murid lelaki seramai 30 orang.105 Terdapat seramai dua orang anak 

raja yang belajar di sekolah berkenaan. Hal ini menyebabkan sekolah berkenaan sentiasa 

mendapat perhatian yang serius daripada kerajaan British. 106 

Dalam laporan tersebut, Rodger menyatakan hasrat hatinya yang ingin menubuhkan 

sebuah sekolah Inggeris untuk anak raja Melayu dan anak para penghulu memandangkan 

Sultan Pahang pada masa itu, iaitu Sultan Muadzam Shah memohon supaya untuk 

menubuhkan sekolah berkenaan.107 Dalam konteks ini, dasar pendidikan kerajaan British 

sememangnya bertumpu kepada raja Melayu dan bangsawan Melayu. Penyediaan sistem 

pendidikan vernakular Melayu atau sistem pendidikan Inggeris kepada raja Melayu dan 

bangsawan Melayu bertujuan menjaga kepentingan kerajaan British di Pahang. Misalnya, 

pada tahun 1890-an, empat buah syarikat dari Eropah terlibat dalam aktiviti 

perlombongan di Kuantan, Raub, Punjom dan Selinsing. Kerajaan British mahukan raja 

105 CO 437/1, Annual Report on the State of Pahang for the year 1892, hlm. 10. 
106 Ibid. 
107 Sultan Ahmad Muatzam Shah, anakanda kepada Bendahara Ali.  Baginda merupakan sultan moden pertama.  Baginda turun takhta 

pada tahun 1909 kerana faktor usia tua dan tempat baginda di ganti puteranya yang bernama Sultan Mahmud Shah. Lihat, W.Linehan, 

History of Pahang, Kuala Lumpur: Charles Grenier Sdn. Bhd. 1936, hlm. 127.  

Melayu dan bangsawan dari Pahang menjadi pro-British supaya objektif kerajaan British 

untuk memonopoli laluan perdagangan di Selat Melaka tercapai. Selain itu, kerajaan 

British mahukan raja Melayu melindungi mereka sekiranya berlaku penentangan 

daripada orang Melayu terhadap kerajaan British.108 

Berdasarkan perbincangan di atas, adalah jelas kerajaan British di Pahang 

menghadapi masalah kewangan yang amat serius ekoran Pahang kurang mempunyai 

sumber-sumber bumi. Hal ini menyebabkan Pahang tidak mengalami perkembangan 

yang pesat dalam sistem pendidikan dalam tempoh antara tahun 1888 hingga tahun 1895. 

Perbincangan mengenai sistem pendidikan di Pahang adalah amat ringkas kerana ia hanya 

berkembang selepas penubuhan NNMB. Sebelum penubuhan NNMB, sistem pendidikan 

di Pahang hanya tertumpu kepada raja Melayu dan bangsawan Melayu. Lebih penting 

lagi, Pahang bukanlah negeri yang kaya dan makmur seperti Perak dan Selangor. Masalah 

kewangan yang serius di Pahang menyebabkan Residen British yang pertama, iaitu 

Rodger hanya mampu menyediakan sistem pendidikan vernakular Melayu untuk raja 

Melayu dan bangsawan Melayu sahaja. Hal ini dilakukan semata-mata untuk membalas 

budi atau kebaikan hati Sultan Pahang yang membenarkan kerajaan British untuk turut 

sama campur tangan dalam pentadbiran di Pahang. Masalah kewangan bukan sahaja 

menyebabkan Pahang ketinggalan dalam konteks pembangunan sosioekonomi, malah 

turut menjejaskan sistem pendidikan dalam kalangan masyarakat Melayu. 

108 CO 437/1, Annual Report on the State of Pahang for the year 1892, hlm. 10. 

KESIMPULAN 

Bab ini mengesan sejarah perkembangan sistem pendidikan di Perak, Selangor, Negeri 

Sembilan, dan Pahang antara tahun 1874 hingga tahun 1895. Kerajaan British 

menubuhkan sekolah Inggeris dan sekolah vernakular Melayu pada peringkat permulaan 

di kawasan-kawasan yang kaya dengan sumber bumi dan di kawasan-kawasan yang 

menjadi tumpuan raja Melayu dan bangsawan Melayu serta kapitalis Cina dan India. Hal 

ini dilakukan bukan sahaja bertujuan mengekalkan kelas pemerintah yang lebih bijak 

daripada rakyat biasa, malah turut bertujuan menjaga kepentingan ekonomi dan 

pentadbiran kerajaan British di negeri Melayu. 

Antara tahun 1874 hingga tahun 1895, peruntukan kewangan yang diterima bagi 

membangunkan sistem pendidikan di sesebuah negeri dengan negeri yang lain ternyata 

amat berbeza. Hal ini dikatakan demikian kerana kerajaan British mengagihkan 

peruntukan kewangan berlandaskan kepada kekayaan sumber bumi. Keadaan ini 

menyebabkan Perak menerima peruntukan kewangan yang lebih banyak, diikuti oleh 

Selangor, Negeri Sembilan dan akhirnya Pahang. Hal ini merupakan salah satu sebab 

kenapa Perak dan Selangor mempunyai Nazir Sekolah yang berjawatan sepenuh masa 

berbanding di negeri yang lain. Dalam hal ini, Pahang didapati agak ketinggalan kerana 

tidak mempunyai Nazir Sekolah hingga tahun 1913, bahkan sistem pendidikannya juga 

tidak berkembang dalam kalangan masyarakat Melayu amnya. Sebagaimana di negeri 

Perak dan Selangor, kawasan atau daerah yang menjadi tumpuan pentadbir British dalam 

memajukan sistem pendidikan adalah kawasan yang kaya dengan sumber ekonomi. 

Keperluan modal insan dalam industri ekonomi di kawasan berkenaan menjadi 

pendorong dalam peningkatan mutu pendidikan. 

Peranan tokoh juga amat penting dalam menilai perbezaan kemajuan sistem 

pendidikan di setiap negeri. H. B. Collinge memperlihatkan perkhidmatan yang lebih 

berkualiti berbanding setiap Nazir Sekolah di Selangor dan Negeri Sembilan. Faktor 

utama beliau cemerlang dalam perkhidmatannya kerana beliau pernah berkhidmat 

sebagai guru di Melaka dan pengalaman yang dimilikinya itu dapat membantu 

memudahkan beliau memahami psikologi guru dan murid. Hal ini terbukti apabila beliau 

menaikkan gaji guru, menggalakkan guru supaya sentiasa berjimat cermat dan 

menghasilkan sendiri buku-buku rujukan contohnya Manual for Teaching Romanised 

Malay dan Teachers Manual bagi memperbaiki mutu pengajaran dalam kalangan guru 

Melayu.  

Kesimpulannya, peranan Haines sebagai Nazir Sekolah di Selangor amat berbeza 

kerana beliau menggunakan undang-undang untuk mewajibkan kehadiran murid Melayu 

ke sekolah. Ibu bapa Melayu dikenakan saman atau dipenjarakan sekiranya tidak 

memberikan bekerjasama dengan kerajaan British. Namun begitu, Haines meniru idea-

idea yang diguna pakai oleh Collinge dalam membangunkan sistem pendidikan 

vernakular Melayu di Selangor. Pada masa yang sama, Trotter yang dilantik sebagai Nazir 

Sekolah tidak berkhidmat secara sepenuh masa di Negeri Sembilan, beliau menggunakan 

bantuan Mr. Dennison, iaitu guru sekolah Inggeris untuk mengurus tugasnya di Jabatan 

Pelajaran. Sikap Trotter yang melepaskan tanggungjawabnya kepada Mr. Dennison 

bukan sahaja menyebabkan guru berkenaan mengalami tekanan kerja, malah menjadi 

punca yang menyebabkannya meletakkan jawatan sebagai guru. Sehubungan dengan itu, 

dapat dinyatakan di sini negeri yang mencapai kemakmuran ekonomi mempunyai nazir 

sekolah yang benar-benar cekap dan digunakan untuk memajukan sistem pendidikan di 

negeri yang berkenaan. Sebaliknya, negeri yang mundur seperti Negeri Sembilan pula 

mempunyai Nazir Sekolah yang lemah dan kurang berfungsi. 

BAB 3: PENDIDIKAN DI NEGERI MELAYU BERSEKUTU: PERANAN 

PEGAWAI TEMPATAN BRITISH DAN RAJA MELAYU, 1896-1941 

PENGENALAN 

Bab ini akan menganalisis dasar kerajaan British terhadap sistem pendidikan di 

NNMB di antara tahun 1896 hingga 1941. Perbincangan ini mengambil kira peranan yang 

dimainkan oleh para pegawai tempatan British, raja Melayu dan bangsawan Melayu. 

Sehubungan dengan itu, perbincangan akan difokuskan kepada dua aspek iaitu, pertama 

menilai sejauh manakah pegawai tempatan British menyumbang kepada jurang 

perbezaan di antara guru sekolah Inggeris dengan sekolah vernakular Melayu. Kedua, 

meneliti peranan Raja-raja Melayu, bangsawan Melayu dan Nazir Sekolah Persekutuan 

atau Pengarah Pelajaran dalam merapatkan jurang perbezaan yang wujud pada ketika itu. 

Bagi menilai peranan tokoh-tokoh ini, perbincangan dalam bab ini dibahagikan kepada 

tiga tahap, iaitu tahap pertama (1896 - 1905), tahap kedua (1906 - 1917), dan tahap ketiga 

(1918-1941). 

PERANAN PEGAWAI TEMPATAN BRITISH DAN RAJA MELAYU, 1896- 

1905 

Antara tahun 1896 sehingga 1905, negeri Perak, Selangor, Negeri Sembilan dan 

Pahang mengalami perubahan ekoran ketidakseimbangan sistem pendidikan di kawasan 

bandar dan luar bandar. Terdapat beberapa orang pegawai tempatan British seperti Frank 

Swettenham dan J. Driver terlibat dalam mewujudkan jurang perbezaan di antara sekolah 

Inggeris dengan sekolah vernakular Melayu. Pada tempoh berkenaan, jurang perbezaan 

diwujudkan bagi mengukuhkan kedudukan politik dan ekonomi kerajaan British di 

NNMB. Selain itu, kajian ini juga menelusuri peranan yang dimainkan oleh raja Melayu 

terutamanya Sultan Idris dan Nazir Sekolah Persekutuan iaitu R. J. Wilkinson dalam 

merapatkan jurang berkenaan. 

Peranan Frank Swettenham 

Frank Swettenham merupakan penggerak utama dalam menyatukan negeri Perak, 

Selangor, Negeri Sembilan dan Pahang bagi tujuan mempercepatkan proses 

pembangunan ekonomi. Jagjit Singh menyatakan Swettenham mengambil langkah-

langkah untuk menubuhkan NNMB sejak tahun 1892 lagi.1 Dalam hal ini, beliau 

mengadakan perbincangan dengan C. P. Lucas, iaitu salah seorang pegawai dari Pejabat 

Tanah Jajahan bagi menubuhkan NNMB.2 Justeru, Swettenham diminta untuk 

menerangkan kepada raja Melayu mengenai tujuan Persekutuan, iaitu untuk menjalinkan 

kebaikan bersama antara negeri Melayu tanpa menjejaskan kuasa dan keistimewaan yang 

dimiliki oleh raja Melayu. 

Penubuhan NNMB menyebabkan Swettenham sendiri dilantik sebagai Residen 

Jeneral memandangkan beliau mempunyai ilmu pengetahuan yang luas tentang negeri 

Melayu. Malah, beliau juga menjadi Ketua Pegawai British (Chief British Officer) di 

Semenanjung Tanah Melayu dan memegang tugasan untuk melawat, memeriksa dan 

menyelia keempat-empat buah negeri. Pada masa yang sama, Swettenham juga 

memastikan sistem pendidikan yang disediakan di bawah pimpinannya terus menyokong 

kepentingan kerajaan British di NNMB. Hal ini menyebabkan Swettenham menetapkan 

supaya sistem pendidikan yang disediakan di NNMB sama ada di kawasan bandar 

mahupun di kawasan luar bandar haruslah memberikan keuntungan kepada kerajaan 

British. 

Swettenham memastikan hanya beberapa buah sekolah Inggeris ditubuhkan di 

NNMB. Swettenham bimbang perkembangan pendidikan Inggeris di NNMB boleh 

membawa kepada kesedaran menuntut hak dan memudaratkan pentadbiran kerajaan 

1 Jagjit Singh Sadhu, “Pentadbiran British di FMS dalam tahun 1896-1909,” dalam Malaysia Sejarah dan Proses Pembangunan, 
Kuala Lumpur: Salam Press Sdn Bhd., 1979, hlm.163. 
2 Jagjit Singh Sidhu, Administration in the Federated Malay States 1896-1920, Kuala Lumpur: Oxford University Press, 1980, hlm.38. 

British di NNMB. Oleh itu, menerusi laporan yang ditulis oleh Swettenham kepada Sir 

Charles Bullen H. Mitchell, iaitu Gabenor NNS pada tahun 1899, beliau menegaskan 

seperti berikut: ‘what we want is a few schools where English will be as thoroughly taught 

as possible; where in fact, the language of the school will be English’.3 Bagi Swettenham, 

sekolah Inggeris menjadi harapan untuk menghasilkan kumpulan kerani yang amat 

diperlukan bagi mengembangkan pentadbiran kerajaan British dan perusahaan komersial 

di NNMB.4 Justeru, Swettenham mahu Bahasa Inggeris diajar dengan baik di sekolah 

Inggeris agar pelajar yang dihasilkan boleh bertutur dengan fasih dan menulis dengan 

lancar. 

Pada tahun 1903, terdapat 12 buah sekolah Inggeris di negeri Perak dan daripada 

bilangan tersebut, hanya tujuh buah sekolah yang menggunakan bahasa Inggeris sebagai 

bahasa pengantar utama, Misalnya, Central School Taiping dan American Mission 

School, Ipoh. Begitu juga, di Selangor hanya terdapat lima buah sekolah Inggeris dan 

diikuti oleh sebuah sekolah Inggeris di Negeri Sembilan, manakala tiada satu pun sekolah 

Inggeris di Pahang. Kesemua sekolah Inggeris yang terdapat di Selangor dan Negeri 

Sembilan pada tahap pertama dikelolakan oleh pihak gereja dan badan trustees seperti 

Victoria Institution. 

Swettenham juga berperanan besar dalam perkembangan ilmu pengetahuan dan 

pendidikan Inggeris terutama di bandar Taiping dan Kuala Lumpur. Kedua-dua bandar 

berkenaan menjadi pusat pentadbiran, pusat perdagangan dan pelaburan yang utama, 

maka bahasa Inggeris menjadi satu keperluan utama di kedua-dua bandar berkenaan.  

Salah satu sumbangan besar sekolah Inggeris seperti Central School Taiping, American 

3 C O 576/1, Report by the Resident General of the Federated Malay States to His Excellency the High Commissioner, Kuala Lumpur: 

Printed at the Selangor Government Printing office, 1899, hlm. 5. 
4 Ibid. 

Mission School, English School Girls Taiping, Treacher Girls’ School dan Victoria 

Institution adalah dalam bidang pendidikan menengah Inggeris. 

Tahap pendidikan yang disediakan di Central School Taiping dan Victoria 

Institution adalah lebih tinggi berbanding di sekolah yang lain. Kedua-dua buah sekolah 

berkenaan mempunyai barisan tenaga pengajar dari Eropah yang berkualiti tinggi. Di 

bawah pimpinan Bennett Eyre Shaw, iaitu Guru Besar pertama di Victoria Institution dan 

Roger Francis Stainer, iaitu Guru Besar Central School Taiping, peperiksaan seperti 

Cambridge Local Examination disediakan di kedua-dua buah sekolah berkenaan.5 

Misalnya, pada tahun 1903, seramai dua orang murid dari Central School Taiping lulus 

Junior Cambridge, manakala seramai enam orang murid pula lulus Preliminary 

Examinations.6 Begitulah juga halnya dengan Victoria Institution menjadi pusat untuk 

Cambridge University Local Examinations. Pada masa yang sama, kerajaan British di 

Selangor turut menawarkan The Queen’s Scholarships kepada para pelajar yang yang 

berjaya untuk menyambung pengajian di England.7 

Sistem pendidikan Inggeris mendapat permintaan yang tinggi untuk memenuhi 

keperluan peluang pekerjaan sebagai kerani, guru, akauntan, dan pembantu kedai di 

bandar-bandar yang memerlukan ilmu pengetahuan bahasa Inggeris.8 Hampir 

keseluruhan kerani di jabatan kerajaan dan swasta terdiri daripada pelajar lepasan sekolah 

Inggeris yang berbangsa Cina. Gaji yang lumayan dalam bidang perkeranian 

menyebabkan masyarakat Cina yang berpelajaran Inggeris bersaing untuk menjadi 

kerani. Pelajar lepasan sekolah Inggeris yang lulus peperiksaan VII mudah menjadi kerani 

dengan gaji permulaan sebanyak $30.00.9 Pelajar lepasan sekolah Inggeris yang tidak 

5 Suntharalinggam, Ramanathan Short History of the Victoria Institution 1893-1961, Kuala Lumpur: Victoria Institution, 1961, hlm. 

3; E.C.Hicks, History of English Schools in Perak, Ipoh: The Perak Library, 1958, hlm. 8. 
6 SUK.S.4165/03, Report on Education FMS, for 1902, from: Secretary of Resident General, Kuala Lumpur, 28.7.1903, to: British 

Resident Selangor.  
7 CO 576/1, Report by the Acting Resident General of the FMS to His Excellency the Acting High Commissioner (Sir Frank A. 
Swettenham), Kuala Lumpur: Printed at the Selangor  Government Printing Office, 1901, hlm. 15. 
8 Ibid. 
9 Ho Tak Ming, Generations: The Story of Batu Gajah, Ipoh: Perak Academy, 2005, hlm. 28. 

berpeluang untuk menjadi kerani pula mendapatkan pekerjaan, misalnya sebagai guru 

sekolah Inggeris dan bekerja di Syarikat Howarth Erskine, Tate & Co., Taiping yang 

memerlukan ilmu pengetahuan dalam bahasa Inggeris. Sementara itu, Maaruf Mahmud 

menerusi kajiannya ada menyatakan pada tahun 1898, masyarakat bukan Melayu yang 

tahu berbahasa Inggeris digunakan untuk mengira laporan kelahiran dan kematian di 

sesebuah kawasan.10 Tambah Maaruf lagi, pada lengan uniform mereka terdapat calit 

merah sebagai tanda mereka tahu berbahasa Inggeris, malah mereka turut menerima elaun 

daripada kerajaan British.11 

Swettenham menentang penubuhan sekolah Inggeris di kawasan luar bandar yang 

mempunyai populasi masyarakat Melayu yang ramai. Hal ini disokong oleh para pengkaji 

lain seperti Barlow dan Philip Loh Fook Seng. Barlow dan Philip Loh Fook Seng 

berpendapat penyediaan sistem pendidikan Inggeris untuk masyarakat Melayu mampu 

menyedarkan mereka untuk menuntut hak-hak mereka.12 Selain itu, kedua-dua pengkaji 

berkenaan juga berpendapat kerajaan British menyediakan pendidikan Inggeris kepada 

anak raja Melayu dan anak bangsawan Melayu bagi memudahkan mereka menjadi 

pentadbir tempatan di mana-mana jabatan kerajaan. Langkah ini bertujuan agar anak 

kelas atasan menjadi pro barat dan mengukuhkan kedudukan kerajaan British di NNMB. 

Selain itu, Swettenham juga sentiasa berusaha untuk memastikan anak raja Melayu 

menerima pendidikan yang berkualiti berbanding anak kebanyakan. Oleh hal yang 

demikian, pada tahun 1901, kerajaan British Selangor menyediakan 20 biasiswa untuk 

anak kelas atasan yang menyambung pelajaran ke sekolah Inggeris.13 Sebaliknya, 

Swettenham enggan mendedahkan bahasa asing kepada masyarakat Melayu 

10 Maaruf Mahmud, Mahmud Ujang: Harimau Guru Melayu, Kuala Lumpur: Dewan Bahasa dan Pustaka, 1999, hlm. 4. 
11 Ibid. 
12 Philip Loh Fook Seng, Seeds of Separatism: Educational Policy in Malaya 1874-1940, London: University Microfilms International, 
1981, hlm. 2; H. S. Barlow, Swettenham, Kuala Lumpur: Southdene Sdn. Bhd., 1995, hlm. 377. 
13 Khairi Bin Ariffin, ‘Dasar Kolonial British Terhadap Pendidikan Melayu di Tanah Melayu, 1900-1957’, Tesis Ph.D, Jabatan 

Sejarah, Universiti Malaya, 2009, hlm. 4. 

memandangkan ilmu pengetahuan Inggeris tidak diperlukan untuk meneruskan 

kehidupan mereka di kawasan luar bandar.14 

Sementara itu, dalam konteks sistem pendidikan vernakular Melayu, Swettenham 

mahu sebuah maktab perguruan Melayu ditubuhkan untuk pelajar lepasan sekolah 

vernakular Melayu yang celik huruf dari kawasan luar bandar.15 Menurut Swettenham, 

maktab perguruan Melayu yang ingin ditubuhkan untuk masyarakat Melayu bermatlamat 

menyampaikan ilmu pengetahuan yang diperlukan oleh masyarakat Melayu dalam 

meneruskan kelangsungan kehidupan mereka di kawasan luar bandar.16 Dalam erti kata 

yang lain, maktab perguruan Melayu yang ditubuhkan seharusnya menjadi saluran 

kepada guru Melayu untuk menerima ilmu pengetahuan yang berkaitan dengan pertanian, 

kraf tangan dan kerja-kerja pertukangan. Langkah ini bukan sahaja bertujuan memastikan 

guru Melayu menerima ilmu pengetahuan yang sedikit, malah memastikan masyarakat 

Melayu tidak bertanding dan seterusnya bersaing dalam usaha untuk mendapatkan 

pekerjaan di mana-mana jabatan kerajaan.17 

Kajian Stevenson jelas menunjukkan Swettenham mempunyai pendapat yang berbeza 

dengan Gabenor NNS kerana beliau tegas dengan pendiriannya untuk menggabungkan 

pendidikan teknikal dengan perindustrian dalam kurikulum di Maktab Perguruan Melayu 

Melaka.18 Sebaliknya, Sir Charles Mitchell pula tidak bersetuju dengan cadangan 

Swettenham dan memohon persetujuan daripada Pejabat Tanah Jajahan di London untuk 

mendirikan sebuah maktab perguruan Melayu yang memberi latihan perguruan yang 

menyeluruh dan berbentuk akademik, namun cadangannya ditolak oleh Pejabat Tanah 

Jajahan. Setiausaha Negara bagi Tanah Jajahan, iaitu J. Chamberlain sebaliknya 

14 Chai Hon-Chan, The Development of British Malaya 1896-1909, London: Oxford University Press, 1964, hlm. 239. 
15 CO 576/1, Report by the Resident General of the Federated Malay States to His Excellency the High Commissioner (Sir Charles 
Bullen H. Mitchell), Kuala Lumpur: Printed at the Selangor Government Printing Office, 1899), hlm. 6. 
16 Ibid. 
17 Tan Siew  Ai, ‘Education of The Malays in the Federated Malay States, 1874-1941’, Latihan Ilmiah, B.A., Jabatan Sejarah, 
Universiti Malaya, 1970, hlm.1. 
18 Rex Stevenson, Cultivators and Administrators: British Educational Policy towards the Malays 1875-1906, Kuala Lumpur: Oxford 

University  Press, 1975, hlm. 88-89. 

menyokong idea Swettenham. J. Chamberlain menerusi surat yang ditulisnya kepada C. 

B. H. Mitchell, iaitu Gabenor NNS menyatakan perancangan beliau mahukan pendidikan 

teknikal dengan perindustrian digabungkan dalam latihan perguruan. Selain itu, 

Chamberlain juga meminta Nazir Sekolah Persekutuan, iaitu J. Driver untuk melawat 

sekolah pertanian dan teknikal di Madras dan Ceylon bagi mendedahkan kaedah 

pertanian yang berkualiti kepada masyarakat Melayu melalui guru Melayu.19 

Walaupun pada mulanya Swettenham bersungguh-sungguh untuk memajukan 

pendidikan teknikal dan perindustrian di Maktab Perguruan Melayu Melaka, namun pada 

tahun 1900-an, Swettenham mulai menunjukkan sikap tidak peduli terhadap kebajikan 

guru dan murid-murid di sekolah vernakular Melayu. Hal ini dibuktikan oleh kajian 

Stevenson: 

On the question of introducing compulsory education for Malay 

boys in Perak and Pahang, Wilkinson thought it would be unwise to 

rush it through as the Malacca Training college did not turn out 

enough teachers to fill current vacancies even now, but that the 

Resident General should be empowered to introduce the measure in 

these two states as he saw fit on a district by district basis. 

Wilkinson's suggestions did not gain any wide support, however and 

the move was finally squashed by the High Commissioner, Sir Frank 

Swettenham, when he stated that the government was certainly not 

prepared to immediately provide the enormous number of schools 

and teachers which would be necessary to carry it out.20 

Berdasarkan kenyataan di atas, jelas Pahang dan Perak menghadapi masalah 

kekurangan guru terlatih akibat tidak melaksanakan undang-undang yang mewajibkan 

kehadiran murid-murid ke sekolah. Kajian ini mendapati purata kehadiran murid di Perak 

pada tahun 1903 adalah seramai 2,726 orang sedangkan bilangan sekolah yang ada adalah 

sebanyak 118 buah kesemuanya. Sementara itu, negeri Pahang pula mempunyai 17 buah 

19J. Chamberlain dalam suratnya kepada Mitchell menyatakan seperti berikut: I have the honour to acknowledge the receipt of your 
Straits Settlements despatch No. 28 of the 26th of January, and your Federated Malay States despatch No. 49 of the 3rd of March last, 

respecting the proposal to open Training Schools for Malay teachers and for technical education in the Colony and the Federated 

Malay States. I shall be glad to hear further from you upon this subject as soon as it has been decided to adopt any definite scheme. 
Lihat, Edu 767/77, Establishment of training schools for Malay Teachers and for technical education. Regarding & States he shall be 

glad to hear further on the subject, from: J. Chamberlain, Secretary of State, 26 May 1899, to: Sir C.B. H. Mitchell, S.S. 
20  Rex Stevenson, Cultivators and Administrators: British Educational Policy towards the Malays 1875-1906, hlm. 113. 

sekolah dan purata kehadiran murid adalah seramai 538 orang. Walau bagaimanapun, 

calon guru dari Perak yang memasuki MPMM adalah sangat terhad. Pada tahun 1903, 

hanya tiga orang guru pelatih dari Perak yang mengikuti latihan perguruan di MPMM 

berbanding empat orang guru pelatih dari Pahang, lapan orang dari Selangor, dan lima 

orang dari Negeri Sembilan.21 Faktor utama yang menyebabkan Perak menghadapi 

masalah kekurangan calon guru adalah kegagalan melaksanakan undang-undang yang 

mewajibkan murid-murid hadir ke sekolah. Hal ini menjadi punca utama yang 

menyebabkan Perak menghadapi masalah kekurangan calon guru yang mampu 

menguasai 3M (membaca, menulis, dan mengira). 

Pada masa yang sama, Swettenham pula tidak mahu melaksanakan undang-

undang yang mewajibkan kehadiran murid-murid ke sekolah di Perak memandangkan 

pelaksanaannya hanya menyebabkan bilangan buruh kasar berkurangan di negeri 

berkenaan. Kerajaan British memperuntukkan sebanyak $656,000.00 untuk skim 

pengairan di daerah Krian pada tahun 1898.22 Pejabat Tanah Jajahan juga mengesahkan 

seramai 100 orang buruh Cina mula bekerja di daerah Krian pada April 1899 bagi 

menyiapkan projek pengairan berkenaan. Projek tersebut dipandang tinggi bukan sahaja 

bertujuan membantu meningkatkan usaha penanaman padi, malah mampu menggalakkan 

orang Melayu untuk meneruskan pekerjaan tradisional.23 Tambahan pula, pegawai daerah 

Larut, iaitu Hale turut menggesa kerajaan British supaya menyediakan pinjaman 

pertanian kepada orang Melayu bagi membebaskan diri mereka daripada hutang.24 

Swettenham sememangnya mahu masyarakat Melayu di Perak terlibat dalam pekerjaan 

tradisional dan ini merupakan salah satu sebab beliau tidak menggalakkan undang-

undang yang mewajibkan murid-murid Melayu hadir ke sekolah terutamanya di Perak. 

21  SUK.S. 4091/1903, Result of Exam: of Students at Malacca, Training College, from: Acting Inspector of Schools, FMS, Kuala 

Lumpur, 9.7.1903, to: The Secretary to the Resident General, FMS. 
22 Jagjit Singh Sidhu, Administration in the Federated Malay States 1896-1920, hlm. 169-170. 
23 Ibid. 
24 Ibid. 

Berdasarkan perbincangan di atas, Swettenham memberikan penekanan kepada 

mutu sistem pendidikan di sekolah Inggeris bagi memastikan pelajar lepasan sekolah 

Inggeris mendapat pekerjaan di mana-mana jabatan kerajaan dan swasta, manakala sistem 

pendidikan vernakular Melayu pula untuk menghasilkan buruh kasar yang bergaji murah. 

Tidak dapat dinafikan pendidikan teknikal dan perindustrian diserapkan ke dalam skim 

latihan dan perkhidmatan perguruan Melayu semata-mata bagi memastikan golongan 

muda Melayu mempunyai sedikit kemahiran dalam pekerjaan tradisional berbanding ibu 

bapa mereka. 

 Peranan J. Driver, Nazir Sekolah Persekutuan, 1898 - 1902 

J. Driver direkrut dari Pulau Mauritius untuk dijadikan Nazir Sekolah Persekutuan 

di NNMB pada tahun 1897.25 Sejurus tiba di NNMB, beliau menyemak semula Kanun 

Pelajaran (Education code) baharu bagi sekolah Inggeris dan sekolah vernakular Melayu. 

Sebenarnya kanun pelajaran yang disediakan oleh Driver adalah berorientasikan sekolah 

di England. 26 Selain itu, kod ini juga digunakan untuk menyeragamkan sistem pendidikan 

di semua negeri di NNMB. Ini kerana sistem pendidikan yang diwujudkan sebelum tahun 

1896 di negeri-negeri Melayu adalah berlainan di antara satu sama lain. Dalam hal ini, 

negeri-negeri yang kaya dengan sumber bumi seperti Perak dan Selangor mempunyai 

sistem pendidikan yang lebih berkualiti jika berbanding dengan negeri miskin seperti 

Negeri Sembilan dan Pahang.  Driver memastikan kanun pendidikan bagi pendidikan 

Inggeris dan pendidikan vernakular Melayu menguntungkan pentadbiran British di 

25 Nazir Sekolah Persekutuan yang pertama diNNMB adalah Mr.J.Driver. Beliau dilantik oleh James Chamberlain, Setiausaha Negara 

bagi Tanah Jajahan untuk menjadi Nazir Sekolah Persekutuan pada tahun 1897. Beliau pernah berjawat sebagai Nazir Sekolah yang 

terlatih di Mauritius sebelum berkhidmat di NNMB. Beliau merupakan graduan dari Universiti London dan mempunyai kelulusan 
dalam Moral dan Sains Biologi. Mr. Driwer menggubal Kanun Pelajaran pada tahun 1899. Lihat, CO 576/1, Report by the Resident-

General of the Federated Malay States to H. E. The High Commissioner, Kuala Lumpur: Printed at the Selangor Government Printing 

Office, 1902, hlm. 18. 
26 Ahmad Nizam Ahmad Shukri, ‘Pengenalan dan Perkembangan Pendidikan Inggeris di Kuala Lumpur 1890-1950’, Latihan Ilmiah, 

B.A., Jabatan Sejarah, Universiti Malaya, 2002/2003, hlm. 26. 

Univ
ers

ity
 of

 M
ala

ya



91 

NNMB. Kanun Pelajaran bagi pendidikan Inggeris yang digubal oleh Driver bertujuan 

memastikan murid-murid menerima ilmu pengetahuan bahasa Inggeris yang baik di 

samping memudahkan mereka mendapatkan pekerjaan sama ada di sektor awam 

mahupun di sektor swasta.27 Oleh itu, kurikulum yang digubal untuk sekolah Inggeris 

mempunyai persamaan dengan kurikulum di England iaitu bermula dari pra sekolah 

sehinggalah Tahun VII. 

Di samping itu, geran yang tinggi dihadiahkan kepada mana-mana sekolah 

Inggeris yang mempunyai standard yang lebih tinggi daripada tahun IV. 28 Pada masa 

yang sama, sekolah yang mempunyai tradisi budaya kerja yang sangat tinggi dan 

cemerlang juga ditawarkan geran-geran seperti Principal Grant, Grant for Discipline and 

Organisation dan Grant for Class. Manakala, bagi meningkatkan kaedah pengajaran di 

sekolah Inggeris, maka kerajaan British juga mengeluarkan geran liberal peperiksaan, 

geran bangunan dan geran gaji. Secara tidak langsung, geran-geran ini juga digunakan 

untuk memurnikan latihan perguruan melalui pupil teacher system. Dalam hal ini, Guru 

Besar Eropah yang menyediakan latihan pengajaran yang berkesan sehingga 

menyebabkan pupil teacher lulus peperiksaan pada tahun pertama hingga tahun ketiga 

menerima geran gaji. Pada tahun pertama, calon guru diuji mata pelajaran Tahun VI 

diikuti Tahun kedua dan ketiga matapelajaran Tahun VII. Ini bermakna, pupil teacher 

yang lulus peperiksaan mendapat geran peperiksaan. Perkara yang berhubung dengan 

kurikulum dalam pupil teacher system akan diterangkan dalam Bab Tiga. 

27 Jagjit Singh Sidhu, Administration in the Federated Malay States 1896-1920, hlm. 145; Chai Hon Chan, The Development of British 
Malaya 1896-1909, hlm. 238. 
28 a) A Principal Grant for “ Elementary” Subjects of $6, $8 or $10-i) The Government will decide which, if any, of these  sums  shall 

be paid after considering  the report  and recommendation of the Inspector  on the accuracy  of knowkedge  and general intelligence  
of the scholars in the subjects;  

b) A Grant for “ Discipline  and Organisation” of $1 or $1.50-i) the Government  will decide  which, if either, of these  sums  shall be 

paid after  considering  the report  and recommendation of the Inspector; ii) The higher grant  will not be paid  to any  school in which  
adequate provision  is not  made in the approved  time-table for drill or for suitable  physical  exercises. 

c) A Grant for ‘Class’ subjects  of $1 or $2 for each subject –i) this grant will also be calculated upon the average attendance; ii) the 

Government will decide which, if either, of these sums shall be paid after  considering the report  and recommendation of the Inspector 
on the examination  of such of the following  subjects as are taken in the school:-English grammar and construction; Geography; 

Object Lesson, Standards I-IV; Elementary Science, Standards V-VII; Drawing; History; Needlework for girls; Domestic Economy  

for girls; Lihat, Code of Regulations  for Government  and Grant-in-Aid English  and vernacular  Schools, FMS 1899. 

Walau bagaimanapun, Driver tidak begitu berminat untuk memperbaiki sistem 

pendidikan vernakular Melayu. Tiada sebarang usaha yang diambil oleh Driver yang 

berkaitan dengan sistem pendidikan vernakular Melayu melainkan hanya memberikan 

pendidikan asas kepada kanak-kanak lelaki Melayu. Dalam hal ini, J. Driver menetapkan 

pendidikan minimum yang disediakan di sekolah vernakular Melayu adalah hingga tahun 

empat (tahun I, tahun II, tahun III, dan tahun IV). Hal ini menyebabkan calon guru di 

sekolah vernakular Melayu menerima pendidikan minimum iaitu kemahiran membaca 

dan menulis dalam bahasa Arab dan tulisan Rumi dan mata pelajaran Aritmetik (+, -, x, 

dan /), mata wang, berat dan jarak.29  

Selain itu, Driver juga mempromosikan pendidikan teknikal dan perindustrian di 

sekolah vernakular Melayu dan di maktab-maktab perguruan Melayu. Misalnya, mata 

pelajaran seperti pertanian, kerja-kerja logam dan pertukangan kayu diajar di sekolah 

vernakular Melayu lelaki manakala mata-mata pelajaran seperti menjahit, menenun, 

menyulam, kerja benang emas dan membuat kraf tangan diajar di sekolah vernakular 

Melayu perempuan.30 Penekanan kepada pendidikan teknikal dan perindustrian bukan 

sahaja menyebabkan masyarakat Melayu memberikan tumpuan kepada kerja-kerja buruh 

kasar, malah menjadikan guru dan murid-murid Melayu supaya lebih rajin dan berdisiplin 

berbanding tahun-tahun sebelumnya. Justeru itu, kerajaan British menggalakkan guru dan 

murid-murid dari sekolah vernakular Melayu terlibat dalam pertandingan dan pameran 

yang melibatkan pertanian, kraf tangan dan sebagainya. Lebih-lebih lagi, Mr. Bozzolo 

(warganegara Itali), Pegawai Daerah dan Majistret Hulu Perak mengemukakan kertas 

cadangan mengenai kaedah penanaman padi yang bermutu tinggi untuk menarik minat 

29 C O 576/1, Report by the Resident General of the Fedeerated Malay States to H. E. The High Commissioner, Kuala Lumpur: printed 
at the Selangor Government Printing Office, 1902, hlm. 18. 
30 C O 576/1, Report by the Acting Resident-General of the Federated Malay States to His Excellency the Acting High Commissioner 

(Sir Frank A. Swettenham), Kuala Lumpur: Printed at the Selangor Government Printing Office, 1901, hlm. 14. 

guru dan murid-murid Melayu supaya mereka dapat memberi tumpuan dalam eksperimen 

penanaman padi.31  

Kesimpulannya, Kanun Pelajaran yang digubal oleh J. Driver bukan sahaja 

menguntungkan sekolah Inggeris, bahkan mengukuhkan kerajaan British di NNMB 

dalam aspek politik dan ekonomi. Pemberian geran-geran kepada sekolah kerajaan 

Inggeris dan sekolah mubaligh memberikan laluan kepada perkembangan perdagangan 

dan perindustrian di bandar-bandar besar seperti Taiping dan Kuala Lumpur. Malah, 

Kanun ini juga menyebabkan guru dan murid-murid di sekolah Inggeris berpeluang untuk 

meningkatkan taraf hidup masing-masing. 

Sebaliknya, dalam aspek sekolah vernakular Melayu, Driver tidak menyediakan 

sebarang geran, malah memastikan guru dan murid-murid Melayu menerima pendidikan 

asas dan pendidikan teknikal. Hal ini membolehkan masyarakat Melayu tinggal selama-

lamanya di kawasan luar bandar bahkan tidak mendapat peluang untuk bersaing dengan 

anak raja Melayu. Justifikasinya, Kanun Pelajaran 1899 menyumbang kepada 

peminggiran masyarakat Melayu dari segi ekonomi malah terus mengekalkan mereka 

dengan kerja-kerja tradisional. Amalan diskriminasi ini bukan sahaja membawa kepada 

jurang perbezaan yang nyata dari segi mutu pendidikan yang ditawarkan tetapi dalam 

jangka panjang gagal membawa orang-orang Melayu amnya untuk meningkatkan taraf 

hidup mereka, apatah lagi gagal membawa sebarang mobiliti sosial kepada orang Melayu 

amnya. 

Peranan Sultan Idris 

Keengganan masyarakat Melayu menghantar anak mereka ke sekolah vernakular 

Melayu memberi ruang kepada campur tangan raja Melayu. Hal ini dapat dilihat apabila 

31 CO 438/2, Perak Administration Report for the year 1898, by W. H. Treacher, British Resident, Taiping, Perak: Printed at the 

Government Printing Office, hlm. 26. 

Sultan Idris campur tangan bagi memastikan anak Melayu tidak mundur jika 

dibandingakan dengan anak golongan imigran. 

Sultan Idris dilahirkan dalam tahun 1849. Sultan Idris ditabalkan menjadi Sultan 

Perak dalam tahun 1889.32 Sejak itu, sistem pendidikan di negeri Perak mengalami 

perubahan dan penambahbaikan yang pantas dan hebat. Malah, H. B. Collinge menjadi 

Nazir Sekolah negeri Perak selepas baginda menjadi Sultan Perak. Seperti yang pernah 

dibincangkan dalam Bab Satu, sekolah vernakular Melayu berkembang dengan pesat 

mulai tahun 1890. Lebih-lebih lagi, sekolah vernakular Melayu berkembang di kawasan 

pedalaman.  Hal ini amat berbeza ketika Sultan Yusuf (1876-1887) memerintah kerana 

sekolah vernakular Melayu hanya berkembang di kawasan persekitaran kawasan 

kediaman raja Melayu dan bangsawan Melayu. 

Selain itu, W. H. Treacher iaitu Residen British Perak juga melaporkan mengenai 

minat Sultan Idris dalam pendidikan masyarakat Melayu. 33  Hal ini dapat dijelaskan 

seperti berikut: 

His Highness the Sultan takes much interest in Malay education, and 

on my return to Perak, after an absence of some years, he drew my 

attention to the advance that had been made, and pointed out how 

easily the Malays can be led in such matters by those who understand 

their character. At first the common Malays were opposed  to 

education, as they were to vaccination, now they have faith in both 

and this result  has been obtained by patience on the part of 

governing authorities and not by the enforcement  of compulsory 

legislation.34 

Kenyataan di atas membuktikan Sultan Idris bimbang masyarakat Melayu terus 

ketinggalan sekiranya mereka mengabaikan pendidikan. Laporan tahunan 1896 

membuktikan daripada 5065 orang murid-murid Melayu yang tamat pengajian di sekolah 

32 Awang Had Salleh, Pelajaran dan Perguruan Melayu di Malaya Zaman British, Kuala Lumpur: Dewan Bahasa dan Pustaka, 1980, 

hlm. 138. 
33 CO 438/2, Annual Report on the State of Perak for the year 1896, Taiping, Perak: Printed at the Government Printing Office, hlm. 
23. 
34 CO 438/2, Annual Report on the State of Perak for the year 1896, Taiping, Perak: Printed at the Government Printing Office, hlm. 

23. 

vernakular Melayu, 4492 orang murid-murid  menceburi bidang pertanian dan perikanan 

(88.65 peratus). Sebaliknya, hanya 159 orang murid sahaja yang menjadi guru, kerani dan 

polis.35 Hal ini bukan sahaja membimbangkan baginda, malah mahu kerajaan British 

memujuk anak Melayu pergi ke sekolah. Dengan kata lain, baginda mahukan masyarakat 

Melayu sekurang-kurangnya menerima pendidikan asas supaya mereka dapat 

memperbaik kehidupan mereka agar tidak mudah ditipu oleh mana-mana pihak. 

Sementelahan itu, jasa Sultan Idris dalam pendidikan Melayu jelas apabila 

baginda mencadangkan dalam Persidangan Durbar pada tahun 1903 supaya Bahasa 

Melayu dijadikan bahasa rasmi dengan tulisan Jawi sebagai tulisan rasminya.36 Hal ini 

bukan sahaja menunjukkan baginda mahu masyarakat Melayu mendapat manfaat 

daripada sekolah vernakular Melayu malah mahu taraf hidup mereka ditingkatkan jika 

dibandingkan dengan tahun-tahun sebelumnya. 

Selain meminta bantuan kerajaan British, Sultan Idris juga menubuhkan sebuah 

sekolah perindustrian kesenian Melayu di Kuala Kangsar.37 Sekolah ini bukan sahaja 

ditubuhkan untuk menghidupkan semula kesenian masyarakat Melayu, malah ia 

digunakan untuk meningkatkan sumber pendapatan murid-murid dan guru Melayu di 

negeri Perak. Kemahiran-kemahiran yang diajar di sekolah ini adalah seperti kemahiran 

membuat tikar, menganyam bakul, seni menjahit, menenun, membuat tembikar, ukiran 

kayu, gading dan tanduk, dan mengukir dengan menggunakan batu marmar dan granit. 

Jelaslah di sini bahawa Sultan Idris tidak mahu masyarakat Melayu hidup mundur 

di tempat kelahiran mereka sendiri. Baginda menyokong penuh usaha pemberian 

pendidikan teknikal dan perindustrian melalui sekolah vernakular Melayu 

memandangkannya diyakini mampu menjadikan masyarakat Melayu pada masa itu 

35 Ibid. 
36 Awang Had Salleh, Pelajaran dan Perguruan Melayu di Malaya Zaman British, hlm. 138. 
37 Perak News, The Straits Times, 1 March 1902, hlm. 2. (diakses pada 27 September 2015). 

mempunyai kemahiran dan kepakaran dalam pekerjaan yang dimiliki oleh mereka. Jelas 

disini, baginda memainkan peranan dalam mengurangkan jurang perbezaan layanan yang 

dikenakan terhadap guru Melayu. 

Peranan R. J. Wilkinson, Nazir Sekolah Persekutuan, 1903–1906 

Selepas J. Driver meninggal dunia pada April 1903, Treacher (Residen Jeneral 

pada ketika itu) melantik R.J. Wilkinson sebagai Nazir Sekolah Persekutuan dari tahun 

1903 hingga tahun 1906 memandangkan beliau mempunyai kemahiran tinggi dalam 

Bahasa Melayu.38 Wilkinson memperkenalkan tulisan Rumi Melayu dan membangkitkan 

minat dalam kalangan guru Melayu terhadap bahasa Melayu dan kesusasteraan Melayu.39 

Selain itu, bagi merencanakan sistem pendidikan Melayu, Wilkinson sentiasa 

menggalakkan guru Melayu supaya melibatkan diri dalam penulisan kesusasteraan 

Melayu, bahkan beliau sendiri mahukan warta kerajaan ditulis dalam tulisan Rumi 

Melayu supaya masyarakat Melayu terdedah kepada perkembangan semasa.40  

Selain itu, kajian ini juga mendapati Wilkinson turut menggalakkan guru Melayu 

supaya merujuk buku-buku yang ditulis oleh beliau sendiri, iaitu Kamus Melayu, Sastera 

Melayu, dan buku teks sejarah sebagai panduan untuk menambahkan perbendaharaan 

kata dalam bahasa Melayu. Bukan itu sahaja, beliau juga berperanan memperkenalkan 

sistem kemasukan pada tahun 1902. Langkah ini diambil bagi memastikan pupil teacher 

dari sekolah vernakular Melayu mempunyai kelayakan tinggi sebelum dipilih masuk ke 

memasuki Maktab Perguruan Melayu Melaka. Dalam pada itu, langkah ini juga diambil 

bagi mengurangkan stail pengajaran yang membosankan dalam kalangan guru Melayu. 

38 Jagjit Singh Sidhu,  Administration in the Federated Malay States 1896-1920, hlm. 146. 
39 Ibid. 
40 Philip Loh Fook Seng, Seeds of Separatism: Educational Policy in Malaya 1874-1940, hlm. 25. 

Langkah-langkah yang diambil oleh Wilkinson sememangnya memberikan 

harapan dan motivasi kepada guru Melayu untuk mengubah taraf hidup mereka. Hal ini 

dapat dibuktikan apabila guru Melayu bersedia meneruskan pengajian selepas tamat 

pengajian di Maktab Perguruan Melayu Melaka (MPMM).41 Pada tahun 1904, seorang 

calon guru meninggalkan MPMM semata-mata untuk mengikuti pendidikan Inggeris bagi 

membolehkannya memasuki Maktab Melayu Kuala Kangsar.42 Hal ini menyebabkan 

beberapa orang guru Melayu memegang jawatan yang baik di jabatan-jabatan kerajaan, 

malah menerima gaji yang tinggi. Sikap Wilkinson yang menggalakkan guru Melayu 

merujuk buku-buku yang ditulis oleh beliau sendiri sebenarnya memberikan kesedaran 

kepada mereka untuk memperbaik taraf hidup mereka sendiri. 

Walau bagaimanapun, cita-cita Wilkinson untuk memajukan sistem pendidikan 

vernakular Melayu tidak tercapai apabila kerajaan British memansuhkan jawatan Nazir 

Sekolah Persekutuan dan kemudiannya digantikan pula dengan jawatan Pengarah 

Pelajaran (Director of Education). Dalam hal ini, Wilkinson ditukarkan kepada jawatan 

yang lain, iaitu Setiausaha Kerajaan Negeri Perak dan menjadi Penolong Residen British 

Perak.43 Penyingkiran Wilkinson ini menyebabkan sistem pendidikan vernakular Melayu 

kembali semula kepada trend lama, iaitu hanya menumpukan perhatian kepada 

pendidikan asas dan pendidikan teknikal. Hal ini jelas membuktikan kerajaan British 

tidak mahu masyarakat Melayu menjadi lebih terdidik kerana bimbang masyarakat 

Melayu yang berpendidikan tinggi menentang penjajahan British dan menjadi lebih bijak 

daripada raja Melayu dan bangsawan Melayu. 

Secara keseluruhannya, dapat dilihat pada tahap pertama, kedudukan guru sekolah 

Inggeris ternyata lebih terjamin berbanding kedudukan guru sekolah vernakular Melayu. 

41 Jagjit Singh Sidhu, Administration in the Federated Malay States 1896-1920, hlm. 150. 
42 Ibid. 
43 Mohd. Zamberi Abdul Malik, Sir Richard Olaf Winstedt: Orientalis atau Sarjana, Perak: Penerbit Universiti Pendidikan Sultan 

Idris, 2014, hlm. 37. 

Hal ini dapat dibuktikan menerusi penyediaan geran-geran untuk memantapkan mutu 

sistem pendidikan di sekolah Inggeris dan sekolah bantuan, malah latihan perguruan yang 

lebih berkualiti melalui Normal Class disediakan di Victoria Institution. Sementara itu, 

bagi mengekalkan masyarakat Melayu sebagai petani, nelayan, tukang kayu, dan ahli kraf 

tangan, maka sistem pendidikan vernakular Melayu yang disediakan adalah rendah 

mutunya. Hal ini selaras dengan keinginan Swettenham yang mahukan masyarakat 

Melayu kekal selama-lamanya di kawasan luar bandar. Situasi ini dilihat dapat menjamin 

kedudukan kerajaan British di NNMB. Walaupun Wilkinson membuat perubahan dalam 

sistem pendidikan vernakular Melayu, namun hasratnya tidak tercapai kerana beliau 

ditukarkan kepada jawatan yang lain. Keadaan ini jelas membuktikan para pegawai 

tempatan British dan Setiausaha Negara bagi Tanah Jajahan secara langsung mewujudkan 

jurang perbezaan layanan yang ketara di antara sekolah Inggeris dengan sekolah 

vernakular Melayu bagi memantapkan kedudukan politik dan ekonomi kerajaan British 

di NNMB. 

PERANAN PEGAWAI TEMPATAN BRITISH, 1906-1917 

Perbincangan dalam bahagian ini memperlihatkan peranan dua orang Pesuruhjaya 

Tinggi dalam memajukan sistem pendidikan di NNMB di antara tahun 1906 hingga tahun 

1917. Kedua-dua Pesuruhjaya Tinggi berkenaan ialah Sir John Anderson dan Sir Arthur 

Henderson Young. Bahagian ini juga memperlihatkan hingga tahun 1916, Kanun 

Pelajaran yang digubal adalah tidak adil dan lebih condong kepada sekolah Inggeris. 

Walau bagaimanapun, selepas tahun 1916, berlaku pengurangan jurang perbezaan antara 

guru sekolah Inggeris dengan sekolah vernakular Melayu, iaitu selepas R.O. Winstedt 

dilantik menjadi Penolong Pengarah Pelajaran. 

Peranan Sir John Anderson 

John Anderson yang menggantikan Swettenham sebagai Gabenor NNS dan 

Pesuruhjaya Tinggi pada tahun 1904 merupakan seorang pegawai tempatan Inggeris yang 

dipilih terus daripada Pejabat Tanah Jajahan.44 Anderson mempunyai sejarah 

perkhidmatan yang panjang di Pejabat Tanah Jajahan, iaitu sejak tahun 1880 lagi. 

Anderson mengambil alih jawatan daripada Swettenham tanpa mempunyai pengalaman 

dan ilmu pengetahuan tentang negeri Melayu, bahkan beliau juga tidak disenangi oleh 

Sultan Idris pada tahun-tahun awal pentadbirannya.45 Selain itu, Anderson juga 

mempunyai cita-cita yang tinggi untuk memperluas pengaruh British di seluruh Tanah 

Melayu.46 Hal ini merupakan salah satu faktor pada era pentadbirannya, sistem 

pendidikan Inggeris mendapat perhatian yang serius daripada kerajaan British, manakala 

sistem pendidikan vernakular Melayu di NNMB pula dibiarkan berkembang dengan 

sendirinya. 

Hasrat Anderson untuk memartabatkan sistem pendidikan Inggeris mendapat 

sokongan kuat daripada J. B. Elcum, iaitu Pengarah Pelajaran.47 Kanun Pelajaran yang 

digubal pada tahun 1908 lebih memberikan penekanan kepada sistem pendidikan 

Inggeris.48 Kesungguhan inilah yang menyebabkan Elcum mengarahkan setiap Nazir 

Sekolah di negeri Perak, Selangor dan Negeri Sembilan untuk memantau dan memeriksa 

semua sekolah Inggeris. Hal ini dapat dijelaskan menerusi kenyataan di bawah ini: 

44 Ahmad Kamal Ariffin Bin Mohd Rus, ‘Perkembangan Majlis Mesyuarat Persekutuan, 1909-1927’,Thesis Ph.D., Jabatan Sejarah,  
Universiti  Malaya, 2006, hlm. 96. 
45 J. M. Gullick, Rulers and Residents: Influence and Power in the Malay States 1870-1920, Singapore: Oxford University Press, 

1992, hlm. 60. 
46 Ahmad Kamal Ariffin Bin Mohd Rus, ‘Perkembangan Majlis Mesyuarat Persekutuan, 1909-1927’, Thesis Ph.D., Universiti Malaya, 

2006, hlm.46. 
47 J. B. Elcum dilantik sebagai Director of Education pada tahun 1906 iaitu selepas jawatan Nazir Sekolah Persekutuan di mansuhkan. 
Lihat, Jagjit Singh Sidhu, Administration in the Federated Malay States 1896-1920, hlm. 38. 
48 Khairi Bin Ariffin, ‘Dasar Kolonial Terhadap Pendidikan Melayu di Tanah Melayu, 1900-1957,’ Thesis Ph.D., Universiti Malaya, 

2009, hlm. 56. 

The schools were examined under the new code. They were 

frequently visited throughout the year by the Inspectors of Schools 

who forwarded their reports to me. In November Standards VII, and 

IV were examined in detail. For the Standard VII examination the 

same paper work was given throughout the English schools of the 

Colony and Federated Malay States, and instructions were given to 

Examiners with the view  of securing that the same standard should 

as far as possible be required for a pass.49 

Berdasarkan kenyataan di atas, pemantauan dan pemeriksaan ke atas sekolah 

Inggeris yang dilaksanakan dengan kerap memberikan impak yang positif kepada 

peningkatan mutu peperiksaan di sekolah Inggeris. Dalam hal ini, Elcum mengarahkan 

setiap Nazir Sekolah di NNS untuk menghasilkan soalan-soalan peperiksaan yang 

berkualiti pada peringkat Tahun VII.50 Hal ini memberikan ruang kepada peningkatan 

mutu sistem pendidikan pada peringkat kelas menengah, bahkan mendorong pertambahan 

pelajar untuk menduduki peperiksaan Cambridge Local Examination di NNMB.51 Dalam 

hal ini, Jabatan Pelajaran di negeri Selangor menerima peruntukan yang tinggi jika 

dibandingkan dengan negeri Melayu yang lain di NNMB. Misalnya, pada tahun 1908, 

Jabatan Pelajaran di negeri Selangor menerima $46441.51 jika dibandingkan dengan 

Jabatan Pelajaran negeri Perak sebanyak 28206.5, Jabatan Pelajaran Negeri Sembilan 

3395.00 dan Pahang $770.00.52
 Dengan kata lain, peruntukan ini membolehkan guru di 

negeri Selangor mempunyai perkhidmatan yang berkualiti dapat menerima gaji yang 

tinggi dan pencen yang berpatutan. Anggaran perbelanjaan pendidikan bagi empat buah 

negeri anggota NNMB ditunjukkan melalui Jadual 3.1: 

49 CO 576/3, Annual Report on Education in the Federated Malay States for the year 1908, hlm. 3. 
50 Report on Education in the Federated Malay States by G.Hall, Ag. Director of Education, S.S. and FMS, Kuala Lumpur: Printed at 

the FMS Government printing office, 1913. 
51 Tidak ada sekolah menengah semata-mata tetapi mempunyai kelas menengah di 6 buah sekolah Inggeris kanak-kanak lelaki dan 5 

sekolah Inggeris kanak-kanak perempuan.  Kelas menengah yang ada di sekolah Inggeris lelaki dan perempuan adalah seperti berikut: 

i) King Edward  VII School, Taiping; ii) ACS Ipoh; iii) Treacher’s  Girls’ ; iv) Convent, Taiping; v) Victoria Institution; vi) St.John’s 
Institution; vii) Methodist boys school; viii) Anglo Chinese Klang Elementary; ix) Methodist Girls; x) Convent, Kuala Lumpur;  xii) 

Chinese Girls; xiii) St.Paul’s School, Seremban. Kajian mendapati pada tahun 1913, terdapat 14 orang guru di kelas menengah dan 

kebanyakan daripada mereka terdiri daripada guru dari Eropah atau Amerika. Lihat, Report on Education in the Federated Malay 
States by G.Hall, Ag. Director of Education, S.S. and FMS, Kuala Lumpur: Printed at the  FMS Government printing office, 1913. 
52 C O 576/3, Annual Report on Education in the Federated Malay States for the year 1908 and 1909. 

Jadual 3.1: Bantuan Kewangan daripada Kerajaan British Kepada Sekolah 

Inggeris Di NNMB, 1908-1909 
Negeri   Nama  Sekolah 1908($) 1909($) 

Perak 

Anglo Chinese Parit Buntar      828.00      828.00 

Government School Kuala Kangsar   1,308.00    1328.00 

Anglo Chinese Kamunting      828.00      828.00 

Anderson School, Ipoh - 10,042.72 

King Edward  VII School, Taiping 12,582.50 12,011.00 

St. Michael’s Taiping      765.00 - 

Anglo Chinese, Ipoh   5,938.00   4,555.00 

Kampar Mission School      346.00      217.00 

Telok Anson Mission      278.00      203.00 

English  School, Batu Gajah      768.00      759.50 

Tronoh School      291.00      219.50 

Bagan Serai School      732.00 - 

St. Patrik School - - 

Treacher Girls School    1027.00      670.00 

Convent, Taiping    1455.00    1086.00 

Anglo Chinese, Ipoh      205.00      210.00 

Convent, Ipoh      855.00    1061.00 

JUMLAH 28206.5 34018.72 

Selangor Victoria Institution 34,765.51 32,963.07 

St. John’s Institution   3,893.00   4,244.50 

Methodist, Boys   4,390.00   4,255.00 

Anglo Chinese, Klang      903.00      908.50 

Methodist Girls      824.00      986.00 

Convent, Kuala Lumpur   1,191.00   1,854.00 

Chinese Girls School      475.00      583.00 

JUMLAH 46441.51 45794.07 

Negeri 

Sembilan 

English School, Port Dickson      994.00      778.20 

St Paul’s School, Seremban   1,605.00      812.00 

Convent, Seremban      796.00      652.50 

JUMLAH 3395.00 2242.7 

Pahang Anglo Chinese Bentong   720.00      480.00 

Raub English School     50.00 - 

JUMLAH  770.00     480.00 

Sumber: C O 576/3, Annual Report on Education in the Federated Malay States for the year 1908 and 

Jadual 3.1 menunjukkan, pada tahun 1908 dan 1909, Victoria Institution 

merupakan antara sekolah Inggeris yang menerima jumlah bantuan kewangan paling 

besar diikuti King Edward School dan Anderson School, Ipoh. Ketiga-tiga sekolah ini 

tergolong sebagai sekolah Inggeris gred pertama dan menjadi harapan kepada kerajaan 

British untuk melahirkan modal insan yang berkelayakan tinggi berbanding sekolah 

Inggeris lain. Pengasingan sekolah Inggeris iaitu kepada kelas pertama dan kelas kedua 

di NNMB dibuat agar selaras dengan sistem pendidikan di England dan Wales. 53  

Pada masa yang sama, Elcum menerusi laporan pelajaran tahunan NNMB 

mengakui Victoria Institution adalah antara sekolah Inggeris di NNMB yang menerima 

keputusan peperiksaan yang baik dalam semua peperiksaan antara sekolah Inggeris yang 

terdapat di NNMB. Misalnya, seramai enam orang pelajar lulus Senior Cambridge Local 

Examinations, manakala seramai 21 orang pelajar pula lulus Junior Cambridge Local 

Examinations. Di antara sebab para pelajar di Victoria Institution mampu mencapai 

kecemerlangan dalam peperiksaan adalah akibat kehadiran guru Eropah yang mempunyai 

kelayakan yang tinggi bahkan perjalanan Normal Class di Victoria Institution juga lebih 

berkesan jika berbanding dengan Normal Class lain di NNMB. Hal ini dijelaskan dengan 

teliti dalam Bab 3. 

Sekolah gred kedua pula terdiri daripada sekolah Inggeris yang kurang 

berprestasi. Dalam erti kata yang lain, bantuan kewangan yang sedikit diberikan kepada 

sekolah yang mempunyai prestasi yang rendah. Guru yang mengajar di sekolah Inggeris 

gred kedua terdiri daripada guru yang tidak terlatih yang enggan mengikuti latihan 

perguruan di Normal Class kerana faktor jarak dari tempat kediaman mereka.54 Misalnya, 

Anglo Chinese School Klang mempunyai guru yang kurang berkualiti dan pencapaian 

53 H. R. Cheeseman, Education in Malaya, Kuala Lumpur: Printed at the Government Press by H. Holland, Acting Government 
Printing, 1948, hlm. 3. 
54 CO 438/3, Federated Malay States Perak Administration Report for the year 1908, Kuala Lumpur: Printed at the F. M. S. 

Government Printing Office, 1909, hlm. 21. 

pelajar-pelajar mereka juga kurang memuaskan.55 Manakala, Raub English School pula 

ditutup pada tahun 1909 kerana prestasi pelajarnya yang sangat rendah.56 Jelas, kerajaan 

British mengurangkan pemberian bantuan kewangan kepada sekolah Inggeris yang 

tergolong sebagai sekolah gred kedua.57  

Selain itu, Jadual 3.1, juga menunjukkan peruntukan atau bantuan kewangan 

menurun pada tahun 1909. Mulai tahun 1909, beberapa orang guru Eropah pulang ke 

negara asal mereka dan keadaan ini menjejaskan mutu sistem pendidikan di sekolah 

Inggeris. Terdapat beberapa sebab guru Eropah yang benar-benar berkualiti enggan 

menyambung kontrak di Tanah Melayu. Pertama, guru berkenaan tidak dapat 

berkomunikasi dengan pelajar Cina dan Melayu kerana tidak memahami bahasa ibunda 

mereka bahkan menghadapi kesukaran untuk mengajar dengan lebih berkesan.58 Kedua, 

gaji yang sangat rendah juga tidak menarik minat guru Eropah yang cekap untuk pergi ke 

Tanah Melayu. Pada tahun 1910, hanya terdapat 14 orang guru Eropah di NNMB.59 Bagi 

mengatasi masalah kekurangan guru Eropah di sekolah King Edward VII dan Normal 

Class, Elcum terpaksa mendapatkan bantuan daripada Nazir sekolah dari Pulau Pinang, 

iaitu A. E. Pringle untuk memberikan latihan mengajar kepada guru tidak terlatih dan 

pupil teacher yang kurang berpengalaman.60  

Jika sekolah Inggeris terutama sekolah Inggeris kelas pertama mendapat perhatian 

yang serius untuk dibangunkan, berbeza pula keadaannya dengan sekolah vernakular 

                                                 

55 Ibid. 
56 CO 437/3, Federated Malay States, Pahang Administration Report for the year 1909, Kuala Lumpur: Printed at the F. M. S.  

Government Printing Press, 1910, hlm. 16. 
57 E. W. Birch dalam laporan tahunan 1908, menyatakan seperti berikut: “The largest School in Perak in point of numbers in 1908 

was the Anglo-Chinese School, Ipoh, with an average enrolment of 520 and an average attendance of 447. The results at the annual 

examination were disappointing, only ten boys passing in Standard VII out of 70 presented, two being “clear” passes. The Director of 
Education explains that “a very large majority of the boys presented were from India or Ceylon, and a very large proportion had joined 

the school comparatively recently.” Lihat, CO 438/3, Federated Malay States Perak Administration Report for the year 1908, Kuala 

Lumpur: Printed at the F. M. S. Government Printing Office, 1909, hlm. 21. 
58 Lennox A. Mills, Britsh Rule in Eastern Asia: A Study of Contemporary Government and Economic Development in British Malaya 

and Hong Kong, London: Oxford University Press, 1942, hlm. 335. 
59 Guru Eropah yang berada di NNMB pada tahun 1910 adalah seperti berikut: R. F. Stainer dan J. Robert (King Edward VII School), 
Anderson School (J. H. Tyte dan E. E. Smith), J. P. C.Hogan (English School Kuala Kangsar), Rev. Horley (Anglo Chinese School), 

B. E. Shaw dan 4 orang guru Eropah (Victoria Institution), R. T. McCoy dan seorang guru Eropah  Methodist Boys’ School, Kuala 

Lumpur), Miss Holland ( Methodist  Girls’ School Kuala Lumpur), dan Miss Maclay (Chinese Girls School, Kuala Lumpur). Lihat, 
C O 575/7, Federated Malay States Statistics 1910, hlm. 102- 103. 
60 C O 575/7, Federated Malay States Statistics 1910, hlm. 102- 103. 

Melayu. Hal ini jelas kelihatan semasa John Anderson menjadi Pesuruhjaya Tinggi. 

Anderson tidak menunjukkan minat untuk memajukan sekolah vernakular Melayu iaitu 

seperti mana yang dilaksanakan kepada sekolah Inggeris.61 Keadaan ini menyebabkan 

Elcum langsung tidak mengambil berat untuk memantau dan memeriksa sekolah 

vernakular Melayu. Sikap Anderson dan Elcum memberikan ruang kepada perletakan 

jawatan dalam kalangan guru Melayu. Hal ini terbukti apabila bilangan guru terlatih di 

sekolah vernakular Melayu di negeri Perak amat sedikit bilangannya. Misalnya, bilangan 

guru terlatih di sekolah vernakular Melayu di Perak pada tahun 1909 adalah seramai 18 

orang sahaja sekiranya dibandingkan dengan bilangan sekolah yang ada, iaitu sebanyak 

171 buah. Daripada bilangan tersebut, terdapat beberapa orang guru Melayu yang tidak 

tahu membaca dan menulis dengan baik.62 Jelasnya, kerajaan British semasa berada di 

bawah pimpinan Anderson tidak mahu sistem pendidikan vernakular Melayu 

dipertingkatkan.  

Kanun Pelajaran yang digubal untuk sekolah vernakular Melayu pada tahun 1908, 

diseragamkan dan diletakkan di bawah arahan Elcum. Berdasarkan Kanun ini, murid-

murid Melayu digalakkan untuk menjadi bersih, berdisiplin dan menepati masa. Selain 

itu, kod ini digubal untuk memastikan murid-murid Melayu diajar lebih sedikit ilmu 

pengetahuan moden supaya mereka dapat menyambung pekerjaan yang diwarisi daripada 

nenek moyang dengan lebih baik daripada ibu bapa mereka. Oleh itu, pendidikan teknikal 

dan perindustrian diberi penekanan di sekolah vernakular Melayu. Seterusnya, hal ini 

menyebabkan guru dan murid-murid Melayu digalakkan untuk terlibat dalam pembuatan 

barangan kraf tangan selepas waktu persekolahan, malah mereka digalakkan untuk 

                                                 

61 Philip Loh Fook Seng, Seeds of Separatism Educational Policy in Malaya 1874-1940, hlm. 26; Jagjit Singh Sidhu, Administration 

in the Federated Malay States 1896-1920, hlm. 143. 
62 Ibid. 

terlibat dalam Agri Horticultural Show.63  Hal ini dapat dibuktikan daripada kenyataan, 

J. O. Anthonisz, Pemangku Residen British Selangor seperti berikut:  

There are only two schools now, where any technical work is taught at 

Jeram and Beranang:  rotan and netting at the former and wood carving 

at the latter. At the Agricultural Show, 1910.  Beranang took the first 

prize for wood carving and Jeram second prize for fishing nets. The 

Inspector does not consider that this work is of much practical utility.” 

 

 Kenyataan di atas membuktikan matlamat kerajaan British ialah semata-mata 

untuk memberi pendidikan bagi memenuhi keperluan tenaga dan ekonomi. Selain itu, ia 

juga menjelaskan pegawai tempatan British tidak menganggap pendidikan sebagai satu 

pelaburan untuk meningkatkan kemahiran dan kebolehan masyarakat Melayu bagi 

mencapai kemajuan. 

Selain itu, E. W. Birch dalam laporan tahunan 1909 menyatakan bahawa,  

 

The best attainable advantages of these schools are that Malay children 

should be taught to be clean, punctual and amenable to discipline and 

that they should be brought under medical inspection. The greatest aim 

should be to make the children useful in their homes and callings. It is 

comforting to think that the vast majority of the children who go 

through our Malay schools stay in their kampongs and till the soil. It is 

not comforting to think that during the years they are under our 

influence in school they are taught little that fits them for that life.64 

 

Sebagaimana yang dijelaskan oleh Birch, tujuan kerajaan British menyediakan 

pendidikan vernakular Melayu adalah bukanlah bagi menghasilkan celik huruf dalam 

kalangan murid-murid Melayu, malah menerapkan kemahiran bekerja untuk melahirkan 

buruh kasar. Selain itu, laporan ini juga membuktikan murid-murid Melayu didedahkan 

peluang untuk mencari pendapatan yang lebih sedikit. Demi mencapai hasrat ini, Birch 

                                                 

63 Federated Malay States, Selangor Administration Report for the year 1910, Kuala Lumpur: Printed at the F. M. S. Government 

Printing Office, 1911, hlm. 20. 
64 E. W. Birch dalam laporan tahunan 1909 menyatakan, “The best attainable advantages of these schools are that Malay children 

should be taught to be clean, punctual and amenable to discipline and that they should be brought under medical inspection. The 

greatest aim should be to make the children useful in their homes and callings. It is comforting to think that the vast majority of the 
children who go through our Malay schools stay in their kampongs and till the soil. It is not comforting to think that during the years 

they are under our influence in school they are taught little that fits them for that life. Lihat, Federated Malay States Perak 

Administration Report for the year 1909, Kuala Lumpur: Printed at the F. M. S.  Government Printing Office, 1910, hlm. 21. 

mahukan murid-murid Melayu disediakan kemahiran berasaskan kerja-kerja menoreh 

getah bagi membolehkan mereka untuk mendapat gaji yang tinggi. Hal ini dapat 

dibuktikan melalui kenyataan seperti yang berikut ini, iaitu no one is better fitted for the 

work than Malay boys and there is a certain wage of $12 a month for all boys of 15 and 

over.65  

Selain itu, peningkatan keluasan ladang getah daripada 2,400 hektar pada tahun 

1900 kepada 218,900 pada tahun 1910 menyebabkan kerajaan British memerlukan tenaga 

buruh di ladang-ladang getah.66 Hal ini timbul apabila peningkatan harga getah meningkat 

daripada $2.36 bagi satu kilogram pada tahun 1900 kepada $9.70 pada tahun 1910. 

Peningkatan harga getah dan keluasan ladang getah menyebabkan kerajaan British 

menggunakan tenaga kerja dalam kalangan murid dan guru Melayu memandangkan 

mereka mempunyai kemahiran dalam kerja-kerja menoreh getah.  

Guru terlatih dan guru tidak terlatih di Perak dan Negeri Sembilan meletakkan 

jawatan kerana lebih berminat untuk menjadi penoreh getah. Misalnya, pada tahun 1912, 

seramai enam orang guru terlatih dari Negeri Sembilan meletakkan jawatan.67 Hal ini 

menyebabkan akhbar Straits Times melaporkan berita tersebut seperti berikut: ‘the work 

of the Education Department has been seriously interfered with by the number of masters 

who have  resigned  to take up work on rubber estates’.68 Bukan itu sahaja, purata 

kehadiran murid di Perak juga menurun daripada 7,600 orang pada tahun 1914  kepada 

5,935 pada tahun 1916 kerana murid-murid Melayu menamatkan persekolahan mereka 

                                                 

65 Ibid. 
66 Colin Barlow, The Natural Rubber Industry: Its Development, Technology, and Economy in Malaysia, London: Oxford University 

Press, Incorporated 1978, hlm. 100.  
67 Sa’ At bin Ibrahim, Urok bin Mohamed Som, Urok bin Mohamed  Som, Mohd.Yassin, Hamid dan Baba bin Talib, guru Kelas III 

merupakan di antara guru yang meletakkan jawatan. Sila rujuk Education 238/1912, Reports  the resignation of Sa’ At bin Ibrahim 

and Urok bin Mohamed  Som, Assistant Teachers, malay School  and the appointment  of Umar bin Ahmat & Ladi bin Petol to fill up 

their places, from Inspector of schools, Negeri Sembilan, November, 19th January, 1912, to: the Secretary  to Resident  Negeri 
Sembilan; Education 396/1912, Resignations of Mohd.Yassin, Hamid  Assistant Teachers  and Badat Pupil teacher and appointment 

of three new Pupil teachers to fill the vacancies:-Reports,from: Inspector of sch, Seremban, 1.2.1912, to: The Secretary to Resident 

N.9. Seremban; Education 3225/1910,  Resignation of Baba bin Talib, Teacher Class III Salary $216, appointment of Bador  bin 
Bidin, a Malacca College man to class III Teachership, & appointment  of Ma’arif bin Latoh  to take  Bador’s place as assistant  at 

$72, Reports:-frm: Ins.of Sch, Seremban, 6.12.1910, to the Secretary  to Resident Negeri Sembilan. 
68 The Colony's Budget, dalam The Straits Times, 29 September 1911, hlm. 7, (diakses pada 14 Oktober 2015). 

lebih awal semata-mata untuk bekerja di ladang-ladang getah.69 R. G. Watson yang 

merupakan pemangku Residen British Perak melaporkan seperti berikut ‘inspector 

expresses a fear that the remunerant work of tapping on rubber estates may be lead to 

the children being taken away too young’.70 Hal ini menunjukkan polisi yang dibawa oleh 

kerajaan British secara langsung mempengaruhi murid-murid dan guru Melayu untuk 

menunjukkan minat yang lebih mendalam dalam bidang pertanian. 

Berdasarkan kupasan dalam bahagian ini, jelas membuktikan jurang perbezaan 

menjadi sangat ketara antara sekolah Inggeris dengan sekolah vernakular Melayu 

terutama dari segi prestasi dan pencapaian murid-murid pada era Anderson. Di samping 

itu, hal ini juga mempengaruhi sosioekonomi penduduk di kawasan bandar dan di 

kawasan luar bandar. Natijahnya, sistem pendidikan yang berkualiti melahirkan tenaga 

kerja mahir dan separuh mahir di kawasan bandar, manakala sistem pendidikan yang 

bermutu rendah yang disediakan di kawasan luar bandar pula meningkatkan bilangan 

tenaga buruh kasar yang murah. Pendidikan teknikal dan perindustrian yang diajar di 

sekolah vernakular Melayu memberikan ruang kepada murid-murid dari sekolah 

vernakular Melayu untuk terlibat dalam kerja-kerja kasar. 

 

Peranan Sir Arthur Henderson Young 

Selepas Anderson ditukarkan ke Pejabat Tanah Jajahan sebagai Permanent Under 

Secretary of State for the Colonies pada September 1911, tempatnya diambil alih oleh Sir 

Arthur Henderson Young, manakala Edward  Lewis Brockman pula dilantik menjadi 

Ketua Setiausaha.71 Young juga mengamalkan sikap berhati-hati seperti Anderson dalam 

soal membangunkan sistem pendidikan di NNMB. G.A. Hall, iaitu pemangku Pengarah 

                                                 

69Nazir sekolah negeri Selangor menyatakan seperti berikut:“seeds have  been  sent for from India and it is hoped that better results 
will be obtained next year. The superintendent of the Government Experimental gardens has very kindly promised to help by training 

one or two gardeners. This ought to be useful to the  pupils after leaving school, as I find about half of the boys who left school during  

the year, and whose occupations  were reported  to me, are now engaged  in various  agricultural pursuits.” Lihat, 1505/1912, Annual 
report on the education  dept for 1911,  from: Ins.of school, KL, 21.3.1912, to: the secretary  to Resident. 
70 CO 438/3, Annual Report Perak for the year 1910, hlm. 18. 
71 Jagjit Singh Sidhu, Administration in the Federated Malay States 1896-1920, hlm. 90. 

Pelajaran pada tahun 1912 melaporkan kebanyakan sekolah Inggeris di negeri Perak 

menghadapi masalah kekurangan guru yang berkualiti, malah guru yang ada pada masa 

itu hanyalah guru yang berkelayakan rendah. Misalnya, pada tahun 1912, terdapat 

seramai 44 orang guru yang berkelayakan rendah di sekolah Inggeris, malah guru tidak 

terlatih pula enggan menghadiri Normal Class kerana faktor jarak dari rumah ke tempat 

latihan perguruan. Di samping itu, tenaga pengajar yang ada di Normal Class di Taiping 

dan Ipoh mempunyai kelayakan yang rendah kerana guru Eropah yang berkelayakan 

tinggi pulang ke negara asal mereka. Hal yang sama berlaku di sekolah kerajaan Inggeris 

di Port Dickson. Begitu juga dengan sekolah kerajaan Inggeris di Pekan, Pahang yang 

terpaksa ditutup kerana kekurangan guru dan jumlah kehadiran murid yang kurang 

memuaskan.  

Walau bagaimanapun, bagi sekolah bantuan yang mendapat bantuan kewangan 

daripada golongan kapitalis Cina pula terselamat daripada masalah seperti yang 

dinyatakan. Misalnya, Anglo Chinese School Ipoh yang terletak di bawah Rev. E. E. 

Horley mendapat bantuan kewangan sebanyak $25,000.00 daripada kerajaan British dan 

pada masa yang sama tauke-tauke Cina menghulurkan bantuan untuk memajukan sekolah 

berkenaan.72 Timothy P. Daniels menerusi kajiannya yang bertajuk Building Cultural 

Nationalism in Malaysia: Identity, Representation and Citizenship menyatakan 

masyarakat Cina memberi bantuan kewangan bagi memajukan sistem pendidikan 

Inggeris memandangkan mereka memerlukan penguasaan bahasa Inggeris untuk menjadi 

orang tengah dalam perniagaan, pemungut cukai dan kapitalis yang dikagumi oleh para 

pegawai tempatan British.73 Sistem pendidikan Inggeris membolehkan masyarakat Cina 

menjadi lebih kaya daripada golongan bangsawan Melayu, malah para pegawai tempatan 

British bergantung harap pada mereka untuk terus mengekploitasi sistem ekonomi di 

                                                 

72 The Malay Weekly Mail, 9 April 1914, hlm. 349. 
73 Timothy P. Daniels, Building Cultural Nationalism in Malaysia: Identity, Representation and Citizanship, New York: Routledge, 

2005, hlm. 23. 

NNMB.74 Hal ini merupakan salah satu sebab utama golongan kapitalis Cina menaungi 

sekolah Inggeris khususnya sekolah bantuan. Bukan itu sahaja, kapitalis Cina iaitu 

Towkay Loke Yew pernah menanggung kos pengajian murid-murid lepasan sekolah 

Inggeris yang dihantar ke Universiti Hong Kong. 75 

Sementara itu, dalam kes sekolah vernakular Melayu pula, Young mahukan 

latihan manual lebih diberikan penekanan berbanding ilmu pengetahuan yang berasaskan 

akademik. Hal ini dapat dibuktikan apabila Jabatan Pertanian memperuntukkan sebanyak 

$5,000.00 untuk menjalankan eksperimen yang berterusan dalam penanaman padi di 

daerah Krian.76 Eksperimen ini bertujuan mengajar murid-murid Melayu tentang kaedah 

penanaman padi secara saintifik bagi meningkatkan hasil tuaian. 77 Hasilnya, eksperimen 

penanaman padi dijadikan sebagai sebahagian kurikulum di sekolah vernakular Melayu. 

Misalnya, pada tahun 1915, murid-murid di Sekolah Vernakular Melayu Beranang, 

Selangor turut menjalankan eksperimen berkenaan.78 

Sementara itu, bilangan guru dan murid di sekolah vernakular Melayu terus 

menurun antara tahun 1911 hingga tahun 1917. Dalam hal ini, purata kehadiran murid di 

sekolah vernakular Melayu di Perak merupakan masalah yang paling membimbangkan. 

Misalnya, pada tahun 1913, hanya terdapat 2.5 peratus murid yang berada dalam tahun 

V, manakala 73 peratus pula berada dalam tahun II.79 Hal ini disentuh oleh Jagjit Singh 

Sidhu menerusi kajiannya. Jagjit menyatakan ‘The administration itself readily conceded, 

in 1913, that results were highly unsatisfactory and no advantages could accrue by simply 

increasing the number of schools so long as the supply of well-trained teachers remained 

                                                 

74 Azlan Tajuddiin, Malaysia in the World Economy (1824-2011): Capitalism, Ethnic Divisions, and "Managed" Democracy, New 
York: Lexington Books, 2012, hlm. 62. 
75 Ibid. 
76 R. G. Watson, Residen British Perak melaporkan bahawa: “A plot of one or two acres was set apart close to each of three selected 

schools in the district for the use of the boys who provided with the necessary implements, proceeded to the cultivation of their land. 

Every process of padi planting from the planting of nurseries and ploughing to the harvesting of the crop was carried out by the 

children themselves. So interested were they in the work that they gave up part of their holiday to return for the harvest.” Lihat, CO  
438/4, Federated Malay States, Perak Administration Report for the year 1912, Kuala Lumpur: Printed at the FMS Government 

Printing Office, 1913, hlm. 19. 
77 Proceedings of the Federal Council of the FMS for the year 1911, Kuala Lumpur: Printed at the FMS Government Printing office, 
1912, hlm. B29. 
78 The Malay Weekly Mail, 30 Jun 1915, hlm. 631. 
79 CO 576/11, Annual Report on Education in the Federated Malay States for the year 1913, hlm. 4. 

inadequate’.80 Sementara itu, kajian ini mendapati bilangan guru terlatih di seluruh negeri 

Pahang pada tahun 1913 hanyalah seramai empat orang.81 Keadaan yang 

membimbangkan di Perak menyebabkan penubuhan Maktab Perguruan Melayu Matang 

dengan sokongan kuat daripada Sultan Idris. 82  

Susulan daripada hal di atas, Mr. Bridges menyuarakan keperluan seorang 

pegawai khas untuk memantau sekolah vernakular Melayu menerusi Proceedings of the 

Conference on Education yang diadakan pada tahun 1913.83 Pada tahun 1915, R. H. 

Kenion, iaitu ahli tidak rasmi Majlis Mesyuarat Persekutuan mengkritik sistem 

pendidikan vernakular Melayu dan mencadangkan supaya sebuah suruhanjaya dilantik 

untuk menyiasat sistem pendidikan Melayu. Kajian ini mendapati Kenion mengeluarkan 

kenyataan seperti yang berikut ini dalam Majlis Mesyuarat Persekutuan: 

There is one other matter to which I should like to refer, but it is such 

a difficult one that I feel  I am the very last person to bring it up, for 

it is question on which everyone  thinks differently, and about which  

even  experts differ. I only do it because I could not get anybody else 

to bring it up. I refer to the question of education. I know it is a matter 

that has not been lost sight of by the Government. Mr. Watson in his 

last report draws attention to it. I wish to draw attention to it 

particularly with regard to Vernacular Education. Having quoted 

from the reports of the British Resident of Perak and of the British 

Resident of Pahang on the question of education. 84 

 

Berdasarkan kenyataan di atas, ternyata jelas bahawa bukan sahaja Kenion 

menyuarakan rasa tidak puas hatinya terhadap sistem pendidikan di sekolah vernakular 

Melayu, malah Residen British Perak dan Residen British Pahang dengan masing-masing 

yang mewakili Sultan Perak dan Sultan Pahang juga turut mengkritik sistem pendidikan 

yang kurang bermutu yang dibangunkan di sekolah vernakular Melayu. Hal ini jelas 

                                                 

80Jagjit Singh Sidhu, Administration The Federated Malay States 1896-1920, hlm. 143. 
81 Ibid. 
82 Ibid. 
83 Proceedings of the Conference on Education at Kuala Lumpur on 3 January 1913. Juga lihat, FMS, Annual Report on Education 
in the FMS for the year 1916, hlm. 62. 
84 SUK.S.1602/1916, Proceedings  of the Meeting  of the Federal Council held at Kuala Lumpur on Thursday the 18th November, 

1915, from: Under Secretary Kuala Lumpur, 15.3.1916, to : Resident. 

membuktikan raja Melayu beralih perhatian kepada sistem pendidikan vernakular 

Melayu, malah mereka menentang usaha untuk menjadikan anak golongan imigran lebih 

bijak berbanding anak Melayu yang semakin terpinggir di kawasan luar bandar.85 Joshua 

A. Fishman pula menerusi kajiannya mengakui kewujudan kesedaran dalam kalangan 

raja Melayu yang tidak berpuas hati terhadap sistem pendidikan yang bermutu rendah 

yang dibangunkan di sekolah vernakular Melayu, bahkan keadaan tersebut menjadi 

pencetus kepada perubahan dan penambahbaikan dalam sistem pendidikan vernakular 

Melayu.86 

Dalam Persidangan Majlis Mesyuarat Persekutuan yang diadakan pada 18 November 

1915, Sir Edward  Lewis Brockman, iaitu Ketua Setiausaha menyatakan kerajaan British 

memutuskan untuk melantik seorang Penolong Pengarah Pelajaran bagi menjaga 

kebajikan guru dan murid-murid Melayu.87 Sementara itu, R.J. Wilkinson, iaitu 

Setiausaha kepada Residen British Perak pada ketika itu memainkan peranan yang besar 

dalam mencalonkan nama R.O.Winstedt untuk dilantik sebagai Penolong Pengarah 

Pelajaran kerana beliau berasa kagum dengan kebolehan dan minat yang ditunjukkan oleh 

Winstedt terhadap bahasa, adat dan budaya Melayu.88 

Selepas sahaja Winstedt menjawat jawatan baharunya itu, beliau dihantar ke Pulau 

Jawa dan Filipina bagi mengkaji bahasa vernakular dan pendidikan teknikal dan 

perindustrian. Selepas balik dari lawatan tersebut, beliau mengesyorkan supaya dilakukan 

beberapa perubahan terutamanya kurikulum yang digunakan di sekolah vernakular 

Melayu dan pada masa yang sama beliau berusaha menyusun semula latihan perguruan 

bagi sekolah vernakular Melayu. Kajian ini berupaya mengenal pasti hasil usaha 

                                                 

85 R. O. Winstedt, Education in Malaya, Singapore: Fraser and Neave, Limited, Printers, 1923, hlm. 5. 
86 “a great turning point in education in the Malay language was the appointment of an Assistant Director in charge of Malay vernacular 
Education in the Straits Settlements and the Federated Malay States, under the stimulus of Malay rulers who realized they had " to 

equip their subjects to hold their own against the educated Indian and the vigorous intellect and energy of the Chinese”. Lihat, Joshua 

A. Fishman, Advances in language planning, Paris: Mouton & Co. N. V., 1974, hlm. 403. 
87  SUK.S.1602/1916, Proceedings of the Meeting  of the Federal Council held at Kuala Lumpur on Thursday the 18th November, 

1915, from: Under Secretary Kuala Lumpur, 15.3.1916, to Resident British. 
88 Mohd. Zamberi Abdul Malek, Sir Richard Olaf Winstedt: Orientalis atau Sarjana, hlm. 68. 

Winstedt, apabila Young mencadangkan dalam Majlis Mesyuarat Persekutuan (MMP) 

berkenaan penubuhan sebuah maktab perguruan pusat bagi memperingati sumbangan 

Almarhum Sultan Idris (mangkat pada 14 Januari 1915) terhadap pendidikan masyarakat 

Melayu.89 Young juga menjelaskan maktab perguruan pusat berkenaan perlu didirikan 

bertujuan menggantikan Maktab Perguruan Melayu Matang dan Maktab Perguruan 

Melayu Melaka. Selain itu, Young menyatakan seramai empat orang guru Eropah yang 

berkualiti dijadikan sebagai tenaga pengajar di maktab perguruan pusat berkenaan bagi 

membangunkan mata pelajaran Pendidikan Teknikal dan Perindustrian di maktab 

perguruan pusat berkenaan. 

Kesimpulannya, pada era Young, jurang perbezaan layanan antara sekolah Inggeris 

dengan sekolah vernakular Melayu mulai berkurangan. Hal ini berlaku hasil daripada 

beberapa orang ahli tidak rasmi dalam MMP dan raja Melayu yang meluahkan perasaan 

tidak puas hati mereka terhadap peminggiran sistem pendidikan vernakular Melayu. Hal 

ini mencetuskan keperluan jawatan Penolong Pengarah Pelajaran yang bertanggungjawab 

untuk menjaga kebajikan guru dan murid-murid di sekolah vernakular Melayu. 

Seterusnya, pelantikan ini membawa kepada penubuhan maktab perguruan pusat bagi 

memberikan latihan perguruan yang lebih berkualiti kepada guru Melayu berbanding 

tahun-tahun sebelumnya. Tahap ini membuktikan walaupun raja Melayu menjadi pro-

Barat, namun mereka tidak mengabaikan tanggungjawab terhadap masyarakat Melayu.  

  

 

 

 

 

                                                 

89 CO 576/13, Shorthand report of the Proceedings of the Federal Council 1917, hlm. B42. 

PERANAN PEGAWAI TEMPATAN BRITISH, BANGSAWAN MELAYU DAN 

RAJA, 1918– 1941 

Tahap 1918 hingga 1941 merupakan satu turning point sama ada dalam sejarah 

perkembangan sistem pendidikan mahupun latihan perguruan di NNMB. Bahagian ini 

membincangkan bagaimana pegawai tempatan British terutamanya Pesuruhjaya Tinggi, 

Ketua Setiausaha, dan Pengarah Pelajaran memberikan perhatian yang serius ke atas 

sistem pendidikan Inggeris dan sistem pendidikan vernakular Melayu di antara tahun 

1918 hingga tahun 1941. Bahagian ini juga memperlihatkan peranan raja Melayu dalam 

peningkatan mutu sistem pendidikan di sekolah vernakular Melayu di samping terlibat 

dalam usaha meningkatkan bilangan murid Melayu di sekolah Inggeris.  

Peranan Ketua Setiausaha NNMB untuk Sekolah-sekolah Inggeris 

Selepas Perang Dunia Pertama, kerajaan British memberikan perhatian yang serius 

kepada sistem pendidikan Inggeris dan sistem pendidikan vernakular Melayu. Menerusi 

laporan tahunan 1918, E.L. Brockman, iaitu Ketua Setiausaha ada menyatakan kerajaan 

British mengambil beberapa langkah berikut, pertama, kerajaan British meningkatkan 

bilangan tenaga pengajar Eropah dan tempatan, kedua, menaikkan gaji yang lebih tinggi 

daripada yang diluluskan di England dan ketiga, menaikkan gaji guru tempatan supaya 

lebih ramai lagi yang berminat untuk menceburi bidang perguruan. Hal ini menyebabkan 

kerajaan British meningkatkan peruntukan kewangannya pada tahun 1918. Misalnya, 

kerajaan British memperuntukkan sebanyak $619,258.00 bagi kos bangunan dan 

penyelengaraan sekolah di NNMB.90 Daripada jumlah berkenaan, sebanyak $302,534.00 

(49 peratus) diperuntukkan untuk memajukan sekolah vernakular Melayu.91 

                                                 

90 CO 576/19, Annual Report for the year 1918, Kuala Lumpur: Printed at the Federated Malay States Government Printing Office, 

1919, hlm. 15 dan 16. 
91 Ibid. 

Selain itu, kerajaan British juga mewujudkan dua jawatan yang sangat penting pada 

tahun 1920 bagi memajukan sekolah Inggeris dan sekolah vernakular Melayu perempuan. 

Kedua-dua jawatan tersebut ialah Chief Inspector of English Schools dan Lady 

Supervisor. Dalam hal ini, Mr. A. J. Weller, M. A. (Oxford.) dilantik sebagai Chief 

Inspector of English Schools bagi memajukan sekolah Inggeris di NNS dan NNMB pada 

7 Mei 1920. Sementara itu, A. R. MacIver, M.A. (Edin.) pula dilantik sebagai Lady 

Supervisor yang pertama bagi sekolah vernakular Melayu perempuan. 92  

Di bawah pemantauan dan pemeriksaan Weller, kerajaan British meluluskan 

perbelanjaan bagi mengurus sekolah bantuan dan membuat penambahbaikan terhadap 

kakitangan mereka. Kajian Winstedt membuktikan selepas berakhirnya Perang Dunia 

Pertama, kerajaan British meningkatkan bantuan kepada sekolah bantuan sebanyak 25 

peratus. Philip Loh Fook Seng pula menyatakan selepas berakhirnya Perang Dunia 

Pertama, adanya penambahan dana yang diperuntukkan untuk sekolah bantuan bagi 

merekrut guru yang lebih cekap dan pada masa yang sama menaik taraf latihan perguruan 

di sekolah Inggeris.93 Hal ini dibuktikan menerusi kajian ini. Brockman, iaitu Ketua 

Setiausaha NNMB dalam MMP yang berlangsung pada 13 Ogos 1918 menyatakan wang 

sebanyak $86,200.00 diperuntukkan bagi membangunkan sekolah bantuan di NNMB.94 

Bukan itu sahaja, peruntukan sebanyak $7,804.00 ditambah pada tahun 1918 bagi 

kegunaan sekolah bantuan. Hal ini dilakukan bagi menarik lebih ramai lagi guru Eropah 

dan guru tempatan untuk mengajar di sekolah bantuan.  

Lebih penting lagi, bantuan ini membolehkan guru kelas V yang memiliki kelayakan 

akademik yang paling rendah, iaitu tahun VII atau Junior Cambridge digalakkan untuk 

menduduki peperiksaan Senior Cambridge.95 Hal ini menyebabkan pada tahun 1920, 

                                                 

92 CO 576/22, Annual Report on Education in the Federated Malay States for the year 1920, Kuala Lumpur: Printed at the Federated 
Malay States Government Printing Office, 1921, hlm. 1. 
93 Pilip Loh Fook Seng, Seeds of Separatism: Educational Policy on Malaya 1874-1940, hlm. 62. 
94 Ch. Sec: 1727/1918, Federal Council. Minutes of Meeting of 13 August 1918 and Draft minutes of Meeting of 14 August 1918- 
from: Under Secretary, F.M. S Kuala Lumpur, Oktober, 1918, to: the Secretary to the High Commissioner  for the Malay States, 

Singapore. 
95 Ibid., hlm. 2. 

seramai 46 orang guru kelas V lulus peperiksaan Senior Cambridge dan secara tidak 

langsung melayakkan diri mereka untuk ke kelas IV, manakala selebihnya pula 

menghadiri Normal Class. Jadual 3.2 menunjukkan peningkatan bilangan guru tidak 

terlatih yang memiliki sijil Senior Cambridge di sekolah bantuan kerajaan Inggeris. 

 

Jadual 3.2: Peningkatan Guru Tidak Terlatih yang Memiliki Sijil Senior 

Cambridge, 1920-1928 

 
Negeri 1920 1921 1922 1923 1924 1925 1926 1927 1928 

Perak 22 24 21 23 28 23 26 27 30 

Selangor 17 21 11 15 11 17 22 19 14 

Negeri 

Sembilan 
2 3 5 2 4 9 12 9 15 

Pahang 0 0 0 0 0 0 0 0 0 

Jumlah 41 48 37 40 43 49 60 55 59 

Sumber: Annual Report of Education for the year 1920, 1921, 1922, 1923, 1924, 1925, 1926, 1927 and 

1928. 

 

Jadual 3.2, mendapati guru tidak terlatih di sekolah bantuan yang memiliki sijil Senior 

Cambridge adalah lebih tinggi di Perak berbanding di negeri lain. Hal ini kerana Perak 

merupakan negeri yang mempunyai bilangan sekolah bantuan kerajaan Inggeris yang 

terbanyak berbanding negeri yang lain.96 Pada tahun 1920, terdapat 15 buah sekolah 

bantuan di negeri Perak, diikuti oleh Selangor 12 buah, Negeri Sembilan (empat buah) 

serta Pahang (dua buah). Walau bagaimanapun, kerajaan British menawarkan bantuan 

kewangan yang terbesar kepada sekolah bantuan di Selangor berbanding sekolah bantuan 

di negeri yang lain. Hal ini kerana sekolah yang berkualiti hampir keseluruhannya 

tertumpu di Selangor berbanding di negeri yang lain. Misalnya, pada tahun 1920, 

Selangor menerima peruntukan sebanyak $245,818.00, diikuti oleh Perak sebanyak 

                                                 

96 Berikut adalah senarai nama sekolah bantuan di negeri Perak: ACS Ipoh; ACS Gopeng; ACS Kampar; ACS Tronoh; ACS Tapah; 

ACS Teluk Anson; ACS Parit Buntar; ACS Sitiawan; ACS Girls Ipoh; Treacher Girls, Taiping; St. Michael’s Ipoh, St. George’ 
Taiping; Convent Taiping; Convent Ipoh; St. Agnes School, Teluk Anson. Berikut adalah senarai nama sekolah bantuan di negeri 

Selangor: Methodist Boys’ Kuala Lumpur; Methodist Girls’ ACS Klang; St. John’s Kuala Lumpur; Convent Kuala Lumpur; St. 

Mary’s Girls’ Kuala Lumpur; Pudu English Shool, Kuala Lumpur; Victoria Institution Kuala Lumpur. Sebaliknya negeri Sembilan 
hanya mempunyai empat buah sekolah bantuan Inggeris iaitu ACS Port Swettenham; ACS Seremban; St. Paul’s Seremban; Convent 

Seremban. Negeri Pahang hanya mempunyai sebuah sekolah bantuan Inggeris iaitu ACS Raub. Lihat, CO 576/22,  Annual Report on 

Education in the Federated Malay States for the year 1920, hlm. 12. 

$109,468.18, dan Negeri Sembilan sebanyak $16,786.52 serta Pahang sebanyak 

$8600.95.97 

Selain itu, kajian ini juga mendapati bilangan guru terlatih di Perak yang memiliki 

sijil Senior Cambridge meningkat daripada 13 orang pada tahun 1920 kepada 50 orang 

pada tahun 1928. Seterusnya, bilangan guru terlatih yang memiliki sijil Senior Cambridge 

di Selangor pula meningkat daripada 37 orang pada tahun 1920 kepada 48 orang pada 

tahun 1928. Sementara itu, bilangan guru terlatih yang memiliki sijil Senior Cambridge 

adalah paling rendah di Negeri Sembilan. Hal ini dapat dibuktikan menerusi peningkatan 

bilangan guru terlatih daripada tiga orang pada tahun 1920 kepada lima orang pada tahun 

1928. Dalam hal ini, kajian ini mendapati tiga orang guru tidak terlatih di Anglo Chinese 

School Raub, Pahang mempunyai kelayakan akademik yang paling rendah. Keengganan 

guru Eropah untuk berkhidmat di Pahang disebabkan oleh faktor sistem pengangkutan 

yang agak mundur menyebabkan Pahang mempunyai bilangan guru tempatan yang 

terhad. 

Sementara itu, William Peel yang menjadi Ketua Setiausaha pada tahun 1927 

melaporkan gaji guru Eropah di NNMB dinaikkan lebih tinggi daripada guru Eropah di 

Empayar British lain dan usaha tersebut menjadi salah satu strategi untuk merekrut guru 

Eropah yang mempunyai kepakaran dalam beberapa mata pelajaran khas terutamanya 

Perdagangan, Perniagaan dan Prinsip Akaun.98 Misalnya, gaji guru lelaki Eropah yang 

berkhidmat di sekolah kerajaan Inggeris dinaikkan dari $400.00 kepada $800.00 termasuk 

Elaun Khas sebanyak $25 sebulan.99 Langkah ini dianggap penting untuk merekrut guru 

Eropah yang pakar dalam mata pelajaran Commercial. Hal ini dibuktikan daripada 

kenyataan Pesuruhjaya Tinggi, iaitu Sir Lawrence Guillemard seperti berikut: 

 

                                                 

97 CO 576/22,  Annual Report on Education in the Federated Malay States for the year 1920, hlm. 12. 
98 CO576/32, Federated Malay States, Annual Report for 1926, William Peel, Chief Secretary to Government Federated Malay States, 

Kuala Lumpur: Printed at the Federated Malay States Government Printing Office, 1927, hlm. 42. 
99 The Singapore Free Press and Mercantile Advertiser (1884-1942), 25 Jun 1925, hlm. 4. 

In addition to the 5 masters for general  subjects referred  to in that 

telegram, 5 Mathematical, 1 Science and 2 Commercial  Masters  are 

wanted  in the  near future, though  it is not desirable  that too large a 

number  should be sent  out in the same year, otherwise difficulties 

arise in connection with leave and promotion. I would ask therefore 

that recruitment of these Masters may be spread over 18 months or 2 

years if possible, but 2 Mathematical and 1 commercial Masters are 

urgently required in 1927 if they can be obtained.100 

 

Berdasarkan kenyataan di atas, ternyata mata pelajaran seperti Matematik dan 

Commercial dianggap penting di sekolah Inggeris. James Leasor menerusi kajiannya 

menyatakan aktiviti perdagangan pada zaman kerajaan British di negeri Melayu 

dijalankan hampir keseluruhannya oleh para peniaga Cina.101 Oleh itu, mata pelajaran 

Commercial dan Matematik dianggap penting untuk melahirkan lebih ramai lagi peniaga 

Cina di NNMB. Dalam erti kata yang lain, permintaan yang tinggi terhadap keperluan 

mata pelajaran ini menyebabkan William Peel, iaitu Ketua Setiausaha menaikkan gaji 

guru Eropah yang mempunyai kepakaran dalam mata pelajaran berkenaan pada tahun 

1927.102 Jelaslah bahawa, pertumbuhan dan pembangunan ekonomi mempengaruhi 

perbezaan gaji yang ketara antara guru di sekolah Inggeris. 

Kajian ini mendapati Ketua Setiausaha pada tahun 1920, iaitu W. George Maxwell 

ada melaporkan mengenai hasrat kerajaan British yang ingin menyediakan sistem 

pendidikan Inggeris kepada murid-murid Melayu yang bijak yang tinggal di kawasan luar 

bandar. Sementara itu, murid-murid Melayu yang lemah yang tinggal di kawasan luar 

bandar pula disediakan sistem pendidikan vernakular Melayu. Pada masa yang sama, 

Maxwell menjelaskan bagi memperbaik taraf hidup masyarakat Melayu di kawasan luar 

bandar, kurikulum yang disediakan di sekolah vernakular Melayu lebih menjurus kepada 

pendidikan teknikal dan perindustrian. Usaha ini hanyalah untuk memastikan anak 

                                                 

100 C O 273/536/11, Education Appointment of European Masters, from: Sir Lawrens Guillmard, 22 March, 1927 to: L.C.M.S. Amery, 

Colonial Office.  
101 James Leasor, Singapore: The Battle that Changed the World, United Kingdom: House of Stratus, 2001, hlm. 50. 
102 CO 576/32, Federated Malay States, Annual Report for the year 1926, William Peel, Chief Secretary to Government Federated 

Malay States, Kuala Lumpur: Printed at the Federated Malay States Government Printing Office, 1927, hlm. 42. 

nelayan atau petani menjadi lebih bijak berbanding ibu bapa mereka.103 Dapatan kajian 

ini ternyata bertentangan dengan kenyataan yang pernah dikemukakan oleh Khairi bin 

Ariffin yang menyatakan kerajaan British langsung tidak menyediakan sistem pendidikan 

Inggeris kepada anak petani Melayu kerana mahu mengekalkan kehidupan anak Melayu 

yang tinggal di kawasan luar bandar dan seterusnya menghalang anak Melayu daripada 

bersaing dengan anak raja Melayu bagi mendapatkan pendidikan istimewa di Maktab 

Melayu Kuala Kangsar.104  

Di samping itu, pelantikan Lady Supervisor pula bertujuan membangunkan sistem 

pendidikan vernakular Melayu perempuan. Hal ini menyebabkan purata pendaftaran 

murid turut meningkat daripada 1,620 orang pada tahun 1920 kepada 1,981 orang pada 

tahun 1921. Menerusi laporan tahunan 1921, Lady Supervisor melaporkan walaupun pada 

mulanya kanak-kanak perempuan Melayu lambat mempelajari kaedah-kaedah baharu 

dalam kelas menjahit, namun prestasi mereka bertambah baik dalam mata pelajaran 

Aritmetik dan kemahiran jahit-menjahit.105 E. C. H. Wolff dalam laporannya menyatakan 

guru perempuan Melayu juga berpeluang menambah kemahiran dan bakat dan bakat 

dalam kerja menjahit dan hal ini dapat dijelaskan seperti berikut: ‘Drawn-thread work 

and white embroidery are becoming popular and many teachers show skill in drawing 

their own designs and patterns.’106  

Pada tahun 1935, bilangan sekolah vernakular Melayu perempuan meningkat kepada 

82 buah kesemuanya. Daripada bilangan berkenaan, sebanyak 62 buah sekolah terletak 

di Perak, tujuh di Selangor, lapan di Negeri Sembilan, dan lima di Pahang. Purata 

pendaftaran murid pula meningkat kepada 5,634 orang. Pada tahun 1935, mutu kerja 

tangan murid-murid perempuan dilaporkan semakin meningkat dan kanak-kanak 

                                                 

103  CO 576/22, Federated Malay States, Annual Reports for the year 1920, Kuala Lumpur: Printed at the Federated Malay States 

Government Printing Office, 1921, hlm. 13. 
104  Khairi Bin Ariffin, ‘Dasar Kolonial British Terhadap Pendidikan Melayu di Tanah Melayu, 1900-1957’, Tesis Ph.D, Jabatan 
Sejarah, Universiti Malaya, 2009, hlm. 20. 
105  CO 576/24, Federated Malay States, Annual Report on Education in the Federated Malay States for the year 1921, hlm. 7. 
106  Ibid. 

perempuan Melayu dari Bukit Chandan, Perak juga diajar untuk membuat tembikar dari 

pukul 8.30 pagi hingga 12.30 tengah hari. Sebaliknya, kerja jahit-menjahit dan kerja 

tangan diberi tumpuan di sekolah vernakular Melayu perempuan di Selangor dan kanak-

kanak perempuan Melayu Selangor sering kali memenangi hadiah dalam pertandingan. 

Secara keseluruhannya, Ketua Setiausaha memainkan peranan yang besar dalam 

meningkatkan mutu pelajaran sama ada di sekolah Inggeris mahupun di sekolah 

vernakular Melayu. Pelantikan Chief Inspector of English Schools dan Lady Supervisor 

memudahkan sekolah Inggeris dan sekolah vernakular Melayu perempuan berkembang 

dengan pesat. Tambahan lagi, pemantauan dan pemeriksaan yang telus bukan sahaja 

membantu meningkatkan pencapaian murid-murid dalam peperiksaan, bahkan membantu 

meningkatkan kelayakan akademik dalam kalangan murid di sekolah Inggeris dan 

sekolah vernakular Melayu perempuan.  

  

Peranan Guillemard 

Pesuruhjaya Tinggi memainkan peranan yang penting dalam skim gaji dan skim 

pencen yang melibatkan guru Eropah. Pada tahap ketiga ini, Pesuruhjaya Tinggi memberi 

perhatian yang serius dalam merekrut guru Eropah yang benar-benar berkualiti bagi 

sekolah kerajaan Inggeris dan sekolah bantuan Inggeris. Hal ini dijelaskan oleh Guillmard 

menerusi surat yang dihantarnya kepada pegawai di Pejabat Tanah Jajahan seperti yang 

berikut: 

With reference to your telegram of 26th May unable to consider 

Australian candidates in the absence of a personal interview which 

is considered very desirable. Also two do not appear to possess a 

degree or Froebel certificates.107 

 

                                                 

107 CO 273/535/3, Vacancies for European Mistresses, from: Guillmard, High Commissioner, 22 July, 1927 to: L.C.M.S. Amery, M. 

P, Colonial Office.  

Berdasarkan kenyataan di atas, ternyata guru Eropah yang memohon untuk mengajar 

di NNMB perlu menjalani sesi temu duga. Sesi temu duga itu dikendalikan di Tanah 

Melayu atau London, bahkan sesi temu duga itu juga diletakkan di bawah kawalan 

Pengarah Pelajaran.108 Dalam hal ini, mana-mana calon guru Eropah yang tidak 

menunjukkan sijil perguruan (Froebel Certificate) atau ijazah universiti menyebabkan 

keputusan temu duga mereka digagalkan. Misalnya, Juanita George dan J. Peton yang 

digagalkan kerana tidak menunjukkan sijil perguruan dan ijazah universiti.109 

Seterusnya, Guillemard juga memastikan guru Eropah menerima gaji yang tinggi. Hal 

ini menyebabkan guru Eropah menerima gaji pada nilai paun sterling. Pertukaran gaji 

pada nilai paun sterling membolehkan guru Eropah menerima pertambahan gaji sebanyak 

20 peratus. Hal ini bukan sahaja mengurangkan beban guru Eropah, malah dapat 

mengekalkan mereka supaya terus berkhidmat dalam tempoh yang agak lama. Tambahan 

pula, pertukaran nilai gaji dalam nilai paun sterling juga menguntungkan guru yang 

berkahwin. Hal ini disebabkan oleh elaun perkahwinan sebanyak 20 peratus juga 

ditambah supaya gaji guru yang berumah tangga lebih tinggi daripada guru bujang.  

Sementara itu, usaha-usaha ke arah memartabatkan pendidikan masyarakat Melayu 

dilakukan selepas Perang Dunia Pertama, malah usaha-usaha tersebut turut dilakukan 

oleh para pegawai tempatan British dan raja Melayu. Philip Loh Fook Seng menerusi 

kajiannya juga ada menyentuh perihal kesedaran raja Melayu terhadap pencerobohan dan 

keuntungan yang dinikmati oleh kerajaan British di negeri mereka. Oleh itu, demi 

menjaga hubungan baik dengan raja Melayu, maka Guillemard memupuk konsep 

kedaulatan raja Melayu dan pada masa yang sama mengamalkan dasar desentralisasi 

dalam pentadbirannya.110 Philip Loh Fook Seng juga berpendapat dasar ini memberikan 

ruang kepada peningkatan bilangan anak Melayu yang celik huruf untuk menyambung 

                                                 

108 Ibid. 
109 Ibid. 
110 Philip Loh Fook Seng, Seeds of Separatism: Educational Policy in Malaya 1874-1940, hlm. 74. 

pengajian di sekolah Inggeris supaya mereka dapat berkhidmat di jabatan-jabatan 

kerajaan. 

Kesimpulannya, Pesuruhjaya Tinggi sentiasa berusaha untuk memastikan kebajikan 

guru Eropah terjaga. Hal ini dianggap penting dalam usaha meningkatkan mutu sistem 

pendidikan di sekolah Inggeris, SITC dan Maktab Perguruan Perempuan Melayu Melaka. 

Selain itu, Pesuruhjaya Tinggi menjaga hubungan yang baik dengan raja Melayu demi 

menjaga kepentingan kerajaan British di NNMB. Hubungan yang baik ini juga 

menyebabkan jurang perbezaan antara sekolah Inggeris dengan sekolah vernakular 

Melayu dirapatkan. 

 

Peranan R. O. Winstedt 

Richard Olaf Winsedt dilahirkan pada 2 Ogos 1878, di North Parade, Oxford. 

Faktor persekitaran yang dikelilingi pusat-pusat pengajian tinggi, membuatkan kedua-dua 

ibu bapanya begitu menitikberatkan pelajaran untuk anak-anak mereka. Justeru itu, 

Winstedt dihantar ke Magdalen College School, dimana beliau belajar disana sehingga 

Tingkatan Enam. Seterusnya, Winstedt melanjutkan pelajaran ke New College di 

Oxford.111 Ketika zaman remajanya beliau lebih banyak menghabiskan masanya dengan 

membaca buku-buku pelajaran dan buku-buku berbentuk novel dan puisi. Pada tahun 

1899 Winstedt mendapat tempat kedua dengan kepujian dalam peperiksaan yang 

diambilnya dan layak menerima anugerah ‘Literae Humaniores’.  

Winstedt tiba di Tanah Melayu pada bulan Oktober 1902. Sepanjang 

perkhidmatannya di Tanah Melayu, beliau pernah memegang beberapa jawatan penting 

antaranya sebagai kadet Malayan Sivil Service (MCS) di Pejabat Setiausaha Kerajaan 

Negeri di Taiping (1902), Penolong Nazir Sekolah Perak (1903), Pegawai Imigresen 

Daerah Kerian (1904), Timbalan Pengarah Pelajaran (1916-1919), Pengarah Pelajaran di 

                                                 

111 Muhammad Haji Salleh, Richard Winstedt Sarjana atau/dan Penulis Kolonial? Akademika 39, Julai 1991, hlm. 19. 

NNS dan NNMB (1920-1930), seterusnya pula sebagai Penasihat Umum Kerajaan Johor 

antara tahun 1931 sehingga 1935. 

Terdapat beberapa orang pengkaji yang pernah membincangkan perihal 

sumbangan Winstedt terhadap sistem pendidikan vernakular Melayu. Antaranya ialah 

Awang Had Salleh, Philip Loh Fook Seng dan Mohd. Zamberi Abdul Malik. Manakala 

Yuslan Bin Ibrahim dalam kajiannya menyatakan bahawa pengalaman yang luasnya 

mengenai adat resam, budaya dan bahasa Melayu, telah membolehkannya beliau dilantik 

sebagai Timbalan Pengarah Pelajaran di NNS dan NNMB pada 1916.112 Kemudiannya 

beliau ditugaskan ke Jawa dan Filipina bagi mengkaji sistem pendidikan disana. 

Sekembalinya Winstedt dari Pulau Jawa dan Filipina, beliau telah mengubah sistem 

pendidikan vernakular Melayu di Tanah Melayu secara drastik.113  Kajian Yuslan juga 

mendedahkan Winstedt mengadakan hubungan yang baik dengan Zainal Abidin Ahmad 

atau Zaaba untuk mendapatkan penjelasan dari Zaaba mengenai pelbagai aspek yang ada 

hubungkaitnya dengan adat dan kepercayaan orang Melayu.114 Pada masa yang sama, 

Winstedt memberi galakkan kepada Za’aba supaya menjadi The Straits Branch, Royal 

Asiatic Society dan menulis rencana-rencana mengenai kebudayaan Melayu.115 Naib 

Presiden Bukan itu sahaja, Winstedt juga menawarkan hadiah yang lumayan kepada para 

pelajar Maktab Melayu Kuala Kangsar yang mengumpulkan pantun-pantun Melayu 

lama.116 

Awang Had Salleh secara sepintas lalu menyatakan Winstedt bertanggungjawab 

terhadap pembangunan sistem pendidikan Inggeris di NNMB dalam kalangan murid 

                                                 

112 Yuslan Bin Ibrahim, ‘Sir Richard Winstedt: Tinjauan Terhadap Penglibatannya di Tanah Melayu Era Kolonial’, Latihan Ilmiah, 

B.A., Jabatan Sejarah, Universiti Malaya, sesi 2000/2001, hlm. 15. 
113 Sir Richard Winstedt, Start from Alif: Count from One, An Autobiographical Memoire, Oxford University Press 1969, hlm. X. 
114 Za’ba dilahirkan pada 16 September 1895 di Kampung Bukit Kerdas, Batu Kikir, Jempol dalam daerah Kuala Pilah, Negeri 

Sembilan. Sejak kecil, beliau belajar agama dengan ayahnya dan juga guru agama di Masjid Linggi. Selain itu, semasa belajar di 

Linggi, beliau didedahkan membaca hikayat dan syair lama. Bhan-bahan ini diperoleh dengan meminjam daripada orang tua-tua di 
Linggi dan juga guru-gurunya. 
115 Adnan Haji Nawang, Za’ba, Patriot dan Pendeta Melayu, Kuala Lumpur: Jabatan Sejarah, 1960. hlm. 79. 
116 Yuslan Bin Ibrahim, ‘Sir Richard Winstedt: Tinjauan Terhadap Penglibatannya di Tanah Melayu Era Kolonial’, hlm. 1   

Melayu.117 Zamberi pula menyatakan bahawa Raja Chulan merupakan kawan baik 

kepada Winstedt semasa berada di Tanah Melayu. Faktor ini menyebabkan Raja Chulan 

mudah untuk mengambil inisiatif dalam membangunkan sistem pendidikan Inggeris 

dalam kalangan murid Melayu.118 Hal ini dijelaskan dengan lebih mendalam semasa 

penjelasan mengenai peranan Raja Chulan. Sebaliknya, Philip Loh Fook Seng menerusi 

kajiannya menyatakan bahawa Winstedt bertindak berat sebelah terhadap sistem 

pendidikan vernakular Melayu.119 

Walau bagaimanapun, kajian ini mendapati bahawa kebajikan guru Melayu dijaga 

terutamanya dari aspek skim kemasukan, skim gaji, skim latihan dan perkhidmatan 

perguruan, dan skim pencen sebaik sahaja Winstedt dilantik sebagai Penolong Pengarah 

Pelajaran dan Pengarah Pelajaran. Winstedt memastikan gaji guru sekolah vernakular 

Melayu lebih tinggi daripada guru di sekolah Tamil dan Cina demi menjaga hati sultan-

sultan dan guru Melayu. Langkah-langkah ini dilaksanakan dengan mengurangkan gaji 

guru sekolah Tamil dan Cina berbanding gaji guru sekolah vernakular Melayu. 

Berdasarkan skim gaji yang disemak pada tahun 1924, gaji Guru Besar sekolah 

vernakular Melayu adalah lebih tinggi daripada gaji Guru Besar sekolah vernakular Tamil 

dan Cina.120 Gaji maksimum yang boleh diperoleh oleh seseorang Guru Besar sekolah 

vernakular Melayu adalah sebanyak $100.00 berbanding seseorang Guru Besar terlatih 

sekolah vernakular Tamil yang hanya menerima gaji sebanyak $35.00-A$2.50-$50.00, 

manakala seseorang Guru Besar sekolah vernakular Cina pula menerima gaji bulanan 

sebanyak $50.00.121 Selain itu, Guru Besar sekolah vernakular Tamil menerima kenaikan 

                                                 

117 Awang Had Salleh, Pelajaran dan Perguruan Melayu di Malaya Zaman British: Dengan Rujukan Khas Kepada Sultan Idris 

Training College, hlm. 145. 
118 Mohd. Zamberi Abdul Malik, Sir Richard Olaf Winstedt: Orientalis atau Sarjana, hlm.  34. 
119  Philip Loh Fook Seng, Seeds of Separatism: Educational Policy in Malaya 1874-1940, hlm. 29-30. 
120 Pada tahun 1923, gaji guru pelawat di sekolah Tamil  di negeri Perak adalah $45 berbanding guru Pelawat Melayu di Perak 
menerima gaji bulanan sebanyak $105 disamping elaun pengangkutan sebanyak $60; Guru Besar di sekolah Tamil di Perak menerima 

gaji bulanan sebanyak $33 berbanding Guru Besar di sekolah vernakular Melayu yang menerima gaji bulanan sebanyak $75 serta 

elaun pengangkutan sebanyak $20; Guru Penolong di sekolah Tamil menerima gaji sebanyak   $20  manakala guru terlatih Melayu 
dari Kelas IIA menerima gaji bulanan sebanyak $39 selain elaun pengakutan sebanyak $20. Lihat, Perak List of Establishment 1923, 

FMS, State of Perak list of establishment of 1923, hlm.19-33. 
121  Sel.Sec:148/1925, Establishment List 1925, Education Department, from: Inspector of Schools, Selangor, 8.1.1925.  

gaji tahunan sebanyak $2.50 sahaja berbanding Guru Besar sekolah vernakular Melayu 

yang menerima kenaikan gaji tahunan sebanyak $5.00.122 Guru Besar sekolah vernakular 

Cina pula tidak disediakan sama ada kenaikan gaji tahunan mahupun gaji maksimum.  

Selain itu, guru Melayu turut menerima bantuan berbentuk rumah yang dibina 

bercirikan rumah tradisional dan permohonan pinjaman semasa berada di bawah 

pimpinan Winstedt. Lebih penting lagi, rumah guru yang diberikan kepada guru Melayu 

dipengaruhi oleh skim gaji yang diterima oleh mereka. Misalnya, guru Melayu yang 

menerima gaji bulanan melebihi $180.00 boleh mendapat kuarters kelas VI, guru Melayu 

yang menerima gaji bulanan daripada $140.00 hingga $180.00 boleh mendapat kuarters 

kelas VII, guru Melayu yang menerima gaji bulanan daripada $95.00 hingga $140.00 

boleh mendapat kuarters kelas VIII, guru Melayu yang menerima gaji bulanan daripada 

$70.00 hingga $95.00 boleh mendapat kuarters kelas IXA, dan guru Melayu yang 

menerima gaji kurang daripada $70.00 boleh mendapat kuarters kelas VIIB.  

Berdasarkan perbincangan di atas, jelas Winstedt memastikan guru Melayu 

menerima layanan yang baik berbanding guru sekolah vernakular Tamil dan guru sekolah 

vernakular Cina. Inisiatif yang ditunjukkan oleh Winstedt juga menyebabkan guru pelatih 

turut didedahkan kepada ilmu pengetahuan yang tinggi berbanding guru pelatih pada 

tahun-tahun sebelumnya. 

 

Peranan O. T. Dussek 

O. T. Dussek dilahirkan di Surrey, England pada 16 November 1886 dan menamatkan 

pengajiannya di Eastbourne College dan London University.123 Beliau pernah berkhidmat 

sebagai guru penolong di High School Malacca (1912), Pengetua Maktab Perguruan 

Melayu Melaka (1915 - 1922), Pengetua SITC (1922 -1936), dan Penolong Pengarah 

                                                 

122  Ibid. 
123 Awang Had Salleh, Pelajaran dan Perguruan Melayu di Malaya Zaman British: Dengan Rujukan Khas Kepada Sultan Idris 

Training College, hlm. 145. 

Pelajaran (1924).124 O. T. Dussek menggunakan bahasa, bangsa dan agama untuk 

menimbulkan sentimen orang Melayu supaya menyedari nasib mereka di Tanah Melayu. 

Pada masa yang sama, beliau mengambil berat tentang nasib dan taraf hidup atau ekonomi 

orang Melayu malah berusaha untuk membantu orang Melayu memperbaiki taraf hidup 

mereka. Beliau berpendapat untuk menyelamatkan nasib masyarakat Melayu, 

perindustrian kraf tangan luar bandar harus diperkenalkan. Hal ini dapat dibuktikan 

menerusi laporan O. T. Dussek seperti berikut: 

 

Is it too late to save him? Probably it is, but the effort must be made 

nevertheless. There are signs of slight improvement in Agriculture; 

but this alone cannot save him. Agriculture must be supplemented 

with other work from which profit is derived. Village Industries are 

suggested as the solution. The necessity for encouraging Village 

Industries appears to have been recognised in very recent years, if 

one can judge by present-day activity in the Education Department. 

A craft can most effectively be created or revived through the 

schools, and assuming that craft-work in schools is definitely 

vocational, it only remains to select crafts suitable for various parts 

of the country. 125 

 

 

Berdasarkan kenyataan di atas, Dussek mengambil berat tentang kehidupan 

masyarakat Melayu. Dussek berpendapat bahawa perindustrian desa kraf tangan boleh 

meningkatkan pendapatan masyarakat Melayu di kawasan luar bandar. Oleh itu, beliau 

membuat lawatan ke England dan Eropah pada tahun 1934 untuk mempelajari industri 

desa kraf tangan dan mengajarkannya kepada guru pelatih di SITC. Dussek mempelajari 

kaedah membuat pottery kunstgewerbe dari desa kecil di Jerman dan 

memperkenalkannya di Sultan Idris Training College Art School.126 Bukan itu sahaja, 

beliau melawat beberapa industri desa yang menghasilkan kerja-kerja tekstil di Jerman. 

Daripada laporan beliau, dapat dikenal pasti bahawa beliau mahu masyarakat Melayu 

                                                 

124 Ibid. 
125 SUK.S. 298/1934, Report Mr. O.T.Dussek Upon His Tour In England And The Continent Relative To The Question Of Rural Crafts 

in Malaya, From: Director of Education S.S. & F.M.S, Singapore, 14.4.1934, to: British Resident Selangor. 
126 Ibid. 

terlibat dalam perindustrian desa yang bertujuan memperbaik taraf hidup mereka, iaitu 

sama seperti penduduk kampung di England dan juga di Jerman.  

Dussek meminta kerajaan British untuk menubuhkan dua buah sekolah teknik di SITC, 

iaitu satu untuk tembikar dan satu lagi untuk tekstil yang menelan belanja sebanyak 

$3,000.00.127 Beliau juga mahu kedua-dua sekolah berkenaan diletakkan di bawah 

naungan Guru Besar. Selain itu, beliau juga mencadangkan supaya kerajaan melindungi 

kedua-dua industri daripada duti import kecil. Lebih penting lagi, laporan Dussek 

dibincangkan dalam Persidangan Residen-residen British pada 2 Ogos 1934. Hasilnya, 

kerajaan British di Perak bersetuju untuk memperuntukkan sebanyak $5,000.00 bagi 

membangunkan kedua-dua industri desa berkenaan di SITC.128 Walaupun Awang Had 

Salleh ada membincangkan perihal Dussek menerusi kajiannya, namun beliau didapati 

langsung tidak membincangkan perihal lawatan Dussek ke Eropah yang semata-mata 

bertujuan membangunkan sistem ekonomi masyarakat Melayu yang tinggal di kawasan 

luar bandar. 

Selain itu, kajian ini mendapati Dussek mencuba untuk menjual rekod peti nyanyi 

Melayu (Malay gramophone records) yang dihasilkan oleh guru pelatih Melayu SITC di 

Pejabat Tanah Jajahan.129 Langkah ini diambil untuk membantu menambahkan punca 

pendapatan guru pelatih Melayu di SITC. Beliau mempromosikan rekod peti nyanyi 

Melayu di Pejabat Tanah Jajahan (PTJ) dan meminta supaya dijadikan bahan pengajaran 

bahasa Melayu di London.130 Dussek berpendapat melalui bahan pengajaran berkenaan, 

para peladang Eropah, para mubaligh Kristian dan para pegawai tempatan British mudah 

untuk mempelajari bahasa Melayu sebelum berangkat ke Tanah Melayu. Walau 

bagaimanapun, usaha beliau tidak berjaya kerana meletusnya Perang Dunia Kedua. 

                                                 

127 Ibid. 
128 Ibid. 
129 CO 1045/301, London University Institute of Education: Correspondence with O. T. Dussek, from: Mr. Cox, Education Adviser, 
Colonial Department, 15.7.1941. 
130 Ibid. 

Ternyata jelas di sini bahawa Dussek mengambil langkah-langkah untuk memperbaik 

kedudukan ekonomi masyarakat Melayu dan merapatkan jurang perbezaan antara guru 

sekolah Inggeris dengan guru sekolah vernakular Melayu. 

 

Peranan Raja Melayu dan Bangsawan Melayu 

Sebagaimana yang dibincangkan dalam tahap pertama dan tahap kedua, raja Melayu 

terutamanya Sultan Idris memberi penekanan yang serius terhadap aspek pendidikan 

vernakular Melayu sejak NNMB ditubuhkan pada tahun 1896. Sultan Idris memainkan 

peranan yang besar dalam pelantikan Winstedt sebagai Penolong Pengarah Pelajaran dan 

penubuhan Maktab Perguruan Melayu Matang. Sumbangan ini bukan sahaja 

menyebabkan kerajaan British memberi perhatian terhadap kebajikan guru dan pelajar 

Melayu malah meningkatkan mutu pendidikan di sekolah vernakular Melayu dan Maktab 

Perguruan Melayu. Bahagian ini mengupas keterlibatan Raja-raja Melayu dan bangsawan 

Melayu terutamanya Raja Chulan dan raja Melayu (Sultan Selangor, yang Di Pertua 

Negeri Sembilan dan Sultan Perak) yang memastikan anak Melayu menerima pendidikan 

yang berkesan di sekolah Inggeris dan sekolah vernakular Melayu. 

 

Peranan Raja Chulan 

Raja Chulan dilantik sebagai ahli tidak rasmi dalam MMP pada tahun 1924 kerana 

baginda mempunyai latar belakang golongan aristokrat dan berpendidikan Inggeris.131 

Kajian ini mendapati bahawa pelantikan Raja Chulan sebagai ahli tidak rasmi pada tahun 

1924 memberikan kesan yang besar kepada pembangunan sistem pendidikan Melayu. 

                                                 

131 Raja Chulan Ibni Almarhum Sultan Abdullah Muhammad Shah Habibullah dilahirkan pada 1 Julai 1869 di Tanjong Brambang dan 

meninggal dunia pada 10 April 1933. Beliau berkhidmat sebagai penjawat awam mulai tahun 1886 di Pejabat Setiausaha Kerajaan 

Perak sebelum dilantik menjadi Settlement Officer Larut (1890). Beliau juga pernah pernah menjadi Pemangku Pemungut Hasil Tanah 

Kuala Kangsar, Penolong Pegawai Daerah Selama dan Pegawai Daerah Hulu Perak. Pada tahun 1907, beliau menjadi ahli MMN 
Perak dan bersara daripada perkhidmatan kerajaan pada tahun 1911. Beliau kemudiannya menjadi ahli tidak rasmi Majlis Mesyuarat 

Persekutuan (MMP) pada tahun 1924. Beliau dikurniakan gelaran Raja di Hilir oleh Sultan Perak pada 1 Disember 1920. Bersama-

sama dengan Sultan Iskandar ibni Sultan Idris, Tuanku Muhammad ibni Yamtuan Antah dan Datuk Abdullah Haji Dahan, Raja Chulan 
merupakan individu penting di sebalik penubuhan Rejimen Melayu Diraja pada tahun 1933. Lihat, Noraini Binti Mohamad Hassan, 

‘Kesihatan dan Perubatan di Negeri Melayu Bersekutu, 1896-1941’, Tesis Ph.D, Jabatan Sejarah, Universiti Malaya, Kuala Lumpur, 

2013, hlm. 181. 

Walaupun Ramlah Adam didapati ada menyentuh perihal peranan yang dimainkan oleh 

Raja Chulan secara sepintas lalu dalam membangkitkan kelemahan-kelemahan sistem 

pendidikan vernakular Melayu dalam MMP, namun kajian ini akan cuba menjelaskan 

perihal langkah-langkah yang diambil oleh baginda dalam usaha untuk meningkatkan 

mutu sistem pendidikan masyarakat Melayu secara lebih mendalam.132 Selain itu, kajian 

ini juga memperlihatkan kehadiran guru berbangsa Melayu di sekolah Inggeris akibat 

perkembangan sistem pendidikan Inggeris dalam kalangan murid Melayu. 

Sementara itu, kajian ini mendapati bahawa sistem pendidikan Inggeris 

berkembang dengan pesat dalam kalangan murid Melayu selepas Raja Chulan dilantik 

menjadi ahli tidak rasmi dalam MMP. Laporan yang dikeluarkan dalam prosiding MMP 

yang bertarikh 28 Februari 1927 menyatakan perihal pendidikan percuma yang diberikan 

kepada murid-murid lepasan sekolah vernakular Melayu di sekolah bantuan dan sekolah 

kerajaan Inggeris. Misalnya, pada tahun 1926, sebanyak 563 tempat percuma disediakan 

untuk murid-murid Melayu di sekolah kerajaan Inggeris, manakala sebanyak 393 tempat 

percuma pula disediakan di sekolah bantuan Inggeris. Penyediaan tempat percuma yang 

lebih banyak untuk murid-murid Melayu di sekolah Inggeris menunjukkan Raja Chulan 

mahu murid-murid Melayu bersaing dengan bangsa-bangsa lain untuk mendapatkan 

pekerjaan yang baik.  

Tambahan pula, Raja Chulan turut memastikan murid-murid Melayu mencapai 

tahap pendidikan yang tinggi di sekolah Inggeris. Hal ini dapat dibuktikan menerusi 

pencapaian murid-murid Melayu dalam peperiksaan Senior Cambridge. Kajian ini 

mendapati, dalam tempoh 1927 hingga tahun 1929, bilangan murid Melayu yang lulus 

peperiksaan Senior Cambridge adalah lebih tinggi di negeri Perak iaitu sebanyak 38 orang 

diikuti 16 orang dari Selangor, 10 orang dari Negeri Sembilan dan empat orang dari 

                                                 

132 Ramlah Adam, Maktab Melayu Melaka 1900-1922, hlm. 15. 

Pahang.133 Hal ini secara tidak langsung memberikan ruang kepada kewujudan guru 

berbangsa Melayu di sekolah Inggeris. Misalnya, pada tahun 1929, terdapat seramai 

sembilan orang guru berbangsa Melayu di sekolah Inggeris di negeri Perak diikuti enam 

orang masing-masing di negeri Selangor dan Negeri Sembilan dan tiada guru berbangsa 

Melayu di sekolah Inggeris di negeri Pahang. Hal ini berpunca daripada ketiadaan guru 

Eropah di negeri Pahang yang memberikan impak yang negatif kepada perkembangan 

guru berbangsa Melayu di Pahang.  

Tambahan pula, guru berbangsa Melayu di sekolah Inggeris di NNMB digunakan 

untuk membimbing murid-murid Melayu dari aspek menulis karangan bahasa Melayu 

yang berkualiti di sekolah Inggeris. Terdapat dua sebab kelas Bahasa Melayu diberi 

penekanan di sekolah Inggeris. Pertama, kemahiran menulis esei dalam bahasa Melayu 

memudahkan murid-murid Melayu untuk menulis karangan dalam bahasa Inggeris kelak. 

Kedua, untuk memudahkan penterjemahan semua dokumen berbahasa Inggeris ke dalam 

bahasa Melayu.134 Jelasnya, kemasukan murid-murid Melayu di sekolah Inggeris bukan 

sahaja dapat menjamin masa depan murid-murid Melayu, bahkan menguntungkan 

kerajaan Inggeris kerana tenaga kerja mereka diperlukan dalam penterjemahan semua 

dokumen berbahasa Inggeris ke dalam bahasa Melayu. 

Walau bagaimanapun, bilangan guru berbangsa Melayu di NNMB adalah rendah 

berbanding di Johor. Hal ini dapat dibuktikan menerusi laporan E. C. H. Wolff yang 

menyatakan hampir keseluruhan guru di sekolah Inggeris di Johor merupakan guru 

berbangsa Melayu, malah guru berbangsa Cina dan India adalah sangat kurang di negeri 

berkenaan.135 Hal ini berlaku kerana Johor memberikan keutamaan kepada murid-murid 

Melayu untuk memasuki sekolah Inggeris berbanding murid-murid bukan Melayu. 

                                                 

133 CO 576/40, Proceedings of the Federal Council of the Federated Malay States for the year 1930, Kuala Lumpur: Printed at the 

Federated Malay States Government Printing Office, 1931, hlm. B68. 
134 Sel.Sec: 5146/1919,  Scheme for Teaching English and Malay Concurrently in the English Schools, from: Chairman Board of 
Governans, Taiping, 13 Disember 1919, to: British Resident Selangor. 
135 CO 717/14/56667, Teaching of English Concurrently With Malay in English Schools, from: E. C. H. Woll (Acting Director of 

Education), 15 Oktober 1921, to: Guilmmard, High Commissioner. 

Dalam hal ini, 90 peratus murid di sekolah Inggeris terdiri daripada murid-murid 

berbangsa Melayu, manakala hanya lima hingga 10 peratus sahaja peratusan murid bukan 

Melayu.136 Hal ini dibuktikan dengan empat buah sekolah vernakular Melayu di Johor 

menggunakan bahasa Melayu dan bahasa Inggeris sebagai bahasa pengantar. Misalnya, 

dua buah sekolah di Johor Bahru, sebuah di Muar, dan sebuah lagi di Batu Pahat. Terbukti 

di sini walaupun pada tahap ketiga kerajaan British di NNMB memberikan peluang 

kepada masyarakat Melayu belajar di sekolah Inggeris, namun peluang yang diberi 

bukanlah seperti di Johor.  

Selain itu, Winstedt menerusi laporan tahunannya menyatakan Raja Chulan terlibat 

dalam persidangan bersama dengan Penolong Nazir Sekolah Melayu diadakan di SITC 

pada Ogos 1924. Menerusi laporan berkenaan, Winstedt membincangkan perihal 

penglibatan Raja Chulan yang menunjukkan minat dan kesungguhan untuk berkongsi 

idea, bertukar-tukar pendapat, dan berbincang dalam persidangan berkenaan bagi 

menghasilkan buku-buku teks yang lebih berkualiti pada tahun 1924. Selain itu, kajian 

ini juga mendapati Raja Chulan memastikan calon guru SITC diletakkan di bawah jagaan 

pegawai dari Jabatan Koperasi dan kakitangan SITC agar buku-buku teks yang mereka 

terima benar-benar berkualiti.137  

Berdasarkan perbincangan di atas, kehadiran seseorang individu daripada golongan 

aristokrat yang mempunyai ilmu pengetahuan tinggi dalam bahasa Inggeris dan bahasa 

Melayu dalam MMP membolehkan murid-murid Melayu menerima pendidikan yang 

berkualiti di sekolah Inggeris. Tambahan lagi, SITC dan MPPMM menerima tenaga 

pengajar Eropah yang berkualiti dalam bidang pertanian dan kraf tangan. Keprihatinan 

Raja Chulan terhadap bangsa Melayu bukan sahaja menyebabkan masyarakat Melayu 

                                                 

136 Ibid. 
137 Federated Malay States, Shorthand Report of the Proceedings of the Federal Council, 28th February, 1927, hlm. B68. 

berpeluang untuk belajar bahasa Inggeris, malah mereka berpeluang untuk memperbaik 

taraf kehidupan mereka supaya tidak ketinggalan berbanding golongan imigran. 

Peranan Sultan Alaeddin Sulaiman Shah Ibni Almarhum Raja Muda Musa  

Sultan Alaeddin Sulaiman Shah Ibni Almarhum Raja Muda Musa merupakan 

Sultan yang memerintah negeri Selangor dari tahun 1898 hingga 1938. Baginda adalah 

Sultan Selangor ke-5 iaitu selepas kemangkatan Sultan Abdul Samad. Baginda adalah 

putera kepada Raja Muda Musa dan dilahirkan pada tahun 1896 di Kuala Selangor. 

Baginda dikenali sebagai Raja Sulaiman sebelum dimahkotai sebagai Sultan. Ketika 

mudanya, baginda pernah melanjutkan pelajaran di Raffles School, dan Raja School, 

Selangor.138 

Sultan Sulaiman adalah seorang raja berjiwa rakyat dan amat mengambil berat 

terhadap pendidikan di negeri Selangor. Perkara ini dapat dibuktikan melalui penglibatan 

dan sokongan baginda dalam aktiviti kurikulum dan ko-kurikulum di sekolah mahupun 

di Maktab Perguruan Melayu. Penglibatan baginda dalam aktiviti ko-kurikulum dapat 

dibuktikan seperti berikut: 

 

Girls from many of the English schools belong to Girl Guides; the 

Methodist Girls’ School and Pudu English School had each its own 

company and the latter a pack of Brownies in addition and in 

Kampong Bharu a Brownie pack was enrolled in the presence  of His 

Highness the Sultan.139 

 

 Kenyataan di atas jelas membuktikan aktiviti Pandu Puteri digalakkan oleh Sultan 

Sulaiman untuk menambahkan ilmu kanak perempuan bagi melengkapkan diri untuk 

tugas-tugas  yang mencabar pada masa hadapan. Selain itu, aktiviti Pandu Puteri juga 

                                                 

138J M Gullick (2004). A History of Selangor. The Malaysian Branch of the Royal Asiatic Society. ISBN 9679948102 
139CO576/43,  Selangor Administration Report for the year 1931, Kuala Lumpur: Printed at the FMS Government Printing Office, 

1932, hlm.28. 

digalakkan dalam kalangan kanak perempuan untuk menyeimbangkan tahap sosial 

mereka bagi menempuh alam kedewasaan kelak. 

Dalam pada itu, kajian Asian Bt Remon juga turut  mendedahkan sumbangan 

Sultan Sulaiman  dalam aktiviti berpengakap. Kajiannya membuktikan Sultan Sulaiman 

bersama Residen British menganjurkan ‘Jambori’ di seluruh negeri Selangor.140 Program 

seumpama ini bukan sahaja dilihat sebagai platform untuk meningkatkan kemahiran 

kanak-kanak lelaki malah sebagai medan pertukaran budaya masyarakat. Tidak dapat 

dinafikan sokongan baginda dalam aktiviti berpengakap telah meningkatkan keahlian 

Pengakap dari 7 pasukan ke 10 pasukan. Hal ini jelas membuktikan baginda berperanan 

penting dalam memajukan aktiviti berpengakap di negeri Selangor. 

Selain memberi tumpuan kepada aktiviti luar bilik darjah, Sultan Sulaiman juga 

memastikan latihan perguruan yang diterima oleh guru pelatih Melayu di SITC benar-

benar berkualiti. Perkara ini dapat dibuktikan dengan lawatan baginda ke SITC bersama 

dengan Residen British Selangor pada bulan Julai 1932. Ia dapat dibuktikan menerusi 

surat yang ditulis oleh Sultan Sulaiman kepada Pengetua SITC seperti yang berikut: 

 

 

 

 

 

 

 

 

                                                 

140Asiah Bt Remon, ‘Pendidikan Melayu di Selangor Sehingga Menjelangnya 1930’, Latihan Ilmiah, Jabatan Sejarah, Universiti 

Malaya, Kuala Lumpur, 1989/1990, hlm.83. 

Lihat, Noraini Binti Mohamad Hassan, ‘Kesihatan dan Perubatan di Negeri Melayu Bersekutu, 1896-1941’, Tesis Ph.D, Jabatan 
Sejarah, Universiti Malaya, Kuala Lumpur, 2013, hlm. 181. 

Ama ba’adah ahwal beta ma’alumkan, maka ada-lah beta serta p.s.b. 

telah melawat College, Tanjong Malim, kepada 27. 6. 32 maka beta 

melihat ka-ada-an pelajaran masing2 di-situ sangat-lah sukachita 

beta oleh dengan ta’at mereka sekalian menuntut ‘ilmu ber-

macham2 kepandaian serta usaha Guru mengasoh-nya dengan 

latehan ketua-an College itu. Maka beta banyak2 menerima kasih 

kepada Ketua-an College itu serta Guru2 di-dalam pelajaran di 

College itu. Maka beta harap mereka yang menuntut menjadi guru 

itu jangan-lah pula ia-nya lemahkan pelajaran Ugama, hendak-lah 

pengetahuan Ugama itu sebaik-baik faham-nya, kerana di-dalam  

Negri Selangor  masa ini mana2 Sekolah Jawi telah beta aturkan  di-

adakan saorang Guru pula mengajar kanak2 di-dalam Sekolah itu hal 

Ugama. Maka saelok-nya Guru Sekolah Jawi sendiri melateh 

mengajar kanak2 di-dalam sekolah-nya jua hal Ugama itu dengan 

sedikit waktu sahaja tiada-lah payah di-datangkan lain Guru2 Ugama 

di-situ jika Guru Sekolah Jawi itu boleh memimpin  murid2nya bagi 

mengajar Ugama. Maka di-harap kemudian hari demikian itu ada-

nya. Harap p.s.b. di-dalam sehat wal’afiat ada-nya.141 

 

Kenyataan di atas jelas membuktikan Sultan Selangor berpuas hati dengan latihan yang 

diterima oleh guru pelatih Melayu di SITC. Lawatan baginda ke SITC menunjukkan 

baginda sendiri sanggup untuk mencemar duli dan turun padang bagi memantau dan 

memeriksa pelajaran yang diterima oleh guru pelatih di SITC. Hal ini menunjukkan 

baginda mahu kerajaan British memberikan pendidikan yang terbaik kepada masyarakat 

Melayu. Pada masa yang sama, baginda juga mahu pendidikan agama diberi penekanan 

di SITC supaya guru yang keluar dari SITC boleh membimbing murid-murid di sekolah 

vernakular Melayu dalam hal ehwal agama. Sesungguhnya sikap Sultan Sulaiman yang 

mengambil berat terhadap pendidikan di negeri Selangor telah membolehkan kebajikan 

guru dan pelajar dipelihara. 

 

 

                                                 

141SUK.S. 1621/1932, Visit of H.H.the Sultan of Selangor to the Sultan Idris Training College, Tanjong Malim, from: H.H. Sultan of 

Selangor, 13.7.1932, to Principal of Sultan Idris Training College. 

Peranan Tuanku Abdul Rahman, Yang Dipertuan Besar Negeri Sembilan 

Tuanku Abdul Rahman merupakan Yang di Pertuan Besar Negeri Sembilan ke-9. 

Baginda diputerakan di Seri Menanti, Negeri Sembilan.142 Baginda memperoleh 

pendidikan awal di Sekolah Melayu Kuala Jempol sehingga tahun 1907. Selepas itu 

baginda meneruskan pengajian di Maktab Melayu Kuala Kangsar sehingga tahun 1914. 

Selepas tamat pengajian, baginda berkhidmat  sebagai  Pegawai Melayu di Pejabat 

Setiausaha Kerajaan Negeri-negeri Melayu Bersekutu, Penolong Pemungut Hasil Tanah 

di Seremban dan di Mahkamah Agung di Kuala Lumpur.143 Seterusnya, pada tahun 1930  

baginda melanjutkan pelajaran di United Kingdom dalam bidang undang-undang. 

Baginda merupakan satu-satunya Raja Melayu yang berkelayakan sebagai seorang 

peguamcara dan peguambela. 

Keprihatinan Tuanku Abdul Rahman terhadap pendidikan masyarakat Melayu 

dapat dilihat apabila baginda dalam Mesyuarat Durbar yang diadakan pada 3 Februari 

1934, menyuarakan perasaan tidak puas hati terhadap sistem pendidikan Inggeris yang 

diberikan kepada murid-murid lepasan sekolah vernakular Melayu. Baginda meminta 

kerajaan British supaya membenarkan murid-murid pintar dari sekolah vernakular 

Melayu untuk memasuki sekolah Inggeris sejurus lulus peperiksaan Tahun III.144 Hal 

sedemikian berlaku kerana penamatan pengajian pada tahun IV atau tahun V 

menyebabkan murid-murid Melayu lambat masuk ke sekolah Inggeris. Lebih-lebih lagi, 

murid-murid Melayu dikehendaki untuk mengikuti special class di sekolah Inggeris 

selama dua tahun.145 Hal ini secara tidak langsung menyebabkan murid-murid lelaki 

                                                 

142Mubin Sheppard, “The Death and Funeral of His Late Majesty Tuanku Abdul Rahman Malaya in History, “ Malayan Historical 

Society, Vol 6(1969):  1, Kuala Lumpur. 
143 Ibid. 
144Ibid. 
145Special Class bermaksud kelas yang disediakan khusus untuk memberi latihan intensif dalam bahasa Inggeris untuk kanak-kanak 
lelaki Melayu yang lulus peperiksaan di Tahun IV atau V di sekolah vernakular Melayu. Special Class dijalankan selama dua tahun. 

Kursus pada tahun pertama meliputi Standard I dan Standard II di sekolah Inggeris, manakala Standard III dan IV diajar pada tahun 

kedua di sekolah Inggeris. Daripada jumlah tempoh sebanyak 29, mata pelajaran bahasa Inggeris meliputi 16 atau 17 waktu. Guru 
yang berpengalaman dipilih untuk mengajar di Special Class. Setiap guru di Special Class tidak dibenarkan menggunakan bahasa 

ibunda. Lihat, Suggestions for Inspectors, Principals and Staffs of English Schools in the Straits Settlements and Federated Malay 

States, 1928, Singapore: Printed at the Government Printing Office, Singapore, by W. T. Cherry, Government Printer, hlm. 6. 

Univ
ers

ity
 of

 M
ala

ya



135 

Melayu yang memasuki sekolah Inggeris lebih tua daripada murid-murid lain. Bukan itu 

sahaja, murid-murid lelaki Melayu yang lambat memulakan pembelajaran di sekolah 

Inggeris menghadapi kesukaran untuk mempamerkan kerja yang berkualiti di sekolah 

Inggeris, bahkan mereka juga sukar untuk bersaing dengan murid-murid daripada bangsa 

lain. 

Seterusnya usaha Tuanku Abdul Rahman dipermudahkan dengan adanya Negeri 

Sembilan Government Scholarships.146Biasiswa ini diperkenalkan semata-mata untuk 

membantu pelajar Melayu yang lulus Tahun IV di sekolah vernakular Melayu bagi 

mengikuti pengajian di sekolah Inggeris. Bukan itu sahaja, biasiswa ini juga bertujuan 

untuk meringankan beban pelajar Melayu. Secara tidak langsung biasiswa ini memastikan 

pelajar Melayu yang miskin dan celik huruf dapat mengikuti pengajian di sekolah 

Inggeris. Apa yang menariknya adalah, kehadiran pelajar Melayu di sekolah Inggeris 

menambahkan bilangan guru berbangsa Melayu di sekolah Inggeris. Ringkasnya, Tuanku 

Abdul Rahman tidak mahu umur menjadi faktor penghalang kepada murid Melayu untuk 

meraih kejayaan yang sama  dengan bangsa yang lain. 

 

Peranan Sultan Abdul Aziz Al-Mutasim Billah Shah 

Sultan Abdul Aziz Al-Mutasim Billah Shah dilahirkan di Kampung Bandar, Telok 

Anson pada 14 November 1887.147 Baginda dikenali sebagai Raja Abdul Aziz sebelum 

ditabal menjadi Sultan Perak pada tahun 1939. Baginda mendapat pendidikan awal di 

Anglo Chinese School di Teluk Intan dan di Ipoh. Selain itu, baginda juga mengikuti 

pengajian di Maktab Melayu Kuala Kangsar (MMKK).148 Setelah tamat pengajian di 

MMKK, baginda telah berkhidmat sebagai seorang Pelatih Pegawai di Pejabat Setiausaha 

                                                 

146 CO576/53, Annual Report of the Education Department for the year 1935, Kuala Lumpur: Printed of the FMS Government Press, 

1936, hlm.122. 

147 Lihat, http://sultan.perak.gov.my/english/abd_aziz.htm 
148 Ibid., 

Kerajaan di Taiping. Kemudian baginda bertukar menjadi Penolong Pegawai Daerah 

Kerian di Parit Buntar, Lenggong dan Penolong Pegawai Daerah Larut dan Matang serta 

Pejabat Pemeriksa Padi di Parit Buntar.149 Ringkas kata, baginda merupakan seorang raja 

yang berpengalaman luas dalam pentadbiran kerajaan negeri.  

Sumbangan Sultan Abdul Aziz dalam pendidikan masyarakat Melayu dapat 

dilihat dengan jelas apabila baginda dilantik menjadi Ahli Majlis Mesyuarat Negeri 

Perak, Pengerusi Majlis Mesyuarat Raja-raja Melayu dan Ulama serta menjadi wakil 

masyarakat Melayu dalam Majlis Mesyuarat Negeri-negeri Melayu Bersekutu. Hal ini 

terbukti apabila baginda tampil ke hadapan untuk membantu guru pelatih dan kakitangan 

SITC semasa Perang Dunia Kedua sedang meletus. Baginda menyumbangkan tiga buah 

istana milik baginda untuk memudahkan latihan perguruan dijalankan dengan berkesan 

dibawah naungan baginda. Dalam hal ini, seramai 30 orang kakitangan SITC dan 432 

orang guru pelatih mendapat perlindungan daripada Sultan Perak. Perlindungan daripada 

Sultan Perak menyebabkan latihan perguruan untuk guru pelatih diteruskan tanpa 

sebarang halangan di Kuala Kangsar. Hal ini dapat dibuktikan menerusi kenyataan 

berikut:  

The next month was a busy one for those members of the staff who 

organised the moving in. Through the kindness of H.H. the Sultan of 

Perak and of the Perak Government, three Istanas (palaces) were put 

at the disposal of the College, and a number of wood-attap semi  

detached quarters were built for the staff. The Education Department 

Perak and the District officer, Kuala Kangsar also kindly handed 

over five quarters for senior members of the local staff, while 

H.E.the High Commissioner was so good as to put  King’s  Pavilion  

(his residence) at the disposal of the Principal. Alterations were 

made to the three Istanas, including the addition of large bathing-

tanks, latrines a kitchen and subsidiary dining-rooms etc., and by the 

third week of April everything was complete. The Principal, the 

Malay Assistant Principal and all concerned breathed a sigh of relief. 

Thanks to the energetic co-operation of the Senior Excutive 

Engineer, Kuala kangsar term could start as intended on May 3rd.150 

                                                 

149 Ibid., 
150CO 273/655/14, Memorandum by Sir William Mclean, Chairman, Malaya Higher Education Commission, 1 Ogos, 1940, 

“Submissions” for D.of E. 262/40,  dalam “The Sultan Idris Training College moves-1941.” 

Berdasarkan kenyataan di atas, ternyata walaupun Perang Dunia Kedua menghalang 

perkembangan pendidikan di SITC, namun kesungguhan dan minat yang ditunjukkan 

oleh Sultan Perak menyebabkan latihan perguruan diteruskan juga di istana baginda di 

Kuala Kangsar. Hal ini dapat dilihat apabila calon guru menjalani latihan praktikum dan 

aktiviti bercucuk tanam tanpa sebarang halangan. Misalnya, calon guru membersihkan 

belukar di lereng-lereng bukit yang mempunyai keluasan tanah sebanyak 3½ ekar dan 

dijadikannya sebagai kebun sayur-sayuran. Bahkan calon guru juga membiasakan diri 

dengan menggunakan catuan air tanpa mengganggu masyarakat Melayu di kawasan 

sekeliling mereka. Bukan itu sahaja, calon guru tahun tiga pula dapat menjalani latihan 

praktikum di dua buah sekolah vernakular Melayu di Kuala Kangsar. Jadi dapat dikatakan 

bahawa perlindungan yang diberikan oleh Sultan Perak membolehkan kakitangan SITC 

meneruskan perkhidmatan mereka tanpa sebarang  halangan. Manakala, calon guru pula 

dapat meneruskan latihan perguruan mereka dengan berkesan. Jelas disini, Sultan Abdul 

Aziz mahukan latihan perguruan di SITC diteruskan untuk membolehkan anak Melayu 

di sekolah vernakular Melayu dapat menerima ilmu pengetahuan tanpa sebarang sekatan.  

Secara keseluruhannya, Sultan Abdul Aziz menggunakan kebijaksanaan bagi 

menyelesaikan masalah kekurangan guru di sekolah vernakular Melayu sekiranya SITC 

ditutup akibat Perang Dunia kedua. 

KESIMPULAN 

Dasar kerajaan British pada tahap pertama (1896 hingga 1905) memperlihatkan dasar 

yang menekankan pendidikan yang bermutu rendah dan berbentuk 3M. Dasar ini 

dilaksanakan bagi mengekalkan struktur masyarakat Melayu tradisional dan memastikan 

anak Melayu meneruskan kelangsungan hidup di kawasan luar bandar. Hal ini 

menyebabkan pegawai tempatan British pada tahap ini memastikan masyarakat Melayu 

tidak menerima pendidikan yang bermutu daripada anak raja Melayu. Justeru, pendidikan 

Inggeris diberikan kepada anak raja Melayu dan bangsawan Melayu bagi membolehkan 

mereka menjadi pegawai kelas kedua. Hal ini merupakan salah satu sebab sekolah 

Inggeris hanya dikembangkan di bandar-bandar besar seperti Taiping dan Kuala Lumpur. 

Pada tahap ini jurang perbezaan yang besar diwujudkan di antara sekolah Inggeris dan 

sekolah vernakular Melayu bagi mengelakkan kebangkitan semangat patriotik dalam 

kalangan generasi muda yang berpelajaran Inggeris.  

Walaupun, pada tahap kedua iaitu di bawah pentadbiran John Anderson jurang 

perbezaan ditingkatkan apabila bantuan kewangan banyak disalurkan kepada sekolah 

Inggeris kelas pertama. Namun, jurang ini mulai berkurangan dengan penubuhan Majlis 

Mesyuarat Persekutuan (MMP) pada tahun 1909 dan selepas pelantikan  Sir Arthur 

Henderson Young sebagai Pesuruhjaya Tinggi. MMP menjadi medan penglibatan raja 

Melayu dan beberapa orang ahli tidak rasmi berbangsa Inggeris untuk membangkitkan 

kelemahan yang wujud dalam sistem pendidikan vernakular Melayu. Hal ini bukan sahaja 

memberi ruang kepada pelantikan Winstedt sebagai Penolong Pengarah Pelajaran yang 

menjadi titik peralihan dalam kemajuan sistem pendidikan vernakular Melayu, malah 

menyebabkan kelayakan akademik guru pelatih di Maktab Perguruan Melayu Melaka dan 

Maktab Perguruan Melayu Matang meningkat.  

Berdasarkan perbincangan dalam bab ini, sekolah Inggeris dan sekolah vernakular 

Melayu mendapat perhatian yang serius daripada para pegawai tempatan British pada 

tahap ketiga. Dalam hal ini, skim gaji dan skim pencen dinaikkan bagi memikat hati guru 

Eropah dan guru tempatan. Pada tahap ini, sekolah bantuan mendapat bantuan kewangan 

daripada kerajaan British dan ia bertujuan membangunkan mutu sistem pendidikan, 

malah guru Eropah yang mempunyai kepakaran dalam mata-mata pelajaran yang diajar 

juga direkrut bagi membangunkan sekolah Inggeris, SITC, dan Maktab Perguruan 

Perempuan Melayu Melaka. Selain itu, penekanan yang diberikan kepada dua bentuk 

sistem pendidikan untuk murid-murid lepasan sekolah vernakular Melayu, iaitu sistem 

pendidikan Inggeris dan latihan perguruan di SITC dan Maktab Perguruan Perempuan 

Melayu Melaka ini bertujuan memastikan masyarakat Melayu dapat memperbaik taraf 

hidup mereka dan mampu bersaing dengan bangsa Cina dan India.  

Segala usaha yang dilakukan oleh raja Melayu seperti Sultan Abdul Aziz Al-Mutasim 

Billah Shah, Raja Chulan, Tuanku Abdul Rahman (Yang Dipertuan Besar Negeri 

Sembilan) dan Sultan Sulaiman (Sultan Selangor) pada tahap ketiga turut memberikan 

sumbangan besar kepada kemajuan pendidikan murid-murid Melayu dari kawasan luar 

bandar. Kehadiran Raja Chulan sebagai ahli tidak rasmi dalam MMP memberikan nafas 

baharu kepada perkembangan sistem pendidikan terutamanya dalam kalangan 

masyarakat Melayu di kawasan luar bandar. Selain itu, baginda juga sentiasa berusaha 

untuk memastikan guru Melayu menerima pendidikan yang berkualiti.  

 BAB 4: SKIM LATIHAN PERGURUAN, 1896-1941   

 

PENGENALAN 

Bab ini akan mengkaji skim latihan perguruan di NNMB antara tahun 1896 hingga 

tahun 1941. Bab ini akan menjejaki jurang perbezaan dalam skim latihan perguruan antara 

guru sekolah Inggeris dengan guru sekolah vernakular Melayu. Dalam hal ini, aspek yang 

akan diberi tumpuan adalah jenis-jenis latihan perguruan, skim kemasukan, kurikulum, 

dan keputusan peperiksaan dalam kursus perguruan. Pada masa yang sama, bab ini juga 

akan menganalisis sejauh mana penglibatan raja Melayu mahupun para pegawai tempatan 

British dalam mengurangkan jurang perbezaan antara sekolah Inggeris dengan sekolah 

vernakular Melayu. Oleh hal yang demikian, perbincangan dalam bab ini akan 

dibahagikan kepada tiga tahap, iaitu tahap pertama merangkumi tempoh dari tahun 1896 

hingga tahun 1905, tahap kedua adalah dari tahun 1906 hingga tahun 1917, dan tahap 

ketiga adalah dari tahun 1918 hingga tahun 1941. 

 

SKIM LATIHAN PERGURUAN DI NNMB, 1896–1905 

Bahagian ini akan mengkaji sejarah perkembangan skim latihan perguruan antara 

tahun 1896 hingga tahun 1905. Dalam bahagian ini, perbandingan dilakukan dalam empat 

aspek utama iaitu jenis-jenis latihan perguruan, skim kemasukan, kurikulum, dan 

keputusan peperiksaan dalam kursus perguruan.  

 

Jenis-jenis Latihan Perguruan 

Bahagian ini akan membincangkan jenis latihan perguruan yang diberikan kepada 

guru sekolah Inggeris dan guru sekolah vernakular Melayu yang diguna pakai di NNMB 

dari tahun 1896 hingga tahun 1905. Bahagian ini amat penting untuk dikaji bagi melihat 

jurang perbezaan antara sekolah Inggeris dengan sekolah vernakular Melayu. Bagi 

menggambarkan rentetan perkembangan latihan perguruan dengan telus, dua jenis latihan 

perguruan akan diteliti iaitu pupil teacher system dan maktab perguruan Melayu. 

 

Pupil Teacher System 

Antara tahun 1896 hingga 1905, pupil teacher system dilaksanakan bagi 

mengatasi masalah kekurangan guru di sekolah Inggeris.1 Dalam sistem ini, murid-murid 

lepasan sekolah rendah yang tamat pengajian di sekolah Inggeris, iaitu yang berumur 15 

tahun ke atas (murid-murid dari tahun V, tahun VI atau tahun VII) dipilih oleh Guru Besar 

sekolah masing-masing untuk dijadikan pupil teacher.2  Guru Besar menghantar senarai 

nama calon pupil teacher kepada Jabatan Pelajaran.3 Seterusnya, Jabatan Pelajaran akan 

menempatkan calon tersebut di sekolah Inggeris yang berprestasi tinggi dan menerima 

geran selama dua hingga tiga tahun.4 

Di samping itu, pupil teacher turut ditempatkan di sekolah Inggeris yang 

mempunyai purata kehadiran murid tidak kurang daripada 50 orang untuk dua tahun 

berturut-turut.5 Hal ini dilakukan bukan sahaja bertujuan supaya pupil teacher dapat 

memberi tumpuan dalam pengajaran tetapi juga bertujuan membantu meningkatkan 

kecekapan guru tempatan. Lebih-lebih lagi, kerajaan British menyediakan geran 

kecekapan dan geran peperiksaan bagi memajukan pupil teacher system di sekolah 

Inggeris. Hal ini dapat dibuktikan menerusi laporan J. Driver, iaitu Federal Inspector of 

Schools pada tahun 1902 seperti berikut:  

 

 

                                                 

1 R. O. Winstedt, Education in Malaya, Singapore: Fraser and Neave, Limited, Printers, 1923, hlm. 21. 
2Pupil teacher diperkenalkan oleh Kay Shuttleworth pada tahun 1846. Pelajar lepasan sekolah rendah yang berumur 13 tahun dipilih 

untuk menjadi pupil teacher bagi mengikuti latihan perguruan selama 5 tahun. Guru Besar memberi latihan mengajar kepada pupil 

teacher selepas waktu persekolahan. Maka, pupil teacher didedahkan latihan mengajar selama 7 ½ jam seminggu. Dalam pada itu, 

mereka juga menduduki peperiksaan tahunan dan diperiksa oleh Inspector of Schools. Bukan itu sahaja, pupil teacher dan Guru Besar 
juga turut menerima elaun. Lihat, Paul A. Olson, The Kingdom of Science: Literary Utopianism and British Education 1612-1870, 

USA: University of Nebraska Press, 2002, hlm. 353. 
3 SUK. S 227/03, The System of Education in the Federated Malay States, hlm. 29-30. 
4  Robin Peel, Annette Hinman Patterson, Jeanne Marcum Gerlach, Question of English: Ethics, Aesthetic, Rhetoric and the Formation 

of the Subject in England, Australia and the United States, London: Routledge, 2000, hlm. 198. 
5 Ibid. 

Univ
ers

ity
 of

 M
ala

ya



142 

A code was drawn up in which prominence was given  to grants 

being dependent on general efficiency rather than on individual 

passes; to improvement in the methods of teaching in the English 

schools; to encouraging missionary and other philanthropic bodies 

to engage in the work of education, by liberal examination grants, 

salary grants, building  grants and so forth; to the training of pupil 

teachers.6 

 

 

Guru Besar yang terlibat dalam memberikan latihan kepada guru tempatan 

menerima geran kecekapan, manakala pupil teacher yang lulus peperiksaan pula 

disediakan dengan geran peperiksaan. Oleh sebab pupil teacher menjadi harapan untuk 

mengurangkan beban guru di sekolah Inggeris, maka mereka menjadi bona fide pupils 

dan kerap menerima latihan yang berkesan daripada Guru Besar pada setiap hari 

sekurang-kurangnya selama dua jam.7 

Kebanyakan Guru Besar Eropah yang berkhidmat antara tahun 1896 hingga tahun 

1905 di NNMB mempunyai sijil perguruan dan pernah berkhidmat sebagai guru penolong 

di London. Misalnya, Bennett Eyre Shaw, iaitu Guru Besar pertama di Victoria Institution 

sendiri memberikan latihan intensif kepada guru tidak terlatih di Victoria Institution, 

bahkan beliau turut mengubah kurikulum di Victoria Institution supaya mempunyai 

persamaan dengan di England.8  Begitu juga halnya dengan Roger Francis Stainer, iaitu 

Guru Besar King Edward VII School. Beliau berperanan melatih pupil teacher di 

bawahnya memandangkan pada tahun 1900-an masih belum terdapat sebuah maktab 

perguruan khusus untuk melatih calon guru dari sekolah Inggeris.9  Inisiatif persendirian 

                                                 

6 CO 576/1, Report of the Resident General of the Federated Malay States to H. E. the High Commissioner, Kuala Lumpur: Printed 
at the Selangor Government Printing Office, 1902, hlm. 18. 
7 D. D. Chelliah, A History of The Educational Policy of The Straits  Settlements with Recommendations for a New System Based on 

Vernaculars, Kuala Lumpur: The Government Press, 1940, hlm. 128. 
8 Bennett Eyre Shaw merupakan  Guru Besar pertama  di Institut Victoria dan beliau bertanggungjawab memajukan Institut Victoria 

selama 28 tahun.  Sebelum dilantik sebagai Guru Besar, beliau pernah menjawat sebagai Guru Penolong di London.  Semasa beliau 

menjawat jawatan sebagai Guru Besar di Institut Victoria, beliau menghadapi masalah ponteng dalam kalangan pelajar. Shaw bersikap 
tegas terhadap kanak-kanak yang sering ponteng sekolah tanpa memberikan alasan yang munasabah. Langkah-langkah yang diambil 

oleh Shaw untuk mengurangkan kes ponteng adalah seperti berikut: Pertama, beliau menyingkirkan kanak-kanak yang ponteng 

sekolah. Kedua, beliau memberi hadiah kepada pelajar yang hadir secara tetap dalam tempoh masa yang diberi. Lihat,  
Suntharalinggam, Ramanathan, Short History of the Victoria Institution 1893-1961, Kuala Lumpur: Victoria Institution, 1961, hlm. 

3. 
9 E. C. Hicks, History of English Schools in Perak, Ipoh: The Perak Library, 1958, hlm. 8. 

oleh para Guru Besar yang berpengalaman ini ternyata memberi jaminan kualiti bagi 

pengajaran pupil teacher di sekolah masing-masing. 

 

Maktab Perguruan Melayu 

Sebaliknya, Pupil teacher system di sekolah vernakular Melayu tidak menerima 

layanan sama seperti di sekolah Inggeris. Walaupun, pelajar-pelajar yang tamat pengajian 

Tahun IV di sekolah vernakular Melayu dilantik menjadi pupil teacher, namun mereka 

hanyalah digunakan untuk mengatasi kekurangan guru dan bukanlah menerima latihan 

perguruan sama seperti di sekolah Inggeris. Namun, perkembangan sekolah vernakular 

Melayu terutama di negeri Perak telah menyebabkan para pegawai tempatan British 

terutamanya Nazir Sekolah telah mendesak kerajaan British supaya menubuhkan maktab 

perguruan Melayu di negeri-negeri Melayu. Hal inilah yang membawa kepada Sekolah 

Perguruan Taiping ditubuhkan oleh H. B. Collinge pada 16 Mei 1898. Sekolah Perguruan 

Taiping ditubuhkan bagi mengatasi masalah kekurangan guru Melayu yang sangat serius 

ekoran pertambahan sekolah dan purata kehadiran murid yang semakin bertambah. Hal 

ini terbukti apabila purata pendaftaran murid meningkat daripada 2,616 orang pada tahun 

1892 kepada 3,783 orang pada tahun 1895.10  Selain itu, penutupan Maktab Perguruan 

Melayu Singapura pada tahun 1895 turut mengganggu aliran bekalan guru terlatih. 

Antara tahun 1898 hingga 1900, seramai sembilan orang pupil teacher dari Perak 

dan Selangor mengikuti latihan perguruan di Sekolah Perguruan Taiping. Faktor utama 

yang menyebabkan bilangan calon yang terpilih adalah sedikit kerana beberapa sebab. 

Pertama, calon yang memohon untuk menjadi guru di negeri Perak pada tempoh tersebut 

adalah agak kurang. Hal ini berlaku kerana jumlah pelajar lepasan sekolah vernakular 

Melayu yang menjadi petani adalah lebih ramai daripada yang menjadi guru. Misalnya, 

                                                 

10 Rex Stevenson, Cultivators and Administrators: British Educational Policy towards the Malays 1875-1906, Kuala Lumpur: Oxford 

University  Press, 1975,  hlm. 86. 

pada tahun 1896, seramai 2070 orang telah menjadi petani berbanding 59 orang menjadi 

guru.11 Daripada bilangan tersebut, yang terpilih untuk memasuki Sekolah Perguruan 

Taiping adalah mana-mana calon yang menguasai 3M.  

Maktab Perguruan Melayu Melaka (MPMM) dibuka pada 1 Mac 1900. Kerajaan 

British memperuntukkan sebanyak $4,142.71 pada tahun 1900 khusus untuk 

membangunkan sistem pendidikan vernakular Melayu di MPMM.12 Di peringkat awal 

perkembangannya, MPMM tidak mempunyai pengetua yang kekal sekaligus 

memberikan kesan kepada mutu sistem pendidikan di maktab tersebut.13 Sungguhpun 

demikian, dalam tempoh tiga bulan setengah selepas pembukaannya, berlaku 

pertambahan jumlah pupil teacher di maktab ini iaitu dari 13 orang kepada 34 orang 

ekoran permintaan terhadap guru terlatih di NNS dan NNMB.14  Dalam masa yang sama, 

MPMM turut mengalami masalah kekurangan tenaga pengajar dan hal ini diatasi dengan 

menyerapkan guru pelatih yang cemerlang sebagai tenaga pengajar. Perkembangan ini 

bermaksud selain bertujuan memenuhi permintaan bekalan guru terlatih, latihan 

perguruan di MPMM juga bermatlamat melatih tenaga pengajarnya sendiri. 

Berdasarkan perbincangan di atas, ternyata jelas bahawa wujud jurang perbezaan 

antara skim latihan dan perkhidmatan perguruan antara guru sekolah Inggeris dengan 

guru sekolah vernakular Melayu. Hal ini terbukti apabila kerajaan British menyediakan 

geran kecekapan dan geran peperiksaan semata-mata untuk meningkatkan mutu 

pengajaran di sekolah Inggeris. Selain itu, perbincangan juga jelas menunjukkan bahawa 

baik Guru Besar Sekolah Perguruan Taiping mahupun Guru Besar Maktab Perguruan 

Melayu Melaka, masing-masing didapati tidak menerima geran kecekapan untuk 

                                                 

11 CO 438/2, Annual Report on the State of Perak for the year 1896, Taiping, Perak: Printed at the Government Printing Office, hlm. 

23. 
12 Education in The Straits, dalam The Singapore Free Press and Mercantile Advertiser (1884-1942), 1905, hlm. 4. 
13 Ibid.  Beberapa orang pegawai tempatan British menjadi Pengetua Maktab Perguruan Melayu Melaka (MPMM) pada tahun 1900. 

Mr. Wilkinson (Pemangku Inspector of Schools NNS) merupakan Pengetua pertama MPMM dan beliau berkhidmat dari 1 Mac 1900 

hingga 13 April 1900. Seterusnya tempat beliau diambil alih oleh Mr.Codrington dari 13 April 1900 sehingga ke 22 Oktober 1900 
dan kemudiannya beliau pula digantikan oleh Encik Pringle (Sub Inspector of Schools NNS) dari 22 October hingga 8 November 

1900. Manakala, Mr. D. E.  Rougemont pula menjadi Pengetua di MPMM dari 8 November hingga akhir tahun 1900. 
14 Ibid. 

meningkatkan mutu pengajaran mereka. Keadaan ini juga jelas menunjukkan bahawa 

kedua-dua maktab perguruan Melayu ini digunakan untuk mengurangkan masalah 

kekurangan guru dan bukannya untuk menghasilkan guru yang cekap. 

 

Skim Kemasukan  

Bahagian ini akan membincangkan perihal skim kemasukan ke sekolah Inggeris 

dan sekolah vernakular Melayu antara tahun 1896 hingga tahun 1905. Skim kemasukan 

ini diperkenalkan untuk memilih calon guru yang berkelayakan.15 Iris C. Rotberg 

berpendapat bahawa skim kemasukan disediakan untuk menguji kelayakan atau tahap 

kecekapan calon guru sebelum mereka menyertai skim latihan dan perkhidmatan 

perguruan.16 Sepertimana yang dibincangkan di bawah jenis latihan perguruan, fokus 

perbincangan dalam bahagian ini turut menjurus kepada pupil teacher system dan maktab 

perguruan Melayu. 

 

Skim Kemasukan di bawah Pupil Teacher System 

Kajian ini mendapati bahawa antara tahun 1896 hingga tahun 1905, kerajaan 

British tidak menyediakan peperiksaan khas bagi memilih calon yang layak untuk 

menjadi guru. British hanya meletakkan dua syarat yang mesti dipatuhi. Syarat pertama 

adalah calon yang memohon dikehendaki mempunyai kelulusan dalam peperiksaan tahun 

V, tahun VI atau tahun VII. Syarat yang kedua pula mengkehendaki calon lulus sekurang-

kurangnya satu mata pelajaran tambahan untuk menjadi pupil teacher di sekolah Inggeris. 

Apa yang pasti, kerajaan British didapati tidak menggunakan sistem peperiksaan untuk 

menguji calon kerana bilangan calon yang memohon adalah terlalu kurang. Bukan itu 

sahaja, kerajaan British juga memastikan hanya calon yang layak yang ditempatkan di 

                                                 

15 Ranga Rao, Methods of teacher training, India: Discovering Publishing House New Delhi, 2004, hlm. 66.  
16 Iris C. Rotberg, Balancing Change and Tradition in Global Education Reform, New York: Rowman & Littlefield Education, 2010, 

hlm. 166. 

sekolah berprestasi tinggi memandangkan geran-geran yang dikeluarkan bertujuan 

memantapkan mutu pengajaran guru tempatan. 

 

Skim Kemasukan ke Maktab-maktab Perguruan Melayu  

Kajian ini mendapati bahawa pada peringkat awal, kerajaan British tidak 

menggunakan peperiksaan untuk menilai calon guru Melayu. Namun demikian, ujian 

kelayakan dilaksanakan di MPMM untuk memilih calon yang layak kerana permohonan 

yang diterima terlalu ramai. Mata pelajaran seperti Aritmetik, Rumi Melayu, Bahasa 

Arab, Geografi, tulisan Jawi dan Lukisan diuji dalam peperiksaan khas. Mereka yang 

lulus diberi bonus sebanyak $50.00. 

Terdapat juga dalam kalangan calon yang berjaya memasuki MPMM hasil 

sokongan pegawai tempatan British.17 Bahkan, mereka yang lulus ujian khas tidak 

semestinya dapat memasuki MPMM kerana tempat mereka kemudiannya diberikan 

kepada anak-anak penghulu dan raja Melayu.18 Keadaan ini jelas menunjukkan bahawa 

pada tahap pertama ini, kerajaan British mengutamakan hubungan dengan raja Melayu 

demi menjaga kepentingan mereka di NNMB. Oleh itu, dengan mengutamakan pelajaran 

anak raja Melayu, kawalan sosial dan politik dapat dijalankan dengan berkesan terhadap 

masyarakat Melayu.  

 

Kurikulum Dalam Latihan Perguruan 

Bahagian ini akan membincangkan kurikulum skim latihan perguruan bagi guru 

sekolah Inggeris dan guru sekolah vernakular Melayu. Perbincangan dipecahkan kepada 

dua bahagian, iaitu kurikulum latihan perguruan sekolah Inggeris dan kurikulum maktab 

perguruan Melayu.  

                                                 

17 Maaruf Mahmud, Mahmud Ujang: Harimau Guru Melayu, Kuala Lumpur: Dewan Bahasa dan Pustaka, 1999, hlm. 15. 
18 Ramlah Adam, Maktab Melayu Melaka 1900-1922, Kuala Lumpur: Dewan Bahasa dan Pustaka, 1991, hlm. 31. 

Kurikulum Latihan Perguruan Sekolah Inggeris 

Kurikulum bermaksud semua mata pelajaran yang diajar di sekolah, maktab atau 

universiti.19 Terdapat juga beberapa orang sarjana tempatan dan luar menyentuh sepintas 

lalu mengenai latihan perguruan sekolah Inggeris, namun tidak ada seorang pun yang 

menyentuh perihal kurikulum latihan perguruan sekolah Inggeris. 

Kurikulum yang diajar dalam pupil teacher system ialah kurikulum berdasarkan 

sekolah. Dalam erti kata yang lain, pupil teacher dikehendaki menguasai Bacaan, Tulisan, 

Aritmetik, Tatabahasa, dan Geografi. Semasa mengikuti tiga tahun pengajian, mereka 

perlu menguasai 3M.20 Hal ini membuktikan bahawa pupil teacher di sekolah Inggeris 

mempunyai ilmu pengetahuan yang luas berbanding dengan guru pelatih di maktab 

perguruan Melayu. Kerajaan British memberikan penekanan kepada 3M bagi 

membolehkan pupil teacher bertutur dengan fasih dan menulis dengan lancar. Hal ini 

dikatakan demikian kerana guru tempatan yang menguasai 3M amat diperlukan bagi 

melahirkan kerani-kerani sama ada di jabatan-jabatan kerajaan mahupun swasta pada 

tahun 1900-an di NNMB.  

 

Kurikulum di Maktab-maktab Perguruan Melayu 

Mata-mata pelajaran yang ditekankan di maktab perguruan Melayu antara tahun 

1896 hingga tahun 1905 lebih berasaskan 3M dan pendidikan teknikal. Di Sekolah 

Perguruan Taiping dan MPMM, kurikulumnya sangat bermutu rendah dan bersifat 

kekampungan.21 Sistem ini dirangka sedemikian rupa supaya masyarakat Melayu 

mempunyai sifat-sifat seperti tabiat industri, ketaatan, ketepatan masa, perintah, 

                                                 

19 Oxford English Malay Dictionary, 3rd ed. Kuala Lumpur: Oxford Fajar Sdn. Bhd., 2015, hlm. 215. 
20 SUK.S.227/03, The System of Education in the Federated Malay States, Kuala Lumpur: Printed at the Selangor Government Printing 

Office, 1903. 
21 SUK.S.4720/1900, Reports on the Final Examination of the students in the Malay Training College Taiping, from: Ag. British 
Resident, Perak, 7.8.1900, to: Resident Selangor;  CO 576/1, Report by the Acting Resident General  of the Federated Malay States 

by His Excellency the Acting  High Commissioner (Sir Frank A. Swettenham), Kuala Lumpur: Printed at the Selangor  Government 

Printing Office, 1901, hlm. 15. 

kekemasan, kebersihan dan tingkah laku yang baik.22 Lebih penting lagi, ia bertujuan 

memastikan masyarakat Melayu meneruskan kelangsungan hidup mereka di kawasan 

luar bandar tanpa bergantung harap pada kerajaan British. 

 

Peperiksaan Dalam Latihan Perguruan  

Bahagian ini akan membincangkan peperiksaan dalam latihan perguruan sekolah 

Inggeris dan sekolah vernakular Melayu antara tahun 1896 hingga tahun 1905. Tumpuan 

terhadap aspek ini dilakukan untuk melihat kelayakan akademik dan kecekapan guru 

pelatih.  

 

Peperiksaan dalam Pupil Teacher System 

Tujuan utama peperiksaan disediakan dalam pupil teacher system adalah untuk 

memastikan pupil teacher dapat meningkatkan kelayakan akademik dan disiplin mereka. 

Peperiksaan yang mereka lalui dengan jayanya pada tahun pertama diberikan ganjaran 

berupa geran yang membolehkan mereka mengambil peperiksaan pada tahun kedua. 

Mereka yang gagal bukan sahaja tidak diberikan geran tersebut malahan perlu mengulang 

sehingga lulus. 

Selain itu, Inspector of Schools turut memantau dan memeriksa kaedah pengajaran 

pupil teacher. Pemantauan dan pemeriksaan ini dianggap penting bagi Guru Besar dan 

pupil teacher. Hal ini kerana mereka berupaya memperoleh geran masing-masing. Bagi 

pupil teacher, mereka akan menerima geran peperiksaan dalam jumlah antara $100.00 

hingga $200.00 sekiranya lulus dalam peperiksaan tahun pertama hingga tahun ketiga.23 

Ternyata, insentif berbentuk geran yang disediakan bertujuan membakar semangat pupil 

                                                 

22 H. S. Barlow, Swettenham, Kuala Lumpur: Southdene Sdn. Bhd., 1995, hlm. 377. 
23 Sel.Sec: 5683/1896, Grants in-aid to English and Vernacular Schools, from: Resident Selangor,Kuala Lumpur, 19.9.1896. to: 

Education Department. 

teacher untuk lulus dalam peperiksaan. Langkah ini juga bagi memastikan pupil teacher 

benar-benar menguasai mata-mata pelajaran tahun V hingga tahun VII.  

 

Peperiksaan di Maktab-maktab Perguruan Melayu 

Penilaian proses pengajaran di Sekolah Perguruan Taiping dan MPMM dapat 

dibuktikan menerusi peperiksaan akhir tahun. Di Sekolah Perguruan Taiping, guru pelatih 

dinilai melalui Bacaan, Aritmetik, Rumi Melayu, Geografi, Rencana, Karangan dan 

Lukisan. Berdasarkan keputusan peperiksaan akhir pada tahun 1898, guru pelatih dari 

Selangor mencapai keputusan yang lebih baik berbanding calon dari negeri-negeri lain.24 

Sungguhpun demikian, secara umumnya, kesemua calon mendapat markah yang rendah 

dalam mata pelajaran Aritmetik dan Lukisan.25 

Di MPMM pula, peratus kelulusan guru pelatih dari NNS adalah lebih baik 

berbanding guru pelatih dari negeri-negeri lain dalam peperiksaan akhir tahun 

sepertimana yang dilaporkan pada tahun 1903.26 Dalam tempoh empat tahun pengajian, 

purata kelulusan mereka adalah antara 55.6 hingga 90.7 berbanding dengan guru pelatih 

dari Perak (65.2-70.9), Selangor (51.9-73.8), Negeri Sembilan (55.2-76.7) dan Pahang 

(57.4-87.6).27 Adalah nyata bahawa guru dari NNMB mempunyai pencapaian yang 

kurang memuaskan dalam peperiksaan akhir berbanding guru dari NNS. Hal ini bukan 

sahaja menunjukkan guru Melayu di NNMB mempunyai kelayakan akademik yang 

rendah malah membuktikan mereka ketinggalan berbanding guru Melayu di NNS.  

                                                 

24 SUK.S.4720/1900, Reports on the Final Examination of the students in the Malay Training College Taiping, from: Ag. British 

Resident, Perak, 7.8.1900, to: Resident Selangor. 
25 Ibid. Mata pelajaran baru seperti lukisan diperkenalkan di Sekolah Perguruan Taiping. Menurut Yatta Kanu, mata pelajaran lukisan 
diperkenalkan oleh kerajaan British di negara-negara jajahan untuk mengawal tingkah laku kanak-kanak. Yatta Kanu, Integrating 

Aboriginal Perspectives into the School Curriculum: Purposes, Possibilities and Challenges, Canada: University of Toronto Press, 

2011, hlm. 9. 
26 SUK.S.4091/1903, Result of Exam of Students at Malacca Training College, from: Ag.Inspector of Schools, F.M.S., Kuala Lumpur, 

9.7.1903, to: The Secretary to the Resident General, Federated Malay States. 
27 Ibid. Purata markah tidak termasuk tahun kedua kerana semua guru pelatih tahun kedua di MPMM terlibat dengan program 
praktikum. Latihan mengajar atau praktikum ialah satu bentuk latihan yang dimestikan kepada guru pelatih di semua institusi latihan 

perguruan di seluruh dunia. Praktikum ini bertujuan mendedahkan  latihan mengajar yang sebenar sebelum memasuki profesion 

pendidikan. Program ini memanfaatkan para pelajar Melayu yang langsung tidak mempunyai pengalaman mengajar. Lihat, Robert B. 
Sund and Leslie W. Trowbridge, Teaching Science by Inquiry in the Secondary School, Columbus, Ohio: C. E. Merill Books, 1967, 

hlm. 1. 

Berdasarkan perbincangan, jelas menunjukkan bahawa pupil teacher di sekolah 

Inggeris menjalani latihan perguruan yang lebih berkualiti berbanding pupil teacher di 

Sekolah Perguruan Taiping dan MPMM. Hal ini juga jelas menunjukkan bahawa jurang 

perbezaan yang sangat ketara dapat dilihat dari aspek kelayakan akademik pupil teacher, 

kelayakan tenaga pengajar, skim kemasukan, kurikulum, dan peperiksaan dalam pupil 

teacher system dan Maktab Perguruan Melayu.  

Di samping itu, kerajaan British turut mengawal dan menentukan kurikulum dalam 

pupil teacher system dan maktab perguruan Melayu. Hal ini bermakna melalui kurikulum 

dalam latihan perguruan, kerajaan British didapati berusaha untuk mengawal pemikiran 

penduduk di kawasan bandar dan luar bandar. Misalnya, dengan menyediakan sistem 

pendidikan yang bermutu rendah dan kekampungan, hasilnya diyakini boleh 

menyebabkan pemikiran masyarakat Melayu tidak dapat dikembangkan. Langkah ini 

diberi perhatian yang serius supaya pemikiran masyarakat Melayu sentiasa tertumpu 

kepada usaha memajukan bidang pertanian, kraf tangan dan pertukangan semata-mata. 

Tambahan lagi, kurikulum yang bermutu rendah juga diyakini boleh menyebabkan 

masyarakat Melayu terus kekal dalam ilmu pengetahuan yang rendah dan sentiasa berasa 

ketakutan kerana tidak berupaya bangun untuk menentang kerajaan British. 

Sebaliknya, pupil teacher di sekolah Inggeris pula diberi penekanan untuk lulus 

peperiksaan sehingga tahun VII. Hal ini dianggap penting memandangkan generasi muda 

yang dapat berkomunikasi dalam bahasa Inggeris amat diperlukan di kawasan bandar. 

Bukan itu sahaja, kerajaan British juga mahu melalui pupil teacher system di sekolah 

Inggeris, modal insan yang dilahirkan dapat berfikir seperti orang Barat dan turun padang 

bersama-sama dengan para pegawai tempatan British bagi memakmurkan sistem 

ekonomi di NNMB. 

SKIM LATIHAN PERGURUAN DI NNMB, 1906–1917 

Bahagian ini dikhususkan untuk meneliti sejarah perkembangan latihan perguruan 

calon guru sekolah Inggeris dan calon guru sekolah vernakular Melayu antara tahun 1906 

hingga tahun 1917. Tempoh 1906-1917 dipilih bagi meneliti perubahan yang berlaku 

dalam skim latihan perguruan di sekolah Inggeris dan sekolah vernakular Melayu di 

bawah dua orang Pesuruhjaya Tinggi iaitu John Anderson (1906-1911) dan Arthur 

Henderson Young (1911-1917). Bahagian ini mengenal pasti sama ada berlakunya 

perubahan dari segi jurang perbezaan dalam skim latihan perguruan antara calon guru 

sekolah Inggeris dengan calon guru sekolah vernakular Melayu. Oleh itu, kajian ini akan 

memberikan tumpuan kepada aspek-aspek seperti jenis latihan perguruan, skim 

kemasukan, kurikulum dan keputusan peperiksaan. Selain itu, bahagian ini juga akan 

mengenal pasti sama ada wujudnya campur tangan raja Melayu dan para pegawai 

tempatan British dalam usaha mengurangkan jurang perbezaan layanan dalam skim 

latihan perguruan antara calon guru dari sekolah Inggeris dan vernakular Melayu.  

 

Jenis-jenis Latihan Perguruan 

Bahagian ini akan membincangkan perihal sejarah perkembangan latihan 

perguruan untuk calon guru sekolah Inggeris dan vernakular Melayu antara tahun 1906 

hingga tahun 1917. Perbincangan dibahagikan kepada dua bahagian, iaitu Normal Class 

dan Maktab Perguruan Melayu Matang. 

 

Normal Class 

Istilah Normal Class merujuk kepada Normal School di England yang 

diperkenalkan untuk melatih pelajar lepasan sekolah menengah menjadi guru terlatih. Di 

NNMB, istilah Normal Class digunakan kerana latihan perguruan ini dikendalikan di 

dalam bilik darjah dan bukannya di maktab perguruan. Dalam erti kata yang lain, Normal 

Class bermaksud sebuah kelas khas digunakan untuk melatih guru tidak terlatih dan 

pelajar lepasan sekolah menengah bagi meningkatkan prestasi pengajaran di dalam bilik 

darjah. Normal Class yang pertama dibuka oleh R.J. Wilkinson di Victoria Institution 

pada tahun 1905 dan diletakkan di bawah pengawasan Guru Besar Victoria Institution 

ketika itu iaitu Tyte.28 Pada masa yang sama, calon guru terawal di institusi ini terdiri 

daripada pupil teacher dari Victoria Institution dan Sekolah Lelaki Methodist yang 

berumur 16 tahun.29 Normal Class dijalankan selepas waktu persekolahan, iaitu pada 

pukul 2.00 petang dan juga pada hari minggu (Sabtu dan Ahad).30 

Di samping itu, bagi memastikan guru pelatih dari sekolah Inggeris gred pertama 

menerima latihan perguruan yang berkesan, anggaran belanjawan sebanyak $3,300.00 

diluluskan untuk tahun 1909 bagi membangunkan Normal Class di Victoria Institution.31 

Keutamaan turut diberikan kepada pelantikan tenaga pengajar yang berpengalaman 

dalam mata pelajaran Bahasa Inggeris dan Matematik.32 Apa yang jelas, Victoria 

Institution dapat mengatasi masalah kekurangan tenaga pengajar, sekiranya berlaku 

perletakan jawatan dalam kalangan tenaga pengajar Eropah. Hal ini kerana, Pengarah 

Pelajaran NNMB sentiasa memastikan institut ini menerima tenaga pengajar yang 

berkualiti memandangkan pusat pentadbiran NNMB yang terletak di Kuala Lumpur. 

Kejayaan Normal Class di Victoria Institution menyebabkan Normal Class dibuka 

di Taiping dan Pulau Pinang pada tahun 1907 diikuti Ipoh pada tahun 1909 dan Melaka 

pada tahun 1913.33 Walau bagaimanapun, Normal Class di Perak tidak berjaya kerana 

kurang mendapat sambutan daripada guru tidak terlatih dan pelajar lepasan sekolah 

                                                 

28 Philip Loh Fook Seng, Seeds of Separatism:  Educational Policy in Malaya 1874-1940, Kuala Lumpur: Oxford University Press, 

1975, hlm. 113. 
29 CO 576/1, Annual Report for 1905, hlm. 15.  
30 Philip Loh Fook Seng, Seeds of Separatism: Educational Policy in Malaya 1874-1940, hlm.113. 
31 SUK. S. 947/1909, Recommends  Appointment of Messrs D. H. Laidlaw and Mr. Maxwell as Teachers to the Normal Class Students, 
from: Inspector of Schools, Kuala Lumpur, 1 Mac, 1909, to: The British Resident, Selangor. 
32 Antara guru Eropah yang pernah dilantik untuk mengajar kedua-dua mata pelajaran tersebut di Victoria Institution dari tahun 1909 

hingga 1911 adalah D.H. Laidlaw (Bahasa Inggeris), Maxwell (Matematik), J.B. Carr (Bahasa Inggeris), Wheatley (Matematik), T.C. 
Maxwell (Bahasa Inggeris) dan D.A. Bishop (Matematik). Lihat juga SUK.S.1669/1911, List Under G.O.2396 (1) Normal Class 

Instructorships, from: Ag. Inspector of Schools, Selangor, 30.3.1911, to: The British Resident. 
33 R. O. Winstedt, Education in Malaya, hlm. 21.  

Inggeris. Hal ini berlaku kerana tiga sebab. Pertama, gaji yang sangat rendah 

menghilangkan minat guru tidak terlatih dan pelajar lepasan sekolah Inggeris terhadap 

profesion perguruan. Kedua, guru Eropah yang tamat kontrak enggan meneruskan 

perkhidmatan mereka kerana tidak berpuas hati dengan gaji yang mereka terima. Hal ini 

menyebabkan Normal Class menghadapi masalah kekurangan tenaga pengajar. Ketiga, 

Normal Class terletak jauh dari kediaman calon guru. Misalnya, guru tidak terlatih dari 

Anglo Chinese Parit Buntar, English School Batu Gajah, English School Tronoh dan 

English School Bagan Serai sering kali menghadapi kesukaran untuk pergi ke Normal 

Class di Ipoh dan Taiping kerana faktor jarak dan kos pengangkutan.  

Walau bagaimanapun, masalah yang dinyatakan berjaya diatasi selepas kerajaan 

British memperkenalkan peraturan baharu dalam Normal Class pada tahun 1912. 

Peraturan ini menetapkan hanya 75 peratus kehadiran daripada jumlah keseluruhan kelas 

pengajaran bagi melayakkan setiap calon menjadi guru. Kelonggaran ini meningkatkan 

peratus kehadiran calon guru ke Normal Class. Selain itu, gaji guru di sekolah Inggeris 

turut dinaikkan. Hal ini akan dijelaskan dengan lebih terperinci dalam Bab Lima.  

 

Maktab Perguruan Melayu Matang 

Maktab Perguruan Melayu Matang dibuka pada 11 Oktober 1913 khusus untuk 

guru tidak terlatih dari Perak. Terdapat beberapa sebab yang membawa kepada 

penubuhan maktab ini. Pertama, sistem pendidikan yang bermutu rendah dan gaji yang 

sangat rendah menyebabkan ramai calon guru di MPMM meletakkan jawatan untuk 

menyambung pengajian di sekolah Inggeris dan Maktab Melayu Kuala Kangsar.34 Kedua, 

ramai guru terlatih dan guru tidak terlatih di Perak meletakkan jawatan untuk menjadi 

penoreh getah kerana gaji guru Melayu lebih rendah berbanding dengan gaji seorang 

                                                 

34 Jagjit Singh Sidhu, Administration in the Federated Nakay States 1896-1920, Kuala Lumpur: Oxford University Press, 1980, hlm. 

143. 

penoreh getah. Ketiga, kebimbangan terhadap sistem pendidikan vernakular Melayu 

menyebabkan Sultan Idris sendiri mengambil tanggungjawab untuk menaja maktab 

perguruan ini.35 Pada masa yang sama, maktab ini juga diletakkan di bawah pengawasan 

R.O. Winstedt untuk memastikan guru pelatih menerima latihan perguruan yang 

berkualiti. 

Pengetua pertama Maktab Perguruan Melayu Matang iaitu A. Keir dianggap 

sangat berkebolehan kerana berjaya membawa kemajuan yang ketara dalam tempoh yang 

singkat selepas beliau dilantik.36 Beliau yang memiliki Sijil Cambridge dalam bidang 

pertanian meletakkan usaha yang tinggi bagi memajukan pendidikan pertanian dalam 

kalangan guru pelatih di maktab tersebut.37 Keir juga turut memperkenalkan kaedah 

eksperimen dan demonstrasi untuk menarik perhatian guru pelatih supaya menggunakan 

kaedah penanaman yang betul bagi beberapa tanaman seperti padi, kacang tanah dan 

kekacang.38 Dalam hal ini, setiap guru pelatih yang berada pada tahun pertama dan tahun 

kedua diberi plot penanaman untuk membuat penyelidikan ke atas tanaman. Kaedah 

pengajaran sebegini menyebabkan guru yang dilahirkan dari maktab perguruan ini lebih 

berkualiti berbanding maktab perguruan Melayu sebelumnya. 

Bagi meningkatkan mutu sistem pendidikan di Maktab Perguruan Melayu Matang, 

kerajaan British bertindak menaikkan gaji tahunan kakitangan iaitu Guru Besar sebanyak 

£420.00-£480.00-A£80.00, guru penolong Melayu pertama sebanyak $420.00-$540.00, 

guru penolong Melayu kedua sebanyak $300.00-$360.00, dan guru al-Quran sebanyak 

$180.00-$240.00.39 Pengetua Maktab Perguruan Melayu Matang diberi elaun sebanyak 

£80 bagi menaikkan semangatnya untuk berkhidmat dengan lebih cemerlang. Sebaliknya, 

                                                 

35 Awang Had Salleh, Pelajaran dan Perguruan Melayu di Malaya Zaman British: Dengan Rujukan Khas kepada Sultan Idris 

Training College, Kuala Lumpur: Dewan Bahasa dan Pustaka, 1980, hlm. 43. 
36  Ibid, hlm. 44.; CO 576/12,  Annual Report on Education in the Federated Malay States for the year 1914, hlm. 5.  
37 CO 576/18, Perak Administration Report for the year 1917 by R. G. Watson (British Resident), Kuala Lumpur: Printed at the 

Federated Malay States Government Printing Office, 1918, hlm. 14.  
38 Ibid., hlm. 44. 
39  H. C. O. No.Ch. Sec: 789/1912, Establishment of a Malay College in Perak for Training Teacher for Vernacular Schools, from: 

Chief Secretary, FMS., Kuala Lumpur, 6.6.1912, to: Director of Education, FMS. 

guru lain di Maktab Perguruan Melayu Matang tidak diberikan elaun kerana tugas mereka 

tidak berat jika dibandingkan dengan Pengetua.  

Kajian ini juga mendapati seramai 25 orang guru pelatih Melayu dari seluruh 

Perak dipilih mengikuti latihan perguruan di Maktab Perguruan Melayu Matang setiap 

tahun. Dalam tempoh sembilan tahun (1913 hingga 1922), maktab perguruan ini berjaya 

melahirkan seramai 200 orang guru terlatih.40 

 

Skim Kemasukan 

Bahagian ini akan membincangkan skim kemasukan bagi calon guru sekolah 

Inggeris dan vernakular Melayu yang mengikuti latihan perguruan antara tahun 1906 

hingga tahun 1917. Bahagian ini amat penting untuk dikaji bagi melihat jurang perbezaan 

dalam skim kemasukan antara sekolah Inggeris dengan sekolah vernakular Melayu.  

 

Skim Kemasukan ke Normal Class 

Calon guru sekolah Inggeris yang memohon untuk mengikuti latihan perguruan di 

Normal Class antara tahun 1906 hingga tahun 1917 tidak diwajibkan menduduki 

peperiksaan khas. Hal ini dikatakan demikian kerana pemilihan calon untuk memasuki 

Normal Class bergantung kepada budi bicara Pengarah Pelajaran dan beliaulah yang 

menentukan sama ada seseorang calon itu berjaya mahupun tidak.41 

Pada tahun 1913, G.A. Hall, iaitu pemangku Pengarah Pelajaran membuat 

perubahan dan penambahbaikan dalam Normal Class demi memantapkan mutu 

pengajaran di sekolah Inggeris. Dalam hal ini, Hall menetapkan umur maksimum bagi 

guru pelatih. Bagi membolehkan mereka mengikuti pengajian tahun pertama, umur yang 

                                                 

40 Awang Had Salleh, Pelajaran dan Perguruan Melayu di Malaya Zaman British: Dengan Rujukan Khas kepada Sultan Idris 

Training College, hlm. 45. 
41 SUK.S. 1196/1909, Result of the Normal Class Student  Examination held on January  18 & 19, from: Inspector of Schools, Kuala 

Lumpur, 16.3.1909, to: the British Resident Selangor; SUK.S. 2787/1912, New Scheme for Normal Class in the F.M.S., from: Under 

Secretary, Kuala Lumpur: 13.6.1912, to: the Secretary to the Rseident  Selangor. 

ditetapkan untuk calon lelaki adalah 20 tahun dan 21 tahun bagi calon wanita. Pada tahun 

kedua, umur maksimum guru pelatih lelaki adalah 23 tahun manakala guru pelatih wanita 

pula sekurang-kurangnya berumur 21 tahun.42 Hal ini bermakna sama ada pelajar lepasan 

sekolah menengah mahupun guru tidak terlatih berusaha sebaik mungkin untuk 

memasuki tahun pertama di Normal Class sebelum mereka berumur 20 tahun. Begitulah 

juga keadaannya dengan guru pelatih yang dikehendaki menamatkan pengajian dari 

Normal Class dalam masa dua tahun. Secara tidak langsung, pelajar lepasan sekolah 

Inggeris dan guru tidak terlatih yang menjangkau usia 20 tahun kehilangan peluang untuk 

mengikuti latihan perguruan di Normal Class. Hal ini jelas membuktikan bahawa 

kerajaan British menetapkan dan mengawal guru yang layak sahaja untuk mengikuti 

pengajian di Normal Class. 

 

Skim Kemasukan ke Sekolah Vernakular Melayu 

Sebagaimana yang dijelaskan menerusi Bab Dua, sistem pendidikan vernakular 

Melayu semasa era Anderson dibiarkan berkembang dengan sendirinya. Jagjit Singh 

menyatakan bahawa another cause of worry  was  that among the ranks of trained 

teachers were some who could not  themselves read or write proficiently.43 Ternyata, 

kerajaan British tidak mengambil berat dalam pemilihan calon guru yang layak untuk 

memasuki MPMM. Selain itu, kerajaan British turut dilihat bersikap berat sebelah kerana 

hanya memberi perhatian serius dalam pemilihan calon yang layak untuk memasuki 

Normal Class.  

Walau bagaimanapun, pada era Young, berlaku perubahan dan penambahbaikan 

dalam skim kemasukan guru ke maktab perguruan Melayu. Perubahan ini berlaku ekoran 

pelantikan Winstedt sebagai Penolong Pengarah Pelajaran NNMB. Pada 11 Jun 1917, 

                                                 

42 Report on Education in the FMS by G. Hall, Ag. Director of Education, S.S. and FMS, Kuala Lumpur: Printed at the FMS 

Government Printing Office, 1913, hlm. 3. 
43 Jagjit Singh Sidhu, Administration in the Federated Malay States 1896-1920, hlm. 143. 

Winstedt meminta semua Inspector of Schools di NNMB mengadakan peperiksaan awal 

tahunan di satu atau lebih pusat bagi menguji kecekapan pelajar yang tamat pengajian 

tahun IV atau V. Tujuan utama peperiksaan ini diadakan adalah mengenal pasti pelajar 

lepasan sekolah vernakular Melayu yang benar-benar celik huruf selain berminat dalam 

profesion perguruan untuk menjadi pupil teacher.44 Langkah ini diambil supaya pupil 

teacher mendapat latihan dan bimbingan yang berkesan daripada guru pelawat Melayu 

dan guru kanan di sekolah vernakular Melayu sebelum mereka menduduki peperiksaan 

khas bagi memasuki maktab perguruan Melayu. Jelaslah di sini bahawa pada era 

Winstedt, keutamaan diberikan kepada pelajar yang layak sahaja untuk menjadi guru di 

sekolah vernakular Melayu. 

 

Kurikulum Dalam Skim Latihan Perguruan 

Bahagian ini ditumpukan kepada kurikulum dalam latihan perguruan sekolah 

Inggeris dan vernakular Melayu antara tahun 1906 hingga tahun 1917.  

Kurikulum Normal Class, 1906-1917 

Walaupun beberapa orang pengkaji seperti R.O. Winstedt, D.D. Chelliah, dan 

Philip Loh Fook Seng membincangkan mengenai Normal Class namun mereka langsung 

tidak menyentuh mata-mata pelajaran yang diajar di Normal Class. Kajian ini mendapati 

kurikulum di Normal Class mengalami perubahan dan penambahbaikan di bawah dua 

orang Pesuruhjaya Tinggi NNMB, iaitu Anderson (1905 - 1910) dan Young (1911 - 

1917), sebagai perbandingan, kurikulum pada tahun 1909 dan 1912 diteliti dan 

dipamerkan melalui Jadual 4.1: 

 

 

 

                                                 

44 Ibid. 

Jadual 4.1: Kurikulum dalam Normal Class pada tahun 1909 dan 1912 

Sumber: SUK.S 1196/1909, Result of the Normal  Class Student Examination held on January 18 & 19, 

from: Inspector of Schools, Kuala Lumpur, 16.3.1909, to: The British Resident Selangor; SUK. 

S.2787/1912, New Scheme for Normal Class in the FMS, from: Ag. Under Secretary, FMS., to: The 

Secretary to the Resident.  

 Berdasarkan Jadual 4.1 jumlah mata pelajaran yang diajar pada tahun 1912 

mengatasi jumlah mata pelajaran pada tahun 1909. Ternyata, kurikulum yang digubal 

menjadi semakin kompleks dan sukar pada tahun 1912. Hal ini terbukti apabila kurikulum 

tahun pertama pada tahun 1912 lebih menekankan Junior Cambridge Local Standard, 

manakala tahun kedua pula lebih menjurus kepada Senior Cambridge Local Standard. 

Hal ini berlaku kerana kurikulum dalam kelas menengah di semua sekolah Inggeris terdiri 

daripada kursus Cambridge Local Examination atau Perdagangan.45 Justeru, kurikulum 

pada era Young memberikan ruang kepada guru pelatih berpengetahuan luas dan pada 

masa yang sama mencetuskan pemikiran aras tinggi dalam kalangan pelajar. 

  

                                                 

45 Report on Education in the Federated Malay States by G.Hall, Ag. Director of Education, S.S. and F.M.S., Kuala Lumpur: Printed 

at the FMS Government Printing Office, 1913, hlm. 3. 

Tahun 

Pengajian 
1909 1912 

Tahun 

Pertama 
Mata Pelajaran Wajib: 

a) Pengajaran Amali (kelas tidak melebihi Darjah 

IV) 

b) Teori Pengajaran 

c) Karangan dan Parafrasa Bahasa Inggeris 

d) Lukisan (Freehand dan Blackboard 

Mata Pelajaran Pilihan: 

a) Algebra dan Persamaan Asas 

b) Geometri Asas 

a) Aritmetik (Junior 

Cambridge Local Standard) 

b) Rencana 

c) Karangan Bahasa Inggeris 

d) Tatabahasa Bahasa Inggeris 

e) Pengajaran Amali 

f) Geografi 

g) Teori Pengajaran 

h) Lukisan (Freehand dan 

Blackboard) 

i) Pengetahuan Am dan 

Peristiwa Semasa 

Tahun 

Kedua 
Mata Pelajaran Wajib: 

a) Pengajaran Amali (sebarang kelas hingga Darjah VII) 

b) Teori Pengajaran 

c) Karangan dan Parafrasa Bahasa Inggeris 

d) Lukisan (Blackboard dan geometri) 

Mata Pelajaran Pilihan: 

a) Peristiwa penting Sejarah British 

b) Algebra ke Kuadratik 

c) Geometri (untuk Junior Cambridge Local) 

d) Kesusasteraan Inggeris 

 

a) Aritmetik (Senior 

Cambridge Local Standard) 

b) Rencana 

c) Karangan Bahasa Inggeris 

(Senior Cambridge Local 

Standard) 

d) Pengajaran Amali 

e) Geografi Dunia secara umum 

dan Asas Geografi Fizikal 

f) Teori Pengajaran 

g) Lukisan (Freehand dan 

Blackboard) 

h) Pengetahuan Am dan 

Peristiwa Semasa 

Pada era Young juga, guru pelatih Normal Class menjalani latihan pengajaran di 

sekolah mereka sendiri.46 Dalam hal ini, Guru Besar sekolah bertanggungjawab 

membantu guru pelatih semasa mereka menjalani latihan mengajar. Pada masa yang 

sama, Inspectors of Schools juga dikehendaki memantau dan memeriksa latihan mengajar 

guru pelatih di sekolah. 

 

Kurikulum di Maktab Perguruan Melayu 

Kurikulum di MPMM masih lagi menjurus kepada ilmu pengetahuan berasaskan 

3M dan kekampungan namun bertambah baik selepas Winstedt dilantik menjadi 

Penolong Pengarah Pelajaran pada tahun 1915. Begitu juga halnya dengan mata-mata 

pelajaran yang diajar di Maktab Perguruan Melayu Matang yang memupuk sikap rajin, 

berhati-hati dan tepat.47 

Mata pelajaran yang diajar di MPMM adalah berasaskan kepada sekolah sama 

sepertimana dalam tempoh 1896-1905. Mata pelajaran yang disediakan di MPMM tidak 

terlalu tinggi bahkan ilmu pengetahuan guru hanya lebih tinggi sedikit daripada pelajar 

di sekolah vernakular Melayu. Keadaan ini berubah selepas tahun 1915. Hal ini dapat 

dibuktikan daripada Jadual 4.2 berikut:  

 

 

 

 

 

 

 

                                                 

46 Ibid. 
47 CO 576/15, Annual Report on Education in the Federated Malay States for the year 1916, hlm. 16. 

Jadual 4.2: Perbandingan Jadual Waktu Harian di MPMM pada tahun 1913 dan 

1916 

Sumber: Ramlah Adam, Maktab Melayu Melaka 1900-1922, Kuala Lumpur: Dewan Bahasa dan Pustaka, 

1991, hlm. 43-44. 

Berdasarkan Jadual 4.2, dapat dilihat dengan jelas perbandingan  jadual waktu 

harian di MPMM pada tahun 1913 dan 1916. Jadual harian pada tahun 1916 adalah kerana 

rutin guru pelatih bermula seawal jam 5.00 pagi dan berakhir pada 10.00 malam 

sedangkan pada tahun 1913, ianya bermula dari pukul 7.30 pagi hingga 8.30 malam. 

Selain itu, guru pelatih pada tahun 1916 belajar selama 7½ jam pada setiap hari 

berbanding hanya selama 5½ jam setiap hari pada tahun 1913. Keadaan ini membuktikan 

terdapatnya perubahan yang ketara dalam kurikulum di MPMM selepas pelantikan 

Winstedt.  

Di Maktab Melayu Matang, perubahan yang ketara dapat dilihat melalui 

pertambahan jenis mata pelajaran. Selain Bahasa Melayu, Ilmu Kira-kira, Tulisan Papan 

Hitam, Pengetahuan Am, Lukisan Peta, Ilmu Kesihatan, Perkebunan, Latihan Mengajar 

dan al-Quran, mata-mata pelajaran seperti Sejarah Tempatan, Kesihatan, Geografi, 

Tatabahasa, Menulis Surat Kiriman, Tulisan Rumi, Ejaan Rumi, Tanda Baca, Tulisan 

Jawi, Rencana (Dictation), Aritmetik, Latihan Mengajar, Teori Pengajaran dan 

Tahun Masa Jenis Aktiviti 

1913 7.30-11.00 pagi 

2.30-3.30 petang 

3.30 petang 

5.00 petang 

7.30-8.30 malam 

Pelajaran 

Pelajaran disambung 

Makan Malam 

Permainan padang dan dalam 

Pelajaran (Kehadiran wajib) 

 

 

1916 

 

5.00-6.00 pagi 

6.00-7.00 pagi 

7.00-7.30 pagi 

8.00-12.00 tengah hari 

12.30-1.30 tengah hari 

2.00-4.00 petang 

4.00-5.00 petang 

5.00-6.30 petang 

7.00-7.30 malam 

8.00-9.00 malam 

9.00-10.00 malam 

10.00 malam 

 

Bangun dan Sembahyang Subuh 

Senaman 

Sarapan pagi 

Belajar 

Makan tengah hari, Sembahyang Zuhur 

Belajar sendiri, menganyam 

Minum teh dan rehat serta sembahyang Asar 

Sukan, menganyam, membaca 

Makan malam 

Belajar di kelas tambahan, syarahan pelajaran 

Membaca dan berehat  di asrama, sembahyang  Isyak 

Tidur 

Perkebunan turut diajar di maktab tersebut.48 Kurikulum baharu ini diakui sendiri oleh 

Young sebagai berkesan dalam meningkatkan kecerdasan guru pelatih.49 

 

Peperiksaan Dalam Latihan Perguruan  

Kecekapan guru sekolah Inggeris dan vernakular Melayu turut boleh dinilai 

berdasarkan keputusan peperiksaan akhir tahun. Justeru itu, perbincangan dalam 

bahagian ini difokuskan kepada keputusan peperiksaan akhir tahun di Normal Class, 

Maktab Perguruan Melayu Melaka dan Maktab Perguruan Melayu Matang antara tahun 

1906 hingga tahun 1917. 

 

Keputusan Peperiksaan Akhir Tahun di Normal Class 

Secara perbandingan, keputusan peperiksaan akhir tahun di Victoria Institution, 

Kuala Lumpur adalah lebih baik daripada pusat-pusat Normal Class yang lain seperti di 

Ipoh dan Taiping. Pemantauan yang dilakukan oleh pemangku Pengarah Pelajaran 

terhadap perjalanan Practical Teaching Examination bukan sahaja menyumbang kepada 

peratus kelulusan yang lebih tinggi bahkan berupaya menarik lebih ramai calon dari luar 

Selangor untuk mengikuti latihan perguruan di Normal Class di Victoria Institution. 50 

Kemampuan Victoria Institution menjuarai tempat teratas dari segi jumlah calon yang 

lulus ditunjukkan melalui Jadual 4.3.  

 

 

 

 

 

                                                 

48 Ibid. 
49 H.C.O.No.CH:SEC:1569/1919, Annual Report on Education in FMS for the year 1918. 
50 SUK.S.1972/1908, Reports Arrival  in Kuala Lumpur is Conduct the Examination of the Students of the Training  Class., from: 

Acting Director of Education, Kuala Lumpur, 6.4.1908, to: British Residents of Selangor. 

Jadual 4.3: Bilangan Calon yang Lulus Bagi Tiga Pusat Normal Class, 1908-1917 

 

Tahun 

Kuala Lumpur Ipoh Taiping 

Tahun 

Pertama 

Tahun 

Kedua 

Tahun 

Pertama 

Tahun 

Kedua 

Tahun 

Pertama 

Tahun 

Kedua 

1908 6 3 - - - - 

1909 5 5 - - 2 3 

1910 7 5 5 1 3 1 

1911 - - - - - - 

1912 7 4 3 4 7 3 

1913 - - 5 3 1 5 

1914 4 1 - - - - 

1915 7 3 5 2 0 0 

1916 8 8 - - - - 

Sumber: Annual Report Federated Malay States for the Year 1908, 1909, 1910, 1911, 1912, 1913, 1914, 

1915, dan 1916. 

 

Berdasarkan Jadual 4.3, ternyata bilangan guru pelatih yang lulus peperiksaan 

adalah lebih tinggi di Kuala Lumpur berbanding dengan Taiping dan Ipoh. Khasnya pada 

tahun 1908 hingga 1910. Normal Class di Ipoh dan Taiping sering bergelut dengan 

masalah kekurangan guru Eropah dalam tempoh ini justeru menyebabkan prestasi guru 

pelatih turut terjejas.51  

Seperkara yang menarik, semua guru pelatih Normal Class yang lulus peperiksaan 

akhir tahun pada tahun kedua diberi bonus sebanyak $200.00. Di Victoria Institution 

misalnya, seramai lima orang guru pelatih layak menerima bonus tersebut pada tahun 

1909.52 Bonus berjumlah $1,000.00 ini ditolak dari bajet yang diperuntukkan untuk 

pembangunan Normal School di Victoria Institution. Kesediaan British memberikan 

insentif sebegini ternyata mendorong bakal guru mempamerkan keputusan peperiksaan 

terbaik pada setiap tahun. 

 

                                                 

51 Pada tahun 1908, King Edward VII School, Taiping misalnya menghadapi masalah kekurangan guru Eropah yang sangat serius. 

Hal ini berlaku kerana beberapa sebab. Antaranya ialah akibat guru meletakkan jawatan kerana tidak berpuas hati dengan gaji yang 

rendah. Bahkan ada juga guru Eropah bercuti balik ke Eropah, serta ada yang jatuh sakit. Namun begitu, masalah ini akhirnya berjaya 

diatasi pada tahun 1912 apabila kerajaan British memperkenalkan skim gaji yang berpatutan kepada guru Eropah yang berkhidmat di 
NNMB. Lihat, CO  576/3, Perak Administration Report for the year 1908, by E. W. Birch, Kuala Lumpur: Printed at the F.M.S. 

Government Printing Office, 1909, hlm. 21; Report on Education in the Federated Malay States by G.Hall, Ag. Director of Education, 

S.S. and F.M.S., Kuala Lumpur: Printed at the FMS Government Printing Office, 1913, hlm. 9. 
52 Senarai nama guru pelatih yang layak menerima bonus di Victoria Institution adalah seperti berikut: i) Rajaratnam; ii) Ponniah; iii) 

Thambiah; iv) Carthiresampillay dan v) Lyte Huat. Lihat, SUK. S. 1196/1909, Result of the Normal Class Student Examination held 

on January 18 and 19, from: Inspector of Schools, Kuala Lumpur, 16 Mac 1909, to: The British Resident, Selangor. 

Keputusan Peperiksaan Akhir Tahun di Maktab Perguruan Melayu 

Keputusan peperiksaan akhir tahun juga menjadi kayu ukur kepada kualiti bakal 

guru yang dihasilkan oleh Maktab Perguruan Melayu Matang dan Maktab Perguruan 

Melayu Melaka (MPMM). Oleh yang demikian, perbincangan dalam bahagian ini akan 

memperincikan aspek tersebut. 

Menurut Ramlah Adam, guru pelatih tahun pertama mesti melepasi peperiksaan 

akhir untuk membolehkan mereka menyambung pengajian pada tahap seterusnya.53 

Bukan itu sahaja, keputusan peperiksaan akhir juga menjadi penentu kepada kelayakan 

mendapatkan sijil dan pelantikan sebagai Ketua Penuntut.54 Peperiksaan akhir tahun 

kedua pula menentukan Sijil Perguruan Kelas Pertama, Kelas Kedua dan Kelas Ketiga. 

Penerima Sijil Kelas Pertama layak menjadi tenaga pengajar di MPMM manakala Sijil 

Kelas Kedua dan Sijil Kelas Ketiga membolehkan pemegangnya dilantik menjadi guru 

kelas di sekolah vernakular Melayu. Dalam hal ini, beberapa orang guru pelatih dari 

MPMM seperti Abdul Hadi Hassan, Abdul Rahman bin Haji Muhyuddin dan Ahmad 

Bakhtiar pernah menjadi tenaga pengajar di MPMM dan SITC.55 

Keputusan peperiksaan akhir di Maktab Perguruan Melayu Matang juga 

menunjukkan peningkatan dari segi pencapaian guru pelatih.56 Pada tahun 1913 misalnya, 

maktab ini merekodkan seramai 25 orang guru pelatih yang lulus dalam peperiksaan akhir 

dan beberapa orang daripada mereka terus dilantik menjadi Guru Besar sekolah 

kemudiannya.57 Bagi menjamin kualiti guru yang dihasilkan, soalan peperiksaan yang 

mempunyai kemahiran berfikir aras tinggi turut disediakan. Kemampuan guru pelatih 

memberikan jawapan yang baik dalam peperiksaan mendapat pujian daripada George 

                                                 

53 Ramlah Adam, Maktab Perguruan Melayu Melaka 1900-1922, hlm. 50. 
54 Sijil akan diberikan kepada penuntut yang lulus kesemua mata pelajaran dengan sekurang-kurangnya mendapat 50 markah dalam 
semua mata pelajaran yang ditawarkan di Maktab Perguruan Melayu Melaka dan Maktab Perguruan Melayu Matang. Lihat, Ramlah 

Adam, Maktab Perguruan Melayu Melaka 1900-1922, hlm. 50. 
55 Ramlah Adam, Maktab Melayu Melaka 1900-1922, hlm. 76-87. 
56 CO 438/4, Federated Malay States, Perak Administration Report for the year 1913, Kuala Lumpur: Printed at the FMS Government 

Printing Office, 1914, hlm. 21. 
57 Ibid. 

Maxwell, iaitu pemangku Residen British Perak pada tahun 1916. Dalam laporannya, 

Maxwell membuat kenyataan seperti berikut:  

 

There were 48 students from January until Ramthan (the fasting  

month), when 23 seniors passed out as trained  teachers, and 23 

juniors  came in to replace them. The work of both the senior and 

junior candidates at the annual examinations was of a high order. 

The lowest marks obtained by a senior was 67 per cent, the lowest 

obtained by a junior was 60 per cent. In arithmetic, nine seniors 

obtained full marks. In map-drawing, the maps were of such uniform 

excellence that the examiner (the Inspector of Schools) found  it 

difficult to discriminate in marks and to pick out a prize winner. He 

reported that he had never seen better results in any examination.58 

 

Kenyataan ini jelas membuktikan bahawa guru pelatih dari Maktab Perguruan 

Melayu Matang didedahkan kepada soalan aras pemikiran yang tinggi bagi 

menggalakkan mereka pelatih berfikir dengan lebih mendalam. Secara tidak langsung, 

jurang perbezaan antara latihan perguruan sekolah Inggeris dan sekolah vernakular 

Melayu semakin dirapatkan. Kenyataan tersebut juga dapat mengesahkan bahawa mutu 

sistem pendidikan di sekolah vernakular Melayu khasnya di Perak mengalami perubahan 

dan penambahbaikan selepas Maktab Perguruan Melayu Matang diletakkan di bawah 

pengawasan Winstedt. 

Rumusannya, terdapat dua situasi yang berbeza dalam konteks latihan perguruan 

antara tahun 1906 hingga 1917. Semasa pentadbiran Anderson sebagai Pesuruhjaya 

Tinggi British di NNMB, British memberikan tumpuan kepada Normal Class sehingga 

mengabaikan skim latihan perguruan bagi sekolah vernakular Melayu. Namun begitu, di 

bawah Young (yang menggantikan Anderson pada tahun 1911), latihan perguruan 

sekolah Inggeris dan sekolah vernakular Melayu mengalami perubahan dan 

penambahbaikan. Perubahan yang paling ketara adalah perhatian serius yang diberikan 

oleh pihak British terhadap kelayakan calon guru sama ada yang mengikuti pengajian di 

                                                 

58 CO 438/4, Federated Malay States, Perak Administration Report for the year 1916, Kuala Lumpur, printed at the Federated Malay 

States Government Printing Office, 1917, hlm. 12. 

Univ
ers

ity
 of

 M
ala

ya



165 

Normal Class atau di maktab perguruan Melayu. Hal ini menyebabkan jurang perbezaan 

antara kedua-dua kumpulan semakin berkurangan. 

 

SKIM LATIHAN PERGURUAN, 1918 - 1941 

Perbincangan dalam dua bahagian sebelum ini telah memperhalusi skim latihan 

perguruan di NNMB dari tahun 1896 hingga 1917. Justeru itu, bahagian ini dikhususkan 

pula untuk meninjau skim latihan perguruan dari tahun 1918 hingga 1941 dengan 

mengguna pakai model perbincangan dalam bahagian terdahulu iaitu jenis latihan 

perguruan, skim kemasukan, kurikulum dan keputusan peperiksaan akhir. Di samping itu, 

bahagian ini juga akan menganalisis penglibatan raja-raja Melayu dan beberapa orang 

pegawai tempatan British dalam usaha merapatkan jurang perbezaan dalam skim latihan 

perguruan antara sekolah Inggeris dengan sekolah vernakular Melayu.  

Jenis-jenis Latihan Perguruan 

Terdapat dua jenis latihan perguruan yang akan dibincangkan iaitu latihan 

perguruan di Normal Class dan di maktab perguruan Melayu. 

Latihan Perguruan di Normal Class 

Apakala membicarakan mengenai jenis latihan perguruan sekolah Inggeris dalam 

tempoh ini, Normal Class sewajarnya diberikan perhatian utama bagi menilai perubahan 

dan penambahbaikan yang dilakukan selepas berakhirnya Perang Dunia Pertama.  

Keutamaan British dalam membangunkan mutu sistem pendidikan di sekolah 

Inggeris sememangnya tidak perlu disangkal lagi. Hal ini dapat dibuktikan menerusi 

kenyataan E.L. Brockman, iaitu Ketua Setiausaha NNMB seperti berikut:  

Education is beginning to receive  the attention it deserves. The first 

need is the improvement of the teaching staff, and higher rates  of 

salary have been approved for masters educated  in England. Locally 

trained  teachers  are hard to get  and it has been necessary  to increase  

the pay. Provision is to be made in 1920 for the erection  of a school 

or college  for training teachers for the English-teaching schools.59 

 

Antara tiga langkah yang dinyatakan oleh Brockman, perekrutan guru Eropah 

yang berkelayakan tinggi merupakan petunjuk jelas akan komitmen British dalam 

pendidikan Inggeris. Selain Normal Class, guru Eropah turut digunakan untuk mengajar 

pelajar Junior Cambridge Examination dan Senior Cambridge Examination.60 Hal ini 

menyebabkan kerajaan British menetapkan supaya mereka yang direkrut mempunyai 

ijazah kepujian dalam mata-mata pelajaran seperti Bahasa Inggeris, Sejarah, Geografi, 

Bahasa Latin, Bahasa Perancis, Matematik atau Sains dari universiti dan diploma 

pendidikan iaitu Froebel Certificate.61 Di samping itu, pengalaman mengajar selama tiga 

atau empat tahun turut menjadi syarat perekrutan.  

Di NNMB, guru Eropah yang direkrut terdiri daripada empat bangsa yang utama 

iaitu British, Jerman, Perancis dan Amerika. Antara tahun 1920 hingga 1935, guru Eropah 

berbangsa British mendominasi senarai guru yang menerima tawaran pekerjaan di 

NNMB seperti yang ditunjukkan melalui Graf 3.1. Hampir keseluruhan guru berbangsa 

British mengajar di sekolah kerajaan Inggeris berbanding guru berbangsa Jerman, 

Amerika, dan Perancis yang mengajar di sekolah mubaligh (grant-in-aid schools). Pada 

tahun 1920, seramai 20 orang guru berbangsa British masing-masing ditempatkan di 

Perak dan Selangor, manakala seramai enam orang guru pula ditempatkan di Negeri 

Sembilan. Kehadiran guru berbangsa Eropah di Negeri Sembilan menyebabkan sebuah 

                                                 

59 CO 576/19, Federated Malay States, Annual Report for 1918, E. L. Brockman, Chief Secretary, Kuala Lumpur: Printed at the FMS 

Government Printing Office, 1919, hlm. 16. 
60 CO 273/617/5, Masters and Mistresses Education Department: Papers of Particulars, from: Governor & High Commissioner, 18 

February, 1936, to: J. H. Thomas, Colonial Office. 
61 Bagi mendapat Froebel certificate, calon guru perlu mengambil Froebel Professional Practice Certificate (level 4) in Early 
Childhood dan Froebel Professional Development Certificate (level 6) in Early Childhood. Kedua-dua kursus ini direka untuk 

memperkenalkan pedagogi perintis Jerman Friedrich. Froebel menyokong pembelajaran melalui permainan kanak-kanak dan 

membawa kepada penubuhan tadika.  

Normal Class dibuka di St. Paul’s Institution, Seremban pada bulan Januari 1918 

sekaligus meningkatkan bilangan guru pelatih yang tertarik untuk mengikuti pengajian di 

situ. 62 Kajian ini mendapati bahawa dari tahun 1918 hingga tahun 1941 tidak terdapat 

guru Eropah yang mengajar di Pahang. Keadaan bentuk muka bumi Pahang yang 

menghalang perkembangan infrastruktur menyebabkan guru Eropah enggan berkhidmat 

di negeri tersebut. Hal ini juga merupakan salah satu sebab Pahang tidak pernah 

mempunyai Normal Class. 

Graf 4.1: Guru Eropah Berdasarkan Bangsa di NNMB, 1920-1935 

 

Sumber: Federated Malay States, Annual Report for 1920, 1923, 1926, 1929, 1932 dan 1935. 

 

Latihan yang diterima di Normal Class membolehkan guru tidak terlatih dari 

sekolah bantuan yang memiliki Senior Cambridge melanjutkan pengajian di Universiti 

Hong Kong.63 Mereka diberikan biasiswa dan terikat untuk berkhidmat di sekolah 

kerajaan Inggeris atau sekolah bantuan selama lima tahun selepas kembali kembali ke 

NNMB dan NNS.64 Dalam hal ini, Universiti Hong Kong menjadi pusat melahirkan guru 

                                                 

62 CO 576/19, Federated Malay States, Negeri Sembilan, Administration Report for the year 1918, by A. H. Lemon, British Resident, 
Kuala Lumpur: Printed at the FMS Government Printing Office, 1919, hlm. 13. 
63 FEDERAL COUNCIL dalam The Straits Times, 9 December 1920, hlm. 7. 
64 R. O. WInstedt, Education in Malaya, hlm. 21. 

lepasan ijazah bagi sekolah Inggeris selama 10 tahun (1918 - 1928) sebelum Raffles 

College ditubuhkan pada tahun 1928.65 

Latihan Perguruan di Maktab-maktab Perguruan Melayu 

Tempoh 1918 hingga 1941 menyaksikan beberapa episod menarik dalam 

perkembangan maktab perguruan Melayu. Dua buah maktab terdahulu iaitu Maktab 

Perguruan Melayu Matang dan MPMM ditutup untuk memberi laluan kepada sebuah 

maktab perguruan Melayu yang baharu iaitu SITC pada tahun 1922.66 Selain itu, dominasi 

guru pelatih lelaki dalam latihan perguruan turut berakhir dengan pembukaan Maktab 

Perguruan Perempuan Melayu Melaka yang khusus untuk melahirkan guru wanita. 

Justeru itu, bahagian ini akan menyingkap persoalan yang berlegar di sebalik penubuhan 

kedua-dua maktab ini dan peranannya dalam skim latihan perguruan sekolah vernakular 

Melayu. 

SITC ditubuhkan di Tanjung Malim, Perak pada 23 November 1922 bagi 

memperingati sumbangan Sultan Idris terhadap sistem pendidikan masyarakat Melayu 

yang dikhaskan sebagai pusat latihan guru Melayu dalam bidang perkebunan dan 

pertanian.67 Mereka diharap dapat memperkenalkan kaedah saintifik dalam penanaman 

kepada masyarakat Melayu yang tinggal di kawasan luar bandar.68 Tanjung Malim sendiri 

sangat unik kerana persekitarannya yang dikelilingi oleh kampung-kampung Melayu 

yang menjadikannya pilihan terbaik bagi pemupukan bahasa dan kebudayaan Melayu 

dalam kalangan pelatih. Kedudukannya di kawasan tanah rata berkeluasan 70 ekar juga 

                                                 

65 Lee Chee Ying, “Sejarah Perkembangan Latihan Perguruan di Malaysia: Satu Tinjauan,”Pendidik dan Pendidikan, 1(1981): 2. 
66 CO 576/27, Federated Malay States, Shorthand Report of the Proceedings of the Federal Council, 21st November, 1922. 
67 CO 576/17, Federated Malay States, Annual Report for 1917, Kuala Lumpur: Printed at the FMS Government Printing Office, 

1918, hlm. 3.  
68 Philip Loh Fook Seng dalam kajiannya menyatakan seperti berikut: Manual training has received much thought and attention of 

recent years. With the opening of the Sultan Idris Training College in 1922 it is hoped to train all Malay teachers in gardening and 
elementary agriculture, so that they in turn may introduce scientific methods into the most remote villages. Headway against the Malay 

teachers’ contempt for manual work has been made already by the introduction of basketry into the Malay colleges and schools. But 

more remains to be done. A few decades ago the most intelligent Malay headmen and agriculturalists were mostly men with powers 
of observation keenly developed but no knowledge of reading and writing. The educationalist has to beware lest vernacular education 

may give a pupil a smattering of book learning and rob him of his alert interest in his surroundings. Lihat, Philip Loh Fook Seng, 

Seeds of Separatism: Educational Policy in Malaya 1874-1940, hlm. 28. 

amat sesuai untuk kegiatan pertanian dan hortikultur. Oleh itu, para pelatih dari keluarga 

petani dan nelayan merupakan calon yang diterima masuk.69 

Kerajaan British dapat menyeragamkan tempoh kursus perguruan dan kurikulum 

dalam latihan perguruan sekolah vernakular Melayu melalui penubuhan SITC.70 Hal ini 

secara tidak langsung memberikan laluan kepada keseragaman kurikulum bagi semua 

sekolah vernakular Melayu di NNMB dan NNS selain membolehkan dari Negeri-Negeri 

Melayu Tidak Bersekutu memperoleh latihan perguruan di SITC. 

Tenaga pengajar di SITC juga dipilih dari kalangan guru Eropah yang memiliki 

ijazah selain guru lepasan Maktab Perguruan Melayu Matang dan MPMM.71 Keadaan ini 

menunjukkan British mementingkan kualiti guru yang bakal dihasilkan. Dalam masa 

yang sama, SITC menerima suntikan dana yang besar daripada NNMB dan NNS dalam 

nisbah 1:2 yang membolehkannya menyediakan prasarana dan kurikulum yang lebih baik 

dan berkualiti.72 

Sekiranya SITC diwujudkan untuk memenuhi keperluan guru lelaki di sekolah 

vernakular Melayu maka Maktab Perguruan Perempuan Melayu Melaka ditubuhkan 

khusus untuk calon guru wanita. Pada awalnya, pusat latihan guru wanita adalah Normal 

Class. Terdapat tiga buah Normal Class iaitu di Kuala Lumpur, Klang dan Ipoh yang 

dibuka bagi memenuhi keperluan latihan mereka.73 Pada tahun 1935, barulah Maktab 

                                                 

69 Awang Had Salleh, Pelajaran dan Perguruan Melayu di Malaya Zaman British: Dengan Rujukan Khas kepada Sultan Idris 
Training College, hlm. 83. 
70 R. O. Winstedt, Education in Malaya, hlm. 26.  
71 Dari Maktab Perguruan Melayu Melaka, guru yang dipilih adalah seperti berikut:-Encik Md.Hashim bin Haji Talib, Encik Ibrahim 
bin Datuk Muda Linggi, Encik Abdul Rahman bin Haji Muhyiddin, Encik Md.Hanafiah bin Md.Saman, Encik Abdul Hadi bin Haji 

Hassan, Encik Ahmad bin Abdullah, Encik Abdul Jalal bin Taha, Nuruddin bin Haji Harun, Said bin Haji Husain,Ahmad bin Haji 

Ismail, Lebai Jaafar, Tn.Hj Yunus bin Hj.Abd.Shukor, Zainal Abidin bin Ali, Ishak bin Shafi, Yub bin Rawan. Dari Maktab Perguruan 
Melayu Matang, guru yang terpilih adalah seperti berikut:-Encik Nuruddin bin Haji Harun, Encik Md.Said bin Haji Husain, Encik 

Ahmad bin Ismail dan Lebai Jaa’afar bin Abdul Rashid. Lihat, Awang Had Salleh, Pelajaran dan Perguruan Melayu di Malaya Zaman 

British: Dengan Rujukan Khas kepada Sultan Idris Training College, hlm. 113-114. 
72 Pada tahun 1923, jumlah perbelanjaan SITC adalah sebanyak $81,012.00. Negeri-negeri Melayu Tidak Bersekutu menyumbang 

sebanyak $5,600.00 untuk calon gurunya diikuti NNS sebanyak $25,135.00, manakala NNMB pula sebanyak $50,271.00. Kos 

perbelanjaan yang ditanggung oleh NNMTB, NNMB dan NNS adalah bergantung pada bilangan guru pelatih di SITC. Lihat, CO 

576/26, Federated Malay States, Annual Report on Education in the Federated  Malay States for the year 1923, hlm. 11. Lihat, Awang 

Had Salleh, Pelajaran dan Perguruan Melayu di Malaya Zaman British : Dengan Rujukan Khas Kepada Sultan Idris Training College, 

hlm. 86; O. T. Dussek, Growing Points in Native Education: The Sultan Idris Training College, Kuala Lumpur: The Government 
Press,  May 1939, hlm. 2. 
73 CO 576/53, Federated Malay States, Annual Report of the Education Department for the year 1935, by F.J. Morten, Kuala Lumpur: 

Printed at the Federated Malay States, 1936, hlm.61-62; SEL: SEC: G. 2151/1930, Formation of a Class at Ipoh for Training in 
Teaching Domestic Science Subjects to Students to who have passed or are in Standard V in the Malay Girls’ Schools. Proposal to 

Appoint passed Students as Women teachers in Malay Schools, from: Secretary to Resident Perak, Taiping, 24.9.1930, to: the Under 

Secretary, F.M.S., Kuala Lumpur. 

Perguruan Perempuan Melayu Melaka (MPPMM) dibuka dengan menggunakan 

bangunan Hospital Durian Daun sebagai kampus utama. Kakitangan awal maktab ini 

terdiri daripada dua orang guru wanita Eropah dan seorang penolong Melayu.74 Tempoh 

pengajian di maktab ini adalah selama dua tahun. Individu yang berperanan penting dalam 

merealisasikan penubuhan MPPMM adalah Winstedt dan beliaulah juga orangnya yang 

menimbulkan kesedaran dalam kalangan ibu bapa akan peri pentingnya pendidikan untuk 

masa hadapan anak-anak perempuan mereka.75 

 

Skim Kemasukan 

 Bahagian ini akan membincangkan skim kemasukan guru pelatih ke Normal Class 

dan maktab perguruan Melayu dari tahun 1918 hingga tahun 1941. Perbincangan ini 

bertujuan mengenal pasti perubahan dan penambahbaikan yang berlaku dalam skim 

kemasukan guru ke kedua-dua instituti berkenaan. 

 

Skim Kemasukan ke Normal Class 

Antara tahun 1918 hingga 1941, terdapat dua perubahan penting yang berlaku 

terhadap skim kemasukan ke Normal Class. Perubahan pertama adalah pada tahun 1924 

berikutan semakan semula syarat kemasukan.76 Setiap calon yang memohon mulai bulan 

Oktober 1924 tertakluk kepada empat kriteria yang disyaratkan. Pertama, calon yang 

ingin mengikuti latihan perguruan mestilah mengemukakan nama masing-masing kepada 

Inspector of Schools. Kedua, Inspector of Schools seterusnya perlu mendapatkan nasihat 

daripada Pengarah Pelajaran untuk memilih calon yang layak. Ketiga, setiap calon yang 

memohon hendaklah berumur 16 tahun dan lulus peperiksaan Cambridge Senior Local 

                                                 

74 CO 576/55, Federated Malay States, Annual Report on the Social and Economic Progress of the People of the Federated Malay 
States for 1936, by H.Fraser, Acting Federal Secretary, Federated Malay States, Kuala Lumpur: Printed at the Federated Malay States 

Government Press, 1937, hlm. 75. 
75 Francis Wong Hoy Kee dan Paul Chang Min Phang, The Changing Pattern of Teacher Education in Malaysia, Michigan: 
Heinemann Educational Books (Asia), 1975, hlm. 14. 
76 SUK.S 3444/24, Rules for Normal Classes, Federated Malay States, from: Director of Education, 21.8.1924, to: The Under 

Secretary, Federated Malay States. 

School Certificate (Malayan) termasuk peperiksaan bertulis dan lisan bahasa Inggeris 

atau lulus peperiksaan yang diterima oleh Pengarah Pelajaran. Keempat, Guru Besar 

sekolah Inggeris diberikan hak untuk menamakan calon yang layak memasuki Normal 

Class.  

Perubahan berikutnya berlaku pada tahun 1930. Mulai tahun ini, calon yang 

memohon dikehendaki memiliki sijil Malayan School Certificate Examination (termasuk 

lisan bahasa Inggeris) dan mendapat kepujian dalam mana-mana dua mata pelajaran iaitu 

Bahasa Inggeris, Mataematik Asas, Sejarah, Geografi dan Lukisan.77 Hal ini secara tidak 

langsung membuktikan bahawa kerajaan British mahukan calon guru yang lebih 

berpengetahuan. 

 

Skim Kemasukan ke Maktab-maktab Perguruan Melayu 

Bahagian ini akan membincangkan skim kemasukan di dua buah maktab 

perguruan Melayu iaitu SITC dan MPPMM untuk melihat sama ada kerajaan British 

memberi penekanan serius bagi memajukan sistem pendidikan vernakular Melayu 

ataupun sebaliknya. 

DI SITC, kajian ini mendapati bahawa pengambilan calon guru dilakukan dengan 

berhati-hati bagi memastikan mereka dapat memberikan sumbangan terbaik dalam 

perkhidmatan masing-masing. Oleh itu, tumpuan diberikan kepada skim kemasukan. 

Terdapat tiga syarat utama yang mesti dipatuhi. Pertama, calon mestilah berumur antara 

16 hingga 18 tahun dan perlu mengemukakan sijil beranak bagi mengelakkan penipuan 

had umur permohonan. Kedua, calon akan diuji oleh kakitangan maktab dan Inspector of 

Schools dengan peperiksaan dalam mata pelajaran yang telah ditetapkan. Ketiga, calon 

yang berjaya akan diperiksa pula oleh pegawai perubatan kerajaan selain perlu 

                                                 

77 N. S. SEC. Financial. 684/1929, Inadequacy of the 1930 Provision “Normal Classes”, from: Inspector of Schools Negeri Sembilan, 

Seremban, 1.11.1929, to:The Under Secretary to Government, Federated Malay States, Kuala Lumpur. 

mendapatkan sijil kecergasan fizikal dalam tempoh dua minggu sebelum memulakan 

pengajian. 78 

Sementara itu, terdapat juga syarat tambahan yang dikenakan oleh Inspector of 

Schools Selangor dan Pahang bagi pemohon daripada kedua-dua negeri berkenaan. Di 

Selangor, hanya pupil teacher terpilih yang dibenarkan menduduki peperiksaan khas 

sebelum layak masuk ke SITC.79 Hal ini bermakna pelajar lepasan sekolah vernakular 

Melayu yang bukan pupil teacher dan mereka yang tidak pernah dipantau dan dibimbing 

oleh group teacher tidak dibenarkan menduduki peperiksaan berkenaan. Bukan itu 

sahaja, Inspector of Schools Selangor juga berhak memecat guru terlatih yang tidak 

memperlihatkan hasil kerja yang berkualiti dan menggantikannya dengan calon yang 

lebih baik.80 Pupil teacher di Pahang pula dikehendaki menduduki peperiksaan khas 

sebanyak dua kali. Mereka juga perlu melakukan ulang kaji bagi menguasai mata-mata 

pelajaran yang diuji dalam peperiksaan tersebut.81 Hal ini jelas menunjukkan bahawa 

Jabatan Pelajaran Negeri Pahang memberi perhatian yang serius supaya calon guru dari 

Pahang berpeluang memasuki SITC. 

Di MPPMM, kelayakan akademik dan umur pemohon juga sangat dititikberatkan. 

Calon guru pelatih mestilah bujang dan berumur tidak kurang daripada 16 tahun82 selain 

mempunyai kesihatan mental dan fizikal yang baik. Mereka yang berjaya dalam 

                                                 

78 SUK.S. 2796/1932, Circular Relating to Examination of Students for Admission to the Sultan Idris Training College Tanjong Malim, 
from: Ag. Adviser, Medical & Health Services, Singapore, 20.11.1932, to: the British Resident, Selangor, Kuala Lumpur.  
79 SUK.S. 2254/1931, Application for Admission  to the Sultan Idris  Training College Tanjong Malim, from: Inspector of Schools 

Selangor, 16.10.1931. 
80 Inspector of Schools telah melaporkan seperti berikut: Mohd Idris b Haji Derus, Yaacub bin Joned dan Ismail bin Hj md Kasim are 

in Class IIB and pensionable. They are never likely to be promoted to Class IB. Their work is indifferent and they are not improving. 

Sulaiman bin Taari and Ibrahim bin Jaafar have been on the maximum of Class IIIB for six and four years respectively and are never 

likely to be promoted to a higher class. I consider that they should go rather than a couple of promising young pupil teachers. Lihat, 

SEL.SEC.: S. 414/1933, sending of 10 pupil teachers to Sultan Idris Training College, Tanjong Malim for training at the beginning 

of 1934, from: Inspector of Schools Selangor, 21.8.1933, to: The Secretary to the Resident. 
81 Federated Malay States, Annual Report of the Education Department for the year 1929, by J. Watson, Acting Director of Education 

S.S., & F.M.S, Kuala Lumpur: Printed at the FMS Government Press, 1930, hlm. 13. 
82 Faktor umur calon guru sememangnya diberikan keutamaan oleh kerajaan British. Walaupun calon guru mempunyai kebolehan 
dalam kerja-kerja jahitan namun sekiranya umurnya melebihi had kelayakan, maka permohonan beliau tidak akan dipertimbangkan. 

Sila rujuk, SEL.SEC.G. 517/1934, Applications from Admission to the Training College for Girls at Malacca, from: Inspector of 

Schools Selangor, 21 September 1934, to: the British Resident Selangor.  

pemilihan (ditentukan oleh Inspector of Schools) diwajibkan menduduki peperiksaan atau 

ditemuduga oleh Pengetua MPPMM sendiri.83  

Kajian ini juga mendapati bahawa calon guru wanita Melayu dipilih berdasarkan 

kuota. Misalnya, pada tahun 1935, keutamaan diberikan kepada calon daripada NNS 

dengan peruntukan 14 kekosongan diikuti oleh NNMB (lapan) dan Johor (dua). 

Sungguhpun begitu, seperkara yang pasti adalah calon guru wanita yang terpilih untuk 

mengikuti latihan perguruan di MPPMM merupakan yang terbaik dari negeri masing-

masing.84 

Penelitian terhadap skim kemasukan ke Normal Class dan maktab perguruan 

Melayu mendapati kerajaan British memberikan penekanan yang lebih serius dalam 

pemilihan calon guru untuk sekolah Inggeria dan vernakular Melayu. Hal ini sekaligus 

membuktikan bahawa calon guru dari kedua-dua institusi mempunyai kelayakan yang 

hampir sama.  

 

Kurikulum Dalam Latihan Perguruan 

Bahagian ini akan membincangkan kurikulum yang perlu diikuti oleh setiap guru 

pelatih di Normal Class dan maktab perguruan Melayu antara tahun 1918 hingga tahun 

1941.  

Kurikulum Normal Class, 1918 - 1941 

Selepas tamatnya Perang Dunia Pertama, kurikulum Normal Class mengalami 

banyak perubahan dan penambahbaikan. Perubahan pertama melibatkan sesi pengajian. 

Mulai tahun 1924, sesi pengajian dijalankan selama tiga tahun dan bukan lagi dua tahun 

seperti sebelumnya. Perubahan ini dilakukan selaras dengan keperluan di sekolah 

                                                 

83 C.S.O 6918/35, F.S.3576/35; D. of E. 609/35, Regulations  for Malay Vernacular  Education in the  Straits Settlements and 

Federated Malay States, 1936, Singapore: Printed  at the Government  Printing  Office, Singapore, 1937, hlm. 61. 
84 Mohammad Bakri Musa, The Malay Dilemma Revisited: Race Dynamics in Modern Malaysia, New York: Excel, 1999, hlm. 17. 

Inggeris.85 Sehubungan itu, peruntukan untuk Normal Class turut mengalami peningkatan 

khasnya di Perak dan Selangor.86. 

Selain itu, kajian ini juga mendapati bahawa mata-mata pelajaran yang diajar di 

Normal Class terbukti berdaya saing dan kritikal. Kerajaan British melakukan perubahan 

dalam penawaran mata pelajaran pada tahun 1924 dan 1930. Jadual 4.4 menunjukkan 

perubahan yang dimaksudkan: 

Jadual 4.4: Mata-mata Pelajaran yang Diajar di Normal Class 

Pada Tahun 1924 dan 1930 

 
Tahun Tahap Pertama Tahap Kedua Tahap Ketiga 

1924  Bahasa Inggeris 

 Sejarah Empayar British 

 Geografi 

 Aritmetik 

 Lukisan dan Kerja-kerja 

di Papan Hitam 

 Latihan Fizikal 

 Bahasa Inggeris  

 Teori Pengajaran 

 Latihan Mengajar 

 Latihan Fizikal 

 Lukisan 

 Kebersihan 

 Kerja-kerja Menjahit 

(Wanita) 

 Bahasa Inggeris  

 Teori Pengajaran 

 Latihan Mengajar 

 Latihan Fizikal 

 Lukisan 

1930  Bahasa Inggeris 

 Teori Pengajaran 

 Latihan Fizikal dan 

Kebersihan 

 Primary Course of 

Education 

 Elementary course of 

Education 

 Latihan Fizikal dan 

Kebersihan 

 Primary Course of 

Education 

 Elementary course of 

Education 

 

Sumber: SUK.S.3444/24, Rules for Normal Classes Federated Malay States, from: Director of Education, 

21 Ogos, 1924, to: The Under Secretary, Federated Malay States, Kuala Lumpur dan Sumber: CO 576/ 41, 

Annual Report on Education for the year 1930 by R. O. Winstedt, Director of Education, S. S and F. M. S., 

Kuala Lumpur: Printed at the Federated Malay States Government Press, 1931, hlm. 20. 

 

Jadual 4.4 dengan jelas menunjukkan bahawa mata pelajaran Bahasa Inggeris, 

Lukisan dan Latihan Fizikal diajar pada ketiga-tiga tahap pengajian pada tahun 1924 

berbanding dengan mata-mata pelajaran yang lain. Penguasaan dalam ketiga-tiga mata 

pelajaran diyakini dapat melahirkan guru yang fasih berbahasa Inggeris, kreatif dan sihat. 

                                                 

85 SUK.S.3444/24, Rules for Normal Classes Federated Malay States, from: Director of Education, 21 Ogos, 1924, to: The Under 

Secretary, Federated Malay States, Kuala Lumpur. 
86 Kos peruntukan untuk Normal Class di negeri Perak adalah lebih tinggi jika berbanding dengan negeri-negeri lain. Hal ini dapat 
dibuktikan apabila  kos peruntukan di negeri Perak meningkat daripada $7,000.00 pada tahun 1924 kepada $11,800.00 pada tahun 

1925. Manakala Selangor mengalami peningkatan daripada $4,000.00 pada tahun 1924 kepada $7,000.00 pada tahun 1925 jika 

berbanding Negeri Sembilan daripada $1,800.00 pada tahun 1924 kepada $4,880.00 pada tahun 1925. Lihat, CO 576/28, Federated 
Malay States, Annual Report for 1924, Kuala Lumpur: Printed at the Federated  Malay States Government Printing Office, 1925; CO 

576/30, Federated Malay States, Annual Report for 1925,  Kuala Lumpur: Printed at the Federated  Malay States Government Printing 

Office, 1926. 

Pada tahap pertama, mata-mata pelajaran akademik diberi penekanan berdasarkan 

keperluan peperiksaan sebaliknya mata pelajaran yang diajar pada tahap kedua dan tahap 

ketiga digunakan untuk mengukuhkan tahap pengajaran dan pembelajaran guru pelatih. 

Berdasarkan Jadual 4.4 juga dapat dilihat perubahan yang dilakukan oleh British 

dalam mata-mata pelajaran yang diajar di Normal Class pada tahun 1930. Dua kursus 

baharu, iaitu Primary Course dan Elementary Course diperkenalkan.87 Pada tahun 

pertama, mata-mata pelajaran akademik, iaitu Bahasa Inggeris dan Teori Pengajaran 

diberi penekanan untuk meningkatkan ilmu pengetahuan guru pelatih dalam bahasa 

Inggeris dan pedagogi.88 Mata-mata pelajaran ini dianggap penting untuk memenuhi 

keperluan murid-murid yang lemah yang belajar di sekolah Inggeris.89 Kurikulum tahap 

kedua dan tahap ketiga pula digubal berasaskan primary courses dan elementary courses 

dan pemberatan kepada mata pelajaran Latihan Fizikal.  

Dalam primary courses, mata-mata pelajaran yang berasaskan kerja tangan dan 

lukisan diberi penekanan. Misalnya, tenunan dengan menggunakan rafia (raffia weaving) 

dan  membuat bunga kertas (paper flower making). Sementara itu, mata pelajaran Sains 

diberi keutamaan dalam elementary courses dan hal ini menyebabkan semua sekolah 

menengah Inggeris di NNMB dilengkapi dengan makmal sains. Langkah ini diambil 

supaya pelajar lepasan sekolah Inggeris dapat melanjutkan pengajian ke kolej perubatan. 

Selain itu, latihan fizikal juga penting pada tahun kedua dan tahun ketiga. Mata pelajaran 

Latihan Fizikal meliputi permainan atau physical drill. Ilmu pengetahuan dan 

pengalaman yang diperoleh di Normal Class menyebabkan guru tempatan menubuhkan 

persatuan bola sepak, persatuan kriket, dan persatuan hoki di sekolah Inggeris.90 

                                                 

87 Perubahan yang dilakukan oleh kerajaan British di NNMB ini turut dilaksanakan di Nigeria. Sila rujuk, B. A. Ladani, Andanje 

Mwisukha, “The Impact of Colonial Physical Training Syllabus on the Development of Physical Education and Sport in Nigeria with 

Particular Reference to 1933 Syllabus, “ diakses pada 27 Julai 2016. 
88 Pedagogy berasal daripada perkataan Yunani. Ia bermaksud disiplin yang berkaitan dengan teori dan amalan pendidikan. Ianya 

digunakan untuk mengajar dengan baik. Lihat, Neil MacNeil and Steffan Silcox, “ Pedagogic Leadership: Putting Professional Agency 

Back Into Learning and Teaching, “Curriculum & Leadership Journal 9691 (2003): 1 
89 CO 576/ 41, Annual Report on Education for the year 1930 by R. O. Winstedt, Director of Education, S. S and F. M. S., Kuala 

Lumpur: Printed at the Federated Malay States Government Press, 1931, hlm. 20. 
90 Ibid. 

Semua pusat Normal Class turut mempunyai soalan peperiksaan yang seragam. 

Penyediaannya dilakukan oleh sebuah lembaga peperiksaan yang diketuai oleh Pengarah 

Pelajaran NNMB.91 Keseragaman soalan peperiksaan dan waktu peperiksaan di NNMB 

berjaya menambahkan kecekapan dalam proses penyediaan kertas soalan seterusnya 

menjamin mutu pendidikan. 

 

Kurikulum di Maktab-maktab Perguruan Melayu, 1922 - 1941 

Fokus perbincangan dalam bahagian ini adalah kurikulum di SITC dan MPPMM. 

Bahagian ini akan merungkai perkembangan kurikulum di kedua-dua maktab selepas 

berakhirnya Perang Dunia Pertama untuk membuat perbandingan dengan kurikulum di 

Normal Class.  

Kajian ini mendapati, walaupun kurikulum SITC lebih condong kepada 

pengajaran sains luar bandar dan kraf tangan, namun sijil-sijil perguruan yang 

dikeluarkan oleh SITC setaraf dengan Cambridge Junior Local Certificates dan 

Cambridge School Certificates.92 Bersesuaian dengan taraf sijil yang dikeluarkan, SITC 

menawarkan kurikulum yang lebih komprehensif berteraskan kursus kesusasteraan 

umum, sains umum, tulisan dan lukisan, pedagogi, latihan fizikal dan latihan manual. 

Jadual 4.5 memperincikan mata-mata pelajaran yang diletakkan di bawah enam kursus 

yang dinyatakan. 

 

 

 

 

                                                 

91 SUK.S. 4640/1918, Rules for Normal Classes, Decision of Residents in Conference, from: Under Secretary FMS, 22.11.1918, to: 
Secretary to the Resident, Selangor. 
92 Hal ini diakui sendiri oleh Inspector of Schools Perak ketika beliau membentangkan kertas kerja yang bertajuk On the Training of 

Teachers for Vernacular Schools in the Tropics. SP. 176/16/1, Paper in Sultan Idris Training College for the Imperial Conference on 
Education. Perkara sama turut dibuktikan dalam kajian Dussek iaitu Aims to Train Malay Village Schoolmasters: Actually Vernacular 

University in embryo. Lihat, O. T. Dussek, “Growing Points in Native Education: The Sultan Idris Training College, hlm.1.  

Jadual 4.5: Kursus-kursus di SITC Pada Tahun 1936 

Sumber: Regulations for The malay Vernacular Schools in the Straits Settlements and Federated Malay 

States and for  The Sultan  Idris  Training  College, 1936. 

Berdasarkan Jadual 4.5, kurikulum yang diperkenalkan tidak lagi tertumpu kepada 

3M dan kerja-kerja kasar. Purata jumlah jam kuliah dari tahun pertama hingga ketiga 

adalah antara 30 ke 31 jam.93 Selain itu, mata pelajaran komersial seperti Geometri juga 

turut diajar di SITC. Mata-mata pelajaran yang mempunyai kemahiran berfikir aras tinggi 

diajar untuk mengasah pemikiran tinggi dalam kalangan guru pelatih.  

Kurikulum di MPPMM pula lebih menjurus kepada sains rumah tangga dan 

kehidupan domestik. Tidak sepertimana di SITC, kurikulum MPPMM dipecahkan 

kepada tujuh kursus utama yang dapat diteliti melalui Jadual 4.6: 

Jadual 4.6: Kursus-kursus di MPPMM, 1936-1941 

 
Kursus Mata Pelajaran 

Kesusasteraan Umum Sejarah, Kesusasteraan, karangan, tatabahasa, bacaan,  tulisan (rumi dan Jawi) 

Sains Umum Aritmetik, Geografi,dan Sains Domestik 

Tulisan dan lukisan Di atas papan hitam 

Pedagogi Teori dan latihan mengajar 

Latihan Fizikal Drill, kebersihan,  home-nursing, kebajikan kanak-kanak, Instruction in 

Brownie and Girl Guide Organisation, Bola jaring, Badminton and Tennis 

Muzik Menyanyi, Rhythmic training dan Country  Dancing 

Latihan Manual Dobi, masakan, housewifery, membuat renda, menenun kain, menganyam 

mengkuang, jahit-menjahit, menyulam dan berkebun 

 

Sumber: Regulations for The Malay Vernacular Schools in the Straits Settlements and Federated Malay 

States and for  The Sultan  Idris  Training  College, 1936, Kuala Lumpur: Printed at the Federated Malay 

States Government, 1937.  

                                                 

93 Pada Tahun Pertama, mata pelajaran yang diajar di SITC adalah seperti berikut: Aritmetik, Geografi, Bahasa, Sejarah dan 

Kesusasteraan, Pertanian, Teori pengajaran, Kebersihan, Tulisan (papan hitam), lukisan, Menganyam bakul, Pengetahuan Am, 
Pendidikan Agama. Pada Tahun Kedua, mata pelajaran yang diajar adalah seperti berikut: Aritmetik, Geometri, Geografi, Bahasa, 

Sejarah dan Kesusasteraan, Pertanian, Criticism lessons, Kebersihan, Tulisan (papan hitam), lukisan, Menganyam bakul, Pengetahuan 

Am, Pendidikan Agama. Pada tahun ketiga, mata pelajaran yang diajar adalah seperti berikut: Aritmetik, Geometri, Geografi, Bahasa, 
Sejarah dan Kesusasteraan, Pertanian, Teori pengajaran, Kebersihan, Tulisan (papan hitam), lukisan, Menganyam bakul, Pengetahuan 

Am, Pendidikan Agama. Lihat, Regulations for The malay Vernacular Schools in the Straits Settlements and Federated Malay States 

and for The Sultan  Idris  Training College, 1936, Kuala Lumpur: Printed at the Federated Malay States Government, 1937. 

Kursus Mata Pelajaran 

Kesusasteraan umum Sejarah, Kesusasteraan, Karangan, Tatabahasa  

Sains Umum Aritmetik, Matematik sekolah rendah, Geografi, Geometri dan Geografi 

Fizikal 

Tulisan dan lukisan Di atas kertas dan papan tulis 

Pedagogi Teori dan latihan mengajar, Criticism lessons, kebersihan diri dan 

fisiologi 

Latihan fizikal Drill, pertolongan cemas dan gimnastik 

Latihan Manual Teori dan amalan berkebun (penternakan luar bandar), bakul, 

pertukangan dan kraf tangan 

Secara umumnya, kurikulum di MPPMM mempunyai persamaan dengan kurikulum 

yang dipelajari oleh guru pelatih lelaki di SITC. Selain memberikan tumpuan kepada 

sukatan pelajaran berteraskan 3M, kerajaan British turut mengutamakan kemahiran 

seperti jahit-menjahit, kejururawatan, masakan dan ekonomi domestik. Jadual 3.6 juga 

jelas menunjukkan bahawa guru pelatih wanita Melayu didedahkan kepada pendidikan 

yang bernilai tinggi sebelum mengaplikasikannya dalam pengajaran di sekolah 

vernakular Melayu. Hal ini dapat dibuktikan melalui laporan tahunan Pengarah Pelajaran 

NNMB pada tahun 1938 seperti berikut: 

 

Lace-making, as a result  of the efforts  of the Malacca  College, is 

now taught  in most schools. Crochet work was successfully  

introduced  in Perak. Batek work was taught in Penang. The 1937 

revival in Perak of the traditional craft “tekatan” (gold thread 

embroidery on velvet) continued  in 1938. Malacca had gardening as 

a school  subject in three girls’ schools. Exhibits were sent  to the 

school section of the Malayan Agri Horticultural Exhibition and 

Selangor girls’ schools received  28 awards, Perak 15 and Malacca 

7.94 

 

Kenyataan di atas jelas menunjukkan kerajaan British menggunakan guru wanita 

untuk memperkenalkan kerja menjahit dan kerja batik dalam kalangan pelajar perempuan 

Melayu di sekolah vernakular Melayu. Langkah ini dianggap penting untuk 

menambahkan ekonomi tradisional di kawasan luar bandar. Malahan, kerajaan British 

juga meraih keuntungan apabila hasil kerja pelajar dan guru wanita Melayu di eksport ke 

luar negara. Konklusinya, kerajaan British menggunakan MPPMM dan sekolah 

vernakular Melayu Perempuan bagi menjamin kelangsungan hidup mayarakap Melayu di 

kawasa luar bandar. 

 

 

                                                 

94 CO 576/63, Annual Report on Education in the Straits Settlements and the Federated Malay States for the year 1938, W. Linehan, 

Singapore: Printed at the Government  Printer, 1939, hlm.79. 

Peperiksaan Dalam Latihan Perguruan 

Bahagian ini ditumpukan kepada perbincangan mengenai keputusan peperiksaan 

akhir tahun di Normal Class, SITC dan MPPMM. Bahagian ini amat penting untuk 

melihat kecerdasan dan kecekapan guru di sekolah Inggeris dan sekolah vernakular 

Melayu. 

 

Keputusan Peperiksaan Akhir Tahun di Normal Class 

Kajian ini mendapati bahawa tempoh kursus perguruan mempengaruhi keputusan 

peperiksaan akhir tahun di Normal Class. Dalam erti kata yang lain, guru pelatih yang 

menduduki peperiksaan akhir tahun dari tahun 1918 hingga 1925 hanya menduduki 

peperiksaan tahun pertama dan tahun kedua untuk mendapatkan siijil Normal Class. 

Walau bagaimanapun, hal ini berubah pada tahun 1926. Mulai tahun tersebut, guru pelatih 

dikehendaki menduduki peperiksaan tahun pertama, tahun kedua, dan tahun ketiga bagi 

mendapatkan sijil Normal Class. Jadual 4.7 menunjukkan keputusan peperiksaan akhir di 

semua pusat Normal Class di NNMB dari tahun 1918 hingga 1930 dengan perbezaan 

tempoh pengajian. 

 

Jadual 4.7: Keputusan Peperiksaan Akhir Normal Class di NNMB 

dari Tahun 1918 hingga Tahun 1930 

 
Pusat Normal 

Class 

1918 1921 1924 1927 1930 

J S J S J S 1 2 3 1 2 3 

Perak 12 16 17 17 9 14 11 13 11 16 26 15 

Selangor 17 10 18 10 5 14 20 16 7 21 14 23 

Seremban 5 - 7 2 2 8 9 7 5 2 17 6 

Pahang - - - - - 1 6 1 1 1 4 4 

Sumber: Annual Report on Education in the Federated Malay States for the year 1918, 1921, 1924, 1927 

dan 1930. 

Berdasarkan Jadual 4.7, dapat dilihat dengan jelas bahawa bilangan guru pelatih 

yang lulus peperiksaan adalah lebih ramai di Perak dan Selangor berbanding Negeri 

Sembilan dan Pahang. Hal ini berlaku disebabkan oleh beberapa sebab. Pertama, Perak 

dan Selangor mempunyai bilangan sekolah kerajaan Inggeris dan sekolah bantuan yang 

banyak. Misalnya, pada tahun 1926, negeri Perak mempunyai sebanyak 20 buah sekolah 

Inggeris berbanding Selangor (11 buah), Negeri Sembilan (lapan buah), dan Pahang (lima 

buah). Kedua, Perak dan Selangor mempunyai ramai guru Eropah. Misalnya, pada tahun 

1926, bilangan guru Eropah di Perak adalah seramai 44 orang berbanding Selangor (37 

orang) dan Negeri Sembilan (12 orang) sementara Pahang tidak mempunyai seorang pun 

guru Eropah. 

Kajian ini mendapati bahawa hingga tahun 1918, kerajaan British memberikan 

bonus kepada guru pelatih yang lulus peperiksaan akhir tahun sebagai penghargaan dan 

motivasi kepada mereka. Namun begitu, strategi ini diubah selepas Winstedt menjadi 

Pengarah Pelajaran. Winstedt memberikan kenaikan pangkat kepada guru pelatih yang 

lulus peperiksaan akhir tahun di Normal Class dengan harapan lebih ramai lagi pelajar 

lepasan sekolah Inggeris menceburi bidang perguruan.95 Hal ini menyebabkan guru tidak 

terlatih mendapat kenaikan pangkat daripada kelas IVA (memiliki sijil Senior 

Cambridge) kepada kelas 1 (memiliki sijil Senior Cambridge dan sijil Normal Class). 

Selain itu, kajian ini turut mendapati bahawa cara pengendalian Normal Class di 

NNMB berlainan dengan di Kedah. Di NNMB dan NNS, calon yang gagal dalam 

peperiksaan akhir tahun pada tahun pertama dikehendaki mengulang semula buat kali 

kedua. Dalam erti kata yang lain, calon yang lulus peperiksaan akhir tahun pada tahun 

pertama sahaja dibenarkan untuk menyambung pengajian pada tahun kedua. Walau 

bagaimanapun, calon yang gagal dalam peperiksaan akhir tahun pada tahun pertama di 

                                                 

95 N. S. SEC. General 1052/1929, Changing of the date for Promotions in Connection with the Normal Class Scheme  from 1st  July 

to 1st April, from: Director of Education, S.S.& F.M.S., to: The Under Secretary FMS, Kuala Lumpur. 

Kedah dibenarkan menghadiri kursus pada tahun kedua. Misalnya, walaupun seramai 17 

orang mendaftar untuk menduduki peperiksaan tahun pertama di pusat Normal Class di 

Kedah pada tahun 1931, bilangan calon yang menduduki peperiksaan adalah seramai 15 

orang.96 Dalam kes ini, tujuh orang calon guru didapati gagal dalam peperiksaan akhir 

tahun pada tahun pertama.97 Sebaliknya, hanya lapan orang calon guru yang lulus dalam 

peperiksaan berkenaan. Peraturan Normal Class yang longgar membolehkan calon yang 

gagal dalam peperiksaan akhir tahun menyambung pengajian pada tahun kedua. Bukan 

itu sahaja, calon yang gagal satu atau mana-mana peperiksaan akhir tahun pada tahun 

ketiga juga masih layak untuk menerima sijil perguruan.98  

Keadaan ini berbeza di NNMB dan NNS kerana calon yang lulus dalam semua 

peperiksaan sahaja yang layak dilantik sebagai guru terlatih. Hal ini menunjukkan bahawa 

jabatan-jabatan pelajaran di NNS dan NNMB menekankan guru yang mempunyai ilmu 

pengetahuan yang luas dan cekap. 

 

Keputusan Peperiksaan Akhir Tahun di Maktab-maktab Perguruan Melayu 

Bahagian ini membincangkan keputusan peperiksaan akhir tahun di SITC dan 

MPPMM bagi melihat kualiti guru pelatih di kedua-dua maktab berkenaan.  

Di SITC, peperiksaan akhir pada tahun ketiga menentukan jenis sijil yang akan 

diperoleh oleh guru pelatihnya. Perbandingan yang dilakukan terhadap keputusan 

peperiksaan akhir antara tahun 1924 hingga 1930 memberikan maklumat sepertimana 

yang ditunjukkan melalui Jadual 4.8:

                                                 

96 Kedah Government 2675/1348, Normal Classes in Kedah, from: Superintendent of Education, Kedah, 23 May, 1931. to: The 
Hon’ble, The British Adviser, Alor Star. 
97 Senarai nama calon yang gagal dalam peperiksaan Akhir Tahun pada tahun pertama adalah seperti berikut: Mr. Balram, Ch’ng Chin 

Eong, Ch’ng Lum Tong, Ch’ng Lum Law, Chong Foong, Md. Sutan b. Ibramsa, dan Ramli bin Saud. Lihat, Kedah Government 
2675/1348, Normal Classes in Kedah, from: Superintendent of Education, Kedah, 23 May, 1931. to: The Hon’ble, The British Adviser, 

Alor Star. 
98 Ibid. 

Jadual 4.8: Keputusan Peperiksaan Akhir Tahun bagi Tahun Ketiga di SITC,  

1924 - 1930 

Sumber: Annual Report on Education for the year 1924, 1925, 1926, 1927, 1928, 1929 dan 1930. 

 

Berdasarkan Jadual 4.8, dapat dilihat dengan jelas bahawa bilangan guru pelatih 

yang menerima kelas pertama adalah sangat kurang berbanding penerima sijil kelas kedua 

dan kelas ketiga. Seperti yang dinyatakan sebelum ini, Sijil Kelas Pertama dari SITC 

mempunyai nilai pendidikan yang setaraf dengan Cambridge School Certificates, 

manakala Sijil Kelas Kedua dan Sijil Kelas Ketiga pula sekurang-kurangnya sama taraf 

dengan Cambridge Junior Local Certificates. Oleh yang demikian, taraf pendidikan di 

SITC hanya setara dengan Cambridge Junior Local Certificates. 

Selain itu, peperiksaan tahun ketiga dikendalikan oleh pemeriksa luar dan kakitangan 

SITC. Dalam peperiksaan akhir tahun, seseorang guru pelatih dikelaskan mengikut 

markah yang mereka perolehi. Misalnya, bagi mendapatkan kelas pertama, seseorang 

guru pelatih harus mendapat markah 80 peratus ke atas, kelas kedua 60 peratus ke atas 

dan kelas ketiga 40 peratus ke atas. Sebaliknya, guru pelatih yang mendapat markah 

kurang daripada 40 peratus pula mendapat Sijil Biasa (Ordinary Certificates). Begitu juga 

halnya dengan sijil keempat yang diberikan kepada mana-mana guru pelatih dari Negeri-

Negeri Melayu Tidak Bersekutu (NNMTB) yang gagal mencapai standard yang tinggi.99 

                                                 

99 C.S.O.6918/35; F.S. 3570/35; D. of E. 609/35, Regulations  for Malay Vernacular  Education in the  Straits Settlements and 

Federated Malay States, 1936, Singapore: Printed at the Government printing Office, Singapore, hlm. 34-35. 

 

Jenis Sijil 

Kelas        

Pertama 
Kelas Kedua 

Kelas    

Ketiga 

Kelas 

Keempat 
Sijil Biasa 

1924 - 37 21 - - 

1925 1 38 23  1 

1926 1 38 33 - - 

1927 - 33 60  4 

1928 1 47 73 - 1 

1929 1 73 38 1 3 

1930 - 33 71 - 18 

Lebih penting lagi, guru pelatih yang mendapat keputusan yang cemerlang dalam 

keputusan peperiksaan akhir tahun layak menerima Biasiswa Haji Abdul Jalil. 100 

Atas cadangan Pengetua SITC iaitu Dussek, guru pelatih yang mendapat sijil kelas 

pertama dan kedua diberikan kenaikan gaji sebagai insentif di atas kejayaan mereka.101 

Persetujuan yang diberikan oleh pentadbir NNMB pada tahun 1928102 membolehkan 

mereka yang menerima sijil kelas pertama menikmati kenaikan gaji dari $30.00 kepada 

$35.00 sebulan manakala kelas kedua layak memperoleh kenaikan sebanyak $2.50 

daripada $30.00.103 Dalam erti kata yang lain, guru pelatih tahun ketiga ini didapati 

menikmati kenaikan gaji sebelum mereka memulakan pekerjaan mereka di sekolah. Pada 

masa yang sama, Dussek juga meminta supaya guru Melayu yang tidak mendapat 

keputusan peperiksaan yang baik dalam peperiksaan akhir tahun di SITC disekat daripada 

menerima kenaikan gaji. Ternyata, tindakan Dussek ini bertujuan meningkatkan 

kedudukan guru Melayu. 

Di MPPMM, peperiksaan akhir tahun pada tahun kedua meletakkan guru pelatih 

wanita Melayu dalam dua kategori iaitu kelas pertama dan kelas kedua berdasarkan 

markah yang diperoleh. Untuk mendapat kelas pertama, mereka perlu memperoleh 

markah lebih daripada 80 peratus, manakala kelas kedua pula sebanyak 50 peratus ke atas 

tetapi kurang daripada 80 peratus. Mereka yang mendapat markah kurang daripada 50 

peratus pula direkodkan sebagai gagal.  

Berdasarkan perbincangan di atas, ternyata jelas bahawa jurang perbezaan antara 

skim latihan perguruan sekolah Inggeris dengan skim latihan perguruan sekolah 

                                                 

100 Untuk mengenangkan khidmat beliau sebagai Guru Besar Maktab Melayu Melaka, maka akhirnya telah ditubuhkan biasiswa di 

Maktab Perguruan Tanjung Malim dengan nama 'Hadiah Haji Abdul Jalil' berharga $200.00 setahun yang diberi kepada penuntut 

yang tertinggi sekali mendapat markah pada peperiksaan akhir tahun, tetapi setelah Merdeka tidaklah dipastikan 

kedudukan biasiswa itu. .Lihat, Khoo Kay Kim, Melaka dan Sejarahnya, Melaka: Persatuan Sejarah Malaysia, 1982, hlm. 140. 

101 SEL. SEC. G. 2357/1928, Final Examinations at the Sultan Idris Training College: Proposal to appoint  students  who pass in the 
2nd Class at a commencing  salary Including  one  increment and to those  who pass in 1st Class to be given  two increments, from: O. 

T. Dussek, Sultan Idris Training College, Tanjong Malim, to : Director of Education, FMS & S.S. 
102 SEL. SEC. G. 2357/1928, Final Examinations at the Sultan Idris Training College: Proposal to appoint  students  who pass in the 
2nd Class at a commencing  salary Including  one  increment  and to those  who pass in 1st  Class to be given  two increments, from: 

A.C. Jomaron, for Under Secretary to Government, FMS, to : The Under Secretary, Straits Settlements, Singapore. 
103 Ibid. 

vernakular Melayu berjaya dirapatkan dalam tempoh 1918 hingga 1941. Individu yang 

paling berpengaruh adalah Winstedt kerana beliau menjadi Pengarah Pelajaran NNMB 

dalam tempoh agak yang panjang, iaitu pada tahun 1920, 1923, 1924, 1926, 1927, 1928, 

dan 1930.104 Kajian ini juga mendapati bahawa kerajaan British sentiasa memastikan guru 

lepasan SITC dan MPPMM mempunyai kelayakan yang tinggi. Hal ini terbukti menerusi 

strategi yang digunakan untuk memilih calon yang layak, kurikulum yang menggerakkan 

kepintaran pelatih dan kehadiran para pemeriksa luar untuk memeriksa kertas-kertas 

peperiksaan guru pelatih tahun ketiga. Sehubungan dengan itu, kajian ini menangkis 

dakwaan yang menyatakan bahawa guru Melayu dipinggirkan pada zaman pentadbiran 

kerajaan British di NNMB. 

 

KESIMPULAN 

Berdasarkan perbincangan dalam bab ini, jelas bahawa latihan perguruan sekolah 

Inggeris dan sekolah vernakular Melayu di NNMB mengalami perubahan dan 

penambahbaikan dalam tempoh antara 1896 hingga tahun 1941. Dalam tempoh tersebut, 

latihan perguruan dijadikan alat untuk melahirkan guru yang turut sama menggembleng 

tenaga dalam membangunkan sekolah Inggeris dan sekolah vernakular Melayu. 

Selain itu, bekalan guru untuk kedua-dua sekolah didapati amat bergantung 

kepada kepentingan kerajaan British di NNMB. Semasa pentadbiran Swettenham dan 

Anderson, masyarakat Melayu yang tinggal di kawasan luar bandar menerima latihan 

perguruan yang bermutu rendah berbanding penduduk yang tinggal di kawasan bandar. 

Kedua-dua Pesuruhjaya Tinggi berkenaan didapati cuba memastikan latihan perguruan 

yang disediakan untuk guru sekolah vernakular Melayu bermutu rendah atas 

                                                 

104 Annual Report on Education for the year 1920, 1923, 1924, 1926, 1927, 1928 dan 1930. 

kebimbangan bahawa penyediaan sistem pendidikan yang berkualiti boleh mengancam 

kedudukan dan kepentingan kerajaan British di NNMB.  

Walau bagaimanapun, penubuhan Majlis Mesyuarat Persekutuan (MMP) pada 

tahun 1910 membawa perubahan yang pesat kepada sistem pendidikan vernakular 

Melayu. MMP bukan sahaja membawa kepada pelantikan Winstedt yang 

dipertanggungjawabkan untuk menjaga kebajikan guru dan murid-murid Melayu, bahkan 

penubuhan SITC dan Maktab Perguruan Perempuan Melayu Melaka (MPPMM).  

Kajian juga ingin menghujahkan bahawa pada tahap ketiga, raja-raja Melayu turut 

berusaha memastikan masyarakat Melayu menerima sistem pendidikan yang berkualiti 

berbanding anak-anak golongan imigran. Hal ini dipermudahkan apabila Raja Chulan 

dilantik sebagai ahli tidak rasmi dalam MMP. Baginda amat mengambil berat tentang 

pendidikan masyarakat Melayu sehinggakan kurikulum yang komprehensif disediakan di 

SITC dan MPPMM. Tidak dilupakan juga bahawa sistem pendidikan yang berkualiti turut 

disediakan supaya guru lelaki Melayu dan guru wanita Melayu dapat meningkatkan taraf 

sosial masyarakat Melayu yang tinggal di kawasan luar bandar. 

BAB 5: SKIM GAJI GURU,1896-1941 

PENGENALAN 

Bab ini akan menelusuri sejarah perkembangan skim gaji guru sekolah Inggeris 

dan sekolah vernakular Melayu di NNMB di antara tahun 1896 hingga tahun 1941. 

Perbincangan dalam bab ini akan menjejaki jurang perbezaan dalam skim gaji antara guru 

sekolah Inggeris dengan guru sekolah vernakular Melayu. Dalam hal ini, aspek yang akan 

diberi tumpuan adalah gaji guru Eropah, guru tempatan di sekolah Inggeris dan sekolah 

vernakular Melayu. Pada masa yang sama, bab ini juga akan menganalisis sejauh mana 

penglibatan raja Melayu mahupun para pegawai tempatan British dalam mengurangkan 

jurang perbezaan antara sekolah Inggeris dengan sekolah vernakular Melayu. Dalam 

waktu yang sama, bab ini juga akan menganalisis sejauh mana payment by results 

mempengaruhi skim gaji guru sekolah Inggeris dan sekolah vernakular Melayu. Oleh hal 

yang demikian, perbincangan dalam bab ini akan dibahagikan kepada tiga tahap, iaitu 

tahap pertama merangkumi tempoh dari tahun 1896 hingga tahun 1905, tahap kedua dari 

tahun 1906 hingga tahun 1917 dan tahap ketiga dari tahun 1918 hingga tahun 1941. 

DEFINISI PAYMENT BY RESULTS 

Bahagian ini akan membincangkan mengenai maksud payment by results. Umum 

mengetahui bahawa, payment by Results digunakan untuk meningkatkan kecekapan 

dalam kalangan guru sekolah Inggeris dan sekolah vernakular Melayu. Bahagian ini 

penting untuk dikaji bagi melihat sejauhmana sistem ini mempengaruhi gaji guru sekolah 

Inggeris dan sekolah vernakular Melayu di NNMB. 

Payment by results diperkenalkan di sekolah rendah di England dan Wales dari tahun 

1862 hingga tahun 1897 untuk menghasilkan modal insan yang menguasai 3M 

(membaca, menulis dan mengira). Dengan penguasaan 3M dalam kalangan pelajar, 

kerajaan mahupun para kapitalis berharap dapat mengurangkan bilangan pekerja kilang 

yang tidak tahu membaca. Hal ini bukan sahaja mengurangkan kesilapan dalam hasil 

pengeluaran di kilang perindustrian di England dan Wales, malah memberi ruang kepada 

pengeluaran kilang yang lebih berkualiti. 1 Dalam hal ini, Inspector of Schools diberi 

tanggungjawab untuk memantau dan memeriksa sekolah dengan teliti. Justeru, Inspector 

of Schools juga harus melaporkan purata kehadiran pelajar dan keputusan peperiksaan 

akhir tahun kepada kerajaan. Sekolah yang mempunyai purata kehadiran pelajar yang 

sangat memuaskan dan pencapaian pelajar dalam 3M akan menerima geran daripada 

kerajaan. Geran ini diberi sebagai tanda penghargaan kepada sekolah yang memenuhi 

kehendak kerajaan British di England dan Wales. 

Sistem payment by results juga diperkenalkan di Jabatan Pelajaran di NNS iaitu sejak 

A. M. Skinner menjadi Inspector of Schools. Hal ini dibuktikan dalam kajian D. D. 

Chelliah. Chelliah mengakui A. M. Skinner yang memperkenalkan ‘payment by Results’ 

pada tahun 1875 di NNS.2 Sistem ini diperkenalkan bagi meningkatkan purata kehadiran 

pelajar ke sekolah dan pada masa yang sama meningkatkan keputusan peperiksaan akhir 

tahun pelajar di sekolah di NNS. Geran diberikan kepada sekolah yang memenuhi 

sekurang-kurangnya 200 hari persekolahan dan purata kehadiran pelajar tidak melebihi 

50 orang pelajar bagi setiap guru.3 Dengan kata lain, geran di berikan kepada mana-mana 

sekolah yang  mempunyai 200 hari persekolahan dan purata kehadiran tidak melebihi 50 

orang pelajar. Secara tidak langsung, pemberian geran  akan menyebabkan guru juga turut 

menerima kenaikan gaji. 

1 Brendan A. Rapple, “Payment by Results: An Example of Assessment in Elementary Education from Nineteenth Century Britain,” 
Education Policy Analysis Archives 2 (1994): 1-2. 
2 D. D. Chelliah, A History of The Educational Policy of The Straits Settlements with Recommendations for a New System Based on 

Vernaculars, Kuala Lumpur: The Government Press, 1940, hlm.  100. 
3 Ibid. 

Dalam pada itu, payment by results juga turut diperkenalkan di negeri Melayu 

iaitu pada 14 September 1897. Hal ini dapat dibuktikan apabila kerajaan British 

meningkatkan gaji guru yang memperlihatkan kerja yang cekap dalam aspek pencapaian 

pelajar dalam peperiksaan dan purata kehadiran pelajar ke sekolah. Misalnya, guru 

bernama Mohamed Arshad menerima peningkatan gaji dari $8 kepada $10 pada 14 

September 1897 kerana meningkatkan kehadiran pelajar ke sekolah.4 Hal ini dijelaskan 

oleh Frank W. Hanein, Inspector of Schools Selangor seperti berikut:”He is a good Koran 

teacher and increased attendance at the vernacular school Kuala Lumpur.”5 Kenyataan 

ini membuktikan peningkatan gaji akan berlaku kepada seseorang guru yang 

menyebabkan kehadiran pelajar ke sekolah meningkat. 

Seterusnya, payment by results juga turut diberi penekanan dalam kod pendidikan 

yang digubal pada tahun 1899. Hal ini dapat dijustifikasi menerusi laporan tahunan 

Residen Jeneral seperti berikut: 

A code was drawn up in which prominence was given to grants  

being dependent on general efficiency rather than on individual 

passes; to improvement in the methods of teaching in the English 

schools; to encouraging missionary and other philanthropic bodies 

to engage in the work of education, by liberal examination grants, 

building grants and so forth; to the training of pupil teachers.6 

Kenyataan ini jelas membuktikan kerajaan British memberi keutamaan kepada 

kecekapan guru. Guru sekolah Inggeris yang mempunyai kemahiran dan kebolehan yang 

memuaskan untuk mengajar diberi geran sebagai tanda penghargaan. 

4 SUK.S 4441/97, Recommends that the Salary of Mohamed Arshad be Increased From $8 to $10 a month. (Koran Teacher, Kuala 
Lumpur), from: Inspector of Schools, Kuala Lumpur, 14 September 1897, to: The Government Secretary Koran Teacher. 
5 Ibid. 
6 CO 576/1, Report by the Resident General of the Federated Malay States to His Excellency the High Commissioner, Taiping: Printed 
at the Perak Government Printing Office, 1897, hlm. 18. 

SKIM GAJI GURU DI NNMB, 1896-1905 

Bahagian ini akan memperinci sejarah perkembangan skim gaji guru di NNMB 

antara tahun 1896 hingga tahun 1905. Dalam bahagian ini, perbandingan dilakukan antara 

gaji guru sekolah Inggeris dengan guru sekolah vernakular Melayu. 

Sekolah Inggeris 

Antara tahun 1896 hingga 1905, guru sekolah kerajaan Inggeris menerima gaji 

daripada kerajaan British. Sekolah kerajaan Inggeris yang dimaksudkan di sini adalah 

Central School Taiping, Kamunting English School dan sekolah kerajaan Inggeris Kuala 

Kangsar. Sebaliknya, gaji guru sekolah bantuan pula diletakkan di bawah kawalan pihak 

gereja dan orang perseorangan. Begitu juga, gaji guru Victoria Institution diurus dan 

dibayar oleh Pemegang Amanah (Trustees).7 Jadual di bawah menunjukkan gaji yang 

diterima oleh guru Eropah dan guru tempatan di sekolah kerajaan Inggeris di ketiga-tiga 

buah sekolah antara tahun 1902 dan 1903: 

7 Terdapat beberapa orang pemegang amanah di Victoria Institution. Mereka adalah seperti berikut: i) Messrs Yap Kwan Seng (Captain 

China) dan Loke Yew, the Rev. F. W. Haines (Hon. Secreatry), Khu Mah Lek, Tambusamy Pillai dan Tambi Abdullah. Lihat, SUK. 

S. 666/1894, Opening of the Victoria Institution School in the new Building, from: Resident British Selangor, 7.8.1894, to: Chief 
Secretary. 

Jadual 5.1: Perbandingan Gaji Bulanan Guru di Central School Taiping dan 

Sekolah Kerajaan Inggeris Lain Pada Tahun 1902 dan 1903 

Sumber: i) State of Perak List of Establishment 1902, Taiping: Printed at the Perak Government Printing 

Office, 1902; ii) List Federal Establishments, 1903, Taiping: Printed at the Perak Government Printing 

Office, 1903; iii) List Federal Establishments, 1905, Taiping: Printed at the Perak Government Printing 

Office, 1905 

Jadual 5.1, menunjukkan perbandingan antara skim gaji guru Central School 

Taiping, Kamunting English School dan English School Kuala Kangsar antara tahun 1902 

dan 1903. Central School Taiping merupakan sekolah gred pertama dan menjadi harapan 

kepada kerajaan British untuk menghasilkan modal insan yang berkualiti. Hal ini bukan 

sahaja menyebabkan bilangan guru yang mempunyai kelayakan tinggi meningkat di 

Central School Taiping, malah menyebabkan gaji guru di sekolah berkenaan menjadi 

lebih tinggi daripada sekolah kerajaan Inggeris lain. 8 Lebih penting lagi, gaji guru Eropah 

8 Guru Penolong Kedua (Second Master) iaitu Mr.Rowlands direkrut dari Ceylon untuk mengajar di Central School Taiping pada 15 
Ogos 1898 secara kontrak selama dua tahun. Disebabkan Mr.Rowlands mempunyai kelayakan akademik yang lebih tinggi daripada 

guru penolong di sekolah berkenaan, maka gaji beliau meningkat daripada $75 pada tahun 1902 kepada $95 pada tahun 1903. 

Sebaliknya, dua orang guru penolong lain iaitu R.Scully dan R. A. Ramapillai, masing-masing hanya menerima kenaikan gaji 
sebanyak $6 dan $5 pada tahun 1903. Hal ini jelas menunjukkan Mr.Rowlands berkompetensi tinggi dalam pengajaran dan 

Sekolah 1902 1903 

Jawatan Gaji 

$ 

Jawatan Gaji 

$ 

Central School 

Taiping 

Guru besar 200.00 Guru Besar 200.00 

Guru Penolong 

Eropah 

125.00 Guru Penolong 

Eropah 

233.33 

Guru Penolong 

Eropah 

166.67 Guru Penolong 

Eropah 

200.00 

Guru Penolong Kedua   75.00 Guru Penolong 

Kedua 

 95.00 

Guru Penolong   66.00 Guru Penolong 75.00 

Guru Penolong   55.00 Guru Penolong  60.00 

Pupil teacher   38.50 Malay Assistant 

teacher 

35.00 

Pupil teacher   27.50 Pupil teacher 45.00 

Monitors   11.00 Pupil teacher 40.00 

Monitors 11.00 

Sekolah kerajaan 

Inggeris lain 

Guru Besar Kamunting 

English  School 

Guru Besar English 

School Kuala Kangsar 

Guru Penolong 

Guru Penolong 

  55.00 

       40.00 

 27.50 

 27.50 

Guru Besar Kamunting 

English School 

Guru Besar English 

School Kuala Kangsar 

Guru Penolong 

60.00 

  50.00 

40.00 

di Central School Taiping tiga atau empat kali lebih tinggi daripada guru di Kamuning 

English School dan English School Kuala Kangsar. E. C. Hicks yang merupakan Ketua 

Nazir Sekolah di negeri Perak dalam kajiannya menyatakan bahawa: 

He was a great leader, a fine sportsman and a capable organiser. The 

greatest obstacle he had to face was lack of qualified staff. There 

were no normal training classes in those days, and so he set out to 

train his own staff. He infused into the handful of young men before 

him his own spirit.9 

Guru Besar Central School Taiping iaitu Stainer menerima gaji yang tinggi jika 

dibandingkan dengan Guru Besar sekolah kerajaan Inggeris lain. Ini kerana beliau 

mempunyai kelayakan akademik yang lebih tinggi dan ilmu pengetahuan yang luas dalam 

pendidikan. Bukan itu sahaja, beliau juga bertanggungjawab memajukan sukan bola 

sepak di sekolah berkenaan.10 Sementara itu, English School Kuala Kangsar dan English 

Kamunting School merupakan sekolah gred kedua. Kedua-dua Guru Besar sekolah 

berkenaan menerima gaji antara $40-$60. Gaji yang diterima oleh kedua-dua Guru Besar 

dengan Stainer adalah jauh berbeza dan hal ini dipengaruhi oleh sumbangan mereka 

kepada kawasan persekitaran mereka. 

Guru di Central School Taiping menerima gaji yang tinggi ekoran purata 

pendaftaran pelajar yang tinggi dan pencapaian pelajar yang membanggakan dalam 

peperiksaan akhir tahun. Collinge menyatakan para pelajar di Central School Taiping 

memperlihatkan prestasi yang baik dalam penulisan karangan dan bacaan.11 Bukan itu 

pembelajaran malah mendapat kepercayaan tinggi daripada kerajaan British. Lihat, The Perak Government Gazette, Volume XI-

August-December 1898, 30 September, hlm. 971. 
9 K.D. Luke, Luke’s Log, London: Janus Publishing Company Lim, hlm.141;E. C. Hicks, History of English Schools in Perak, Ipoh: 

The Perak Library, 1958, hlm. 8. 
10 Guru Besar Central School Taiping pada 3 May, 1899 iaitu selepas Mr Green bersara. Beliau mempunyai ijazah dari Universiti 

London. Beliau mempunyai moto iaitu “Play the game and play it well.” Beliau suka bermain bola sepak. Beliau bukan sahaja 
memupuk minat bermain bola sepak dalam kalangan pelajar malah dalam kalangan ibu bapa sendiri.  Beliau memimpin pasukan 

sekolahnya untuk bertanding dengan pasukan yang gagah dan akhirnya pasukan beliau yang menang. Lihat, E. C. Hicks, History of 

English Schools in Perak, hlm. 8. 
11 Ibid., hlm. 2. 

sahaja, Central School Taiping mempunyai tahap pembelajaran yang tertinggi jika 

berbanding dengan English School Kuala Kangsar dan English Kamunting School. 

Dalam pada itu, guru tempatan di Central School Taiping juga menerima gaji 

bulanan yang lebih tinggi daripada guru tempatan di sekolah kerajaan Inggeris di 

Singapura.12 Hal ini dapat dibuktikan apabila lima orang guru dari Cross Street, Training 

School menerima gaji kurang daripada $50.13 Hal ini jelas memperlihatkan guru di 

Central School Taiping mempunyai perkhidmatan yang lebih berkualiti berbanding guru 

di sekolah kerajaan Inggeris di Singapura. Dalam konteks ini jelas, kerajaan British di 

negeri Perak memastikan guru di Central School Taiping menerima gaji yang tinggi 

memandangkan sekolah berkenaan menjadi harapan raja Melayu dan para kapitalis. 

Kajian Ho Tak Ming juga membuktikan pelajar lepasan Central School Taiping 

mendapat permintaan yang tinggi daripada sektor awam dan swasta memandangkan 

mereka fasih berkomunikasi dan menulis dengan lancar dalam bahasa Inggeris. Hal ini 

menyebabkan persaingan tinggi berlaku untuk mendapatkan pekerjaan sebagai kerani. 

Dalam konteks ini jelas, guru Central School Taiping diberikan gaji yang tinggi iaitu 

setimpal dengan sumbangan yang diberikan oleh mereka dalam melahirkan tenaga kerja 

yang mempunyai penguasaan tinggi dalam bahasa Inggeris. 

Walau bagaimanapun, gaji yang diterima oleh guru tempatan di English School 

Kuala Kangsar adalah jauh lebih rendah daripada kerani Kelas IV yang berkhidmat di 

Jabatan Pelajaran. Gaji bulanan yang diterima oleh seorang kerani Kelas IV di Jabatan 

Pelajaran adalah sebanyak $50.14 Hal ini bukan sahaja menyebabkan ketidakpuasan hati 

dalam kalangan guru tempatan di sekolah berkenaan malah ia membawa kepada 

12 Strait Settlements Establishments 1905, Singapore: Printed at the Government Printing Office, 1905, dalam List of Establishments 

Singapore, 1905, hlm. 22.  
13 Pada tahun 1905, Seow Kway Fah, Chan Keng Swee, C. Jell, H. L. Rhenius dan Ang Boon Wah menerima gaji sebanyak $40 
sebulan manakala L. Gomes dan  L. H. Gomes menerima gaji bulanan sebanyak $42. Sebaliknya, Siva pula menerima gaji kurang 

daripada $40 iaitu sebanyak $36 sebulan. Lihat, Strait Settlements Establishments 1905, Singapore: Printed at the Government Printing 

Office, 1905, dalam List of Establishments Singapore, 1905, hlm. 22. 
14 Ibid. 

perletakan jawatan. Hal ini dapat dibuktikan dari jadual 4.1 yang mana bilangan guru 

penolong di English School Kuala Kangsar menurun dari dua orang pada tahun 1902 

kepada seorang pada tahun 1903. Dalam hal ini, Streenevasa dari English School Kuala 

Kangsar yang menerima gaji bulanan $27.50 pada tahun 1902 meletakkan jawatan pada 

tahun 1903. 15Dalam konteks ini jelas, kerajaan British merapatkan jurang antara sekolah 

kerajaan Inggeris Kelas Pertama dan Kelas Kedua semata-mata bagi membangunkan 

ekonomi di kawasan bandar. 

Sekolah Vernakular Melayu 

Bahagian ini membincangkan mengenai skim gaji guru sekolah vernakular Melayu 

antara tahun 1896 hingga tahun 1905. Bahagian ini juga membincangkan mengenai polisi 

kerajaan British terhadap gaji yang diterima oleh guru sekolah vernakular Melayu. 

Pada era Swettenham, gaji yang diterima oleh guru di sekolah vernakular Melayu 

adalah jauh lebih rendah daripada guru tempatan di sekolah kerajaan Inggeris. Pada 1 

Januari 1902, J.Driwer iaitu Federal Inspector of Schools memperkenalkan skim gaji 

yang seragam di semua negeri dalam NNMB.16 Lihat Jadual 5.2: 

Jadual 5.2: Pengkelasan Guru Berdasarkan Gaji Bulanan, 1902 

Sumber: List Federal Establishments, 1903, Taiping: Printed at thePerak Government Printing  Office.

15 Ibid. 
16 R. G. 2910/1902, Scheme for the Salaries of Teachers in the Federated Malay States Government School and Appointment, from: 

Acting of the Secretary  of the Resident General Federated Malay States, Kuala Lumpur, 14 August 1902, to: the Acting British 
Resident, Negeri Sembilan.  

Pengkelasan Gaji 

Guru Pelawat Melayu $50 

Pembantu Guru Pelawat Melayu $44 

Guru Kelas I(Guru Besar) $30 

Guru Kelas II(Guru Besar Tidak terlatih)      $22.50 

Guru Kelas III( Guru tidak terlatih) $18 

Guru Kelas IV(Guru lepasan maktab) $15 

Guru Penolong    $9 

Pupil Teacher    $5 

Guru Besar wanita 

Guru Penolong 

 $18 

$15 

Jadual 5.2, menunjukkan perbandingan gaji antara guru yang berjawatan tinggi 

dengan guru yang berjawatan rendah di sekolah vernakular Melayu. Gaji Guru Pelawat 

Melayu dan Pembantu Guru Pelawat Melayu mengatasi gaji guru di sekolah vernakular 

Melayu akibat ke kananan dan merit yang mereka peroleh.17 Dengan kata lain, guru 

Melayu yang memperlihatkan perkhidmatan yang terpuji dan cekap sahaja dapat 

menerima kenaikan pangkat dan kenaikan gaji.18 Kajian ini mendapati guru Melayu di 

negeri Perak mendominasi gaji yang tinggi berbanding dengan negeri lain. Hal ini kerana 

Collinge, memastikan guru Melayu di negeri Perak menerima gaji yang tinggi berbanding 

dengan negeri yang lain. Hal ini dapat dibuktikan daripada kenyataan Collinge seperti 

berikut: “the salaries we offer are necessarily higher than those ruling in the Colony, but 

as they are not much more than domestic servants earn here, we are not open to the 

charge of extravagance”.19 Langkah ini juga diambil semata-mata untuk menjaga hati 

guru Melayu di negeri Perak. 

Walau bagaimanapun, kajian ini mendapati gaji guru sekolah vernakular Melayu 

adalah sangat rendah berbanding guru tempatan di sekolah Inggeris. Hal ini turut 

dibuktikan dalam kajian Rex Stevenson.20 Stevenson mengkritik sikap kerajaan British 

17 Guru Pelawat Melayu merupakan kelas tertinggi bagi guru Melayu. Bagi mencapai tahap ini, seseorang guru harus mempunyai 

tempoh perkhidmatan yang lama dan cekap dalam tugasan. Guru Pelawat Melayu menerima gaji yang lebih tinggi daripada guru 

Melayu lain. Guru Pelawat Melayu yang pernah berkhidmat dalam tempoh 1902 hingga 1903 adalah seperti berikut: Sheikh Jee, 
Ahmad Malaka, Muhammad Abbas  dan Haji Muhammad Daud adalah Guru Pelawat Melayu dari negeri Perak. Manakala Haji 

Mohamed dan Ibrahim pula merupakan Guru Pelawat dari negeri Selangor. Seterusnya Haji Ahmad adalah Guru Pelawat Melayu dari 

Negeri Sembilan. Walaupun negeri Pahang tidak mempunyai Guru Pelawat Melayu pada tahun 1903, namun pada tahun 1905 wujud 
dua orang Guru Pelawat Melayu. Kelas I diwakili oleh Guru Besar Terlatih di mana mereka pernah menerima latihan perguruan di 

Maktab Perguruan Singapura atau Sekolah Perguruan Taiping. Guru Kelas II merupakan guru tidak terlatih yang mendapat kenaikan 

pangkat menjadi Guru Besar Tidak Terlatih.  Guru Kelas II ini mendapat kenaikan pangkat kerana mempamerkan perkhidmatan yang 
berkualiti dan mendapat keyakinan daripada Inspector of Schools. Begitu juga guru penolong mendapat lantikan menjadi guru Kelas 

III dan menerima gaji yang lebih tinggi daripada guru lepasan maktab perguruan. Lihat, List Federal Establishments, 1903, Taiping: 

Printed at thePerak Government Printing  Office. 
18 Terdapat lapan orang guru Kelas I di negeri Perak berbanding dengan dua orang di Selangor, dua orang di Negeri Sembilan. 

Sebaliknya, negeri Perak dan Selangor masing-masing mempunyai 27 orang guru kelas II berbanding dengan 17 orang di Pahang dan 

tiga orang di Negeri Sembilan. Begitu juga, terdapat seramai 39 orang guru kelas III di negeri Perak berbanding dengan 18 orang di 

Negeri Sembilan, lapan orang di Selangor dan dua orang di Pahang. Pada masa yang sama, negeri Perak mempunyai 31 orang guru 

kelas III berbanding dengan Negeri Sembilan enam orang, manakala Selangor dan Pahang pula tidak mempunyai guru kelas IV. Lihat, 

List Federal Establishments, 1903, Taiping: Printed at the Perak Government Printing  Office. 
19 CO 438/1, Annual Report on the State of Perak for the year 1891, Taiping: Printed at the Perak Government Printing Office, hlm. 

21. 
20 Rex Stevenson, Cultivators and Administrators: British Educational Policy towards the Malays 1875-1906, Kuala Lumpur: Oxford 
University  Press, 1975, hlm. 91. 

meningkatkan gaji guru berbangsa Serani dan guru lain di sekolah Inggeris gred pertama 

sebanyak tiga atau empat kali jika berbanding dengan guru di sekolah vernakular 

Melayu.21 Pandangan beliau turut disokong oleh Ramlah Adam dalam kajiannya.22  

Di samping itu, kajian ini juga mendapati, kerajaan British membayar gaji yang 

tinggi kepada guru tidak terlatih Melayu jika berbanding dengan guru lepasan Maktab 

perguruan. Misalnya, pada tahun 1901 kerajaan British membayar gaji bulanan sebanyak 

$25 kepada Mohamed Tamby bin Haji Hassan sedangkan pada ketika itu beliau bukanlah 

merupakan seorang guru lepasan maktab. 23 Mohamed Thamby menerima gaji yang tinggi 

daripada guru terlatih kerana mempamerkan perkhidmatan yang berkualiti. Begitu juga 

Raja Chulan yang merupakan seorang guru penolong, menerima kenaikan pangkat 

menjadi guru kelas IV pada 1 Oktober 1901,walaupun pada ketika itu baginda bukanlah 

seorang guru lepasan maktab perguruan.24 Hal ini dijelaskan oleh Ramlah Adam seperti 

berikut: ‘Anak Penghulu atau orang yang berada lebih mudah disokong untuk memasuki 

Maktab Perguruan kerana status sosial mereka yang tinggi dan disegani oleh 

masyarakat.’25 Jelas di sini, skim gaji yang digubal untuk guru sekolah vernakular Melayu 

banyak dipengaruhi oleh status sosial dan kecekapan dalam tugasan. Seperti yang 

dinyatakan oleh Ramlah Adam, Raja Chulan menerima kenaikan pangkat kerana baginda 

merupakan keturunan kerabat diraja dan pemberian gaji yang tinggi kepada baginda dapat 

menjaga kepentingan kerajaan British di negeri Selangor. 

Selain itu, Inspector of Schools juga memberi kenaikan gaji kepada guru Kelas IV 

(guru lepasan maktab perguruan) sekiranya mereka memperlihatkan kecekapan dalam 

21 Ibid. 
22 Ramlah Adam, Maktab Melayu Melaka 1900-1922, Kuala Lumpur: Dewan Bahasa dan Pustaka, 1991, hlm. 110. 
23 SUK.S. 38/1923, Retirement of Enche Mohamed Tambi, Head. Kuala Lumpur Malay School, from: Secretary to Resident, Selangor, 
24. Oktober, 1923, to: The Under Secretary to government , Federated Malay States, Kuala Lumpur.
24 SUK. S 5867/1901, Raja Chulan’s Appoint as Vernacular  Teacher  at Pasangan Malay School, from Inspector of School, Kuala 

Lumpur, 4.10.1901, to: the Secretary to Resident, Selangor. 
25 Ramlah Adam, Maktab Melayu Melaka 1900-1922, hlm. 31. 

tugasan dalam tempoh percubaan mereka.26 Di samping itu, kenaikan gaji juga diberikan 

apabila seseorang guru lepasan Maktab Perguruan Melayu meningkatkan peratus 

kelulusan pelajar dalam peperiksaan iaitu lebih daripada 80 peratus. Hal ini bukan sahaja 

memperlihatkan sikap pegawai tempatan British yang mahukan buta huruf dalam 

kalangan murid-murid Melayu dikurangkan malah mereka juga memastikan murid-murid 

Melayu menguasai 3M. 

Selain itu, kajian ini juga mendapati kerajaan British menyediakan elaun beras kepada 

guru peribumi yang menerima gaji bulanan kurang daripada $12 sebulan. Dalam surat 

yang bertarikh 31 Ogos, 1905, Pemangku Setiausaha kepada Residen British Negeri 

Sembilan menyatakan elaun beras ditawarkan kepada guru, guru penolong dan pupil 

teacher yang dilantik selepas 1 Januari 1905. Dalam hal ini, guru penolong dan pupil 

teacher dikategorikan sebagai Native Subordinates (terkandung dalam R.G.O circular) 

kerana masing-masing menerima gaji bulanan sebanyak $9 dan $5 sebulan.27 Langkah ini 

diambil untuk menjaga kebajikan guru yang menerima gaji bulanan kurang daripada $12. 

Pada masa yang sama, ia juga bertujuan untuk mengurangkan perletakan jawatan dalam 

kalangan guru penolong dan pupil teacher di sekolah vernakular Melayu. 

 Walau bagaimanapun, gaji yang sangat rendah menyebabkan segelintir guru 

lepasan Maktab Perguruan Melayu meletakkan jawatan dan mengalih perhatian kepada 

pekerjaan yang menawarkan gaji yang tinggi. Hal ini kerana gaji yang rendah 

menyukarkan guru lelaki Melayu menanggung kos sara hidup yang tinggi.28 Dalam hal 

26 Salleh bin Malim iaitu guru lepasan Sekolah Perguruan Taiping menerima peningkatan gaji dari $15 pada tahun 1900 kepada $20 

pada tahun 1901. Begitu juga halnya dengan Mohamed Amin bin Burok, guru terlatih dari Bandar, Selangor menerima peningkatan 
gaji sebanyak $20 pada tahun 1896 kerana meningkatkan peratus kelulusan pelajar dalam peperiksaan sebanyak 89.74 peratus. Lihat, 

SUK. S. 913/96, Mohamed Amin bin Burok-Teacher at Bandar –Asks that he may be allowed to draw the Estimated salary viz $20- 

permensem, from: Inspector of Schools, KL, 10 February 1896, to: The Government Secretary KL. 
27 NEGERI SEMBILAN 4318/05, Re-Rice Allowance to Teachers and Pupil Teachers Raising Salary Under $12 per month, from: 

Acting Inspector of Schools Negeri Sembilan, 28.8.1905, to: The Acting Secretary to Resident, Seremban. 
28 Dua orang guru lepasan maktab perguruan iaitu Salleh bin Malim dan Abu Bakar bin Haji Abdul Rahman menghantar surat 
permohonan kepada Inspector of Schools Selangor untuk menjadi penulis Melayu di Pejabat Residen British yang dapat menerima 

gaji sebanyak $25. Hal ini berlaku kerana kerani Melayu di Pejabat Residen British meletakkan jawatanya. Gaji yang diterima sebagai 

penulis Melayu di Pejabat Residen British adalah lebih tinggi jika berbanding dengan $20 yang diterima oleh Salleh di sekolah 
vernakular Melayu. 

ini dua orang guru terlatih di negeri Selangor meletakkan jawatan selepas mendapati 

terdapat kekosongan jawatan di Pejabat Residen British.29 Jelas, gaji yang sangat rendah 

bukan sahaja menghilangkan motivasi guru Melayu untuk mengajar dengan bersungguh-

sungguh malah memberi ruang kepada kes ponteng dan perletakan jawatan dalam 

kalangan guru Melayu.30 

Selain itu, kajian ini juga mendapati gaji guru sekolah Tamil di negeri Perak dan 

Selangor adalah lebih tinggi daripada guru di sekolah vernakular Melayu. Seramai tujuh 

orang guru sekolah vernakular Tamil di negeri Perak dan Selangor menerima gaji antara 

$22.50-$50.31 Dalam hal ini, guru sekolah Tamil di negeri Selangor menerima gaji yang 

lebih tinggi daripada guru sekolah Tamil di negeri Perak. Lebih penting lagi, golongan 

Chettiaar juga memberi sumbangan dana bagi merekrut guru yang berkelayakan tinggi 

dari Ceylon dan India. Walau bagaimanapun, dalam kes sekolah vernakular Melayu, 

pegawai tempatan British mahupun raja Melayu tidak dapat mengambil langkah untuk 

merekrut guru yang berkelayakan tinggi memandangkan pada ketika itu, guru Melayu di 

NNS, NNMB dan NNMTB hanya mempunyai tahap pelajaran sehingga Tahun Empat. 

Kesimpulannya, dalam era Swettenham, ‘payments by results’ diperkenalkan 

dalam kalangan guru sekolah Inggeris dan sekolah vernakular Melayu untuk 

meningkatkan kecekapan dalam kalangan guru. Selain itu, faktor politik dan ekonomi 

juga menjadi penunjang dalam penyediaan pendidikan yang berkualiti di sekolah Kelas 

Pertama. Hal ini merupakan faktor penting Central School Taiping dan Victoria 

29 Salleh bin Malim merupakan guru lepasan Sekolah Perguruan Taiping yang berkhidmat di Sekolah Kampong Nior, Kuala Selangor. 
Beliau memulakan perkhidmatan di sekolah berkenaan dari 1 September 1900 dengan gaji pokok sebanyak $15 sebulan. Beliau 

menerima kenaikan pangkat pada September 1901 dan ini menyebabkan gaji bulanan beliau meningkat daripada $15 kepada $20 

sebulan. Manakala, Abu Bakar bin Haji Abdul Rahman pula merupakan guru lepasan dari Maktab Perguruan Singapura. Beliau 
memulakan pengajian di Maktab Perguruan Singapura dari 4 Jun 1890 hingga 24 Jan 1891. Beliau lulus kesemua peperiksaan di 

maktab perguruan untuk melayakkan beliau menjadi guru Penolong. Beliau mengajar di Sekolah vernakular Melayu Batu. Lihat, 

SUK.S.1948/1902, Three Applications, two from Gurus at Kuala Selangor and one from Guru Batu School, for the post of Malay 
Writer Resident’s Office-Forwards, From: Inspector of Schools. Kl, 25.3.1902, to:Secretary to Resident Selangor.Lihat juga, surat 

daripada Salleh bin Malim,Sekolah K.Nior, K.Selangor,20/3/1902. 
30 Oleh sebab pendapatan yang terlalu rendah, mereka tidak mampu untuk membeli kereta; kebanyakannya berjalan kaki atau 
berbasikal sahaja. Taraf sosial mereka sangat rendah di mata masyarakat umum., terutama  yang berpendidikan Inggeris dan bekerja 

di jabatan kerajaan. Guru sekolah Melayu dinamakan “guru sekolah atap” atau “guru sekolah kampong. Lihat, Ramlah Adam, Maktab 

Melayu Melaka 1900-1922, hlm. 112. 
31 Federated Malay States, List of Establishments, 1905, Kuala Lumpur: Printed at the FMS Government Printing Office. 

Institution mendapat perhatian serius daripada kerajaan British. Hal ini bukan sahaja 

menjadi pendorong kepada sekolah Kelas Pertama bagi menjana tenaga kerja yang 

berkelayakan malah ia juga bertujuan  bagi memberi motivasi dalam kalangan guru untuk 

meningkatkan prestasi mereka. Sikap kerajaan British yang memberi tumpuan kepada 

keuntungan menyebabkan guru sekolah Inggeris Kelas I dan sekolah vernakular Melayu 

meletakkan jawatan bagi mencari pekerjaan yang bersesuaian dengan pendidikan mereka 

di samping untuk mendapatkan gaji yang tinggi. 

SKIM GAJI GURU DI NNMB, 1906-1917 

Tempoh 1906 hingga 1917 menyaksikan beberapa episod menarik dalam skim gaji 

guru di NNMB. Justeru bahagian ini dikhususkan untuk meninjau skim gaji guru sekolah 

Inggeris dan sekolah vernakular Melayu dari tahun 1906 hingga 1917. 

Sekolah Inggeris 

Sir William Taylor menyatakan pada tahun 1907, hanya Victoria Institution 

menjalankan kerja mengajar yang cekap.32 Ini kerana kebanyakan daripada guru Eropah 

yang berkualiti enggan menyambung semula perkhidmatan mereka selepas kontrak 

mereka tamat. Ini disebabkan mereka tidak berpuas hati dengan gaji yang mereka terima. 

Susulan daripada hal ini, kebanyakan sekolah Inggeris di NNMB diletakkan di bawah 

bimbingan guru Eropah yang berkelayakan rendah. Ini dibuktikan dalam kajian Lennox 

A. Mills. Mills yang turut menyatakan guru Eropah yang berkualiti balik ke negara asal 

selepas sahaja kontrak mereka tamat dan yang tinggal di Tanah Melayu pada ketika itu 

32 Sir William Taylor merupakan Resident Jeneral di NNMB pada tahun 1907. Lihat, Annual Report for 1907, Kuala Lumpur: Print 
at the F.M.S. Government Printing Office, 1908, hlm. 28. 

adalah yang kurang berkaliber.33 Sir William Taylor dalam laporannya menghalkan 

seperti berikut: 

Except in the case of the Victoria Institution, Kuala Lumpur, where 

excellent work was shown, the results of the annual inspection were 

generally more or less disappointing in the boy’s schools. In nearly 

all cases the teaching staff was too weak for the work to be done. 

There is even more difficulty in the Federated Malay States than in 

the Colony in procuring satisfactory local teachers.34 

Ini dapat dibuktikan apabila tinggal seorang sahaja guru Eropah di King Edward 

VII school pada tahun 1907.35 Kebanyakan daripada guru Eropah dan guru tempatan di 

sekolah berkenaan meletakkan jawatan kerana tidak berpuas hati dengan gaji yang 

diterima oleh mereka. Hal ini menyebabkan Elcum, iaitu Pengarah Pelajaran 

mencadangkan skim gaji baru bagi guru di sekolah Inggeris. Surat bertarikh 30 April 

1908, membuktikan Residen Jeneral, William Taylor menyokong cadangan Elcum.36  

Skim gaji yang diluluskan untuk guru sekolah Inggeris pada tahun 1908 

dikategorikan kepada empat kelas.37 Dalam hal ini, guru kelas I ditawarkan gaji sebanyak 

£225 hingga £480, manakala guru kelas II pula menerima gaji dari £125-£250 , diikuti 

kelas Ketiga dari $75 hingga $100 dan Kelas IV dari $40-$50. Kajian ini mendapati kadar 

gaji yang diberikan kepada guru Eropah di NNMB adalah lebih tinggi jika dibandingkan 

dengan gaji guru di London. Misalnya, Sarah Jeffrey Duncan Stratton yang mengajar di 

Anderson School Ipoh ditawarkan gaji £200-A£10-£250 setahun. Walaupun, pada 

33 Lennox A. Mills, British Rule in Eastern Asia: A Study of Contemporary Government and Economic Development in British Malaya 

and Hong Kong, London: Oxford University Press, 1942, hlm. 335. 
34 Annual Report for 1907, Kuala Lumpur: Print at the F.M.S. Government Printing Office, 1908, hlm. 28. 
35 H. J. L Josa yang merupakan guru penolong Eropah sahaja tinggal di King Edward VII School, sedangkan Stainer, Guru Besar King 

Edward VII School mengambil cuti sakit balik ke negara asal manakala guru Eropah lain pula meletakkan jawatan. Bukan itu sahaja, 
guru tempatan yang terdiri daripada guru berbangsa Cina dan Serani pula meletakkan jawatan. Lihat, Federal List of Establishment 

1907. 
36 R. G. 723/1908, Adoption in the F. M. S. of the Scheme for Teachers in Government English Schools, which has lately been adopted 
for the Colony. Re the proposal of the Director of Education, to: His Excellency The High Commissioner, FMS. 
37 Guru Kelas Pertama terdiri daripada guru Eropah yang dipilih oleh Crown Agen bagi Tanah Jajahan dan juga yang menerima 

kenaikan pangkat ke kelas II selepas memperlihatkan kerja yang berkualiti. Kelas II adalah diwakili oleh guru tempatan yang memiliki 
sijil Senior Cambridge Local Examination atau London University Matriculation. Kelas III adalah guru terlatih yang memiliki sijil 

Normal Class dan Kelas IV adalah guru tidak terlatih. Lihat, R. G. 723/1908, Adoption in the F. M. S. of the Scheme for Teachers  in 

Government English  Schools, which has lately been adopted for the Colony. Re the proposal  of the Director of Education, to: His 
Excellency  The High  Commissioner, FMS. 

Univ
ers

ity
 of

 M
ala

ya



200 

peringkat awal Sarah diberi gaji pokok sebanyak £200, namun skim gaji yang disemak 

pada tahun 1908 membolehkannya menerima kenaikan gaji sebanyak £10 setahun. Selain 

daripada itu, Sarah juga akan menerima kenaikan gaji maksimum iaitu sebanyak £250 

selepas berkhidmat selama lima tahun di Anderson School Ipoh. Apa yang jelas gaji ini 

adalah tiga atau empat kali lebih tinggi daripada gaji beliau sewaktu mengajar di Public 

School Rothesay, London yang mana beliau hanya menerima £80 untuk setahun.38 

Selain itu, kajian ini mendapati kenaikan pangkat hanya diberikan kepada guru 

tempatan yang memperlihatkan kerja yang berkualiti. Ini bermakna, guru Kelas I hingga 

Kelas IV dikehendaki mempamerkan kerja yang berkualiti sekiranya mahukan  kenaikan 

gaji dan pangkat. Misalnya, kenaikan gaji dari kelas IV ke kelas III hanya diberikan 

sekiranya seseorang guru berkhidmat selama tiga tahun di Kelas IV. Bukan itu sahaja, 

kenaikan gaji juga diberikan jika kerja guru tempatan diperakui oleh Pengarah Pelajaran. 

Manakala, guru Kelas IV yang memiliki sijil Normal Class pula berpeluang naik ke Kelas 

III. Oleh itu, guru tidak terlatih, terpaksa menduduki peperiksaan Normal Class dan

mempamerkan kerja yang berkualiti untuk menerima gaji yang berpatutan. 

Walau bagaimanapun, pada tahun 1910-an, ramai guru tempatan di sekolah 

Inggeris meletakkan jawatan kerana gaji yang diterima oleh mereka lebih rendah daripada 

kerani. Ini dapat dibuktikan apabila gaji yang diterima oleh kerani di Jabatan Pos dan 

Telegram adalah lebih tinggi daripada guru tempatan di sekolah Inggeris.39 Gaji yang 

tinggi dalam bidang perkeranian bukan sahaja membawa kepada penurunan bilangan 

guru di sekolah Inggeris, malah membawa kepada perletakan jawatan dalam kalangan 

guru tempatan di sekolah Inggeris. Konklusinya, Jabatan Pelajaran terpaksa 

38 R. G. 723/1908, Adoption in the F. M. S. of the Scheme for Teachers  in Government English  Schools, which has lately been adopted 

for the Colony. Re the proposal  of the Director of Education, to: His Excellency  The High  Commissioner, FMS. 
39 Kerani di Jabatan Pos dan Telegram dikategorikan kepada Special Class, Clerks I dan Clerks II. Kerani yang berada dalam Special 

Class menerima gaji bulanan daripada $180 hingga $200 sementara kerani di dalam Kelas I pula menerima gaji bulanan daripada 

$100 hingga $160, begitu juga kerani Kelas II menerima gaji tahunan dari $70 hingga $95. Lihat, CO 576/14, Annual Report on 
Education in the Federated Malay States for the year 1915, hlm. 2. 

mengiklankan lagi untuk mencari pengganti. Ini bukan sahaja menyebabkan mutu 

pendidikan di sekolah Inggeris menurun malah membawa kepada penurunan purata 

pendaftaran pelajar. Misalnya, purata kehadiran pelajar lelaki di sekolah Inggeris 

menurun dari 4,663 orang pada tahun 1914 kepada 4, 656 orang pada tahun 1915.40  

Amat jelas pada tahap kedua, gaji guru Eropah dinaikkan lebih tinggi daripada 

guru di London bagi memudahkan pengrekrutan guru Eropah ke NNMB. Langkah ini 

diambil memandangkan ramai guru Eropah terutamanya yang berkhidmat di negeri Perak 

enggan meneruskan perkhidmatan di NNMB kerana tidak berpuas hati dengan gaji yang 

mereka terima. Begitu juga, guru tempatan di sekolah Inggeris meletakkan jawatan 

kerana gaji yang diterima oleh mereka lebih rendah daripada kerani-kerani di sektor 

awam dan swasta. 

Sekolah Vernakular Melayu 

Bahagian ini membincangkan skim gaji yang diterima oleh guru di sekolah 

vernakular Melayu antara tahun 1906-1917. Bahagian ini penting untuk dikaji bagi 

melihat jurang perbezaan antara guru sekolah Inggeris dengan sekolah vernakular 

Melayu. 

Kajian mendapati perletakan jawatan dalam kalangan guru Melayu meningkat 

dengan ketara pada era Anderson. Ini disebabkan oleh dasar kerajaan British yang 

membiarkan sekolah vernakular Melayu berkembang sendiri. Hal ini nampak jelas 

apabila Pengarah Pelajaran iaitu J. B. Elcum hanya meluangkan 13 hari sahaja untuk  

memantau dan memeriksa sekolah vernakular Melayu di NNMB pada tahun 1915 walhal, 

bilangan sekolah vernakular Melayu yang ada pada ketika itu adalah 11 kali ganda 

daripada sekolah Inggeris. Ini menunjukkan betapa rendahnya taraf guru Melayu pada 

40 CO 576/14, Annual Report on Education in the Federated Malay States for the year 1915, hlm. 2. 

pandangan pegawai tempatan British. Bukan itu sahaja, gaji guru sekolah vernakular 

Melayu yang sangat rendah juga memberi kesan kepada perletakan jawatan dalam 

kalangan guru Melayu. 

Pada tahun 1908, skim gaji guru sekolah vernakular Melayu ditetapkan kepada 

empat kelas.41 Guru Kelas I terdiri daripada Guru Pelawat Melayu, mereka menerima gaji 

dari $35-$60 sebulan. Sebaliknya, guru Kelas II pula terdiri daripada Guru Besar Terlatih 

dan Guru Besar Tidak Terlatih. Guru Kelas II ditawarkan gaji sebanyak $22.50 hingga 

$30. Manakala guru Kelas III pula terdiri daripada guru lepasan maktab perguruan. 

Mereka menerima gaji sebanyak $18 sebulan berbanding guru Kelas IV (guru tidak 

terlatih dan pupil teacher) menerima gaji sebanyak $6-$15. Yang menariknya di sini 

adalah gaji guru Melayu adalah sangat rendah jika berbanding dengan attendants, peons 

dan pengawal di hospital kerajaan yang masing-masing mampu menerima gaji bulanan 

sebanyak $12.42 Hal ini sudah pasti menurunkan motivasi pupil teacher dan guru tidak 

terlatih di sekolah vernakular Melayu. 

Dalam pada itu, polisi kerajaan British iaitu membiarkan sekolah vernakular 

Melayu berkembang sendiri bukan sahaja menyusahkan guru, malah ia juga memberi 

ruang kepada pelajar Melayu berhenti sekolah tanpa menamatkan pengajian di Tahun IV. 

Pelajar lelaki Melayu berhenti sekolah untuk menolong ibu bapa dengan mencari sumber 

pendapatan di sawah padi dan di ladang getah. Disebabkan gaji yang diterima di ladang 

getah lebih tinggi maka ramai pelajar terutama di negeri Perak dan Negeri Sembilan telah 

menamatkan pengajian lebih awal daripada yang sepatutnya. Misalnya, purata kehadiran 

pelajar Melayu di negeri Perak menurun daripada 7,864 orang pada tahun 1909 kepada 

7,227 orang pada tahun 1910 dan diikuti oleh Negeri Sembilan dari 3887 orang pada 

41 Guru kelas I terdiri daripada guru pelawat Melayu dan penolong guru pelawat Melayu, manakala guru kelas II terdiri daripada Guru 

besar terlatih dan Guru besar tidak terlatih. Sebaliknya guru kelas III pula terdiri daripada guru lepasan maktab perguruan dan guru 

kelas IV terdiri daripada pupil teacher dan guru tidak terlatih.  
42 Federated Malay States, Federal list of Establishments 1908, Kuala Lumpur, printed at the FMS Government Printing Office. 

tahun 1910 kepada 3500 pada tahun 1911.43 Malahan, pada tahun 1912, seramai 6 orang 

guru terlatih dari Negeri Sembilan meletakkan jawatan untuk bekerja di ladang getah. Hal 

ini berlaku kerana gaji yang diterima di ladang getah iaitu sebanyak $12 adalah lebih 

tinggi daripada gaji di sekolah.44  

Kajian ini mendapati kerajaan British lebih memberi perhatian untuk memajukan 

sekolah vernakular Tamil berbanding dengan sekolah vernakular Melayu. Hal ini dapat 

dijelaskan daripada kenyataan Sir Arthur Henderson Young dalam mesyuarat Federal 

Council pada 25 November 1913: 

You will also be asked to make increased provision for the salaries 

for vernacular school teachers. Difficulty is found in securing 

competent masters for Malay schools; and while the Matang College 

will prove very useful in providing the necessary training  it is 

considered  advisable to attract  a good  class of student by offering 

more liberal rates of pay.The question of assisting estates  to open 

schools for the children of Indian immigrants is one that is receiving 

very serious attention. English education continues to be much  

sought after. The opening in August last  of the Kuala Kangsar 

Preparatory School for the Malay Residential College is an event of 

great importance as regards  the education of Malays in English.45 

43 CO 438/3, Perak Administration Report for the year 1910, by R. G. Watson (Acting British Resident), Kuala Lumpur: Printed at 

the Government Printing Office, 1911, hlm. 18; CO 438/3, Perak Administration Report for the year 1909, Kuala Lumpur: Printed at 
the Government Printing Office, 1910, hlm. 21. 
44 The Colony's Budget, dalam The Straits Times, 29 September 1911, Page 7, diakses pada 14 Oktober 2015. 
45 SUK. S. 2360/1914, Proceedings of the Federal Council held on the 25th, 26th and 29th November 1913. Lihat, Minit Mesyuarat 
Federal Council  25 November 1913. 

Sementelahan, gaji yang disemak pada tahun 1913, adalah lebih rendah daripada guru 

sekolah Tamil.46 Dalam surat yang ditulis oleh Sumner iaitu Under Secretary NNMB 

iaitu yang bertarikh 2 Jun 1913 menyatakan guru sekolah Tamil harus dibayar gaji yang 

tinggi kerana mereka mempunyai kelayakan yng lebih tinggi daripada guru sekolah 

vernakular Melayu.47 Hal ini dapat dibuktikan daripada kenyataan berikut: 

The objection raised to the Perak scheme was that it was treating 

Tamils better than Malays. This can hardly be seriously treated as an 

objection but if it is Mr Sumner’s paragraph is almost sufficient to 

deal with it. Apart from that  it will be seen  that  the  proposed  

highest  and lowest  rates  were  identical  with  those proposed  for 

Malay Teachers . The Scheme I now submit is somewhat better than 

what I suggest for Malays. I think that Tamil Teachers should be paid 

at higher rates than Malays. They are generally better qualified and 

they are working out of their own country.48 

Perlu dinyatakan di sini bahawa Chettiar memainkan peranan penting dalam 

peningkatan gaji guru sekolah Tamil memandangkan mereka terlibat dalam pengrekrutan 

guru sekolah Tamil dari India dan Ceylon yang berprestasi tinggi untuk meningkatkan 

kualiti pendidian di sekolah Tamil.49 Hal ini jelas membuktikan bagaimana kerajaan 

British mementingkan keuntungan lalu membawa kepada peminggiran guru Melayu. 

Walau bagaimanapun hal yang dinyatakan di atas berubah, apabila raja-raja 

Melayu campur tangan dalam sistem pendidikan Melayu. Raja-raja Melayu terutama 

Sultan Perak (Sultan Idris) dan Yang di Pertuan Besar Negeri Sembilan (Tuanku 

Muhammad) menyuarakan perasaan tidak puas hati dalam MMP pada 4 November 

1914.50 Ini seterusnya menyebabkan R. O. Winstedt dilantik sebagai Penolong Pengarah 

46 SUK. S 3031/1913, Salaries of Tamil Vernacular School Teachers, from: Under Secretary, FMS, 2/6/1913,to:The Secretary to the 

Resident , Selangor. 

48 SUK. S 3031/1913, Salaries of Tamil Vernacular School Teachers, from: Under Secretary, FMS, 2/6/1913, to:The Secretary  to 

the Resident , Selangor. 
49Ibid. 
50SUK.S.0275/1915, Proceedings of the Meeting of the Federal Council held on the 4th November, 1914, from: Ag. U. S., KL, 
13.1.1915, to: the Secretary to the Resident, Selangor. 

Pelajaran bagi menjaga kebajikan guru Melayu dan mengkaji semula skim gaji guru 

Melayu dan meminta kerajaan British mengubah gaji guru Melayu.51 Ini dapat dibuktikan 

seperti berikut, 

Jadual 5.3: Skim Gaji Yang Disemak Semula Pada Tahun 1916 Di bawah 

Arahan R.O. Winstedt. 

Jawatan Tidak Terlatih Terlatih 

Guru Penolong $12-A$1-$15 $20-A$2-$28 

Guru $22-A$2 dan 1 of A$34.3-$35 $30-A$3-$45 

Perlantikkan khas - $50-A4-$70 

 Sumber: 6027/1916, Report by Mr.R.O. Winstedt on Vernacular and Industrial Education in Jawa and the 

Philippine  Islands, from Under Secretary,Luala Lumpur, 13.12.1916, to The Secretary to the Resident, 

Selangor. 

Jadual 5.3 menunjukkan gaji guru Melayu dipisahkan berdasarkan guru terlatih 

dan guru tidak terlatih. Perlantikkan khas ditujukan kepada guru pelawat Melayu dan 

penolong guru pelawat Melayu. Lebih penting lagi, gaji Guru Besar sekolah vernakular 

Melayu dinaikkan lebih tinggi daripada Guru Besar sekolah vernakular Tamil. Misalnya, 

seorang guru sekolah vernakular Tamil perlu berkhidmat selama 12 tahun untuk 

mendapat gaji maksimum sebanyak $35.52 Hal ini jelas membuktikan gaji guru terlatih di 

sekolah vernakular Melayu lebih tinggi daripada guru sekolah Tamil sebanyak $10. 

Bukan itu sahaja, kerajaan British juga menolak rancangan untuk meningkatkan gaji guru 

sekolah Tamil pada tahun 1918.53 Hal ini bukan sahaja bertujuan untuk mengurangkan 

perletakan jawatan dalam kalangan guru Melayu malah ia juga bertujuan untuk 

membuktikan kerajaan British lebih memberi tumpuan dalam menjaga kebajikan guru 

Melayu daripada guru sekolah Tamil. Perbandingan gaji guru sekolah Tamil dengan 

sekolah vernakular Melayu dibuat dalam bahagian ini kerana dalam skim gaji yang 

51 SUK. S. 1602/1916, Proceedings of the meeting of the Federal Council held at KL on Thursday  the 18th November 1915, from: 

U.S., K.L., 15.3.1916, to: the Secretary to the Resident, Selangor. 
52 SUK. S. 2278/1916, Estimates for 1917, Increase of Salary of Tamil Schoolmaster, Klang, from: Inspector of School Selangor, 

27.4.1916, to: the Secretary to Resident Selangor. 
53 SUK. S. 1944/1917, Estimates for 1918 Increase of Salary to Tamil Schoolmaster, Klang, from: Inspector of School Selangor, 
25.4.1917, to: the Secretary to Resident Selangor. 

disemak pada tahun 1913, kerajaan British menjustifikasikan guru Melayu sebagai guru 

yang lemah berbanding guru sekolah Tamil. 54 

Berdasarkan perbincangan di atas jelas, pada tahap kedua wujud jurang perbezaan 

yang ketara antara gaji guru sekolah Inggeris berbanding dengan guru sekolah vernakular 

Melayu. Gaji guru tempatan di sekolah Inggeris adalah tiga atau empat kali lebih tinggi 

daripada guru sekolah vernakular Melayu. Gaji yang rendah menyebabkan guru terlatih 

dan tidak terlatih di sekolah vernakular Melayu meletakkan jawatan untuk mendapatkan 

pekerjaan yang menawarkan gaji yang tinggi. Hal ini merupakan salah satu sebab guru 

Melayu menjadi penoreh getah untuk menyara keluarga mereka. 

Walau bagaimanapun, pada penghujung tahap kedua berlaku perubahan besar selepas 

R. O. Winstedt dilantik sebagai Penolong Pengarah Pelajaran. Perlantikkan ini bukan 

sahaja menyebabkan skim gaji guru Melayu disemak semula, malah kedudukan guru 

Melayu dinaikkan jika berbanding dengan guru sekolah vernakular Tamil. Dapat 

dikatakan di sini kehadiran Winstedt merupakan wadah kemenangan kepada guru Melayu 

kerana jurang perbezaan yang ketara wujud dalam skim gaji antara guru sekolah Inggeris 

dan sekolah vernakular Melayu sejak era John Anderson dirapatkan. 

SKIM GAJI GURU DI NNMB, 1918-1941 

Kelayakan akademik dan ilmu pengetahuan yang luas menjadi alat ukur kepada guru 

sekolah Inggeris dan sekolah vernakular Melayu untuk menerima gaji yang tinggi. 

Justeru, perbincangan dalam bahagian ini ditumpukan kepada gaji guru sekolah Inggeris 

dan sekolah vernakular Melayu antara tahun 1918-1941. Bahagian ini penting untuk 

dikaji bagi melihat jurang perbezaan yang wujud dalam skim gaji guru sekolah Inggeris 

dan sekolah vernakular Melayu. 

54SUK. S 3031/1913,  Salaries of Tamil  Vernacular School Teachers, from: Under Secretary, FMS, 2/6/1913, to:The Secretary  to 
the Resident , Selangor. 

Sekolah Inggeris 

Bahagian ini akan membincangkan mengenai skim gaji guru Eropah dan guru 

tempatan secara teliti. Ini penting untuk melihat bagaimana kerajaan British menjaga 

kebajikan guru Eropah dan guru tempatan di sekolah Inggeris di NNMB antara tahun 

1918-1941. 

Guru Eropah 

Secara perbandingan, gaji yang diterima oleh guru Eropah adalah lebih tinggi 

daripada guru tempatan di sekolah kerajaan Inggeris. Selepas Perang Dunia Pertama, 

kerajaan British menghadapi masalah kekurangan guru Eropah yang sangat serius akibat 

keengganan guru Eropah untuk menyambung semula perkhidmatan mereka. Hal ini 

menyebabkan bilangan guru Eropah di sekolah Inggeris di NNMB adalah terhad dan 

boleh dikira.55 Bagi mengatasi masalah kekurangan guru Eropah, Pesuruhjaya Tinggi 

British iaitu Guillmard mengambil beberapa langkah. Pertama, menukarkan gaji guru 

Eropah kepada nilai sterling. Kedua meningkatkan gaji guru Eropah lebih tinggi daripada 

yang diterima oleh guru di London. Faktor utama gaji guru Eropah ditukarkan kepada 

nilai sterling adalah akibat kejatuhan nilai mata wang ringgit pada tahun 1920 sehingga 

ia menjejaskan kos kehidupan guru Eropah di NNS dan NNMB.56 Langkah ini diambil 

untuk menjaga kebajikan guru Eropah agar suasana bekerja di sekolah lebih kondusif dan 

produktif.  

Selain itu, kejatuhan nilai mata wang sudah pasti akan memberi kesan yang lebih 

mendalam kepada guru Eropah berbanding guru tempatan. Ini kerana guru Eropah akan 

55 Guru Eropah yang mengajar di negeri Perak adalah seperti berikut:  Mr. R. E. Smith (Anderson School, Ipoh), Mr. R. F. Stainer 

(Headmaster of King Edward VII School, Taiping), Mr. D. W. McLeod, Miss J. A. E. Davidson dan Miss L. White (King Edward VII 

School, Taiping). Guru Eropah yang mengajar di Selangor adalah seperti berikut: Mr. C. G. Coleman. Sebaliknya, guru Eropah yang 

mengajar di Negeri Sembilan adalah seperti berikut: Miss M. R. Stuart (Head Mistress of the Port Dickson English School) dan Mr. 
L. A. Nonis. Lihat, CO 576/19, Federated Malay States, Annual Report for 1918, Kuala Lumpur: Printed at the Federated Malay 

States Government  Printing Office, 1919, hlm. 1. 
56 The Straits Times, 7 Disember 1932, hlm. 19. 

menanggung kerugian sekiranya menukarkan mata wang ringgit di Eropah. Misalnya, 

penyusutan nilai ringgit berbanding pound sterling sudah pasti menjejaskan guru 

berbangsa British untuk membayar hutang mahupun menanggung keluarga di London. 

Perkara ini bukan sahaja menjejaskan kehidupan keluarga guru Eropah di London malah 

membawa kepada penurunan guru Eropah di NNMB. Perkara ini menyebabkan guru 

Eropah dibayar gaji dengan nilai mata wang sterling. Jadual 5.4 menunjukkan perubahan 

yang berlaku akibat pertukaran gaji kepada nilai  sterling: 

Jadual 5.4:Gaji Guru Eropah Di Tanah Melayu Selepas Ditukarkan Kepada 

Nilai Sterling 

Bil Tahun Gaji 

pokok(setahun) 

£ 

Elaun 

sementara 

Elaun tambahan 

kepada guru Eropah 

yang berkahwin 

1. Tahun pertama 560 672 784 

2. Tahun  kedua 588 705 823 

3. Tahun ketiga 616 739 862 

4. Tahun keempat 644 772 901 

5. Tahun kelima 672 806 941 

6. Tahun keenam 700 840 980 

7. Tahun ketujuh 728 873 1013 

8. Tahun kelapan 756 907 1047 

9. Tahun kesembilan 784 941 1081 

10. Tahun kesepuluh 812 974 1114 

11. Tahun kesebelas 840 1008 1148 

12. Tahun kedua belas 868 1036 1176 

13. 
Tahun ketigabelas

896 1064 1204 

14. Tahun keempat belas 924 1092 1232 

Sumber: CO 273/501, Masters: Ascertain from Thompson and Pinhorn if it  will be possible to obtain 

teachers  asked for to fill  vacancies by laying stress on Sterling  Value  of Allowances Approved, to: 

Guillemard. 

Jadual 5.4 menunjukkan gaji guru Eropah dikelaskan sama ada mereka bujang 

ataupun berumah tangga. Selain itu, kajian ini juga mendapati guru Eropah berumah 

tangga menerima elaun sementara dua kali ganda daripada guru Eropah bujang. 

Tujuannya untuk mengurangkan kos pelajaran anak-anak guru Eropah di NNS dan 

NNMB. Selain itu, kebanyakan anak guru Eropah yang berumahtangga juga mengikut 

pengajian di sekolah Inggeris iaitu di sekolah kelas pertama. Misalnya, pada tahun 1920 

terdapat 908 orang pelajar Eropah dan Serani belajar di sekolah Inggeris di NNMB.57  

Kerajaan British percaya dengan menyediakan gaji yang tinggi kepada guru Eropah, 

maka mereka akan menggandakan usaha untuk meningkatkan kecemerlangan di sekolah 

Inggeris. 

Selain itu, gaji guru Eropah di sekolah kerajaan Inggeris juga lebih tinggi daripada 

sekolah bantuan. Pada tahap ketiga, kerajaan British memberi bantuan kepada sekolah 

bantuan bagi meningkatkan mutu pendidikan di sekolah bantuan. Ini berlaku apabila 

semua badan pendakwah meluahkan masalah kewangan yang dihadapi oleh mereka 

dalam Persidangan Pendidikan pada tahun 1918.58 Ini membawa kepada perlantikkan satu 

jawatankuasa untuk menyelesaikan masalah yang dihadapi oleh mereka. Justeru itu, 

peruntukan perbelanjaan bagi sekolah bantuan Inggeris dipertingkatkan dari 

$115,338(£13,456) pada tahun 1917 kepada $431,632(£50,357) pada tahun 1921.59 Pada 

tahun 1921, sebuah Suruhanjaya dilantik untuk menyiasat masalah di sekolah bantuan. 

Hasil daripada siasatan tersebut kerajaan British menetapkan guru sekolah bantuan akan 

menerima gaji yang sama seperti guru sekolah kerajaan Inggeris  sekiranya guru mubaligh 

merupakan graduan dari Universiti British dan mempamerkan kerja yang berkualiti. 

Pembayaran gaji guru di sekolah kerajaan Inggeris dan sekolah bantuan dapat dijelaskan 

daripada jadual 5.5:

57 CO 576/22, Federated  Malay States, Annual Report on Education in the  Federated Malay States for the year 1920, hlm. 9. 
58 Badan-badan pendakwah Kristian seperti the Christian Brothers, the Methodist Episcopal Mission, the Church of  England, the 

Plymouth Brethren dan  the sisters of the Holy  Infant Jesus meluahkan masalah kewangan yang dihadapi oleh sekolah mubaligh 

(sekolah bantuan). 
59 R. O. Winstedt, Education in Malaya, Singapore: Fraser and Neave, Limited, Printers, 1923,  hlm. 10. 

Jadual 5.5: Perbandingan Gaji Guru Eropah Di Sekolah Kerajaan Inggeris Dan 

Sekolah Bantuan Dari Tahun 1920 Hingga 1941 

Tahun Guru Eropah di sekolah  kerajaan Guru Eropah di sekolah bantuan 

Lelaki Wanita Lelaki wanita 

1920 $300-A$20-$400 $200-A$20-$300 $300 $150 

1923 $400-$25-$800 

((£560-A£35-

£1,120) 

$300-A$25-$500 $300-A$20-$400 $200-A$20-300 

1924 $400-$25-$800 

((£560-A£35-

£1,120) 

$300-A$25-$500 $300-A$20-$400 $200-A$20-300 

1925 $400-$25-$800 

((£560-A£35-

£1,120) 

$300-A$25-$500 $300-A$20-$400 $200-A$20-300 

1929 $400-$25-$800 

((£560-A£35-

£1,120) 

$300-A$25-$500 $300-A$20-$400 $200-A$20-300 

1930 $400-A$25-

$800(£560-A£35-

£1,120) 

$300-A$25-$500 $300-A$20-$400 $200-A$20-300 

1933 $400-A$25-

$800(£560-A£35-

£1,120) 

$300-A$25-$500 $300-A$20-$400 $200-A$20-300 

1936 $400-A$25-

$800(£560-A£35-

£1,120) 

$300-A$25-$500 $250 $150 

1938 $400-A$25-

$800(£560-A£35-

£1,120) 

$300-A$25-$500 $250 $150 

Sumber: Annual Report on Education in the Federated Malay States for the year 1920, 1924, 1925, 1929, 

1930, 1933, 1936 and 1938. 

Jadual 5.5 menunjukkan gaji guru Eropah disemak semula pada tahun 1923 dan 

menyebabkan gaji guru Eropah di sekolah kerajaan Inggeris ditukarkan kepada nilai 

sterling. Hal ini memberi ruang kepada peningkatan guru Eropah di sekolah kerajaan 

Inggeris. Misalnya, guru Eropah di King Edward VII School meningkat dari dua orang 

pada tahun 1920 kepada sembilan orang pada tahun 1923.60 Bukan itu sahaja, sekolah 

kelas kedua seperti English School Kuala Kangsar juga turut menerima guru Eropah. 61  

60 Senarai nama guru lelaki di King Edward VII School dan gaji yang diterima adalah seperti berikut:  J. L. Nicol, D. W. McLeod, C. 

F. C. Ayre, F. Cobb, B. Preedy, W. B. Sullivan, W. H. Case. Kesemua guru lelaki yang disenaraikan menerima gaji tahunan sebanyak 

£560-A£35-£1,120. Sebaliknya, guru wanita yang mengajar di sekolah berkenaan adalah J. A. E. M. Davidson dan T. Koelmeyer. 
Kedua-dua guru berkenaan menerima gaji sebanyak $300-A$25-$500. Lihat, Federated Malay States, Federal List of Establishment 

1923, Kuala Lumpur: Printed at the Federated Malay States Government Printing Office, 1921, hlm. 20. 
61 E. Foster Lee dan P. V. Coelho, ditempatkan di English School Kuala Kangsar malah  masing-masing menerima gaji tahunan 
sebanyak £250 setahun. Lihat, Federated Malay States, Federal List of Establishment 1923, Kuala Lumpur: Printed at the Federated 

Malay States Government Printing Office, 1921, hlm. 20. 

Jadual 5.5 juga menunjukkan gaji guru sekolah bantuan dikurangkan selepas 

tahun 1936. Hal ini berlaku ekoran kemelesetan ekonomi yang berlaku dari tahun 1929 

hingga 1939. Kemelesetan ekonomi ini bukan sahaja memberi impak besar kepada 

perbelanjaan kerajaan British di NNMB kerana pengeluaran industri terhalang dan 

menjejaskan mata wang sterling bahkan mengurangkan pengrekrutan guru Eropah. 62 

Walau bagaimanapun, beban guru mubaligh dikurangkan oleh badan-badan mubaligh 

seperti the Methodist Episcopal Mission dengan memperkenalkan elaun tambahan seperti 

elaun keluarga, cuti dan tambang ahli keluarga dari Eropah ke Tanah Melayu. 63 

Seperti yang dijelaskan pada Tahap Pertama dan Tahap Kedua, gaji guru Eropah 

di sekolah kerajaan Inggeris kelas pertama dinaikkan lebih tinggi daripada sekolah 

kerajaan Inggeris kelas kedua. Hal ini ternyata apabila Guru Besar King Edward VII 

school menerima gaji tahunan sebanyak £500 pada tahun 1920 iaitu lebih tinggi daripada 

guru sekolah kerajaan Inggeris lain.64 Ini berlaku kerana beliau mempunyai pengalaman 

mengajar dan menjadi Guru Besar di sekolah berkenaan selama 24 tahun (1899-1920). 

Sebaliknya, Guru Besar di English School Kuala Kangsar iaitu J. P. C. Hogan pula 

menerima £250 setahun berbanding dengan Guru Besar English School Port Dickson, M. 

R. Stuart yang hanya menerima £170 setahun. Semua ini membuktikan secara tidak 

langsung pembayaran gaji guru Eropah bergantung kepada pengalaman mengajar dan 

kecekapan dalam perkhidmatan. 

Natijahnya, pembayaran gaji yang tinggi kepada guru Eropah menyebabkan tugas 

guru Eropah di sekolah Inggeris digandakan.65 Guru Eropah juga diwajibkan 

62 “owing to the financial  position  the government  restricted  the payment  of grant-in-aid for the period 1st January, 1934 to 30th 

June, 1934, to five-sixth of the sum paid in respect of the  corresponding  period  in 1932 and for the period  1st July, 1934 to  31st 

December, 1934 to two-thirds of the sum actually  paid in respect  of the corresponding  period in 1932. Lihat, CO576/50, Annual 
Report  on the Social and Economic  Progress of the  People  of the  FMS for 1934, by M.Rex, Acting Chief Secretary to Government, 

FMS, Kuala Lumpur: printed  at the  FMS Government Press, 1935. 
63 Ibid. 
64 Federated Malay States, Federal List of Establishment 1920, Kuala Lumpur: Printed at the Federated Malay States Government 

Printing Office, 1921, hlm. 21. 
65 K.D.Luke ada menyentuh dalam kajiannya tentang bagaimana K.D.Luke dan guru Eropah wanita Eropah membantu pelajar Cina 
yang mendapat kelulusan tinggi dalam peperiksaan Cambridge untuk melanjutkan pelajaran ke Raffles College dalam bidang 

perubatan. Pelajar berkenaan terpaksa menguruskan perniagaan ibu bapa walaupun bercita-cita untuk menjadi doktor. K.D.Luke dan 

menumpukan masa lapang mereka dengan membantu murid-murid yang berada di bawah 

jagaan mereka.66 Hal ini bukan sahaja meningkatkan pencapaian pelajar dalam 

peperiksaan, malah memberi kesan besar dalam penghasilan modal insan kelas pertama.67 

Guru Tempatan Sekolah Inggeris 

Selepas tamat Perang Dunia Pertama, skim gaji guru tempatan di sekolah Inggeris 

disemak semula dan ia berkuat kuasa dari 1 Januari 1919. 68 Lebih penting lagi, dalam 

mesyuarat MMP, E. L. Brockman, Ketua Setiausaha NNMB meluluskan perbelanjaan 

semasa sebanyak $340,000 dari elaun perang sementara kepada semua kakitangan 

kerajaan.69 Selain itu, Surat No.3313/18 yang bertarikh 5 September 1918, juga 

membuktikan kerajaan British mengambil langkah untuk meningkatkan gaji guru 

tempatan di sekolah Inggeris ekoran perletakan jawatan dalam kalangan guru sebelum 

Perang Dunia Pertama. Susulan daripada hal ini, sekolah Inggeris di NNMB menerima 

peruntukan kewangan yang lebih tinggi jika berbanding dengan tahun-tahun sebelumnya. 

Misalnya, pada tahun 1919 kerajaan British meningkatkan peruntukan kewangan 

sebanyak $892.250 di English School Kajang dan ia bertujuan untuk meningkatkan gaji 

guru tempatan. 70  Jadual 5.6 membuktikan peningkatan gaji guru tempatan di sekolah 

Inggeris. 

guru wanita berjumpa bapa pelajar dan menceritakan tentang masa depan pelajar berkenaan. Dengan penerangan daripada K.D.Luke, 

bapa pelajar berkenaan membenarkannya untuk melanjutkan pelajaran ke Raffles College. Lihat, Luke, K.D., Luke’s Log, London: 
Janus Publishing Company, 2005, hlm. 147. 
66 CO 576/28, FMS, Annual Report on Education  for the year 1924, Kuala Lumpur: Printed at The Federated  Malay  States  

Government  Press,  1925, hlm.127; Temubual dengan Khoo Kay Kim pada 20/11/2014. 
67 Pada tahun 1920, seramai 14 orang pelajar mendapat Kelas I dalam peperiksaan Standard VII, sementara 171 orang pula mendapat 

Kelas II. Namun, kajian ini mendapati pada tahun 1931, pelajar lelaki yang mendapat cemerlang dalam Peperiksaan Junior Cambridge 

adalah seramai 732, sementara pelajar perempuan yang mendapat cemerlang adalah seramai 100 orang. Dalam pada itu, pelajar lelaki 
yang lulus peperiksaan Junior Cambridge adalah seramai 382 orang manakala pelajar perempuan pula seramai 43 orang.  Lihat, CO 

576/43, FMS, Annual Report of the  Education Departent for the year  1931, Kuala Lumpur: Printed  of the  FMS Government Printing  

Office, 1932, hlm.82. 
68 SUK. S 3313/1918. Revision of the Teacher’s Salary-Scheme: Allterations in the 1919 Etimates, from: Under Secretary, F. M. S, 

28. 8.1918, to: Inspector of Schools.
69 SUK.S.127/20, Federal Council: Minutes of the Meeting  of the Federal Council held on the 25th  and 26th November 191(2) Draft 
minutes  of the meeting  of the  Council  held on the  28th November 1919. 
70 Ibid. 

Jadual 5.6: Skim Gaji Guru Tempatan Di Sekolah 

Kerajaan Inggeris Dan Sekolah Bantuan Inggeris, 1920 

Sumber: Federal List of Establishment 1920. 

Jadual 5.6 menunjukkan gaji guru tempatan di sekolah Inggeris dikelaskan kepada 

lima kumpulan.71 Jumlah guru tempatan di NNMB pada tahun 1920 adalah seramai 364 

orang dan daripada bilangan tersebut, 84 orang adalah guru Kelas I, diikuti dua orang 

guru Kelas II, 61 orang guru Kelas III, 44 orang guru Kelas IV dan 98 orang guru Kelas 

V. Jadual ini juga membuktikan kerajaan British menilai guru tempatan melalui 

kelayakan akademik dan kelayakan ikhtisas mereka. 72  

Walau bagaimanapun, kajian ini mendapati Winstedt tidak menyokong guru 

tempatan yang mempunyai kelayakan akademik yang tinggi dibayar gaji yang tinggi. Ini 

kerana, walaupun terdapat segelintir guru lepasan Normal Class memiliki sijil perguruan 

Kelas I tetapi mereka bukanlah sehebat guru yang berkelayakan akademik rendah dan 

berpengalaman lama kerana mereka lebih  bijak dalam mengurus bilik darjah dan 

mengawal disiplin murid .73 

71 Kelas I bermaksud guru lelaki tempatan yang memiliki sijil Senior Cambridge dan sijil Normal Class, Kelas II pula adalah guru 
wanita tempatan yang memiliki sijil Senior Cambridge dan sijil Normal Class, Kelas III pula yang memiliki sijil Normal Class, Kelas 

IV terdiri daripada guru yang mempunyai sijil Senior Cambridge dan Kelas V pula tidak memiliki sebarang sijil. 
72 Pada tahun 1920, Guru Kelas I yang menerima gaji bulanan $720-A120-960 (£125-A10-250) adalah seperti berikut: 1) Perak-E. 
Foster Lee, P. V. Coelho, C. M. Cathiresam Pillai, M. Fernandez, Gopal Singh, Dayal Singh, W. D. A. Rabel, Syed Shaidali bin Asgar 

Ali. P. E. Navarednam, H. De Oliveiro, D. G. R. Peters, S. Navarednam, Low Chye Guan, S. G. Mohamed Ghows, W. H. B. 

Monerasinghe, V. Arumukham, Gnoh Chin  Goon dan Teoh Khoon Guan; 2) Selangor-J. David, Muncha Singh, 3) Negeri Sembilan-
M. R. Stuart, L.A. Nonis (Acting); 4) Pahang-V. N. Bartlett, C. S. Muthutamby dan S. Sambandamoorthy; Guru dari Kelas III yang 

menerima gaji $900-1,500 adalah seperti berikut: Perak-F. R. Jansz, N. C. Hay, A. J. De’Bruin, Khoo Cheng Lean, D. G. Perera, S. 

Rajaratnam, J. A. Guest, A. J. Wadsworth,, Ng Peng Khuan, M.G. Louis, Mohamed Ismail bin Kassim Ali, E. Amir Badsha, Lee Fan 
Chin, Thong Nyuk Yin; Selangor-Mrs. J. David; Negeri Sembilan- S. P. Swamikannu; Guru dari Kelas IV adalah seperti berikut: 

Perak- L. Fernando, Khoo Khie  Soon, Ho Keng  Kwai, H. O. E. Monerasinghe, N. H. N. Jan; Selangor-Hashim bIn Ibrahin ; Negeri 

Sembilan-0; Lihat, List of Establishments Federated Malay States, 1920.  
73 Winstedt menyatakan seperti berikut: You don’t’ consider that the present Government rate of salaries for local teachers is too high? 

In some cases it is, but in others it is not. Under the present scheme, there are some teachers with 11 years’ service who qualified  in 

the  normal class at a time when the Cambridge  Senior  was considered  no better  than  the 7th  standard. It is too late for them to pass 
the Cambridge Senior now, and by the time they reach the salary of a man who passed the Cambridge. Lihat, CO 576/ 27, Federated 

Malay States, Shorthand Report of the Proceedings of the Federal Council,  7th  November 1921, hlm. 201. 

Kelas guru Skim gaji 

i)Kelas I   £150 -250 

ii)Kelas II £75-A5-125 

iii)Kelas III £75-A5-125 

iv)Kelas IV   $60-A5-80 

v) Kelas V   $40-A5-60 

Dalam pada itu, skim gaji tahun 1920 diubah sekali lagi kerana guru tempatan dan 

pemimpin masyarakat Cina iaitu Tan Cheng Lock meluahkan perasaan tidak puas hati 

terhadap gaji yang diterima oleh mereka.74 Skim gaji ini disemak semula pada 1 April 

1924 dengan bantuan Mr. A.M.Pountney (Penasihat Kewangan NNS dan NNMB) dan 

G.P. Bradney (Ketua Audit Negara NNMB).75 Tujuan utama semakan gaji adalah bagi 

mengurangkan perasaan tidak puas hati dalam kalangan guru tempatan di sekolah 

kerajaan Inggeris. 76 Lihat Jadual 5.7 

Jadual 5.7: Skim Gaji Bagi Guru Yang Menerima Latihan Perguruan Dari Normal 

Class, 1924 

Sumber: Sumber:C.S.O.4532/1923; Ch.S.O.,G.2046/192, SEL.SEC.2030/1924, The Education 

Departments of the Straits Settlements and FMS. 

74 The teachers sent a petition to the Government praying  for an enquiry  into their grievances, and a further  communication  asking 
whether  the Government  refused  to grant  them  a commission  of enquiry. The teachers received  the following reply: “The Education 

Department are informed  that owing  to the liberal  scheme  now under  consideration  the Government know of  no useful purpose 

to be  served  by the appointment of a commission.” What was the significance of the reply? It conveyed the impression that the 
Government had considered  and recognised  the justice  of this grievance  of the  teachers, and was  satisfied  that their salaries under 

the 1919 scheme were so inadequate  that a liberal  scheme  was in course  of prepation. That reply was tantamount to a written 

promise  to place  the teachers under a new  scheme  which would  better  their prospects, as compared  with those under the 1919 
scheme. Lihat, Teachers Grievances: Criticism at Joint Salary Scheme, THE COUNCIL dalam The Straits Times, 1 Julai 1924, hlm. 

9.  
75 CO 273/525, Joint Salary Scheme for Subordinate Officers of Education Department of S.S. and F. M.S, from: Government House, 
Singapore, 5 March 1924, to: James Henry Thomas, M.P. Colonial Office. 
76 C.S.O.4532/1923; Ch.S. O. G.2046/1923.,SEL.SEC.2030/1924, The Education Departments  of the Straits  Settlements and FMS 

Kelas 
Kadar Gaji bulanan 

($) 
Penerangan 

Superscale 

400 

300 

Untuk guru lelaki. Bilangan guru  tidak melebihi 5% daripada 

perlantikkan  dalam Kelas  I 

Untuk guru wanita. Bilangan guru wanita  tidak melebihi  5% 

daripada  perlantikkan  dalam Kels II 

Kelas I 
130-10A-250/bar/-

10A-300 

Untuk guru lelaki yang mempunyai  Senior Cambridge  dan 

Normal Class 

Kelas II 
100-10A-160/bar/-

10A-200 

Untuk guru wanita  yang mempunyai Senior Cambridge  dan 

Normal Class 

Kelas IIIA 
100-10A-

250/bar/10A-300 
Untuk guru  lelaki yang mempunyai  Sijil kelas Normal  sahaja 

Kelas IIIB 
80-10A-160/bar/10A-

200 

Untuk guru wanita yang mempunyai  sijil Kelas Normal 

sahaja 

Kelas IVA 80-10A-100 Untuk guru lelaki yang mempunyai  Senior Cambridge sahaja 

Kelas IVB 70-10A-90 
Untuk guru wanita yang mempunyai  Senior Cambridge 

sahaja 

Kelas V 60-10A-80 
Untuk guru yang mempunyai  Junior Cambridge  @ Standard 

VII Certificate 

Pupil teacher 35 atau 40 atau 50 

Kadar  rendah  untuk Pupil teacher  dengan sijil Standard VII; 

kadar  perantaraan  kepada pupil  teacher yang mempunyai 

Junior Cambridge; kadar tinggi  kepada  guru pelatih yang 

lulus Senior Cambridge 

Jadual 5.7 menunjukkan skim gaji yang disemak pada tahun 1924 membawa 

kepada lapan kumpulan.77 Skim gaji ini menyebabkan guru tempatan yang memiliki 

ijazah dari Universiti Hong Kong terpaksa bersaing dengan guru yang memiliki sijil 

Senior Cambridge dan Normal Class untuk mendapat jawatan superscale. 

Selain itu, skim gaji yang disemak selepas Perang Dunia Pertama tidak mendapat 

sambutan yang menggalakkan daripada guru tempatan apatah lagi pemimpin masyarakat 

Cina seperti Tan Cheng Lock mengkritik skim gaji guru tempatan sekolah Inggeris yang 

disemak semula. Beliau meluahkan perasaan tidak puas hati kerana guru Eropah yang 

memiliki ijazah dapat menerima gaji sebanyak $400 hingga $800 sebulan sedangkan guru 

tempatan yang memiliki ijazah hanya dibayar sebanyak $130 hingga $300 sebulan.78 

Sementara itu, pada tahun 1928, kerajaan British menyemak semula skim gaji 

guru tidak terlatih di sekolah Ingggeris dan membuat keputusan mana-mana guru tidak 

terlatih yang berkhidmat selama 12 tahun dan mempunyai perkhidmatan yang cemerlang 

diberi peluang untuk menerima kenaikan pangkat.79 Ini secara tidak langsung memberi 

ruang kepada guru tidak terlatih dari Kelas IVA, IVB dan V untuk menjadi guru terlatih 

dengan syarat perkhidmatan mereka harus diperakui oleh Nazir sekolah. Dalam pada itu, 

guru lelaki juga mendapat kenaikan gaji tahunan sebanyak 8 kali manakala guru wanita 

77 Guru Kelas I lebih tertumpu di negeri Perak dan Selangor berbanding dengan Negeri Sembilan dan Pahang. Pada tahun 1924, 

bilangan guru Kelas I di NNMB adalah seperti berikut:  Perak- 81 orang; Selangor- 66 orang; Negeri Sembilan- 17 orang; Pahang- 7 

orang. Sebaliknya, pada tahun 1935 berlaku peningkatan dalam bilangan guru Kelas I di NNMB seperti berikut:  Perak-136 orang; 
Selangor- 100 orang; Negeri Sembilan- 40 orang; Pahang -24 orang. Bilangan guru wanita agak sedikit di Kelas II sehinggakan tidak 

ada jawatan superscale bagi guru wanita dari tahun 1924 hingga 1941. Misalnya, pada tahun 1935, hanya terdapat tiga orang guru 

wanita di Kelas II di negeri Perak diikuti negeri Selangor hanya dua orang. Sebaliknya, Negeri Sembilan dan Pahang tidak mempunyai 
guru wanita di Kelas II. Hal ini bukan sahaja memperlihatkan profesion perguruan belum mantap dalam kalangan guru wanita malah 

mendedahkan guru wanita kurang berkualiti berbanding guru lelaki di sekolah Inggeris. Lebih-lebih lagi, bagi mengatasi kekurangan 

guru terlatih di negeri Selangor, maka kerajaan British di negeri Selangor mengambil inisiatif sendiri bagi menambahkan guru Kelas 
I dan III. Hal ini dapat dilihat apabila kerajaan British di negeri Selangor menempatkan student teacher di Kelas IV secara sementara.  

Dalam hal ini, student teacher di beri jumlah waktu yang terhad untuk mengajar di sekolah. Hal ini bertujuan agar mereka dapat 

mengikuti latihan perguruan di Normal Class tanpa sebarang halangan. , kerajaan British di Selangor juga menggunakan student 
teacher dari sekolah bantuan (Grant-in-aid Schools) memandangkan bilangan mereka lebih ramai daripada student teacher di sekolah 

kerajaan Inggeris. Mereka akan menerima gaji sama seperti guru di Kelas IV dan pada masa yang sama mereka di beri masa 1 hingga 

2 tahun untuk lulus peperiksaan di Normal Class. Berikut adalah guru yang menerima kenaikan pangkat selepas lulus peperiksaan di 

Normal Class:1) Mrs. R. Poulier dari  Class IVB kepada Kelas II; 2) S. S. Selvanaagam dari Kelas  IVA ke Kelas I; 3) Gorbex Singh 

dari IVA ke Kelas I; 4) Besant Singh dari IVA ke kelas I; 5) Chanan Singh Singh dari IVA ke Kelas I. Lihat, SUK. S. 387/1926, 

Shortage of Trained Teachers in Government English schools: ii. Authority to appoint temporarily, appoint student teacher grade IV 
to meet the shortage, from: Inspector of Schools Selangor, 19 January 1926, to: The Secretary to Resident. 
78 Teachers Grievances: Criticism at Joint Salary Scheme, THE COUNCIL dalam The Straits Times, 1 Julai 1924, hlm. 9.
79 N.S.SEC.2040/1928, Promotion of Teachers, from: Inspector of Schools, Seremban, 12.1.1928, to: The Secretary to Resident Negeri 
Sembilan. 

pula mendapat kenaikan tahunan sebanyak 6 kali. Walaupun, keputusan ini menyuntik 

semangat guru tidak terlatih di sekolah Inggeris, tetapi melahirkan perasaan tidak puas 

hati dalam kalangan guru terlatih lain. 

Guru wanita tempatan yang berkualiti juga menerima nasib yang sama seperti 

guru lelaki tempatan. Miss J.L Doughty yang merupakan guru berbangsa serani 

menggunakan perbelanjaan sendiri untuk ke England dan menerima latihan perguruan 

selama lima tahun di bawah pihak berkuasa pendidikan di England untuk menjadi seorang 

guru di sekolah rendah seperti guru wanita Eropah lain. Beliau memiliki Sijil Lembaga 

Pendidikan, Sijil Froebel dan mempunyai kelayakan tinggi dalam latihan fizikal 

disamping tarian tempatan dan Delaroze Eurhythmics. Walaupun pada tahun 1940, beliau 

merupakan di antara guru wanita sekolah rendah yang terbaik di Tanah Melayu, namun 

gaji yang diterima oleh beliau adalah rendah berbanding dengan guru Eropah.80 Miss 

J.L.Doughty yang merupakan guru Kelas II, menerima gaji sebanyak $240-A20-$400, 

manakala guru wanita Eropah yang berkhidmat dengan cemerlang pula mampu menerima 

gaji sebanyak $300-A$25-$500.81 Dari sini dapat disimpulkan walaupun guru tempatan 

di sekolah Inggeris mempunyai kecekapan dan diakui sendiri oleh pegawai-pegawai 

tinggi dalam Jabatan Pelajaran namun mereka dikategorikan sebagai guru kelas rendah 

jika dibandingkan dengan guru Eropah yang kurang berpengalaman. 

Berdasarkan perbincangan jelas, pada tahap ketiga guru Eropah menerima gaji 

yang sangat tinggi jika dibandingkan dengan guru di London mahupun tanah jajahan 

British lain. Selain itu, kerajaan British juga memastikan guru Eropah yang 

berumahtangga menerima gaji yang lebih tinggi berbanding dengan guru Eropah bujang. 

80 Miss J.L. Doughty merupakan guru serani menggunakan perbelanjaannya sendiri untuk pergi ke England dan menerima latihan 

perguruan selama lima tahun dibawah pihak berkuasa pendidikan di England untuk menjadi guru di sekolah rendah seperti guru wanita 

Eropah lain.  Beliau memiliki Sijil Lembaga Pendidikan, Sijil Froebel dan mempunyai kelayakan tinggi dalam latihan fizikal 

disamping tarian tempatan dan Delaroze Eurhythmics. Lihat, CO 273/661/9, Education Department Appointment of Mistress (Miss 
J.L.Doughty), Pejabat Tanah Jajahan di London,  20/8/1940, kepada: Pegawai pentadbir Kerajaan NNS. 
81 $300 adalah bersamaan dengan gaji pokok 

    A$25 bersamaan dengan kenaikan gaji tahunan 
    $500 bersamaan dengan gaji maksimum 

Bukan itu sahaja, pada tahap ketiga ini guru Eropah di sekolah kerajaan Inggeris juga 

menerima gaji yang lebih tinggi daripada guru Eropah di sekolah bantuan. Apa yang jelas 

di sini kerajaan British lebih banyak memberi penumpuan bagi menjaga kebajikan guru 

Eropah di sekolah kerajaan Inggeris. Ini kerana, guru Eropah yang mengajar di sekolah 

kerajaan Inggeris terdiri daripada guru berbangsa British. Sebaliknya, guru Eropah yang 

mengajar di sekolah bantuan terdiri daripada guru berbangsa Amerika, Perancis dan 

Jerman. Dapat dikatakan di sini, pegawai tempatan British di NNMB mempunyai 

semangat jati diri yang kuat kepada bangsanya, apatah lagi lebih rela menggunakan 

bangsanya untuk memajukan sekolah kerajaan Inggeris. 

Dalam pada itu, pada tahap ketiga guru tempatan yang mempamerkan kerja yang 

cekap sahaja mendapat peluang untuk menerima kenaikan gaji mahupun kenaikan 

pangkat. Walaupun guru tempatan di sekolah Inggeris mempunyai kelayakan tinggi jika 

berbanding dengan guru Eropah tetapi gaji yang mereka terima adalah lebih rendah 

berbanding dengan guru Eropah. 

Sekolah Vernakular Melayu 

Bahagian ini akan membincangkan sejarah perkembangan skim gaji guru sekolah 

vernakular Melayu di NNMB dalam tempoh masa 1918 hingga tahun 1941. Bahagian ini 

penting untuk melihat sama ada jurang perbezaan dalam skim gaji antara guru sekolah 

Inggeris dan sekolah vernakular Melayu menurun atau sebaliknya. 

Selepas Perang Dunia Pertama, kerajaan British meningkatkan gaji guru sekolah 

vernakular Melayu bagi menarik lebih ramai lagi pelajar lepasan sekolah vernakular 

Melayu menceburi bidang profesion perguruan. Ini menyebabkan bilangan guru lelaki 

terlatih meningkat dengan ketara di beberapa buah negeri.82 Jadual 5.8 menunjukkan skim 

gaji bagi guru sekolah vernakular Melayu: 

Jadual 5.8: Skim Gaji Bagi Guru Melayu Pada Tahun 

1918 

Sumber: The Singapore Free Press and Mercantile Advertiser (1884-1942), 15 October 1918, hlm. 3. 

Jadual 5.8 menunjukkan guru lelaki Melayu dikelaskan kepada tujuh kumpulan 

manakala wanita Melayu pula tiga kumpulan. Apa yang jelas adalah selepas Perang Dunia 

Pertama, gaji Guru Pelawat Melayu telah dinaikkan lebih tinggi daripada guru Kelas IV 

dan V di sekolah Inggeris. (Lihat Jadual 5.7) Gaji maksimum yang diterima oleh guru 

sekolah Inggeris Kelas IVA adalah sebanyak $90 dan guru Kelas V adalah sebanyak $80. 

Sebaliknya gaji maksimum yang diterima oleh Guru Pelawat Melayu adalah sebanyak 

$120. Perkara ini bukan sahaja menunjukkan langkah ini diambil untuk mengiktiraf 

kedudukan Guru Pelawat Melayu malah untuk meningkatkan mutu pendidikan di sekolah 

vernakular Melayu. Selain itu, kenaikan gaji ini juga sebagai penghargaan kepada Guru 

Pelawat Melayu yang diberi amanah untuk memantau sekolah vernakular di kawasan 

82 Misalnya, berlaku peningkatan guru lelaki terlatih di negeri Perak daripada 150 orang pada tahun 1920 kepada 209 orang pada tahun 

1924. Hal ini diikuti oleh Negeri Sembilan daripada 70 orang pada tahun 1920 kepada 81 orang pada tahun 1924. Seterusnya, guru 

terlatih di negeri Selangor meningkat daripada 57 orang pada tahun 1920 kepada 70 orang pada tahun 1924. Begitu guru di negeri 

Pahang meningkat daripada 37 orang pada tahun 1920 kepada 53 orang pada tahun 1924. Lihat, Federated Malay States, Annual 
Report on Education in the Federated Malay States for the year 1920, Kuala Lumpur: Printed at The Federated  Malay  States  

Government  Press,  1921, hlm.127; Lihat juga Annual Report on Education in the Federated Malay States for the year 1924, Kuala 

Lumpur: Printed at The Federated  Malay  States  Government  Press,  1925, hlm.128. 

Lelaki 

Kelas 
Jawatan Gaji bulanan 

Kelas Khas Guru Pelawat $80-A5-120 

   Kelas 1 Pen.Guru Pelawat @ Group Teacher $60-A5-75 

   Kelas IIA Guru Besar Terlatih $30-A3-45 

   Kelas IIB Guru Besar Tak Terlatih $21-A2-35 

   Kelas IIIA Guru Terlatih $20-A2-28 

   Kelas IIIB Guru Tak Terlatih $12-A1-15 

   Kelas IV Pupil Teacher $10 

Wanita 

   Kelas I Guru  Terlatih $18-A1-25 

   Kelas II Guru Tak Terlatih $12-A1-17 

   Kelas III Pupil Teacher $7-A1-9 

pedalaman dan memastikan kerja-kerja bercucuk tanam dan pertukangan dijalankan 

dengan berkesan dalam kalangan guru dan murid. 

Selain itu, bagi melahirkan modal insan cemerlang, kerajaan British di negeri 

Pahang menawarkan gaji maksimum kepada guru di sekolah vernakular Melayu yang 

memperlihatkan perkhidmatan yang cekap dan kehadiran yang memuaskan. Hal ini dapat 

dibuktikan apabila bilangan guru daripada pelbagai gred menerima gaji maksimum 

adalah lebih tinggi di negeri Pahang berbanding negeri Melayu lain.83 Berikut adalah guru 

daripada pelbagai gred menerima gaji maksimum: i) seorang guru Kelas I - $75; ii) 

Seorang guru Kelas IIA-$45; iii)  sepuluh orang guru Kelas IIB-$35; iv) Enam orang guru 

Kelas IIIB - $15; v) dua puluh orang guru Kelas IV-$10. Hal ini bukan sahaja menyuntik 

semangat guru Melayu untuk berkhidmat dengan lebih cemerlang malah ia juga bertujuan 

untuk membangunkan pendidikan Melayu memandangkan negeri Pahang lambat 

menerima Inspector of Schools dan jauh ketinggalan berbanding dengan negeri Melayu 

lain. 

Seterusnya, skim gaji untuk guru sekolah vernakular Melayu disemak semula 

pada 1 April 1924. 84 R. O. Winstedt bertanggungjawab menyemak semula skim gaji.  

Hal ini dapat dijelaskan daripada Jadual 5.9: 

83 List of Establishments Federated Malay States, 1920. 
84 CO 576/28, Federated Malay States, Annual Report on Education  in the Federated Malay States for the year 1924, Kuala Lumpur: 
Printed at The Federated  Malay  States  Government  Press,  1925, hlm.127.  

Jadual 5.9: Skim Gaji Yang Disemak Di Sekolah Vernakular Melayu Pada Tahun 

1924 

Kelas Gaji Lama Gaji Bulanan 

Perbezaan Di antara 

Gaji Maksimum 

$ 

Lelaki 

Kelas Khas $80-A5-120 $110-A$10-$160 
40 

Kelas I (Group Teacher) $60-A5-75 $75-A$5-$100 25 

Kelas IIA (Guru Besar Terlatih) $30-A3-45 $50-A$2.50-$70 25 

Kelas IIB (Guru Besar Tidak 

Terlatih) 
$21-A2-35 $30-A$2.50-$45 10 

Kelas  IIIA(Guru terlatih) $20-A2-28 $30-A$2.50-$45 7 

Kelas IIIB (Guru Tidak    Terlatih) $12-A1-15 $18-A$1-$25 10 

Kelas IV (Pupil Teacher) $10 $12-A$1-$15 5 

Perempuan 

Kelas I (Guru Besar) $18-A1-25 $25-A$1-$35 
10 

Kelas II (Guru Penolong) $12-A1-17 $18-A$1-$25 8 

Kelas III (Pupil Teacher) $7-A1-9 $12-1$A-$15 6 

Sumber: SUK. S. 2030/1924, i) Salary of Malay Asst. Inspectors and Teachers in Vernacular Schools. ii) 

Salary of Tamil Asst. Inspectors and Teachers in Tamil Schools under New Scheme Sanction to Pay, from: 

Inspector of Schools, Selangor, 16.5.1924, to: The Secretary to Resident Selangor. 

 Jadual 5.9 membuktikan pengkelasan gaji guru lelaki Melayu dibahagikan 

kepada tujuh, manakala guru wanita Melayu dibahagikan kepada 3 bahagian. Dalam pada 

itu, gaji maksimum guru lelaki Kelas Khas meningkat dengan begitu ketara jika 

berbanding dengan guru lelaki Melayu mahupun guru wanita Melayu.  Selain itu, kajian 

ini mendapati gaji guru wanita lebih rendah jika berbanding dengan guru lelaki Melayu 

kerana beban tugas yang ditanggung oleh guru lelaki Melayu lebih tinggi kerana terlibat 

dalam pendidikan teknik dan perindustrian (pertukangan, pertanian dan kraf tangan) 

selain menggalakkan aktiviti berkebun di sekolah vernakular Melayu.  Lebih penting lagi, 

kadar gaji yang diterima oleh guru sekolah vernakular Tamil adalah kurang daripada guru 

sekolah vernakular Melayu. Hal ini dijelaskan di sini kerana pada tahap kedua, guru 

Melayu dipandang rendah dan dianggap lemah jika berbanding dengan dengan guru 

sekolah vernakular Tamil. Hal ini dapat dilihat daripada jadual di bawah: 

Jadual 5.10: Skim Gaji Guru Sekolah Tamil Pada Tahun 1924 

Jawatan Kadar Gaji Bulanan ($) 

Special Class Teachers (Guru Kelas Khas) $50-2.50A-70 

Guru Besar Terlatih $35-2.50A-50 

Guru Penolong Terlatih $30-2.50A-45 

Guru Penolong Tidak Terlatih     $18-1A-25 

Sumber: CO 273/525, Joint Salary Scheme for Subordinate Officers of Education Department of 

S.S. and F. M.S, from: Government House, Singapore, 5 March 1924, to: James Henry Thomas, 

M.P. Colonial Office, hlm. 116. 

Jadual 5.10 menunjukkan guru sekolah vernakular Tamil dibahagikan kepada 

empat kelas. Guru Kelas Khas terdiri daripada Guru Pelawat Sekolah Tamil. Misalnya, 

di negeri Perak terdapat seorang Guru Pelawat Sekolah Tamil yang bernama S. D. 

Selvaraj dan beliau menerima gaji bulanan $50-2.50A-$70. Gaji ini adalah sama dengan 

Guru Besar Terlatih di sekolah vernakular Melayu. Lebih penting lagi guru sekolah 

vernakular Tamil yang mempunyai kelayakan akademik lebih tinggi daripada guru 

sekolah vernakular Melayu menerima gaji yang lebih rendah. Apa yang jelas di sini 

adalah pada tahap ketiga kerajaan British memastikan guru sekolah vernakular Melayu 

menerima gaji yang lebih tinggi daripada guru sekolah vernakular Tamil mahupun 

sekolah vernakular Cina. Hal ini dilakukan untuk menjaga hati Raja-raja Melayu dan 

bangsawan Melayu yang memberikan perhatian serius terhadap sekolah vernakular 

Melayu. Hal ini dapat  dibuktikan dalam kajian Lennox A. Mills seperti berikut: 

‘Meanwhile the Sultans were pressing for more education for Malays, to equip them to 

hold their own against the Indians and Chinese.’85 

Selain itu, Skim gaji yang disemak semula pada tahun 1924 juga secara tidak 

langsung meningkatkan kedudukan Assistant Inspector of school for Malay, malah 

mereka juga menerima kenaikan gaji berdasarkan gred yang disandang. Hal ini dapat 

diperhatikan dalam jadual 5.11 di bawah: 

85 Lennox A.Mills, British Rule in Eastern Asia: A Study of Contemporary Government and Economic Development in British  Malaya 
and Hong kong, hlm. 335. 

Jadual 5.11: Kadar Gaji Untuk Pegawai Melayu Di Jabatan Pelajaran 

Sumber: SUK. S. 2030/1924, i) Salary of Malay Asst. Inspectors and Teachers in Vernacular 

Schools. ii) Salary of Tamil Asst. Inspectors and Teachers in Tamil Schools new Scheme 

Sanction to Pay, from: Inspector of Schools, Selangor, 16.5.1924, to: The Secretary to Resident 

Selangor. 

Jadual 5.11 menunjukkan Assistant Inspector school for Malay dikategorikan 

kepada tiga kumpulan. Dalam hal ini, Md. Yusof b. Ahmad merupakan salah seorang 

Assistant Inspector school for Malay yang berkhidmat di Jabatan Pelajaran negeri 

Selangor dan di bawah skim gaji baru beliau menerima gaji bulanan sebanyak $200.86 

Apa yang menghairankan di sini adalah di bawah skim ini, gaji maksimum Assistant 

Inspector of school for Malay dari gred I adalah hampir sama dengan gaji maksimum 

guru Kelas I di sekolah Inggeris. Hal ini membuktikan di bawah skim gaji 1924, Assistant 

Inspector school for Malay meraih gaji yang tinggi walaupun mempunyai kelayakan 

akademik yang lebih rendah daripada guru di sekolah Inggeris. 

Dalam pada itu, Winstedt juga menggunakan dua cara bagi memperkasakan 

kedudukan guru Melayu tidak terlatih di sekolah vernakular Melayu. Kaedah pertama 

adalah dengan menggalakkan guru tidak terlatih dari Kelas IIIB menghadiri program 

kursus dalam cuti sekolah di SITC. Dalam kursus berkenaan, Guru Kelas IIIB diberi 

peperiksaan yang mudah untuk mengasah bakat guru Kelas IIIB dan untuk meningkatkan 

lagi bilangan guru terlatih di sekolah vernakular Melayu. Justeru itu, guru Melayu Kelas 

III yang lulus peperiksaan ditawarkan gaji maksimum sebanyak $45 sejurus sahaja 

86 SUK. S. 2030/1924, i) Salary of Malay Asst. Inspectors and Teachers in Vernacular Schools. ii) Salary of Tamil Asst. Inspectors 

and Teachers in Tamil Schools new Scheme Sanction to Pay, from: Inspector of Schools, Selangor, 16.5.1924, to: The Secretary to 

Resident Selangor. 

Jawatan Kadar gaji 

Kelas I 

Kelas II 

Kelas III 

$200-10A-300 

$120-10A-180 

$90-10A-110 

mereka lulus peperiksaan. 87 Hal ini dapat dibuktikan apabila bilangan guru tidak terlatih 

menurun dari 187 orang pada tahun 1925 kepada 43 orang pada tahun 1935.88  

Sementara itu, jawatan Kelas IB pula diperkenalkan untuk menaik taraf Guru 

Besar Melayu tidak terlatih dari Kelas IIB. 89  Dalam skim ini, Guru Besar Tidak Terlatih 

dari Kelas IIB yang terlibat dalam peningkatan kehadiran pelajar Melayu ke sekolah yang 

sama meningkatkan kerja-kerja pertukangan dan anyaman di sekolah vernakular Melayu 

mendapat peluang untuk naik ke Kelas IB. Bukan itu sahaja, untuk naik ke kelas IB, 

seseorang guru Kelas IIB dikehendaki mempunyai pengalaman mengajar dan berkhidmat 

sekurang-kurangnya selama tiga tahun dan mendapat keyakinan daripada Inspector of 

Schools. Guru Kelas IB yang memperlihatkan tugas yang cekap akan menerima gaji 

bulanan sebanyak $50-A2.50-70 iaitu sama seperti guru Kelas IIA. 90 Jadual di bawah 

menunjukkan peruntukan yang di beri kepada guru Melayu dari Kelas IB dari tahun 1927 

hingga 1935: 

Jadual 5.12: Peruntukkan Yang Diberikan Bagi Kelas IB Di NNMB Dalam 

Tempoh 1927 Hingga 1935 
Tahun 

    Negeri 

1927 1928 1929 1930 1931 1932 1933 1934 1935 

Perak $228

0 

$4140 $5640 $7200 $8790 $10350 $11910 $13470 $15090 

Selangor $840 $1380 $1920 $2490 $3090 $3660 $4230 $4800 $5370 

Negeri 

Sembilan 

$780 $1470 $2010 $2550 $3930 $4890 $7290 $9030 $10,740 

Pahang $780 $1830 $2670 $3630 $4500 $5430 $6330 $7230 $8130 

Sumber: N.S.SEC.274/1928, Promotion of certain Malay School Teachers, from: Inspector of Schools, 

Seremban, 21.1.1928, to: The Secretary to Resident, negeri Sembilan. 

87 Sel:Sec:3118/1923, Holding of an annual vacation  course for untrained Malay Vernacular  School Teachers at SITC, Tanjong 
Malim,  from: Director of Education, Singapore, 27.6.1923, to: the Under Secretary, FMS, KL. 
88 CO 576/53, Federated Malay States, Annual Report of the Education Department for the year 1935, Kuala Lumpur: Printed at the 

Federated Malay States Government Press by W. H. Wyatt, Government Printer, 1936, hlm. 221; CO 576/28, Federated Malay States, 
Annual Report of the Education Department for the year 1925, Kuala Lumpur: Printed at the Federated Malay States Government 

Press, 1926, hlm.163. 
89 Sel.Sec.1741/1926, Creation of a Class IB for untrained Teachers in the Malay Vernacular Schools, from: Director of Education, 

S.S.&FMS, 6.3.26,to Secretary to Resident Perak.
90 Terdapat tiga orang guru dari kelas IIB mendapat kenaikan pangkat kepada IB pada 1.1.1928 di Negeri Sembilan. Guru berkenaan 

adalah seperti berikut:-i) Mahmud bin Langkah, ii) Mohd.Isin bin Jadok. iii) Zakaria bin Haji Hasan. Perlantikkan ini membolehkan 
ketiga-tiga guru berkenaan mendapat peningkatan gaji tahunan dari $540 kepada $600.Misalnya, Zakaria bin Haji Hasan memegang 

jawatan di Kelas IIB sejak 1.1.1919 dan memperlihatkan perkhidmatan yang berkualiti sebelum menerima kenaikan pangkat.

N.S.SEC.274/1928, Promotion of certain Malay School Teachers, from: Inspector of Schools, Seremban, 21.1.1928, to: The Secretary 
to Resident, negeri Sembilan. 

Jadual 5.12 menunjukkan peruntukan yang diberikan kepada setiap negeri di 

NNMB adalah berbeza dan ianya bergantung kepada bilangan guru Kelas IB. 91 Negeri 

Perak menerima peruntukan yang banyak berbanding negeri lain kerana mempunyai 

bilangan guru Kelas IB yang paling ramai.92 Dalam konteks ini jelas, pegawai tempatan 

British mahukan kreativiti yang ada pada guru tidak terlatih perlu dihargai dan dijaga agar 

tidak berlaku perletakan jawatan dalam kalangan mereka akibat tidak berpuas hati dengan 

gaji yang ditawarkan. 

Dalam pada itu, Winstedt meluluskan kadar gaji baru bagi guru lelaki Melayu 

Kelas IV (pupil teacher) dan guru wanita Kelas III (pupil teacher) pada 1 Januari 1929. 

Langkah ini diambil selepas kerajaan British di NNS menguatkuasakan peningkatan 

kadar gaji guru lelaki Melayu Kelas IV dan guru wanita Kelas III di NNS pada 1 Januari, 

1926 (G.S.O Medical 318/26). Hal ini menyebabkan gaji guru lelaki Melayu Kelas IV 

dan guru wanita Kelas III di NNS dinaikkan dari $12-1A-15 kepada $15-1A-20. Lihat 

jadual 5.13: 

91 Ibid.
92 Pada tahun 1929, bilangan guru Kelas 1B di NNMB adalah seperti berikut: Perak seramai 42 orang diikuti Negeri Sembilan seramai 

14 dan diikuti oleh Pahang seramai 9 orang dan akhirnya Selangor seramai 8 orang. Lihat, N.S.SEC.274/1928, Promotion of certain 
Malay School Teachers, from: Inspector of Schools, Seremban, 21.1.1928, to: The Secretary to Resident, negeri Sembilan. 

Jadual 5.13: Penyata Yang Menunjukkan Peruntukan Yang Diperlukan Untuk 

Tahun 1929 Di bawah Kadar Gaji Yang Disemak Semula 

Bil. 

Guru 

Gaji 

semasa 

Tarikh 

permulaan 

penguatkuasaan 

gaji semasa 

Peruntukan 

pada tahun 

1929 di bawah 

kadar lama 

Gaji pada 1 

Jan. 1929 di 

bawah kadar 

gaji yang 

disemak 

Peruntukan 

bagi tahun 

1929 di bawah 

kadar gaji 

yang disemak 

semula 

Tarikh 

kenaikan 

seterusnya 

2 180 1.5.28 360 216 448 1.5.29 

7 168 1.5.28 1232 204 1484 1.5.29 

1 168 1.12.28 169 204 205 1.12.29 

2 156 1.3.28 332 192 404 1.3.29 

14 156 1.5.28 2296 192 2786 1.5.29 

4 156 1.7.28 648 192 792 1.7.29 

18 144 1.1.28 2808 192 3456 1.1.30 

2 144 1.4.28 306 180 378 1.4.29 

27 144 vacant 3888 180 4860 1.4.29 

2 396 1.7.28 804 $420 870 1.7.29 

1 336 1.8.28 341 $360 372.50 1.8.29 

1 300 vacant 300 $360 360 - 

1 180 1.4.26 180 $228 228 1.1.30 

1 180 1.6.27 180 $228 228 “ 

1 180 1.7.27 180 $228 228 “ 

1 180 1.1.28 180 $228 228 “ 

1 180 1.3.28 180 $216 226 1.3.29 

1 180 1.8.28 180 $216 221 1.8.29 

1 168 1.6.28 175 $204 211 1.6.29 

1 168 1.12.28 169 $204 205 1.12.29 

3 156 1.2.28 501 $192 609 1.2.29 

2 156 1.3.28 332 $192 404 1.3.29 

1 156 1.9.28 160 $192 196 1.9.29 

1 144 1.1.28 156 $192 192 1..1.30 

1 144 1.5.28 152 $180 188 1.5.29 

Sumber: Sel: Sec: G.261/1928, Scheme for Teachers in Malay Vernacular Schools: Recommendations 

for increase in his rates, and abolition of scheme for Basketry Supervisors, From: The Under Secretary, 

Federated Malay States, 16 May 1928, To: Ag. Under Secretary to Government, Federated Malay States. 

Jadual 5.13 menunjukkan, seorang guru lelaki Kelas IV dan guru wanita Kelas III yang 

mencapai gaji maksimum sebelum 1.1.1928 akan menerima gaji $18 sebulan. Begitu juga 

guru yang mencapai gaji maksimum pada 1.1.1927 akan menerima gaji sebanyak $19 

sebulan. Sebaliknya, guru yang mencapai gaji maksimum sebelum 1 Januari 1926 pula 

akan menerima gaji $20 sebulan. Langkah kerajaan British menyemak semula skim gaji 

guru lelaki Kelas IV dan wanita Kelas III bukan sahaja bertujuan untuk meningkatkan 

bilangan guru wanita dan guru lelaki di sekolah vernakular Melayu malah ia juga 

bertujuan untuk meningkatkan taraf pendidikan di sekolah vernakular Melayu. Hal ini 

secara tidak langsung membuktikan pupil teacher yang mempunyai tempoh pengalaman 

mengajar yang lama diberi penghargaan melalui kenaikan gaji. 

Sementara itu, skim gaji guru wanita Melayu Kelas I dan Kelas II disemak semula 

pada tahun 1928. Hal ini menyebabkan skim gaji guru wanita Kelas I dinaikkan daripada 

$25-1A-35 kepada $30-2.50A-45. Begitu juga gaji guru wanita dari Kelas II dinaikkan 

dari $18-1A-$25 kepada $21-1A-29.93 Kerajaan British terpaksa mengambil langkah 

segera ekoran pertambahan bilangan sekolah dan purata pendaftaran pelajar di sekolah 

vernakular Melayu perempuan. Hal ini dapat dibuktikan apabila bilangan sekolah 

vernakular Melayu perempuan bertambah daripada 54 buah  pada tahun 1920 kepada 67 

buah pada tahun 1926. Begitu juga, purata pendaftaran pelajar perempuan meningkat 

daripada 1,620 orang kepada 3,235 pada tahun 1926.94  Bukan itu sahaja peningkatan gaji 

ini juga turut meningkatkan bilangan guru wanita terlatih daripada 90 orang pada tahun 

1920 kepada 114 orang pada tahun 1932.95 

Berdasarkan perbincangan di atas jelas, pada tahap ketiga, kerajaan British 

menyediakan gaji yang berpatutan kepada guru sekolah vernakular Melayu. Hal ini bukan 

sahaja memberi ruang kepada peningkatan guru terlatih di NNMB, malah menyebabkan 

taraf hidup guru Melayu diperbaiki. Selain itu, skim gaji yang disemak bagi guru Melayu 

pada tahun 1924 juga menyebabkan gaji guru Melayu lebih tinggi daripada guru sekolah 

vernakular Tamil dan Cina. Bukan itu sahaja, gaji maksimum guru Melayu dari Kelas I 

adalah lebih tinggi daripada guru tidak terlatih di sekolah Inggeris. Hal ini bukan sahaja 

dilakukan untuk menjaga hati raja-raja Melayu malah ia juga bertujuan untuk menaikkan 

93 SEL.SEC: G.261/1928, Scheme for teachers in Malay Vernacular Schools: Recommendations for increase in his rates, and abolition 

of scheme for Baskerty supervisors, from: Secretary to Resident , Selangor, to: The Under Secretary, F.M.S, Kuala Lumpur. 
94 CO576/22, FMS, Annual Report on Education in the Federated Malay States for the year 1920, Kuala Lumpur: Printed at the FMS 

Government Press, 1923, hlm. 35; CO576/32, FMS, Annual Report on Education for the year 1926, Kuala Lumpur: Printed at the 
FMS Government Press, 1927, hlm. 14. 
95 CO 576/22, Federated Malay States, Annual Report on Education in the Federated Malay States for the year 1920, Kuala Lumpur: 

Printed at the FMS Government Press, 1923, hlm. 14; CO 576/53, Federated Malay States, Annual Report of the Education 
Department for the 1935, Kuala Lumpur: Printed at the Federated Malay States Government Press, 1936, hlm. 105. 

motivasi guru Melayu agar mereka tidak dipandang rendah dengan guru daripada 

golongan imigran. 

KESIMPULAN 

Kajian ini mendapati pada tahap pertama dan tahap kedua wujud perbezaan gaji 

yang ketara di antara guru sekolah Inggeris dan sekolah vernakular Melayu. Pada tempoh 

masa ini, pegawai tempatan British terutamanya, Swettenham, John Anderson dan Elcum 

memastikan gaji yang rendah diberikan kepada guru sekolah vernakular Melayu. Pada 

tahap ini guru sekolah vernakular Melayu dipandang lebih rendah daripada guru sekolah 

Tamil. Hal ini menyebabkan guru Melayu menerima gaji yang sangat rendah berbanding 

guru sekolah vernakular Tamil. Hal ini dapat diatasi pada tahap ketiga yang mana 

Winstedt dan Raja-raja Melayu memastikan guru Melayu menerima gaji yang tinggi. 

Peningkatan gaji yang tinggi secara tidak langsung menyebabkan bilangan guru terlatih 

Melayu di NNMB meningkat jika berbanding dengan guru terlatih Melayu di NNMTB. 

Dapat dikatakan di sini, pada tahap ketiga guru Melayu tidak menghadapi kesukaran 

untuk menerima gaji yang tinggi. 

Selain itu, pada tahap pertama dan kedua walaupun kerajaan British 

meningkatkan skim gaji di sekolah Inggeris, tetapi pelajar lepasan sekolah Inggeris dan 

guru tidak terlatih tidak begitu berminat terhadap bidang profesion perguruan kerana gaji 

yang diterima oleh mereka adalah lebih rendah daripada kerani. Ini menyebabkan berlaku 

perletakan jawatan dalam kalangan guru tempatan. Hal ini nampak ketara di sekolah 

Inggeris kelas pertama berbanding dengan sekolah Inggeris Kelas Kedua. Sungguhpun 

demikian, pada tahap ketiga, kerajaan British meningkatkan skim gaji guru tempatan 

berdasarkan kelayakan akademik dan ilmu pengetahuan, namun begitu gaji yang tinggi 

hanya diberikan kepada guru tempatan yang benar-benar berkualiti. 

Sementelahan itu, pada tahap pertama dan kedua berlaku penurunan dalam 

bilangan guru Eropah di NNMB kerana mereka tidak berpuas hati dengan gaji yang 

diterima oleh mereka. Gaji yang rendah dan ditambah dengan beban tugas yang banyak 

di sekolah Inggeris terutama di sekolah Inggeris Kelas I menyebabkan guru Eropah yang 

tamat kontrak enggan menyambung semula perkhidmatan mereka di NNMB. Pada tahap 

ketiga gaji yang lebih tinggi daripada guru di England dan tanah jajahan British yang lain 

disediakan untuk menarik minat guru Eropah yang pakar dalam bidang mereka. Ini 

menyebabkan bilangan guru Eropah terutama guru berbangsa British meningkat dengan 

pesat di NNMB. Misalnya, guru berbangsa British bertambah daripada 46 orang pada 

tahun 1920 kepada 81 orang pada tahun 1932.96 

Selain itu, pada tahap ketiga jurang perbezaan adalah rapat antara guru sekolah 

Inggeris dengan sekolah vernakular Melayu. Hal ini ternyata apabila gaji guru Melayu 

dari Kelas Khas dan Kelas I adalah lebih tinggi daripada Kelas IIIB, IVA, IVB, Kelas V 

dan Pupil teacher di sekolah Inggeris. Hal ini secara tidak langsung menunjukkan 

kerajaan British menunjukkan lebih banyak perhatian bagi menjaga kebajikan guru 

Melayu di NNMB. Bukan itu sahaja, guru Melayu juga tidak menghadapi kesukaran 

untuk naik pangkat jika berbanding dengan guru tempatan di sekolah Inggeris. Ini kerana 

kerajaan British menggunakan payment by results untuk menilai guru tempatan di sekolah 

Inggeris, manakala guru Melayu pula mudah menerima kenaikan gaji kerana mendapat 

sokongan yang kuat daripada raja. 

96 CO 576/46, Federated Malay States, Annual Report of the Education Department for the year 1932, Kuala Lumpur: Printed at the 

Federated Malay States Government Press, 1933, hlm. 81;  CO 576/22,  Federated Malay States, Annual Report on Education in the 
Federated Malay States for the year 1920, Kuala Lumpur: Printed at the Federated Malay States Government Press, 1921, hlm. 9. 

Univ
ers

ity
 of

 M
ala

ya



 

229 

BAB 6: SKIM PERSARAAN GURU, 1896-1941 

 

PENGENALAN 

Bab ini akan membincangkan skim persaraan guru sekolah Inggeris dan sekolah 

vernakular Melayu di NNMB di antara tahun 1896 hingga tahun 1941. Terdapat 

perbezaan yang ketara dalam skim persaraan antara guru sekolah Inggeris dengan guru 

sekolah vernakular Melayu. Bab ini dapat menjejaki jurang perbezaan dalam skim 

persaraan antara guru sekolah Inggeris dengan guru sekolah vernakular Melayu. Jabatan 

Pelajaran dan pegawai tempatan British terlibat dalam persaraan guru sekolah Inggeris 

dan sekolah vernakular Melayu dan ia mempunyai kesan ke atas perkembangan sekolah 

Inggeris dan sekolah vernakular Melayu. Pembuktian ini akan dibuat dengan mengesan 

perkembangan skim persaraan tahap pertama(1896-1905), tahap kedua (1906-1917) dan 

ketiga (1918-1941) . 

 

SKIM PERSARAAN GURU DI NNMB, 1896-1905 

Bahagian ini akan mengkaji sejarah perkembangan skim persaraan guru sekolah 

Inggeris dan sekolah vernakular Melayu. Antara tahun 1896 hingga tahun 1905, terdapat 

beberapa enakmen berkaitan persaraan kakitangan awam diperkenalkan di NNMB. 

Enakmen ini penting kerana ia menentukan persaraan guru di sekolah Inggeris dan 

sekolah vernakular Melayu. Justeru itu, bahagian ini melihat sama ada berlaku jurang 

perbezaan dalam penyediaan persaraan kepada guru di sekolah Inggeris dan sekolah 

vernakular Melayu. Selain itu, bahagian ini juga membandingkan kaedah pengiraan wang 

persaraan guru sekolah Inggeris dan sekolah vernakular Melayu. Persoalan mengenai 

sejarah perkhidmatan perguruan dalam aspek skim pencen antara guru sekolah Inggeris 

dengan sekolah vernakular Melayu di NNMB antara tahun 1896-1905 akan dijawab 

melalui perbincangan selanjutnya. 

Enakmen-Enakmen Pencen, 1896-1905 

Bahagian ini membincangkan tentang Enakmen yang bernama Order in Council 

No. 2 of 1895 bagi melihat siapa yang layak menerima skim pencen dan bagaimana 

prosedur penyediaan draf pencen disediakan.  

 

Enactment No. 17 of 1899 (pindaan Pensions Order in Council No. 2 of 1895) 

Secara umumnya, perbincangan mengenai enakmen yang berkaitan dengan skim 

persaraan kurang dibincang oleh pengkaji terdahulu. Enactment No. 17 dipinda daripada 

Pensions Order in Council No. 2 of 1895. Enakmen ini digubal pada 30 Disember 1899. 

Enactmen ini juga dinamakan sebagai Pensions Law Amendment Enactment, 1899.1 A. 

R. Venning, Setiausaha kepada kerajaan NNMB menyatakan di bawah Enakmen ini, 

hanya pegawai yang memberi sumbangan besar dalam perkhidmatan sahaja diberikan 

pencen, ganjaran dan elaun ketika mereka bersara.2 Dalam hal ini, Sultan dan Residen 

British memainkan peranan yang besar dalam urusan yang melibatkan pemberian skim 

pencen kepada pegawai perkhidmatan awam yang benar-benar memberi sumbangan yang 

besar dalam membangunkan ekonomi di NNMB. Dalam kes guru di sekolah Inggeris dan 

sekolah vernakular Melayu, jawatan pencen hanya diberikan kepada guru yang memberi 

sumbangan besar kepada pencapaian pelajar dalam peperiksaan dan meningkatkan 

kehadiran murid-murid ke sekolah. Kajian ini mendapati pada tahap pertama, guru 

tempatan di sekolah Inggeris dan guru sekolah vernakular Melayu tidak menerima 

jawatan berpencen kerana tidak memberi sumbangan yang besar dalam peningkatan mutu 

pendidikan di sekolah Inggeris dan sekolah vernakular Melayu. Namun, mereka hanya 

diberikan ganjaran atau elaun ketika bersara.  

Selain itu, di bawah Enactment No. 17 of 1899, pencen tidak diberikan kepada mana-

mana pegawai awam yang belum mencapai umur 55 tahun. Dalam hal ini, pegawai yang 

                                                 

1 Pensions Law Amendments: An Enactment to Amend the Pensions Order in Council, 1895. 
2 The Orders of H. H. The Sultan of Perak in Council 1877-1895. Vol. II 1894 and 1895, compiled by E. W. Birch, hlm. 22-23. 

berumur kurang daripada 55 tahun dan yang ingin bersara awal perlu membuktikan 

mereka tidak berupaya melaksanakan tugas akibat kelemahan akal atau tubuh. Hal ini 

perlu disahkan oleh Guru Besar (Ketua Jabatan) dan dua orang pegawai perubatan yang 

dilantik oleh kerajaan British. Seseorang guru hanya boleh di letakkan dalam jawatan 

skim pencen sekiranya, Guru Besar mengesahkan bahawa guru berkenaan melaksanakan 

tugas dengan cekap dan berkelayakan untuk menerima pencen. Sekiranya, pegawai yang 

memohon untuk bersara adalah Guru Besar, maka perakuan akan dibuat oleh Residen 

British. 

 Selain itu, Residen British juga memastikan guru yang berkhidmat di NNMB 

memberi sumbangan kepada pertumbuhan ekonomi di kawasan bandar dan luar bandar. 

Oleh itu,  pencen, ganjaran dan elaun disediakan bagi menghargai sumbangan guru yang 

akan bersara. Dengan itu, guru yang memberi sumbangan besar dalam pembangunan 

pendidikan di kawasan bandar dan luar bandar disediakan skim pencen, manakala guru 

yang kurang cekap pula ditawarkan ganjaran dan elaun ketika mereka bersara.  

Di bawah Pension Enactment 1899, jawatan berpencen hanya diberikan kepada 

guru yang berkhidmat lebih daripada 10 tahun di sekolah kerajaan dan pada masa yang 

sama guru berkenaan juga dimestikan menerima gaji bulanan lebih daripada $20. Ini 

bermakna, jawatan berpencen hanya diberikan kepada seseorang guru yang menerima 

gaji bulanan lebih daripada $20 dan mempunyai pengalaman mengajar lebih daripada 10 

tahun. Selain itu, di bawah Enakmen ini, pupil teacher yang berkhidmat sejak 1 Januari 

1894 layak menerima jawatan berpencen sekiranya perkhidmatan mereka diiktiraf oleh 

Nazir Sekolah. Walaupun demikian, dalam beberapa kes, guru yang menerima gaji lebih 

daripada $20 sebulan dan mempunyai tempoh perkhidmatan lebih daripada 10 tahun tidak 

berpeluang untuk menerima jawatan berpencen kerana perkhidmatan mereka tidak 

diiktiraf oleh Nazir Sekolah dan Guru Besar. Hal ini berlaku kerana rekod perkhidmatan 

yang kurang cemerlang menyebabkan seseorang guru gagal menerima jawatan 

berpencen. Hal ini dapat dibuktikan daripada kes Muhammad Arif yang merupakan 

seorang guru penolong di Central School Taiping, walaupun beliau menerima gaji 

bulanan $35 dan mempunyai tempoh perkhidmatan 12 tahun, tetapi tidak menerima 

jawatan berpencen kerana perkhidmatan yang kurang cemerlang di sekolah berkenaan.3 

Sementara itu, bagi menghargai guru yang benar-benar cemerlang dan berkhidmat 

dalam tempoh yang lama serta menerima gaji lebih daripada $20 sebulan, kerajaan British 

meningkatkan kadar pencen agar mereka menerima wang persaraan yang berpatutan. 

Dalam formula pengiraan pencen, guru yang menerima gaji bulanan lebih daripada $20, 

layak menerima kadar pencen sebanyak 15/60. Manakala guru yang mempunyai tempoh 

perkhidmatan selama 10 tahun pula diberikan kadar pencen sebanyak 1/60 dalam 

pengiraan pencen. Selain itu, guru yang berkhidmat lebih daripada 20 tahun pula 

berpeluang menerima kadar pencen sebanyak 10/60. Sebaliknya, guru yang berkhidmat 

kurang daripada 20 tahun pula layak menerima kadar pencen sebanyak 7/60. Begitu juga, 

guru yang berkhidmat kurang daripada 15 tahun diberikan kadar pencen sebanyak 5/60. 

Apa yang jelas di sini adalah guru yang mempunyai tempoh perkhidmatan yang lama dan 

cekap dalam perkhidmatan berpeluang menerima kadar pencen yang tinggi. Pengiraan 

yang berkaitan dengan kadar pencen, akan dijelaskan dengan teliti sewaktu mengira 

jumlah pencen yang diterima oleh balu Mr. Green, Guru Besar Central School Taiping.  

Sementara itu, kajian ini juga mendapati pada tahun 1898, Residen British Perak dan 

Selangor mencalonkan H. B. Collinge, Nazir Sekolah Perak dan Haine, Nazir Sekolah 

Selangor untuk di letakkan dalam jawatan skim pencen. Ini kerana kedua-dua Nazir 

Sekolah berkenaan memberikan  sumbangan besar dalam pertambahan sekolah di negeri 

mereka bertugas. Misalnya, di bawah pemantauan dan pemeriksaan Collinge, bilangan 

sekolah meningkat daripada 31 buah sekolah pada tahun 1890 kepada 100 buah sekolah 

vernakular Melayu pada tahun 1896. Bukan itu sahaja, pada tahun ini juga purata 

                                                 

3 State of Perak List of Establishment 1902, Taiping: Printed at the Perak Government Printing Office, 1902. 

pendaftaran pelajar meningkat daripada 1524 orang kepada 4302 orang.4 Dengan kata 

lain, sekolah vernakular Melayu berkembang dengan pesat di negeri Perak selepas 

Collinge mengambil alih tugas sebagai Nazir Sekolah pada tahun 1890. Selain itu, 

Collinge juga menghasilkan sendiri buku ‘Manual for teaching Romanised Malay’ dan 

‘Teachers Manual’untuk meningkatkan kaedah pengajaran dalam kalangan guru sekolah 

vernakular Melayu.5  

Selain itu, di bawah pemantauan Haines iaitu Nazir Sekolah Selangor, perkembangan 

sekolah dan purata kehadiran pelajar meningkat ekoran pengenalan Enakmen yang 

mewajibkan kehadiran pelajar ke sekolah. Malah, Haines juga memaksa ibu bapa Melayu 

untuk menghantar anak-anak mereka ke sekolah. Selain itu, dia juga memperkenalkan 

pemberian bonus kepada guru yang memberi sumbangan dalam peningkatan kehadiran 

pelajar ke sekolah. Peningkatan kehadiran pelajar ke sekolah berlaku kerana guru Melayu 

berjaya menanamkan minat murid-murid Melayu terhadap pelajaran. Misalnya, Haines 

memberikan bonus sebanyak $3 sekiranya berjaya menggalakkan kehadiran pelajar ke 

sekolah.6 Ternyata di sini, jawatan berpencen hanya diberikan kepada pegawai 

perkhidmatan awam yang mempunyai rekod perkhidmatan yang cemerlang dan 

memberikan sumbangan besar kepada masyarakat sekeliling. 

Dalam pada itu, pada tahun 1903, Guru Pelawat Melayu dari Selangor, Negeri 

Sembilan dan seorang guru Kelas I dari Pahang menerima jawatan berpencen.7 Antaranya 

adalah, Haji Mohamed dan Ibrahim yang merupakan Guru Pelawat Melayu di negeri 

Selangor. Mereka berdua layak menerima jawatan berpencen kerana mereka membantu 

                                                 

4 The Perak Government Gazette, No.3. Vol. X, Taiping, 29 Januari, 1897,  hlm. 62. 
5 Residency 25/93. Asks copy of Colling’s Manual of teaching Romanised Malay and Teachers Manual. From: Resident, K.L, 

22.9.1893.To: The Government Secretary, Selangor. 
6 Encik Abdul Aziz dari Klang menerima bonus sebanyak $3.00 untuk bulan November; Abdul Muthalib dari Kuala Lumpur pula 

menerima bonus untuk bulan Oktober, November dan Disember sebanyak $9.00; Muhammad Ali dari Pasangan menerima bonus 

untuk bulan Oktober, November dan Disember iaitu sebanyak $9.00; Raja Sulaiman pula menerima bonus untuk bulan November dan 

Disember sebanyak $6.00; Abdul Kadir dari Jugra pula menerima bonus untuk bulan October dan December iaitu sebanyak $6.00. 
Lihat, EDUCATION 1418/95, Sanction to pay bonuses to certain Malay schools. From: Inspector of Schools, Kuala Lumpur, 

7.3.1895, to: Government Secretary, Kuala Lumpur. 
7 Dua orang Guru Pelawat Melayu dari Selangor iaitu Haji Mohamed dan Ibrahim, seorang Guru Pelawat Melayu dari Negeri Sembilan 
iaitu Haji Ahmad dan Guru Pelawat Melayu dari Pekan, Pahang iaitu Che Embong. Lihat, Enactments passed by His Highness the 

Sultan of Perak in Council during the year 1899, Taiping: Printed at the Perak Government Printing Office, 1900 ; Lihat juga, Pensions 

Law Amendment, Enactment  No. 17 of 1899, An Enactment to amend the Pensions Order in Council, 1895, hlm. 133. 

Nazir Sekolah dalam meningkatkan kehadiran pelajar Melayu dari kawasan pedalaman 

ke sekolah vernakular Melayu. Kehadiran kedua-dua Guru Pelawat Melayu ini 

memudahkan Nazir Sekolah Selangor kerana mudah menyampaikan maklumat kepada 

masyarakat Melayu dan menyedarkan akan kepentingan pendidikan kepada kanak-kanak-

lelaki dan perempuan di kawasan luar bandar. Jelas, perlantikan kedua-dua orang Guru 

Pelawat Melayu secara tidak langsung memudahkan Nazir Sekolah Selangor untuk 

memantau dan memeriksa sekolah Inggeris dan sekolah vernakular Melayu yang 

berdekatan dengan Jabatan Pelajaran Selangor dengan lebih kerap. 

Oleh kerana pada tahap pertama, Negeri Sembilan tidak mempunyai Nazir Sekolah, 

maka Guru Pelawat Melayu menanggung tugas yang berat dalam memajukan sekolah 

vernakular Melayu. Dalam pada itu, kemajuan yang diperlihatkan oleh guru pelatih 

Melayu dari Negeri Sembilan di Maktab Perguruan Melayu Melaka juga turut memberi 

kesan kepada Guru Pelawat Melayu untuk menerima kenaikan pangkat mahupun jawatan 

berpencen. Dalam hal negeri Pahang pula, Embong bin Mohamed Ali dari sekolah 

vernakular Melayu Pekan menerima jawatan berpencen. Seperti yang dijelaskan dalam 

Bab Satu, sekolah ini menjadi tumpuan anak raja Melayu dan bangsawan Melayu. Che 

Embong mendapat sokongan yang kuat daripada raja Melayu dan bangsawan Melayu 

yang membolehkan beliau menerima jawatan berpencen.  

 

Prosedur Penyediaan Draf Kertas Pencen 

Bahagian ini membincangkan dengan terperinci mengenai prosedur penyediaan draf 

kertas pencen yang bermula di pejabat Ketua Jabatan (Pejabat Guru Besar) diikuti 

Federal Secretariat dan seterusnya kepada Under Secretary. Perbincangan mengenai 

prosedur penyediaan draf kertas pencen perlu dilakukan bagi menjejak pegawai yang 

memainkan peranan dalam menguruskan skim pencen guru sekolah Inggeris dan sekolah 

vernakular Melayu.  

Pada peringkat awal, proses penyediaan draf kertas pencen dan ganjaran 

disediakan di pejabat Ketua Jabatan masing-masing. Dalam hal ini, kerani sekolah 

bertanggungjawab mengisi rekod perkhidmatan dan cuti sakit jika persaraan melibatkan 

keuzuran.8 Hal ini perlu dilakukan kerana draf kertas pencen yang diisi dan disemak 

semula oleh Ketua Jabatan perlu mengemukakan sebab guru yang bertugas di bawahnya 

ingin menamatkan perkhidmatan. Selain itu, Ketua Jabatan juga perlu memaklumkan 

sekiranya terdapat laporan tindakan dan hukuman yang diambil bagi isu tatakelakuan 

guru di bawah pengawasannya. Hal ini bukan sahaja memberi jaminan untuk melonjak 

transformasi pendidikan di tempat bertugas malah ia juga menjadi penentu kepada guru 

yang akan bersara untuk memperoleh faedah persaraan yang menguntungkan. Dengan 

kata lain, perakuan positif terhadap tingkah laku guru bukan sahaja menambahkan pencen 

guru yang akan bersara malah ia juga boleh menjamin kebajikan guru ketika guru bersara.  

Kertas draf pencen yang siap dan dilengkapi dengan maklumat penting dihantar 

kepada Federal Secretariat untuk disahkan sekurang-kurangnya dua bulan sebelum 

tarikh pegawai perkhidmatan awam berhasrat untuk bersara.9 Hal ini dianggap penting 

kerana rekod-rekod perkhidmatan bagi pegawai perkhidmatan awam disimpan di Federal 

Secretariat. Seterusnya, dari Federal Secretariat, draf berkenaan akan dikirimkan kepada 

Ketua Audit Negara bagi semakan dan pengiraan. Dengan kata lain, faedah persaraan 

yang akan dinikmati oleh guru yang akan bersara akan dikemukakan di peringkat ini. 

Selanjutnya, Ketua Audit Negara akan mengembalikannya kepada Federal Secretariat 

dengan menyertakan jumlah pencen atau ganjaran yang akan diberikan kepada guru yang 

akan bersara. Akhirnya, pejabat sekolah akan menyediakan beberapa salinan sebelum 

ianya dihantar kepada Under Secretary untuk meluluskan tarikh persaraan guru yang 

                                                 

8 FMS, General Orders, Reprinted with all Amendments in force on the 1st September, 1921, Kuala Lumpur: Printed at the FMS 

printing Department, By J.E. Wallace, Superintendent, 1921, hlm.78-83. 
9 Federal Secretariat terletak di bawah bidang kuasa Residen Jeneral dan ia merupakan Pejabat Setiausaha Persekutuan. Bukan itu 

sahaja ia juga menjadi penyelaras kepada pentadbiran NNMB. Lihat, Harihar Bhattacharyya, Federalism in Asia: India, Pakistan and 

Malaysia, USA: Routledge, 2010, hlm. 46.  

akan bersara. Ini bermakna Under Secretary yang menentukan jumlah gaji terakhir dan 

tarikh bagi perkhidmatan diberhentikan. 10  

Secara keseluruhan, pencen seseorang guru melalui satu proses yang panjang. Hal 

ini membuktikan Ketua Jabatan, Federal Secretariat, Ketua Audit Negara dan Under 

Secretary NNMB terlibat secara secara langsung dalam pengiraan pencen seseorang guru. 

Hal ini juga menjelaskan kerajaan British memberi penekanan kepada ketelusan, 

akauntabiliti dan kecekapan dalam perkhidmatan awam. Dalam hal ini terbukti, kerajaan 

British mahukan guru yang benar-benar cekap sahaja menerima pencen dan ganjaran 

yang tinggi. 

 

Kadar Pengiraan Pencen Guru, 1896-1905 

Seterusnya, bagi memahami proses pengiraan kadar pencen dengan lebih jelas, maka 

kadar pengiraan pencen mendiang Guru Besar Eropah di Central School Taiping 

dibincangkan dalam bahagian ini. Mr. Green merupakan Guru Besar pertama di Central 

School Taiping. Beliau memulakan pekerjaannya sebagai Guru Besar di Central School 

Taiping pada 30 Jun 1883 iaitu selepas ditukarkan dari NNS. 11 Beliau merupakan seorang 

Guru Besar yang bercita-cita tinggi dan mengambil inisiatif sendiri bagi meningkatkan 

mutu pendidikan di Central School Taiping. Hal ini dapat dilihat daripada pencapaian 

pelajar di Central School Taiping pada tahun 1896 dimana kesemua pelajar yang 

menduduki peperiksaan Standard VII lulus peperiksaan bahkan mata pelajaran yang sukar 

bagi pelajar Standard VII, seperti English History, Algebra dan Euclid juga turut 

mendapat pencapaian tinggi dalam kalangan  pelajar. Misalnya, seramai lapan orang 

pelajar lulus English History diikuti dengan tiga orang pelajar menguasai Algebra dan 

                                                 

10 Under Secretary bermakna seorang pegawai kerajaan berpangkat tinggi yang berkhidmat di bawah setiausaha jabatan atau pegawai 

yang berpangkat tinggi.  
11 The Perak Govt Gazette Vol. XI, Kuala Lumpur, 25 March 1898, hlm. 174-175. 

Euclid. Hal ini secara tidak langsung menunjukkan sekolah ini mempunyai tenaga 

pengajar yang berkredibiliti tinggi.  

Selain itu, kepimpinan beliau dalam mengurus dan mentadbir Central School Taiping 

dengan berkesan menyebabkan beliau dilantik sebagai anggota Civil Establishment dalam 

Jabatan Pelajaran Perak.12 Ini menyebabkan beliau dicalonkan untuk menerima kuarters 

guru. Namun, keciciran nama beliau dalam senarai nama pegawai yang layak 

menyebabkan beliau gagal menerima kuarters. Walau bagaimanapun, bagi 

menggantikannya, kerajaan British mengakses nilai sebanyak 7 peratus daripada harga 

kuarters dalam pengiraan pencen Mr.Green. 

Berikut adalah kaedah pengiraan bagi pencen bulanan yang diterima oleh balu Mr. Green. 

 

                  Tahun   Bulan  Hari 

Perkhidmatan bermula di NNS dari 8.2.1879 hingga 30.6.1883             4          4         21 

Seterusnya, berkhidmat di Central School Taiping dari 1.7.1883  

hingga 27.3.1900         + 16         8        27 

                                                                                                                  21         1      18 

 

Potongan dibuat bagi cuti separuh gaji                                                     -           9       16 

                20        4         2 

 

Gaji tahunan      = $1500 

Elaun peribadi   = $600 

Elaun rumah (nilai kuarters 7 peratus daripada $4,500)    = $315 

Jumlah gaji        = $ 2,415 

 

Disebabkan Mr. Green menerima gaji lebih daripada $240 sebulan, maka beliau layak 

mendapat pencen pada kadar 15/60 daripada gaji. Selain itu, 10/60 ditambah dalam kadar 

pencen kerana Mr.Green berkhidmat lebih daripada 20 tahun. Apabila kedua-dua kadar 

pencen ditambah, hasilnya adalah 25/60. Formula pengiraan pencen adalah berdasarkan 

jumlah gaji terakhir dan kadar pencen sebanyak 25/60 seperti berikut:  

                                                 

12 The Native States List(1891), Containing the Civil Establishments, and A Record of the Service of the Principal Public Servants, 

Compiled by Authority, Singapore: Printed at the Singapore and Straits Printing Office, hlm. 3. 

25/60 x $2,415= $1006.25 

Sementelahan, Ketua Audit Negara menukarkan pencen yang bernilai sebanyak 

$1006.26 kepada nilai pound iaitu £201.50 sebelum diberikan kepada balu mendiang Mr. 

Green. Hal ini bukan sahaja meringankan beban balu mendiang Mr. Green malah kadar 

pencen yang tinggi juga boleh membantunya menyekolahkan anak-anaknya.13 Jelas di 

sini, pada tahap pertama, skim pencen hanya diberikan kepada tenaga pengajar yang 

berkualiti di sekolah Inggeris kelas pertama bagi menghargai sumbangan mereka.   

Kadar Pengiraan Ganjaran, 1896-1905  

Bahagian ini membincangkan mengenai kadar pengiraan ganjaran yang diterima 

oleh guru yang tidak layak menerima skim pencen. Bahagian ini penting untuk dikaji bagi 

melihat jumlah ganjaran yang diterima oleh guru khususnya guru Melayu.  

Selain itu, kajian ini mendapati  bagi menjaga kebajikan guru Melayu yang 

bersara pada tahap pertama ini, kerajaan British hanya menyediakan ganjaran kepada 

guru Melayu. Penerimaan ganjaran bergantung kepada sejauhmana guru Melayu 

memainkan peranan dalam memujuk para pelajar Melayu menghadirkan diri ke sekolah 

dan memupuk kemahiran ‘employability’ dalam kalangan pelajar Melayu. Hal ini dapat 

dibuktikan melalui kes Manah bin Haji Mohamed yang meletakkan jawatan sewaktu 

beliau berumur 31 tahun iaitu pada 30 Jun 1900 kerana menghadapi masalah 

ketidakupayaan tubuh.14 Kerajaan British memberi ganjaran kepada beliau sebagai 

balasan kerana memberi sumbangan dalam memajukan pendidikan anak-anak Melayu. 

Jadual 6.1 menunjukkan maklumat yang berkaitan tentang rekod perkhidmatan Manah. 

 

                                                 

13 Anak sulung adalah anak lelaki yang berumur 16 tahun, anak kedua, ketiga dan keempat adalah anak anak perempuan yang berumur 

11,10,6. Anak kelima adalah anak lelaki yang berumut 5 tahun. Anak bongsu adalah anak perempuan yang berumur 15 bulan. Lihat, 
S.P. Application from J. L. Greene asking that she may be planted a pension or gratuity in respect of the exercises of her late husband. 

Forward for report, and ask that the C.A.be informed the amount of pension Mrs. Greene is entitled to from the, From: A. A. Greene, 

37 Ashchurch Grove, Shepherds Bush, W. March 20th, 1900, to: The Under Secretary of State for the Colonies. 
14 2796/1900 SEL: SEC: Granting of a gratuity or Compassionate allowance to guru of the Malay School, Rawang, as to:-, from 

:Inspector of Schools, Kuala Selangor, 5.5.1900, to: Government Secretary Office. 

Jadual 6.1: Rekod Perkhidmatan Manah bin Haji Mohamed 

 

Jawatan yang dilantik 

Tarikh 

memulakan 

tugasan 

Tarikh 

penamatan 

Gaji 

tahunan 

Elaun-

elaun lain 

Pupil Teacher Kuala Lumpur 

 

Guru sekolah vernakular Melayu di 

Cheras 

 

Guru sekolah vernakular Melayu di 

Cheras 

 

Guru sekolah vernakular Melayu di 

Cheras 

Guru sekolah vernakular Melayu di Ulu 

Yam 

 

School Teacher, Rawang 

09.2.90 

 

01.5.90 

 

 

01.7.90 

 

 

01.1.92 

 

 

01.11.95 

 

01.8.97 

01.5.90 

 

1.7.90 

 

 

1.1.92 

 

 

1.11.95 

 

 

1.8.97 

 

1.7.00 

30 

 

60 

 

 

180 

 

 

240 

 

 

240 

 

240 

 

 

 

 

 

Rumah 

guru 

percuma 

Sumber: 2796/1900 SEL: SEC: Granting of a gratuity or Compassionate allowance to guru of the 

Malay School, Rawang, As to:-, from:Inspector of Schools, Kuala Selangor, 5.5.1900, to: Government 

Secretary Office. 

 

Jadual 6.1 menunjukkan sepanjang 10 tahun perkhidmatan, Manah berkhidmat di 

enam buah sekolah vernakular Melayu. Gaji permulaan ketika mula bertugas sebagai 

pupil teacher adalah sebanyak $2.50 sebulan. Dalam masa dua tahun gajinya meningkat 

kepada $15 sebulan dan akhirnya ketika bersara, gajinya meningkat kepada $20 sebulan. 

Di bawah Order in Council No. 2 of 1895, Manah sepatutnya layak untuk memegang 

jawatan berpencen, kerana beliau mempunyai tempoh perkhidmatan selama 10 tahun dan 

gaji bulanan sebanyak $20. Walau bagaimanapun, beliau gagal menerima jawatan 

berpencen kerana tugas beliau tidaklah seberat seperti guru Eropah. Pada tahap pertama, 

guru Melayu menerima peningkatan gaji sekiranya terlibat dalam peningkatan kehadiran 

pelajar Melayu ke sekolah. Berikut adalah formula pengiraan ganjaran: 

Tarikh meletakkan jawatan:   30.6.1900 

Tarikh akhir menerima gaji:  30.6.1900 

       Tahun Bulan Hari 

Bertugas sehingga           30 Jun 1900    10 4 20 

Cuti separuh gaji selama 62 hari 

   ÷2= 31    - 1 _1 

       10 3 19 

Cuti tidak ada gaji                  1 21 

       10 1 28 

 

Gaji pada tarikh persaraan mempunyai persamaan dengan tiga tahun sebelumnya, 

=$240 

Di bawah peraturan IV dalam Pensions Order, 1895, ganjaran yang diterima oleh 

Manah adalah seperti berikut:  

 

5/6 daripada $240  

 

5/6 x $240=$200 

 

Daripada pengiraan di atas jelas, ganjaran yang diterima oleh Manah adalah sebanyak 

$200. Pembayaran ganjaran ini juga bertujuan untuk menghargai sumbangannya selama 

10 tahun di enam buah sekolah vernakular Melayu.  

Dapat disimpulkan di sini bahawa, pada tahap pertama, kecekapan dalam tugasan 

menjadi kayu ukur kepada guru di sekolah Inggeris dan sekolah vernakular Melayu untuk 

menerima pencen mahupun ganjaran. Kajian ini jelas menunjukkan pada tahap pertama, 

guru tempatan di sekolah Inggeris dan sekolah vernakular Melayu tidak menerima 

jawatan berpencen kerana tidak memberi sumbangan besar kepada kemajuan sekolah. Ini 

kerana kebanyakan daripada guru tempatan di sekolah Inggeris kurang fasih 

berkomunikasi dalam Bahasa Inggeris dan menghadapi masalah dalam penulisan yang 

lancar. Selain itu, Nazir Sekolah Perak, Selangor, Guru Pelawat Melayu dari Selangor 

Negeri Sembilan dan Pahang sahaja yang layak menerima jawatan berpencen kerana 

memberi sumbangan besar kepada perkembangan sekolah vernakular Melayu pada tahap 

pertama. 

 

SKIM PERSARAAN GURU DI NNMB, 1906-1917  

Bahagian ini mengesan perkembangan skim persaraan guru sekolah Inggeris dan 

sekolah vernakular Melayu antara tahun 1906-1917. Turut dikesan enakmen yang 

menentukan skim persaraan guru sekolah Inggeris dan sekolah vernakular Melayu. Selain 

itu, bahagian ini juga akan mengesan sama ada jurang perbezaan dalam aspek skim 

persaraan antara guru sekolah Inggeris berkurang atau sebaliknya. 

 

Univ
ers

ity
 of

 M
ala

ya



 

241 

Enakmen Pencen, 1907-1917 

Perbincangan dalam bahagian ini difokuskan kepada Enakmen yang bernama 

Pencen Enakmen, 1906 dan Women and Orphans Pensions Fund, 1906-1917. Kedua-dua 

enakmen ini digunakan oleh British untuk membayar wang persaraan kepada guru 

sekolah Inggeris. Bahagian ini juga menilai jurang perbezaan yang wujud antara guru 

sekolah Inggeris dan sekolah vernakular Melayu dalam menikmati skim persaraan.   

 

Enakmen Pencen, 1906 

Bahagian ini akan menghalkan mengenai peraturan yang terkandung dalam Enakmen 

Pencen 1906 dan menilai sejauh mana Enakmen tersebut memberi keuntungan kepada 

guru sekolah Inggeris dan vernakular  Melayu.  

Enakmen Pencen 1906 dikuatkuasakan pada 26 Februari 1906 dan menyebabkan 

undang-undang pencen yang sedia ada sebelum tahun 1906 iaitu Pension Enactment 1899 

dimansuhkan. H. Conway Belfield yang merupakan Residen British Selangor dalam 

laporannya menyatakan skim ini digubal untuk meminda dan menyatukan undang-

undang berhubung dengan pemberian pencen dan ganjaran kepada pegawai perkhidmatan 

awam.15 Skim ini juga memanjangkan faedah persaraan kepada anggota perkhidmatan 

awam termasuk guru sekiranya mereka memberi sumbangan yang besar kepada mana-

mana negeri dalam NNMB. 

Sementara itu, dalam Enactment Pensions 1906, Residen Jeneral mempunyai 

pengaruh dan kuasa yang besar dalam menentukan jumlah pencen, ganjaran dan elaun 

yang perlu dibayar kepada pegawai perkhidmatan awam termasuk guru. Selain itu, 

Residen Jeneral juga memberi kuasa kepada Residen British di NNMB untuk memilih 

pegawai perkhidmatan awam yang layak untuk menerima pencen, ganjaran dan elaun lain 

                                                 

15 SUK. S 1687/1906, The Pensions Enactment No. 2 of 1906, 26 Februari, 1906. 

kerana menjalankan tugas dengan lebih cekap. Hal ini bukan sahaja menyebabkan jumlah 

peruntukan yang diterima di antara negeri berbeza malah ia juga mempengaruhi 

kehadiran pegawai yang berkualiti di sesebuah negeri. 16    

 Dalam pada itu, kerajaan British juga menetapkan umur persaraan wajib bagi guru 

lelaki di sekolah kerajaan ketika mereka berumur 55 tahun, manakala 45 tahun bagi guru 

wanita. Keadaan ini menyebabkan guru yang ingin bersara awal kerana kelemahan akal 

atau tubuh mereka dikehendaki mendapatkan surat sokongan dari Ketua Jabatan dan sijil 

pengesahan daripada dua orang pegawai perubatan yang berkelayakan. Justeru bagi 

mengelakkan zero defect dalam perkhidmatan, maka Residen Jeneral sendiri menentukan 

pegawai perubatan bagi menguruskan laporan perubatan pegawai yang akan bersara. 

Lebih-lebih lagi, perakuan Ketua Jabatan dan dua orang pegawai perubatan memutuskan 

persaraan guru seperti yang digariskan dalam Enactment No. 2 of 1906 (Lihat lampiran 

ke-1). Sekiranya, Residen Jeneral tidak berpuas hati dengan laporan Ketua Jabatan dan 

dua orang pegawai perubatan, maka guru hendaklah kembali bertugas. 

Dalam pada itu, sekiranya yang memohon untuk bersara adalah Guru Besar (Ketua 

Jabatan), maka Ketua Jabatan dikehendaki mendapatkan perakuan daripada Residen 

British dan Residen Jeneral. Begitu juga, apabila Residen Jeneral memohon 

persaraannya, maka Pesuruhjaya Tinggi adalah pegawai yang terlibat dalam memutuskan 

persaraannya. Sebaliknya, permohonan persaraan bagi guru Eropah adalah berbeza 

daripada guru tempatan kerana perakuan daripada Pesuruhjaya Tinggi (High 

Commissioner) amat diperlukan untuk menguruskan persaraan mereka. Walau 

bagaimanapun, bagi kes-kes yang melibatkan merit, kelulusan daripada Setiausaha 

Negara juga diperlukan untuk mendapatkan pencen pada kadar yang lebih tinggi.  

                                                 

16 CO273/294, Proposes to adopt rule in force in Colony in respect of the limits of salary for pension, from: Joseph Chamberlain, 

Colonial Office, 6Jun 1903, to: Frank Swettenham, High Commisioner FMS. 

Jika seseorang guru berhak mendapat pencen di bawah Enakmen ini, maka guru 

berkenaan juga berhak mendapat pencen daripada dana British atau daripada kerajaan 

British lain. Di bawah Enakmen ini, pencen maksimum diberikan dalam kes-kes biasa. 

Sekiranya pencen lain ditambah, adalah dimestikan pencen yang akan diperoleh tidak 

melebihi dua pertiga daripada gaji tertinggi yang disediakan. Residen Jeneral dan 

Pesuruhjaya Tinggi memberi kelulusan kepada mana-mana pegawai perkhidatan awam 

untuk bersara pada bila-bila masa selepas mencapai umur 55 tahun.17 Walau 

bagaimanapun, Residen Jeneral dan Pesuruhjaya Tinggi boleh mengarahkan pegawai 

awam bersara lebih awal sekiranya didapati pegawai awam tidak menunjukkan 

perkhidmatan yang cekap.  

Seterusnya, pada tahap kedua, ramai guru dari sekolah Inggeris dan sekolah 

vernakular Melayu meletakkan jawatan kerana kerja sebagai guru tidak menjamin masa 

depan ekoran gaji yang rendah. Ini ditambah lagi dengan kesukaran untuk mendapatkan 

jawatan berpencen. Ini menyebabkan guru tempatan sanggup bekerja sebagai buruh untuk 

menerima gaji yang tinggi. Sebaliknya skim gaji yang disemak untuk guru tempatan di 

sekolah Inggeris pada 19 September 1911 pula menyatakan jawatan berpencen boleh 

diberikan kepada guru Kelas I dan II dengan syarat mereka mesti mempamerkan kerja 

yang berkualiti. Perubahan skim ini dinyatakan oleh A. H. Lemon, Under Secretary 

dalam H. C. O. No. R.G. 1221/1911. 

Dalam pada itu, E. L. Brockman, Ketua Setiausaha NNMB dalam skim gaji yang 

disemak untuk guru sekolah vernakular Melayu pada 5 Julai 1913 menyebut seperti 

berikut:’ All teachers in Malay vernacular schools  will be on the non pensionable 

establishment.’18 Dalam konteks ini jelas, pada tahap kedua ramai guru di sekolah 

                                                 

17 SUK.S. 1687/1906, The Pensions Enactments No. 2 of 1906, From: Secretary of Resident General, Kuala Lumpur, 13.03.1906, to: 
Director of Education, S. S. & F. M. S. 
18 H.C.O. No. CH: Sec: 1070/1913, Proposed Scheme for Raising the Salaries of Vernacular School Teachers-Regarding. From: Chief 

Secretary, FMS, Kuala Lumpur, 5.7.1913. to Resident. 

vernakular Melayu meletakkan jawatan ekoran kesukaran untuk menerima jawatan 

berpencen. 

Women and Orphans Pensions Fund, 1906-1917 

Bahagian ini membincangkan tentang faedah yang diperoleh oleh ahli keluarga 

atau pegawai perkhidmatan awam yang berumahtangga. Bahagian ini penting kerana 

skim berkenaan hanya dinikmati oleh guru sekolah Inggeris yang menerima jawatan 

berpencen.  

Women and Orphans Pensions Fund diperkenalkan pada tahun 1905 dan ia 

dipinda dari masa ke semasa. Enactment No. 2 of 1908 dipinda dari The Widows and 

Orphans Pension Enactment, 1905 dan dikuatkuasakan pada 24 Februari 1908 (lihat 

lampiran ke-2). Dana ini berbeza daripada persaraan wajib kerana pegawai perkhidmatan 

awam dapat mencarumkan 4 peratus daripada gaji tahunan ke dalam dana ini selepas 

sahaja menerima jawatan berpencen. Dana ini hanya dinikmati oleh guru sekolah Inggeris 

terutama guru Eropah kerana menerima gaji yang tinggi dan menerima jawatan pencen. 

Skim ini diperkenalkan khususnya bagi menjaga kebajikan pegawai perkhidmatan awam 

yang berumahtangga. Dengan kata lain, dana dalam skim ini digunakan untuk 

mengurangkan beban kewangan pegawai perkhidmatan awam dan pada masa yang sama 

menjamin masa depan anggota  keluarga pegawai perhidmatan awam selepas kematian 

pegawai tersebut. Dengan kata lain, skim ini membolehkan pesara, isteri dan anak-anak 

pegawai awam dapat menikmati manfaat melalui caruman empat peratus daripada gaji 

tahunan.  

Seperkara yang menarik, skim ini terdiri daripada tiga seksyen penting. Pertama,  

mengenai Seksyen 9, 9A dan 9B. Seksyen ini membincangkan mengenai pesara yang 

kematian isteri dan yang tidak mempunyai anak. Dengan kata lain, pencarum dikehendaki 

memberhentikan sumbangan wang sebanyak 4 peratus dari gaji tahunan ke dalam dana 

ini sekiranya isteri pencarum meninggal dunia memandangkan beliau tidak mempunyai 

waris. Oleh itu, pegawai perkhidmatan awam mempunyai hak untuk menuntut semula 50 

peratus daripada wang yang dicarumkan.19 Kedua, mengenai seksyen 10A. Seksyen 10A 

pula membincangkan mengenai penyumbang bujang yang meninggal dunia semasa 

dalam perkhidmatan. Justeru, hasil sumbangannya sebanyak 50 peratus tanpa bunga 

dibayar kepada pihak yang menjaga pencarum. Hal ini menyebabkan wakil yang 

menuntut pencen dikehendaki menunjukkan bukti bahawa pencarum pernah dijaga 

sewaktu beliau hidup. Wakil boleh menuntut 50 peratus daripada wang yang 

disumbangkan oleh pencarum tanpa dikenakan sebarang bunga. Sebaliknya, seksyen 22, 

23, 23A, 23B, 23C, 23D, 23E dan 23F pula membincangkan mengenai faedah persaraan 

yang perlu diberikan kepada isteri dan anak sekiranya pesara meninggal dunia.20  

Sementara itu, bagi mengurangkan kerumitan tuntutan pencen daripada ahli keluarga, 

maka Pengarah Women and Orphans Pensions Fund mengarahkan pencarum untuk 

memaklumkan peristiwa baru yang melibatkan perkahwinan, kelahiran anak dan 

penceraian kepada dana ini. Misalnya, sekiranya pencarum berkahwin pada kali kedua, 

maka maklumat berkenaan dikehendaki dimaklumkan kepada Women and Orphans 

Pensions Fund. Dengan kata lain, penalti akan dikenakan sekiranya pegawai awam tidak 

memberitahu perkahwinan lebih daripada satu kepada Seksyen Women and Orphans 

Pensions Fund. Hal ini dianggap penting oleh kerajaan British agar setiap anggota 

keluarga mendapat keadilan semasa menuntut pencen.   

 

                                                 

19 Federated Malay States, Enactments Passed in Council in 1908 together with Rules Enactment No. 2 of 1908, printed by the 

Government Printer, Perak, 1908, hlm. 5. 
20 Sekiranya pencarum meninggalkan balu tanpa anak yang belum dewasa maka pampasan akan diberikan kepada balu pencarum. Hal 

ini berlaku disebabkan anak yang belum mencapai umur baligh dijangka akan menghadapi kesukaran untuk menguruskan kewangan. 
Dalam pada itu, sekiranya pencarum dan isteri meninggal dunia, maka anak-anak pencarum mempunyai hak untuk menerima faedah 

persaraan tersebut. Bukan itu sahaja, pencarum yang mempunyai anak-anak hasil daripada perkahwinan lebih daripada satu juga 

mendapat manfaat daripada dana ini. Dalam hal ini, faedah persaraan akan diagihkan dengan memberi keutamaan kepada bagaimana 
beliaua dilayan atau dijaga sewaktu beliau hidup. Ini bermakna, isteri yang mempunyai hubungan yang baik dengan pencarum akan 

menerima faedah yang lebih tinggi daripada isteri lain. 

Jawatan berpencen di sekolah Inggeris 

Kajian ini mendapati kebanyakan daripada guru Eropah mengajar di sekolah kerajaan 

Inggeris kelas pertama. Disebabkan pada tahap kedua, kerajaan British menghadapi 

masalah kekurangan guru Eropah yang serius, maka kerajaan British memastikan guru 

Eropah yang ada di NNMB pada ketika itu menerima skim gaji yang berpatutan dan 

menerima  jawatan berpencen. E. L. Brockman, Ketua Setiausaha NNMB dalam suratnya 

yang bertarikh 3 November 1916 menyatakan seperti berikut: 

 

The Director of Education has now suggested that Mr. Round be 

appointed to hold one of the two posts of Headmaster at the English 

Schools, Batu Gajah or Kuala Kangsar approved for  1917 ( vide H. C. 

D. 251 of the 27th July, 1916 and Secretary of State’s Despatch 295 of 

the 7th September, 1916). These posts carry a salary of £320 rising by 

annual increments of £10 to £380 with a Duty Allowance of £60 the 

same terms as those on which Mr. Round was appointed. With this 

suggestion I concur and I now request Your Excellency’s sanction to 

place Mr. Round an the pensionable establishment as from the 11th 

October, 1916, as provided in his agreement, on his present rate of 

salary (£330/- perannum) and to appoint him from the 1st January, 1917, 

to be Headmaster of the English School at Kuala Kangsar on that 

salary.21 

 

Mr. Cecil Round merupakan guru Eropah Kelas II di Sekolah Anderson, Ipoh. 

Disebabkan beliau mempunyai hubungan yang tidak begitu mesra dengan Guru Besar 

Sekolah Anderson, maka atas permintaan Residen British Perak dan Pengarah Pelajaran, 

jawatan beliau tidak dimansuhkan malah beliau diberi kenaikan pangkat ke jawatan Guru 

Besar di sekolah Inggeris Kuala Kangsar dan di letakkan dalam jawatan berpencen. Apa 

yang jelas di sini adalah walaupun perkhidmatan Round tidak diiktiraf oleh Ketua 

Jabatannya, namun Ketua Setiausaha menggunakan pengaruh dan kuasanya untuk 

                                                 

21 H. C. O. No. Ch. Sec 1934/1916, Appointment of Mr Cecil Round as Head Master, English School Kuala Kangsar on the 

Pensionable Establishment, from: Chief Secretary, Federated Malay States, Kuala Lumpur, 03.11.1916, To: High Commissioner for 

the Malay States, Singapore. 

memberi kenaikan pangkat dan jawatan berpencen bagi menjaga hatinya. Hal ini ekoran 

kekurangan guru Eropah di sekolah Inggeris terutamanya sekolah Inggeris kelas pertama. 

Dalam pada itu, kerajaan British memaksa guru tempatan di sekolah Inggeris untuk 

mempamerkan perkhidmatan yang berkualiti sekiranya mereka mahukan jawatan 

berpencen. Desakan daripada kerajaan British ini menyebabkan bilangan guru tempatan 

di sekolah Inggeris yang menerima jawatan berpencen meningkat daripada seorang pada 

tahun 1913 kepada tiga orang pada tahun 1914.22 Hal ini dapat dibuktikan apabila Mr. 

Moore yang merupakan seorang guru lulusan Normal Class mendapat kenaikan pangkat 

ke jawatan Guru Besar di Sekolah Inggeris Kuala Pilah dengan jawatan berpencen iaitu 

selepas beliau memperlihatkan kesungguhan dan kecekapan yang tinggi dalam 

tugasannya. Kecemerlangan dalam pendidikan dapat disaksikan apabila beliau mendapat 

kepujian dalam mata pelajaran seperti Arithmetic (dengan kepujian), Dictation; English; 

Practical Teaching; Geography (dengan kepujian), Theory of Teaching dan Drawing 

(dengan kepujian). 23 Apa yang jelas di sini adalah, bagi guru tempatan di sekolah 

Inggeris, jawatan berpencen hanya diberikan sekiranya guru tempatan mempunyai 

kelayakan akademik yang tinggi dan memperlihatkan kecekapan dalam tugasan. 

 

 

 

 

 

 

 

 

                                                 

22 FMS, State of Perak List of Establishments 1914, Kuala Lumpur: Printed at the FMS, Government Printing Office, 1914, hlm. 25. 
23 Education 408/14, Appointment of Mr. J. W. Moore as Head Master, Kuala Pilah English School, from: Inspector of School, Negeri 

Sembilan, 5 March, 1914, to: Secretary to the Resident, Negeri Sembilan. 

Jawatan Berpencen di Sekolah Vernakular Melayu 

Walaupun pada peringkat awal era ini, kerajaan British hanya memberikan skim 

pencen kepada Guru Pelawat Melayu, namun perlantikan R.O. Winstedt sebagai 

Penolong Pengarah Pelajaran memberi laluan kepada guru yang cekap untuk turut 

menerima skim pencen. 

Kajian ini mendapati beberapa orang Guru Pelawat Melayu dari Perak, Selangor dan 

Negeri Sembilan menerima jawatan berpencen24 Dalam hal ini, bilangan Guru Pelawat 

Melayu dari negeri Perak lebih ramai jika berbanding dengan Selangor dan Negeri 

Sembilan. Hal ini demikian kerana, negeri Perak mempunyai bilangan sekolah vernakular 

Melayu yang lebih banyak jika dibandingkan dengan negeri lain. Bukan itu sahaja, 

sebagaimana yang dijelaskan dalam bab dua, Nazir Sekolah di negeri Perak menghadapi 

cabaran besar dalam tempoh 1908-an, ekoran perletakan jawatan dalam kalangan guru. 

Kajian ini juga mendapati walaupun Haji Mohamed, Guru Pelawat Melayu Selangor 

menerima jawatan berpencen, namun kerajaan British tidak membenarkannya bersara 

awal. Haji Mohamed memohon untuk bersara pada 12 April 1912 dengan memberi alasan 

sakit mata.25 Setiausaha kepada Residen British tidak menyokong permohonan Haji 

Mohamed memandangkan pada ketika itu beliau berumur 49 tahun dan belum mencapai 

umur persaraan. Lebih penting lagi, pegawai perubatan yang dilantik oleh kerajaan 

British mencadangkan agar beliau memakai cermin mata, maka permohonan beliau untuk 

bersara ditolak oleh Setiausaha kepada Residen British Selangor.26 Apa yang jelas di sini 

adalah kerajaan British menolak permohonan Haji Mohamed untuk bersara kerana 

perkhidmatan beliau amat diperlukan di negeri Selangor. Pada masa yang sama kerajaan 

                                                 

24 Terdapat seramai empat orang Guru Pelawat Melayu dari Perak menerima jawatan berpencen pada tahun 1908. Antaranya adalah 

Sheikh ji bin Sheikh Abdullah, Ahmad Malaka bin Abdullah, Mohamed Abass bin Mohamed Sedik dan Haji Abdullah bin Haji Abu 

Bakar. Sebaliknya, di negeri Selangor pula seorang guru pelawat Melayu dan pembantu guru pelawat Melayu menerima jawatan 
berpencen. Kedua-dua mereka adalah Haji Mohamed dan Ibrahim Haji Abdullah. Manakala Negeri Sembilan diwakili seorang guru 

pelawat Melayu yang bernama Haji Mohamed Said. Lihat, Federated Malay States, Federal List of Establishments 1908, Kuala 

Lumpur: Printed at the FMS, Government Printing Office. 
25 SUK.S.1975/1912, Application: by Haji Mohamed Visiting Teacher, Selangor for a pension, from: Inspector of Schools Selangor, 

Kuala Lumpur, 19.4.1912, to: the Secretary to Resident Selangor. 
26 Ibid. 

British juga meminta beliau untuk memakai cermin mata untuk mengurangkan 

kesakitannya.  

Walau bagaimanapun, mulai tahun 1916, kerajaan British memberi jawatan 

berpencen kepada guru Melayu yang mempunyai rekod perkhidmatan yang baik. Hal ini 

dapat dibuktikan apabila Omar bin Tahar menerima jawatan berpencen pada 10 

November 1916.27 Hal ini berlaku apabila Raja-raja Melayu dan Residen British 

menyuarakan perasaan tidak puas hati dalam MMP. Bukan itu sahaja, perlantikan 

Winstedt sebagai Penolong Pengarah Pelajaran juga memberi kesan besar dalam hal 

merapatkan jurang perbezaan skim persaraan guru sekolah Inggeris dan sekolah 

vernakular Melayu.  

Sesungguhnya, sebelum tahun 1916, kerajaan British memberikan jawatan berpencen 

hanya kepada Guru Pelawat Melayu memandangkan pada ketika itu tugas mereka lebih 

berat daripada guru di sekolah vernakular Melayu. Namun, perlantikan Winstedt sebagai 

Penolong Pengarah Pelajaran pada tahun 1915 bukan sahaja memberi ruang untuk 

memajukan sekolah vernakular Melayu, malah menyebabkan kebajikan guru dan pelajar 

Melayu di letakkan di bawah jagaan Winstedt. 

 

Ganjaran Yang Diterima Oleh Guru Melayu 

Bahagian ini membincangkan mengenai pembayaran ganjaran kepada guru di 

sekolah vernakular Melayu. Selain itu, bahagian ini juga mengesan perihal penerima 

ganjaran.  

Kerajaan British menggunakan sistem merit untuk mengenal pasti guru Melayu 

yang layak untuk menerima ganjaran.28 Ganjaran yang diberikan kepada setiap orang 

guru Melayu adalah berbeza dan ia bergantung kepada kecekapan yang ditunjukkan 

                                                 

27Selangor 1017/1922, Death of Omar bin Tahar, Head Teacher, Tambak Jawa Malay School, Kuala Selangor, from: Inspector of 
School, Selangor, 25.2.1922, to: The Secretary to Resident, Selangor.  
28 Sistem merit adalah proses mempromosi dan mengambil pekerja-pekerja kerajaan berdasarkan kepada keupayaa mereka untuk 

melakukan  pekerjaan dan bukan berdasarkan kepada pengaruh politik. 

dalam perkhidmatan. Hal ini dapat dibuktikan daripada ganjaran yang diterima oleh guru 

Melayu yang bersara di negeri Perak pada tahun 1913. Pada tahun 1913, seramai 12 orang 

guru Melayu yang bersara dibayar ganjaran oleh kerajaan British Perak.29 Dalam hal ini, 

pesara guru dari Sekolah vernakular Melayu Batu Gajah menerima ganjaran sebanyak 

$152.25, jika berbanding dengan pesara guru dari sekolah vernakular Melayu Simpang 

yang hanya menerima $74.28.30 Pembayaran ganjaran berdasarkan kecekapan guru 

Melayu dalam perkhidmatan juga memberi ruang kepada perasaan tidak puas hati dalam 

kalangan guru Melayu. Seperti yang dijelaskan dalam bab dua dan tiga, pembayaran 

ganjaran yang rendah juga menyebabkan guru Melayu meletakkan jawatan untuk menjadi 

penoreh getah.  

Berdasarkan perbincangan di atas jelas, pada tahap kedua Enakmen Pencen wajib yang 

diguna pakai pada tahun 1899 mengalami perubahan dan penambahbaikan pada tahun 

1906. Pada tahap ini, guru Eropah dan guru tempatan sekolah Inggeris yang mempunyai 

perkhidmatan yang berkualiti menerima jawatan berpencen. Hal ini seterusnya 

memudahkan guru sekolah Inggeris menikmati Women and Orphans Pensions Fund. 

Namun begitu, hal sedemikian tidak diberikan kepada guru di sekolah vernakular Melayu. 

Sebaliknya, Guru Pelawat Melayu yang memberi sumbangan dalam perkembangan 

sekolah vernakular Melayu diberikan jawatan berpencen. Hal ini bukan sahaja membawa 

kepada perletakan jawatan dalam kalangan guru Melayu malah turut memberi kesan 

kepada penurunan bilangan pelajar di sekolah vernakular Melayu.Walau bagaimanapun, 

jurang perbezaan yang wujud dalam aspek skim persaraan antara guru sekolah Inggeris 

dengan sekolah vernakular Melayu dirapatkan selepas Winstedt memberi perhatian dalam 

kebajikan guru dan pelajar di sekolah vernakular Melayu.  

 

                                                 

29 The Federated Malay States, Civil Service List, March 1913, Kuala Lumpur: Printed at The FMS Government Printing Office, 1913, 

hlm.38-47. 
30 Ibid. 

SKIM PERSARAAN GURU DI NNMB, 1918-1941 

Enakmen Pencen 

Bahagian ini menelusuri Enactment No. 23 of 1925 dan melihat sejauh mana skim 

tersebut memberi manfaat kepada guru sekolah Inggeris dan sekolah vernakular Melayu. 

Bahagian ini juga bertujuan menyiasat sebab utama kerajaan British memperkenalkan 

enakmen berkenaan.  

 

Enactment No. 23 of 1925 

Enakmen ini dinamakan sebagai Enakmen Pencen (Pindaan), 1925 dan berkuat 

kuasa pada 01 Januari 1926. Setiausaha Negara melantik jawatankuasa untuk meminda 

Enakment Pension 1906 kerana beberapa sebab.31 Pertama, menghalang pegawai awam 

daripada memohon pencen berlebihan. Hal ini berlaku akibat beberapa orang pegawai 

awam yang menerima pencen daripada beberapa Tanah Jajahan British lain dan disyaki 

meminta lagi pencen bila berkhidmat di NNMB. Kedua, mengawal selia kadar pencen 

yang dibayar kepada seseorang pegawai perkhidmatan awam yang berkhidmat lebih 

daripada satu pentadbiran. Ketiga, seseorang pegawai perkhidmatan awam menerima 

ganjaran untuk kecederaan dan pada masa yang sama boleh memohon pencen bagi 

persaraan. Dalam hal ini, guru yang menerima jawatan berpencen selepas 31 Disember 

1925 iaitu dari 1 Jan 1926, hingga  30 Jun 1926 juga tertakluk di bawah enakmen ini.  

Bagi mengatasi masalah kekurangan guru di sekolah vernakular Melayu selepas 

Perang Dunia Pertama, kerajaan British membenarkan pesara guru Melayu untuk 

menyambung semula perkhidmatan mereka. Malahan, kerajaan British juga menahan 

pencen pesara guru agar tidak menjejaskan pencen asal mereka sekiranya mereka 

menyambung semula perkhidmatan mereka. Langkah ini bertujuan agar pesara guru yang 

                                                 

31 CO 576/31, Proceedings of the Federal Council, Kuala Lumpur: Printed at the Federated Malay States Government Printing Office, 

1927, hlm. B76-B77.l of the Federated Malay States for the year 1926.  

menyambung semula perkhidmatan tidak menuntut pencen tambahan daripada kerajaan 

British. Hal ini dapat dijelaskan secara terperinci daripada kes Che Hitam. 32 Che Hitam 

Bin Muar merupakan seorang guru Melayu Kelas IIB, Beranang Hilir, Selangor. Beliau 

pernah bersara pada tahun 1919 dan menerima pencen sebanyak $160.77. Beliau 

menyambung semula perkhidmatannya pada tahun 1 Februrari 1921 dan bersara pada kali 

kedua pada 31 Disember 1926. Che Hitam Bin Muar memohon pencen tambahan iaitu 

satu perempat daripada pencen berdasarkan Pensions Amendment Enactment bagi lima 

tahun perkhidmatannya di sekolah vernakular Melayu Beranang Hilir sebelum bersara 

pada 31 Disember 1926. Hal ini menyebabkan beliau menandatangani Borang B dua 

salinan dan salinan berkenaan ditandatangani oleh Under Secretary dan dikembalikan 

kepadanya. Walau bagaimanapun, Under Secretary tidak meluluskan permohonannya 

kerana perkhidmatannya dari 1 Februrari 1921 hingga 31 Disember 1926 dianggap 

sebagai sementara dan hanya layak untuk menerima jawatan bukan berpencen.  

Selain itu, terdapat juga kes di mana guru memohon pencen tambahan bagi 

perkhidmatan mereka di jabatan kerajaan lain sebelum menjadi guru di sekolah kerajaan. 

Sebagai contoh, Che Matsil Bin Pais, seorang guru Melayu Kelas IB meminta pencen 

tambahan ekoran pernah berkhidmat sebagai peon selama 14 bulan di Pejabat Jabatan 

Pelajaran Negeri Sembilan sebelum menjadi guru pada tahun 1903.33 Walaupun,  

pekerjaan Che Matsil Bin Pais di Pejabat Jabatan Pelajaran Negeri Sembilan tidak 

dinyatakan dalam Rekod Perkhidmatannya, beliau membuktikannya dengan 

mendapatkan testimoni daripada Mr. J. W. Simmons iaitu Pemangku Residen British 

Selangor pada tahun 1931 yang dikatakan pernah menjadi Nazir Sekolah Negeri 

Sembilan pada tahun 1903. Dalam konteks ini jelas, kerajaan British menghadapi 

                                                 

32 SUK. S. 5958/26, Application by Che ‘ Hitam Bin Muar, Malay Teacher Class II B, Beranang Hilir, for permission to commute a 

quarter of his pension under  the Pensions Amendment Enactment No. 23 of 1925, From: Ag. Secretary to Resident Selangor, to: The 
Under Secretary, Federated Malay States, Kuala Lumpur. 
33 SUK. Negeri Sembilan 1919/31, Retirement of Che’ Matsil bin Pais, Malay Teacher, Class IB, From: Inspector of Schools, 12 

Oktober 1931, To: The Secretary to Resident.  

keraguan dengan keikhlasan, kecekapan dan akauntabiliti pegawai Perkhidmatan Awam. 

Hal ini juga merupakan salah satu sebab mengapa Setiausaha Negara menubuhkan 

jawatankuasa untuk meminda Enactment Pencen 1906. 

Seterusnya, dalam Enactment No. 23 of 1925 kerajaan British mengurangkan tiga 

per empat daripada kadar pencen asal, tetapi menambahkan ganjaran kepada sepuluh kali 

nilai tahunan yang dikurangkan daripada pencen asal (lihat lampiran ke-4).34 Dalam 

bahagian ini, pengiraan pencen berdasarkan Enactment No. 23 of 1925 ditunjukkan bagi 

membuktikan manfaat yang diperoleh oleh guru di sekolah vernakular Melayu.  Hal ini 

dapat dilihat daripada pengiraan pencen Mohamed Tamby bin Hassan dan Muhammad 

Atan bin Haji Abdul Kadir yang bersara selepas 31 Disember 1925.  Mohamed Tamby 

bin Hassan merupakan Guru Besar Kelas IIB yang pernah memegang beberapa jawatan 

sejak tahun 1893. Beliau mahukan tarikh persaraannya dilewatkan dengan memberi 

alasan beliau mempunyai banyak tanggungan dan hal ini dapat dijelaskan daripada 

kenyataan berikut:  

Dan lagi mula-mula hamba tuan masok kerja menjadi guru pada 

tahun 1893 umor hamba tuan 21 tahun yang itu masa Tuan F. W. 

Haines menjadi Inspector of Schools Selangor dan pada fikiran 

hamba tuan yang hamba tuan belum cukup berumur 54 tahun pada 

masa ini, uleh itu hamba tuan harap dengan timbangan tuan yang 

melihat ka-ada-an rupa hamba tuan pada masa ini ada kuat serta sihat 

dan hamba tuan yang amat berat ya-itu yang hamba tuan ada 

mempunyai sa-orang isteri, tiga orang anak perempuan dan dua anak 

laki-laki yang kechil satu ber-umor 7 tahun dan sa-orang 8 tahun 

lebih maka kedua-dua anak ini baharu juga di-masok-kan dia belajar 

ke-dalam sekolah Inggeris uleh kerana itu jika hamba tuan berpindah 

kelak, naschaya menjadi sukar bagi anak-anak hamba tuan itu pergi 

belajar ke sekolah.35 

 

Berdasarkan kenyataan di atas jelas, Mohamad Thambi ingin meneruskan 

perkhidmatannya walaupun pada ketika itu beliau berusia 61 tahun. Residen British 

                                                 

34 Enactments No, 23 of 1925, Enactments to further amend the Pensions Enactments, 1906. 
35 SEL: SEC: 38/ 1923, Retirement of Enche Mohamed Tambi, Head Teacher, Kuala Lumpur, Malay School, from: Secretary to 

Resident Selangor, 24 Oktober, 1923, to: The Under Secretary to Government, FMS. 

Selangor merujuk perkara ini kepada Lembaga Perubatan dan Nazir Sekolah. Kedua-dua 

pihak melaporkan bahawa Mohamad Thambi mempunyai kekuatan fizikal dan mampu 

menjalankan tugas dengan cekap. Oleh itu, Residen British menetapkan umurnya 52 

tahun pada 31 Disember, 1923. Oleh itu, tahun kelahiran Mohamed Thambi ditukarkan 

daripada 1861 kepada 1871 dan beliau diluluskan untuk bersara pada 31.12.1926. Hal ini 

menyebabkan beliau bersara pada tahun 1926 dan ini secara tidak langsung menyebabkan 

tarikh persaraan beliau tertakluk kepada Enakmen Pencen (Pindaan), 1925. Berikut 

adalah cara pengiraan yang digunakan bagi mengira amaun pencen dan ganjaran semasa 

beliau bersara pada tahun 1926. Apa yang jelas di sini adalah bagi guru Melayu yang 

mempunyai perkhidmatan yang baik, kerajaan British sanggup membantu agar mereka 

menerima pencen yang berpatutan. 

A. F. Richard iaitu Pemangku Under Secretary mengaku pencen yang dibayar 

kepada Mohamed Thambi adalah berlandaskan Pensions Enactments and Rules.  

                                                           Tahun   Bulan Hari 

Berkhidmat dari 19.1.1893 hingga 31.12.1926  =           33. 11.  13. 

Potong cuti tanpa gaji     =        -. -.  02 

                 33. 11.  11 

     Perkhidmatan bersih  =        407 bulan 

Gaji tiga tahun iaitu dari 1 April 1924 hingga 31 Disember 1926 adalah bersamaan 

dengan $540. Di bawah Enakmen Pencen, 1906, Peraturan 1(i) (b) dan 5 (i) (b) jumlah 

pencen dikira seperti berikut:- 

 407+60 x $540 =$350.25 setahun   

 720 

Disebabkan Mohamed Thambi memilih Enakmen Pencen (Pindaan), 1925, seksyen 15 

(ii) maka ¾ daripada pencen asalnya dikurangkan. Ianya dikira seperti berikut: 

¾ x pencen asal = pencen yang diterima 

¾ x $350.25 (pencen asal) = $262.69 (pencen yang diterima) 

Ini bermakna, Mohamad Thambi akan menerima pencen sebanyak $262.69. 

Manakala ganjaran pula bersamaan dengan 10 kali nilai tahunan yang dikurangkan 

daripada pencen asal. Nilai ganjaran yang diterima dikira seperti berikut:  

Pencen asal - pencen yang diterima (akibat pindaan) x 10 (sepuluh kali nilai tahunan) 

$350.25 (pencen asal)-$262.69 (pencen yang diterima x 10 =ganjaran 

$87.56 x 10 = $875.60 

 

Daripada pengiraan di atas jelas, Mohamad Thambi menerima pencen sebanyak 

$262.69 setahun dan pada masa yang sama menerima ganjaran sebanyak $875.6.  

 

Dalam kes kedua pula, Muhammad Atan bin Haji Abdul Kadir merupakan 

seorang guru Melayu, Kelas IB, Sg.Manggis, Selangor. Beliau bersara lebih awal iaitu 

sewaktu berumur 51 tahun.36 Beliau bersara awal kerana menghidap penyakit paru-paru 

dan kurang berupaya untuk menjalankan tugas. Beliau memulakan perkhidmatan pada 1 

Januari 1910 sehingga 31 Disember, 1911 sebagai pupil teacher. Disebabkan 

perkhidmatan beliau sebagai Pupil Teacher tidak dimasukkan ke dalam pengiraan 

pencen, maka tempoh perkhidmatan beliau dari 31 Disember 1911 sehingga 15 Oktober 

1937 diambil untuk dimasukkan ke dalam pengiraan pencen.   

                                                                                            Tahun   Bulan     Hari 

Berkhidmat dari 31.12.1911 hingga 15.10.1937  =  25. 9. 15.  

 

Perkhidmatan bersih= 309 bulan 

 

Gaji tiga tahun terakhir adalah sebanyak $780. Di bawah Enakmen Pencen, 1906, 

Peraturan 1(i) (b) dan 5 (i) (b) jumlah pencen dikira seperti berikut:- 

 

309+60 x $780 =$399.75 setahun   

                                                 

36 Sel.Sec..587/1937, Retirement of the Muhammad Atan bin Haji Abdul Kadir Malay Teacher, Class 1B, Sg. Manggis, from: Ag. 

Under  Secretary, FMS, 4/12/1937, to: The Secretary to Resident, Selangor. 

720 

 

Disebabkan Muhammad Atan bin Haji Abdul Kadir memilih dari seksyen 15 (ii) 

maka ¾ daripada pencen asalnya dikurangkan.37 Ianya dikira seperti berikut: 

¾ x pencen asal = pencen yang diterima 

¾ x $399.75 = $ $299.81 

Ini bermakna, Muhammad Atan bin Haji Abdul Kadir akan menerima pencen 

sebanyak $299.81. 

Manakala ganjaran pula bersamaan dengan 10 kali nilai tahunan yang dikurangkan 

daripada pencen asal. Nilai ganjaran yang diterima dikira adalah seperti berikut:  

Pencen asal - pencen yang diterima (akibat pindaan) x 10 (sepuluh kali nilai tahunan) 

($399.75-$299.81) x 10 = $999.40 

Dari sini jelas, Muhammad Atan bin Haji Abdul Kadir menerima pencen sebanyak 

$299.81 setahun manakala ganjaran pula sebanyak $999.40 

Berdasarkan perbincangan jelas, kerajaan British memperkenalkan Enactment No. 23 

of 1925 bagi mengurangkan pemberian kadar pencen asal kepada pegawai perkhidmatan 

awam. Selain itu, langkah ini juga bertujuan untuk mengurangkan kos perbelanjaan 

kerajaan British akibat meningkatkan bilangan pegawai perkhidmatan awam yang 

menerima skim pencen. Malahan, enakmen ini juga dapat menghalang pegawai 

perkhidmatan awam daripada menuntut pencen berlebihan daripada kerajaan British.  

 

 

 

 

                                                 

37 Terdapat dua perkara disentuh dalam Enactment No. 23 of 1925. Pertama, ‘an officer to whom a pension is after the 31st day of 

December 1925, granted under this Enactment or under any rules made thereunder may at his option exerciseable as hereinafter 
provided be paid in lieu of such pension at the rate of three-fourths of such pension together with a gratuity equal to ten times the 

annual value of the reduction made in such pension’.Kedua, ‘The option herein before referred to shall be exerciseable:-a) In the case 

of an officer who has attained pensionable status on the first day of January 1926, not later than the thirtieth day of June 1926’.Ketiga, 
‘In the case of any other officer within one month after he first attains pensionable status, or not later than the thirtieth day of June, 

1926, whichever shall be the later date for exercising the option’. Lihat, Federated Malay States Government Gazette, Vol. XVIII, 

Notification No.529, 27 Januari 1926.  

Jawatan Berpencen Bagi Guru Eropah Di Sekolah Kerajaan Inggeris 

Bahagian ini mengkaji mengenai skim pencen yang dinikmati oleh guru Eropah 

di sekolah kerajaan Inggeris dalam tempoh 1918 hingga 1941. Bahagian ini penting untuk 

dikaji bagi melihat jurang yang wujud dalam skim pencen antara guru sekolah Inggeris 

dan sekolah vernakular Melayu.  

Antara tahun 1918 hingga 1941, guru Eropah di sekolah kerajaan Inggeris 

menikmati skim pencen yang menguntungkan. Ini kerana, sebelum Perang Dunia Pertama 

ramai guru Eropah meletakkan jawatan dan ada yang enggan menyambung perkhidmatan 

mereka selepas tamat kontrak. Hal ini bukan sahaja menjejaskan mutu pendidikan di 

sekolah Inggeris malah memberi kesan ke atas pembangunan ekonomi di NNMB. Justeru 

itu, kerajaan British membayar pencen yang tinggi kepada guru Eropah yang memberi 

sumbangan besar kepada pencapaian pelajar dalam peperiksaan. Namun demikian, 

kerajaan British tidak menyediakan skim pencen kepada guru Eropah yang berkhidmat di 

sekolah bantuan. Malah, hal ini di letakkan di bawah tanggungjawab pihak gereja.  

Selain itu, kerajaan British juga menggunakan index kecekapan dalam 

menentukan pembayaran skim pencen kepada guru Eropah di sekolah kerajaan Inggeris. 

Langkah ini diambil untuk meningkatkan mutu pendidikan di sekolah kerajaan Inggeris. 

Dalam hal ini Guru Besar Eropah yang benar-benar berkompetensi sahaja berpeluang 

menerima jumlah pencen yang tinggi. Oleh itu, guru penolong Eropah di sekolah kerajaan 

Inggeris diberi masa tiga tahun (tempoh percubaan) untuk membuktikan kebolehan 

mereka sebelum di letakkan dalam jawatan berpencen.  

Selain itu, bagi menerima jawatan berpencen, guru penolong Eropah juga 

dikehendaki melengkapkan dua tugasan dalam masa tiga tahun. Pertama, mereka 

dikehendaki menduduki peperiksaan Standard II dalam Bahasa Melayu.38 Langkah ini 

                                                 

38Terdapat beberapa perkara yang ditekankan kepada guru Eropah sebelum mengesahkan mereka layak menerima pencen atau tidak. 
Di antara mata pelajaran yang perlu dikuasai oleh guru Eropah adalah seperti berikut: i) menterjemah dari Hikayat Abdullah, Pelayaran 

Abdullah, Cherita Jenaka; Hikayat Pelandok-100 markah; ii) menterjemah surat kiriman ke dalam Bahasa Melayu- 150 markah; iii) 

Menambahkan 25 perbendaharaan kata dalam Bahasa Melayu dan 25 perbendaharaan kata dalam Bahasa Inggeris- 50 markah; iv) 

dianggap penting agar guru Eropah memahami masalah pelajaran dan pada masa yang 

sama mempunyai hubungan yang rapat dengan pelajar. Peraturan ini juga dikuatkuasakan 

agar guru Eropah mengenali kebudayaan dan adat resam masyarakat Melayu agar tidak 

mengalami culture shock sewaktu berada di Tanah Melayu. Kerajaan British 

menyediakan munsyi atau guru Melayu yang mendapat latihan perguruan di MPSI untuk 

membantu guru Eropah lulus peperiksaan.39 Misalnya, G.C.Davies yang memulakan 

perkhidmatan pertama di NNMB pada 26.3.1920 lulus peperiksaan Bahasa Melayu 

Standard II pada 14 Februari 1922.40 Hal ini menyebabkan beliau di letakkan ke dalam 

skim pencen selepas tiga tahun berkhidmat di NNMB. Kerajaan British juga menyediakan 

bonus sebanyak $500 kepada guru Eropah yang lulus peperiksaan dalam masa 2 tahun.  

Dalam pada itu, syarat kedua yang dikenakan kepada guru Eropah untuk 

menerima jawatan berpencen adalah mereka diwajibkan mempamerkan perkhidmatan 

yang cemerlang. Hal ini merupakan salah satu sebab Pengarah Pelajaran dan Guru Besar 

memberi perhatian yang serius ke atas kualiti pengajaran guru Eropah. Hal ini dapat 

dibuktikan apabila Winstedt dalam surat yang bertarikh 29 Mei 1931 menerangkan 

tentang kebolehan Strahan, guru penolong di Victoria Institution dan meminta Under 

secretary agar Strahan di letakkan ke dalam skim pencen sebagai penghargaan kepada 

sumbangan beliau. Mr. Strahan diberikan jawatan berpencen kerana meningkatkan 

peratus kelulusan peperiksaan Cambridge di Victoria Institution.41 Jelas di sini, seseorang 

                                                 

Kertas Am pula menguji tatabahasa dan Idiom; Sejarah Melayu Melaka, memberi tumpuan kepada Anglo-Dutch 1824 yang ditulis 

oleh R.J.Wilkinson dan Sejarah British Malaya  bab1-IV yang ditulis oleh L.A.Mills; Kehidupan dan adat resam orang Melayu, 

Perindustrian masyarakat Melayu dan Kesusasteraan Melayu-100 markah; membaca satu muka surat bahan cetakan dari Bahasa Jawi-
25  markah; v) Membaca 2 muka surat bahan manuskrip dari Bahasa Jawi-50 markah; Rencana-50 markah; Perbualan. Lihat, The 

Malayan Establishment: Conditions of Service and Salary Schemes, Compiled in The Malayan Establishment Office, Singapore: 

Printed at the Government Printing Office, Singapore, By V.C.G.Gatrell, Acting Government Printer, 1937, hlm.67. 
39 Berikut adalah elaun yang dibayar kepada guru Melayu untuk mengajar guru Eropah:-i) mengajar seorang guru Eropah, akan 

membolehkan guru Melayu menerima elaun $1.50 sejam.; ii). mengajar dua orang guru Eropah pula akan membolehkan guru Melayu 

menerima elaun sebanyak $2.00 sejam iii) bagi mengajar 3 atau 4 orang guru Eropah, guru Melayu menerima $2.50 sejam. Lihat, The 
Malayan Establishment: Conditions of Service and Salary Schemes, Compiled in The Malayan Establishment Office, Singapore: 

Printed at the Government Printing  Office, Singapore, By V. C. G. Gatrell, Acting  Government Printer, 1937, hlm.81. 
40 SEL: SEC: S.279/1930, Exercise of Option under the Pensions Enactment, 1928, from: Inspector of Schools, Selangor, 19/3/1930, 
to: The Secretary to Resident, Selangor. 
41 SEL: SEC: S.575/1931, Placing of Mr. A. C. Strahan, European Master on the pensionable establishment, from: Director of 

Education, S.S. & F.M.S., 29/5/31, to: The Under Secretary, FMS, Kuala Lumpur. 

guru Eropah perlu mempertingkatkan kelayakan akademik di samping kualiti pengajaran 

untuk membolehkan mereka menerima skim pencen yang tinggi. 

Selepas Perang Dunia Pertama, pegawai tempatan British meningkatkan kadar 

pencen sekiranya mana-mana guru Eropah mempunyai rekod perkhidmatan yag 

cemerlang. Selain itu, walaupun peraturan pencen yang ada menetapkan guru 

menamatkan perkhidmatan ketika berumur 55 tahun, namun dalam kes khas, iaitu 

memerlukan perkhidmatan guru berkenaan untuk meningkatkan mutu pendidikan di 

sekolah,  kerajaan British membenarkan guru Eropah menyambung semula perkhidmatan 

walaupun selepas umur 55 tahun. Sesungguhnya, selepas Perang Dunia Pertama, kerajaan 

British di NNMB menawarkan kadar pencen yang tinggi kepada guru Eropah yang 

memberi sumbangan yang besar kepada sekolah Inggeris.  

 

Kadar Pengiraan Pencen Guru Eropah 

Bahagian ini akan mengkaji kaedah pengiraan pencen bagi Guru Besar Eropah 

yang mempunyai perkhidmatan yang cemerlang dan membawa sumbangan besar kepada 

masyarakat sekeliling. Bahagian ini penting untuk dikaji bagi melihat pencen yang 

diterima oleh Guru Besar yang mempunyai merit khas. 

Mr.Hargreaves merupakan seorang bekas Guru Besar di Maktab Melayu Kuala 

Kangsar. 42 Beliau menunjukkan perkhidmatan yang cemerlang di setiap tempat beliau 

bertugas dan ini menyebabkan Pesuruhjaya Tinggi sendiri mengesyorkan agar pencen 

beliau dinaikkan dari £270 kepada £350 setahun.43 Ketua Setiausaha pula mencadangkan 

agar Mr.Hargreaves diberi Merit khas untuk membolehkan beliau mendapat pencen 

sebanyak £350 setahun seperti yang ditetapkan dalam Seksyen 6 dalam Enacment 

                                                 

42 Mr.Hargreaves merupakan Guru Besar Penang Free School sebelum ditempatkan di Maktab Melayu Kuala Kangsar. Beliau 
berkhidmat sejak 17 Jun 1891 di Penang Free School sebelum ditukarkan ke Maktab Melayu Kuala Kangsar. Beliau berkhidmat 

selama 13 tahun di Penang Free School. Lihat, CO273/294, Pension of Hargreaves, from: Cowel, Downing Street, 24/12/1918, to: 

Mr.Hargreaves. 
43 CO273/473, Pensions of Hargreaves: Headmaster Malay College, Kuala Kangsar, sends pensions paper  showing that  he is eligible  

for  £270 p.a in view of his excellent services as instead recommends  special pension of £350 p.a. from: Gabenor, Government House, 

Singapore, 19/9/1918, to: Walter   Long, Pejabat Tanah Jajahan, London. 

Pensions 1906.44 Ketua Setiausaha juga menjelaskan Hargreaves perlu diberi pencen 

yang tinggi kerana perkhidmatan Hargreaves sebelum ini iaitu di Penang Free School 

selama 13 tahun tidak diambil kira dalam pengiraan pencen kerana Penang Free School 

adalah sekolah mubaligh.45 Pemberian pencen pada kadar yang tinggi dicadangkan 

sebagai satu inisiatif untuk menghargai sumbangan Mr.Hargreaves kepada anak raja 

Melayu dan anak bangsawan Melayu. Beliau juga diberi cuti selama tiga bulan sebelum 

bersara. Terbukti di sini, pencen seseorang pegawai boleh berubah sekiranya pernah 

menjalankan tugas dengan efisien dan membawa perubahan yang besar di tempat 

bertugas. Apa yang jelas di sini adalah pemberian pencen bergantung kepada budi bicara 

pegawai-pegawai tinggi. 

Pencen Mr.Hargreaves dikira oleh Audit Negara seperti berikut. Pencen beliau dikira 

dari hari pertama beliau berkhidmat dengan kerajaan iaitu di Sekolah Melayu Kuala 

Kangsar pada 1.1.1905 sehingga beliau bersara, 16.9.1918.   

 

Perkhidmatan bermula dari 1.1.1905 hingga 16.9.1918=         Tahun   Bulan   Hari 

                    13       8          16 

 

Tolak ½ of ½ cuti bergaji = 8.15     =                                              -         4            7                                                                          

                                               2 

                                                             Tempoh perkhidmatan      13.      4            9 

 

Dalam pengiraan pencen, gaji terakhir selama tiga tahun berturut-turut menentukan 

persaraan. Gaji terakhir beliau adalah sebanyak £900 setahun. Kali pertama beliau 

menerima £900 adalah pada1.1.1914 dan gaji tahunan ini diteruskan sehingga beliau 

bersara pada 16.9.1918. 

 

                                                 

44 “It shall be lawful for the High Commissioner, subject the approval of the Secretary of State, in cases of peculiar and extraordinary 

merit, to sanction the grant of pensions at higher  rates and on more  favourable  conditions than those which may for the time being 

be authorised by any rules made under the Enactment”. Lihat, CO273/294, Pension of Hargreaves, from: Cowel, Downing Street, 
24/12/1918, to: Mr.Hargreaves. 
45 Mr.Hargreaves terpaksa berpindah ke Kuala Kangsar memandangkan beliau tidak mendapat sebarang manfaat di sekolah mubaligh 

dalam jangka masa panjang. Beliau juga mendapati persaraan beliau kelak tersia-sia kerana tidak akan menerima sebarang ganjaran. 
Lihat, CO273/473, Pensions of Hargreaves: Headmaster Malay College, Kuala Kangsar, sends pensions paper showing that  he is 

eligible  for  £270 p.a in view of his excellent services as instead recommends special pension of £350 p.a. from: Gabenor, Government 

House, Singapore, 19/9/1918, to: Walter Long, Pejabat Tanah Jajahan, London. 

Di bawah Enakmen pencen, 1906, Peraturan 1 (i) (a) dan 5 (i) (a), Pengiraan pencen 

adalah seperti berikut:-  

 13 + 5 x £900=£270 

        60 

  

Pada 24 Disember, 1918, pegawai-pegawai di Pejabat Tanah Jajahan memberi 

kelulusan untuk meningkatkan pencen Mr.Hargreves pada kadar £350.46 Terbukti di sini, 

sokongan Pesuruhjaya Tinggi dan Chief Secretary mempengaruhi Mr.Hargreaves 

menerima kadar pencen yang tinggi. Natijahnya, Mr.Hargreaves merupakan di antara 

guru Eropah yang menerima kadar pencen yang paling tinggi pada zaman kerajaan 

Inggeris.  

 

Skim Pencen Bagi Guru Eropah Yang Berkhidmat Tidak Lebih Daripada 10 Tahun 

Bahagian ini mengkaji tentang wang persaraan yang diterima oleh guru Eropah 

yang berkhidmat kurang daripada 10 tahun di Normal Class di NNMB. Bahagian ini 

penting untuk melihat jumlah wang persaraan yang diterima oleh guru Eropah berkenaan. 

Kajian mendapati kerajaan British hanya menawarkan ganjaran kepada guru Eropah 

yang mempunyai tempoh perkhidmatan kurang daripada 10 tahun. Hal ini terbukti dari 

kenyataan berikut: ‘includes the so-called climate bonus addition of five years-allowed in 

certain tropical colonies- which (under Sub-Section 5 of Section 20 of the Ordinance of 

1870)’.47 Hal ini turut dibuktikan dalam kajian P. Altbach, G. Androushchak, Y. 

Yudkevich, L. Reisberg yang mana keempat-empat pengkaji mengakui ganjaran 

diberikan kepada guru yang menamatkan pengajian dalam tempoh sekurang-kurangnya 

lima tahun. Walau bagaimanapun, keempat-empat pengkaji juga menyatakan ganjaran 

dibayar pada kadar ¼ daripada gaji selama enam bulan di India.48 Hal ini berbeza dengan 

The Pensions Enactments No. 2 of 1906 yang diguna pakai di NNMB. Hal ini 

                                                 

46 CO273/294, Pension of Hargreaves, from: Cowel, Downing Street, 24/12/1918, to: Mr.Hargreaves. 
47 CO273/206, Pension Claims of Mssrs Irving, from: 16 November 1895, to: Joseph Chamberlain, Pejabat Tanah Jajahan London. 
48 P. Altbach, G. Androushchak, Y. Yudkevich, L. Reisberg, The Global Future of Higher Education and the Academic Profession: 

The BRICs and the United  States, New York: Palgrave Macmillan, 2013, hlm. 117. 

membuktikan pegawai tempatan British mengubah enakmen pencen mengikut 

kesesuaian situasi di NNMB ataupun di India. 

Selain itu, kajian ini mendapati Nazir Sekolah campur tangan dalam pembayaran 

ganjaran kepada tenaga pengajar di Normal Class. Dalam hal ini, Nazir Sekolah Selangor 

mengesyorkan agar Miss A.E.Playne dibayar ganjaran sebanyak $750 ekoran memajukan 

mutu pendidikan di dua buah Normal Class. 49 Jelas di sini, selepas Perang Dunia Pertama 

kerajaan British memastikan guru Eropah yang mempunyai rekod perkhidmatan yang 

cemerlang menerima kadar pencen yang berpatutan. 

 

Skim Persaraan Guru Tempatan Di Sekolah Inggeris 

Bahagian ini akan membincangkan tentang perkembangan skim pencen dalam 

kalangan guru tempatan di sekolah Inggeris antara tahun 1918 hingga tahun 1941. Akan 

diperinci juga sikap pegawai tempatan British menggunakan indeks kecekapan sebagai 

kayu ukur bagi menilai guru tempatan di sekolah Inggeris sebelum diberikan jawatan 

berpencen. 

Selepas Perang Dunia Pertama, bilangan guru tempatan yang menerima jawatan 

berpencen meningkat. Kajian ini mendapati pada tahun 1920, guru tempatan di sekolah 

Inggeris dikategorikan kepada dua kelas iaitu yang berpencen dan bukan berpencen. Guru 

yang berada dalam Kelas I, II dan III mempunyai peluang tinggi untuk menerima jawatan 

berpencen, manakala Kelas IV dan V adalah dikira sebagai jawatan bukan berpencen.50  

Dalam hal ini, guru Kelas I, Kelas II dan Kelas III hanya diberikan jawatan berpencen 

                                                 

49 Miss A.E.Playne merupakan tenaga pengajar yang memiliki ijazah dan berpengalaman dalam bidang pendidikan. Selepas 

berkhidmat selama 5 tahun, beliau mengambil keputusan untuk bersara pada 30 September 1921 iaitu ketika berusia 60 tahun. Gaji 

beliau dari Oktober 1916 hingga bulan April 1919 adalah sebanyak $50 sebulan. Beliau mendapat peningkatan gaji pada 1 Mei 1919 

kepada $75 sebulan. Beliau bersara pada 30 September 1921 kerana faktor usia. Kerajaan British mengambil kira $75 dalam pengiraan 

pencen. Lihat, SEL.SEC.3641/1921, Miss A.E.Playne, B.A.Normal Class Instructress-Gratuity to: from: Inspector of Selangor, 
24.8.21, to: Secretary to Resident, Selangor. 
50 Kelas I merupakan guru lelaki yang memiliki sijil Normal Class dan sijil Senior Cambridge;  Kelas II merupakan guru wanita yang 

memiliki sijil Normal Class dan sijil Senior Cambridge; kelas III merupakan I merupakan guru lelaki yang memiliki sijil Normal Class 
sahaja; Kelas IV merupakan guru yang memiliki sijil Senior Cambridge; Kelas V  pula merupakan guru yang tidak memiliki sebarang 

sijil. CO 576/22,  Federated  Malay States, Annual Report on Education in the  Federated Malay States for the Year 1920, Kuala 

Lumpur: Printed at the FMS, Government Printing Office, hlm. 10. 

jika memberi sumbangan besar kepada pelajar dalam bentuk peningkatan pencapaian 

pelajar dalam peperiksaan. Jadual 6.2 menunjukkan bilangan guru tempatan yang 

menerima jawatan berpencen di sekolah Inggeris di NNMB pada tahun 1920. 

Jadual 6.2: Bilangan Guru Tempatan Yang Di Letakkan Dalam Skim Pencen 

Pada Tahun 1920 Di NNMB 

 

Nota: CL I; Kelas I; CL III-Kelas III; CL IV-Kelas IV; CL V-Kelas V 

Sumber: C. O. 576/22, Federated  Malay States, Annual Report on Education in the Federated Malay States 

for the Year 1920, hlm. 10. 

 

Jadual 6.2 menunjukkan bilangan guru tempatan yang menerima jawatan berpencen 

adalah tinggi di negeri Perak berbanding negeri lain di NNMB pada tahun 1920. Dalam 

hal ini terdapat 33 orang guru berjawatan pencen di negeri Perak berbanding seorang di 

Negeri Sembilan. Sebaliknya, negeri Selangor dan Pahang tidak mempunyai guru yang 

berjawatan pencen. Daripada 19 orang guru Kelas I, enam orang berbangsa Serani, diikuti 

lima India, tiga Sikh, tiga Cina dan dua Melayu. Manakala 14 orang guru Kelas III di 

Perak pula terdiri daripada tujuh berbangsa Serani, empat Cina, dua Melayu dan seorang 

India. Begitu juga, guru yang berjawatan pencen di Negeri Sembilan terdiri daripada guru 

berbangsa India. Apa yang jelas di sini adalah kebanyakan daripada guru yang menerima 

jawatan berpencen pada tahun 1920 di negeri Perak terdiri daripada guru berbangsa 

Serani. 

Selain itu, skim gaji yang disemak semula pada tahun 1924 memberi satu 

kedudukan yang tinggi kepada guru yang menerima ijazah dari universiti yang diiktiraf 

Negeri 

Berpencen Bukan Berpencen 

 

CL 

I 

 

 

CL 

III 

 

CL 

IV 

 

CL V 

Perak 19 14 5 8 

Selangor - - 1 - 

Negeri Sembilan  1  3 

Pahang - - - - 

Univ
ers

ity
 of

 M
ala

ya



 

264 

oleh kerajaan British yang mana mereka diletakkan dalam jawatan berpencen. 51 

Sebaliknya, guru yang menerima ijazah dari universiti yang tidak diiktiraf oleh kerajaan 

British pula dipilih sebagai Guru Besar dan Guru Penolong. Mereka di letakkan dalam 

percubaan dan dalam tempoh tiga tahun mereka dikehendaki memperlihatkan kerja yang 

berkualiti untuk membolehkan mereka di letakkan dalam jawatan berpencen.  

Di samping itu, kajian mendapati pada 1 Januari 1923, beberapa buah sekolah 

Mubaligh (sekolah bantuan) diambil alih oleh kerajaan British.52 Dalam hal ini, walaupun 

beberapa buah sekolah bantuan diambil alih kerajaan, namun kerajaan British tidak 

memberikan jawatan berpencen kepada Guru Besar dan guru sekolah bantuan yang 

kurang berkualiti. 53 Sebaliknya, kerajaan British lebih mendahulukan kakitangan Penang 

Free School, the Victoria Institution dan Gan Eng Seng School, Singapura untuk 

menerima jawatan berpencen memandangkan kebanyakan daripada kakitangan di 

sekolah berkenaan terdiri daripada guru Eropah dan guru tempatan yang berpotensi dan 

berpengalaman. 54 Hal ini dibuktikan dalam dalam surat yang ditulis oleh Winstedt seperti 

berikut: ‘Masters on the staff of the Victoria Institution to count two-thirds of their service 

at the Victoria Institution (prior to its taking over by Government) as pensionable 

service’.55 Langkah ini diambil untuk menghargai sumbangan guru dari Institut Victoria 

yang sememangnya mempunyai perkhidmatan yang berkualiti (lihat lampiran ke-3).  

Kajian ini mendapati seramai 25 orang Guru Kelas I dan seorang guru Kelas IIIB 

dari Victoria Institution menerima jawatan berpencen pada tahun 1925. Daripada 

bilangan tersebut 14 orang guru berbangsa Cina, lapan berbangsa India, dua bangsa 

                                                 

51 The Singapore Free Press and Mercantile Advertiser (1884-1942), 25 June 1925, hlm. 4. 
52 SEL:SEC:S. 721/1928, Mr.K.Peethamparam, Teacher, Class I, Maxwell Road School  Exercise of option under  the Pensions 

(amendment) Enactment  No.23/25, from: Acting Inspector of Schools, Selangor, 25.6.1928, to: The Secretary to Resident. 
53 “When the school was taken over by the Government  on 1st January, 1923, it was decided  by the Resident that Mr.Appadurai’s  
service prior to that date should not be counted for pension purposes as it was represented that no Aided school”. Lihat, Pahang 

1015/1939 1015/1939, Application  from Mr.N.Appadura, Headmaster, Sulaiman School, Bentong asking that his services as 

Headmaster Anglo Chinese School, Raub, be counted for pension, from: Secretary to Resident Pahang, 6 Jun, 1939, to : The Under 
Secretary to Government FMS, Kuala Lumpur. 
54 PAHANG EDUCATION 1015/1939, Application from Mr.N.Appadura, Headmaster, Sulaiman School, Bentong asking that his 

services as Headmaster Anglo Chinese School, Raub, be counted for pension, from: Secretary to Resident Pahang, 6 Jun, 1939, to : 
The Under Secretary to Government FMS, Kuala Lumpur. 
55 SEL.SEC.4346/1926, Question of the Pension of Mr.C.G.Coleman, formerly Asst. Master, Victoria Institution, Kuala Lumpur, 

From: Director of Education , S.S. & F.M.S., 27.8.1926, to: The Secretary to Resident, Selangor. 

Univ
ers

ity
 of

 M
ala

ya



 

265 

Melayu, dua bangsa Serani dan seorang Punjabi. Apa yang jelas adalah skim pencen 

diberikan kepada guru tempatan yang mempamerkan usaha tinggi dan kecekapan dalam 

tugasan. Jangka masa seseorang guru dinilai untuk menerima jawatan berpencen adalah 

berbeza di antara satu sama lain. Misalnya, S. Candiah menerima jawatan berpencen 

selepas 23 tahun berkhidmat di Victoria Institution, manakala A.L. Foenander pula 

menerima jawatan berpencen selepas dua tahun dalam perkhidmatan. Sebaliknya, 

S.C.Ethirmanasingham mengambil masa empat tahun untuk dicalonkan dalam jawatan 

berpencen. Dalam tempoh tersebut, beliau memperlihatkan usaha tinggi dan minat dalam 

profesion perguruan. 56 Beliau juga terlibat secara aktif dalam kurikulum dan 

kokurikulum sehingga beliau sangat disukai oleh Nazir Sekolah Selangor.57 Jelas di sini, 

faktor umur bukanlah menjadi kayu ukur malah yang menentukan seseorang untuk 

menerima jawatan berpencen adalah sejauh mana seseorang guru membantu pelajarnya 

bagi mencapai kemenangan. 

Dalam pada itu, terdapat juga kes di mana kerajaan British enggan memberikan 

jawatan berpencen kepada Guru Besar mahupun guru yang tidak membawa sebarang 

perubahan di sekolah. Misalnya, Mr.Ng.Seo Buck, walaupun memegang jawatan sebagai 

Guru Besar Kelas I di Sekolah Inggeris Kajang dan menerima gaji bulanan sebanyak $40, 

beliau tidak diberikan jawatan berpencen.58 Hal ini demikian kerana beliau tidak 

membawa sebarang kemajuan kepada sekolahnya. Daripada perbincangan di atas jelas, 

kerajaan British hanya akan memberi jawatan berpencen kepada guru tempatan di sekolah 

Inggeris yang memberi sumbangan yang besar kepada kemajuan sekolah. 

                                                 

56 S. C. Ethirmanasingham lulus Junior Cambridge pada tahun 1918, Senior Cambridge pada tahun 1919, Junior Normal Class pada 

tahun 1920, Senior Normal Class dan latihan fizikal bahagian I pada tahun 1921. Lihat, Sel. Sec.1133/1925, 

Mr.S.C.Ethirmanasingham, Class I teacher, govt English school, Kajang, placing on the pensionable establishment, from: Inspector 

of Schools, Selangor, 16.2.1926, The Secretary to Resident. 
57 Nazir sekolah Selangor menyatakan seperti berikut: “In 16.2.25, the H.M.Kajang recommended in accordance with G.O.12A, that 

this master be placed on the Pensionable Establishment. I now enclose a memo at 26.3.25. In view of his new statement I should be 
glad if the matter can be referred to enable me to make further enquiries. Lihat, Sel. Sec 1133/1925, Mr.S.C.Ethirmanasingham, Class 

I teacher, govt English school, Kajang, placing  on the pensionable establishment, from: Inspector of Schools, Selangor, 16.2.1926, 

The Secretary to Resident. 
58 SEL.SECT.2082/1924, Mr.Ng.Seo Buck, Class I Teacher, Ag.Head master, Kajang Govt. English School: Non-pensionable charge 

allowance of $40/- under the new Salary Scheme for Teachers, from: Inspector of Schools, Selangor, 20.5.1924, to: The Secretary to 

Resident Selangor. 

Guru Sekolah Vernakular Melayu 

Bahagian ini membincangkan tentang perkembangan skim pencen dalam 

kalangan guru di sekolah vernakular Melayu. Bahagian ini penting untuk melihat 

sejauhmana pegawai tempatan British memainkan peranan dalam merapatkan jurang 

perbezaan antara guru sekolah Inggeris dengan guru sekolah vernakular Melayu. 

Selepas Perang Dunia Pertama, kerajaan British memberi perhatian serius 

terhadap kebajikan guru sekolah vernakular Melayu. Hal ini ternyata apabila skim gaji 

yang disemak pada tahun 1918 memberi kesempatan kepada guru Melayu dari Kelas 

Skim khas, Kelas I, Kelas IIA dan Kelas IIB untuk menerima skim pencen.59 Sungguhpun 

demikian, kerajaan British tidak menawarkan jawatan berpencen kepada guru wanita 

Melayu. Hal ini demikian kerana beban tugas yang ditanggung oleh mereka tidaklah berat 

jika dibandingkan dengan guru lelaki Melayu. Dalam hal ini, pada tahun 1920, seramai 

156 orang guru Melayu dari negeri Perak di letakkan dalam skim pencen berbanding 

Selangor 2 orang, Negeri Sembilan 53 orang dan Pahang 58 orang.60 Seperti yang 

dijelaskan dalam bab tiga, kerajaan British Selangor memastikan guru Melayu yang 

berkhidmat di negeri Selangor adalah benar-benar berkualiti. Hal ini merupakan salah 

satu sebab, bilangan guru Melayu yang menerima jawatan berpencen amat rendah jika 

berbanding dengan guru Melayu dari negeri lain. Guru yang dicalonkan untuk menerima 

jawatan berpencen adalah lebih tinggi di negeri Perak berbanding negeri lain kerana 

bilangan sekolah dan guru adalah lebih tinggi di negeri Perak.  

Selain itu, kajian ini juga mendapati guru Melayu ditawarkan jawatan berpencen 

sekiranya mereka memberi sumbangan dalam memajukan pertukangan kayu, perkebunan 

dan anyaman. Dalam hal ini, pegawai dari Jabatan Pertanian juga turut membuat lawatan 

kerap ke sekolah vernakular Melayu untuk memberi nasihat dan membekalkan bijih benih 

                                                 

59 Skim Khas-Guru Pelawat Melayu; Kelas I- Penolong Guru Pelawat Melayu dan Group Teacher; Kelas IIA-Guru Besar Terlatih; 
Kelas IIB- Guru Besar Tidak Terlatih; Lihat, CO 576/22, Federated Malay States, Annual Report on Education  in the Federated  

Malay States  for the year 1920, hlm. 14. 
60 FMS, Federal List of Establishment of 1920. 

yang bermutu tinggi. Misalnya, Sekolah Titi Serong, Parit Buntar, Perak memenangi 

pingat emas dalam pameran Agri-Hortikultur yang diadakan di Taiping kerana 

mendedahkan kaedah penanaman padi yang terbaik yang boleh diusahakan oleh sesiapa 

sahaja di Utara Perak.61 Di samping itu, kerajaan British juga memberikan elaun 

tambahan kepada guru terlatih yang dilantik oleh Nazir Sekolah untuk melaksanakan 

tugas sebagai Group Teacher atau penyelia dalam subjek khas seperti bakul, lukisan, 

perkebunan memajukan anyaman, lukisan dan perkebunan dan sebagainya. Dengan kata 

lain, usaha yang ditunjukkan oleh Guru Besar atau guru penolong sekolah vernakular 

Melayu dalam membangunkan taman-taman di sekolah mempengaruhi mereka untuk 

menerima jawatan berpencen.  

Kajian ini juga mendapati kerajaan British hanya menawarkan jawatan berpencen 

kepada guru Melayu yang benar-benar menjalankan perkhidmatan yang cekap sehingga 

dihargai oleh pegawai tempatan British. Hal ini dapat dibuktikan dalam kes Allahyarham 

Mohamed Saleh bin Malim yang mana keluarga Allahyarham tidak diberikan sebarang 

habuan selepas kematiannya. Allahyarham yang sepatutnya memantau dan memeriksa 

peperiksaan tahunan di sekolah vernakular Melayu Batang Kali, tertinggal keretapi ke 

Batangkali.62 Bagi mengatasi masalah ini, si mati membonceng motosikal Penolong Guru 

Pelawat Melayu, namun dalam perjalanan ke Batang Kali, Allahyarham terjatuh dalam 

sungai dan meninggal dunia. Dalam hal ini, kerajaan British menyalahkan Allahyarham 

kerana tidak membuat persiapan awal untuk menjalankan tugas yang diamanahkan. Apa 

yang jelas di sini jangka masa seseorang guru Melayu berkhidmat tidak menentukan skim 

persaraan, malah kesungguhan dalam tugasan dan sumbangan yang diberikan kepada 

sekolah adalah menjadi kayu ukur untuk mendapat ganjaran selepas kematiannya. 

                                                 

61 CO 576/39, FMS, Annual Report of the Education Department for the year 1929 by J. Watson, Kuala Lumpur: Printed at the FMS 
Government Press, 1930, hlm. 12. 
62 SEL: SEC: 83/1924, Che Mai Selamah: Widow of the late Enche Mohd. Salleh, Visiting Teacher, Malay School, From: Ag. Inspector 

of School, Selangor, 4.1.1924, To: The Secretary  to Resident, Selangor. 

Dalam kes kedua pula, balu Allahyarham Guru Besar IIB Tambak Jawa, Selangor 

mendapat bantuan daripada Nazir Sekolah Selangor untuk mendapat ganjaran selepas 

kematian suaminya.63 Surat yang bertarikh 9 Mac, 1922, menunjukkan Nazir Sekolah 

Selangor dengan kerjasama Pengarah Pelajaran mencuba membantu balu Allahyarham 

Omar untuk mendapatkan ganjaran. Hal ini membolehkan balu Allahyarham Omar 

menerima ganjaran sebanyak $300. Hal ini membuktikan Nazir Sekolah Selangor 

membalas jasa guru Melayu yang pernah memberi sumbangan besar kepada sekolah. 

Ternyata di sini, rekod perkhidmatan seseorang guru mempengaruhi faktor pemberian 

pencen.   

Berdasarkan perbincangan di atas jelas, guru Melayu yang memperlihatkan 

perkhidmatan yang cekap mendapat sokongan yang kuat daripada Nazir Sekolah untuk 

menerima jawatan berpencen ataupun ganjaran. Selain itu, Nazir Sekolah juga turut 

membantu balu guru Melayu yang mempunyai perkhidmatan yang cekap dalam tugasan 

bagi menerima ganjaran atau pencen. Sebaliknya, guru Melayu yang tidak 

memperlihatkan kerja yang cekap, tidak menerima sebarang wang persaraan daripada 

kerajaan British. 

                                                 

63‘Omar bin Tahar was in the service of the Education Department for 21 years and always gave satisfaction. His salary at the time of 

his death was $35/ p.m. and he has been on the pensionable establishment since 10:11:16. His record of service is attached. This case 

has been submitted to the Director of Education, who informs me that in the Colony the applicant would, on the facts shown, receive 
a gratuity of $300 and approves the  recommendation which I now have the honour to forward to you that this amount be granted.’ 

Lihat, Selangor 1017/1922, Death of Omar bin Tahar, Head Teacher, Tambak Jawa Malay School, Kuala Selangor, from: Inspector 

of School, Selangor, 25.2.1922, to: The Secretary to Resident, Selangor.  

KESIMPULAN 

Kajian ini mendapati pada tahap pertama perkembangan skim persaraan, jawatan 

berpencen hanya diberikan kepada Nazir Sekolah Perak dan Selangor, Guru Pelawat 

Melayu dari Selangor dan Negeri Sembilan serta guru Kelas I dari Sekolah vernakular 

Melayu Pekan. Sebaliknya, guru tempatan dari sekolah Inggeris dan sekolah vernakular 

Melayu tidak berpeluang menerima jawatan berpencen kerana tidak memberi sumbangan 

besar dalam meningkatkan pencapaian sekolah. Hal ini demikian kerana pada ketika itu, 

guru tempatan di sekolah Inggeris dan sekolah vernakular Melayu sendiri tidak 

menguasai 3M (membaca, menulis dan mengira). Misalnya, masalah guru tempatan di 

sekolah Inggeris kurang fasih berkomunikasi dalam Bahasa Inggeris dan menghadapi 

masalah dalam penulisan yang lancar juga turut menghalang mereka menerima jawatan 

berpencen. Dengan kata lain, pada tahap pertama mana-mana guru yang menerima 

jawatan berpencen adalah guru yang sememangnya cekap dalam tugasan dan menerima 

pujian daripada Jabatan Pelajaran Negeri.  

Dalam pada itu, berdasarkan Enactment No. 17 of 1899 (pindaan Pensions Order in 

Council No. 2 of 1895), jawatan berpencen hanya diberikan kepada mana-mana guru yang 

memberi sumbangan kepada masyarakat sekeliling. Hal ini dapat diperhatikan apabila 

guru di sekolah Inggeris dan sekolah vernakular Melayu meningkatkan pencapaian 

pelajar dalam peperiksaan dan meningkatkan kehadiran pelajar ke sekolah. Di bawah 

Enactmen ini, jawatan berpencen juga diberikan kepada guru yang berkhidmat lebih 

daripada 10 tahun dan menerima gaji bulanan lebih daripada $20. Pada tahap pertama, 

gaji yang rendah menyebabkan guru sekolah Inggeris dan sekolah vernakular Melayu 

berkhidmat pada tempoh masa yang singkat di sekolah. Hal ini juga menyebabkan guru 

sekolah Inggeris dan sekolah vernakular Melayu tidak layak menerima jawatan 

berpencen.  

Pada tahap kedua skim persaraan, pegawai tempatan British melalui Enakmen 

Pencen 1906 memastikan hanya pegawai perkhidmatan yang memberi sumbangan 

kepada NNMB menerima jawatan berpencen. Selain itu, pada tahap ini juga guru 

tempatan di sekolah Inggeris yang memperlihatkan kerja yang cekap menerima jawatan 

berpencen. Sebaliknya, langkah kerajaan British yang menetapkan bahawa semua guru 

sekolah vernakular Melayu hanya layak menerima ganjaran sewaktu persaraan, 

membawa kepada perletakan jawatan dalam kalangan guru Melayu. Langkah ini diambil 

kerana kerajaan British kurang yakin dengan kebolehan dan kerja-kerja yang dilakukan 

oleh guru Melayu berbanding guru India di sekolah vernakular Tamil. Seperti yang 

dinyatakan dalam bab empat, pegawai tempatan British pada tahap kedua menganggap 

guru Melayu lemah daripada guru berbangsa India. Walau bgaimanapun hal ini berubah 

pada penghujung abad ke-19, apabila guru Melayu yang cekap diberikan jawatan 

berpencen. 

Seterusnya, pada tahap kedua The Widows and Orphans Pension Enactment, 1905 

dikuatkuasakan pada 24 Februari 1908. Dana ini menguntungkan guru sekolah Inggeris 

yang berpeluang menerima jawatan berpencen. Dana ini membolehkan guru yang 

berjawatan pencen mencarumkan 4 peratus daripada gaji tahunan ke dalam dana ini. 

Selain itu, dana ini juga menguntungkan keluarga guru sekolah Inggeris jika berlaku 

kematian kepada guru berkenaan Hal ini membolehkan, isteri dan semua anak pesara guru 

dapat menerima wang persaraan selepas kematian seseorang guru. Jelas, pada awal tahap 

kedua, jurang perbezaan dirapatkan dalam skim persaraan antara guru sekolah Inggeris 

dan sekolah vernakular Melayu. 

Pada Tahap Ketiga skim persaraan, guru sekolah Inggeris dan sekolah vernakular 

Melayu berpeluang menerima jawatan berpencen sekiranya memperlihatkan kerja yang 

cekap. Jawatan berpencen diberikan bagi tujuan yang berbeza di sekolah Inggeris dan 

sekolah vernakular Melayu. Bagi guru tempatan di sekolah Inggeris, jawatan berpencen 

hanya diberikan sekiranya mereka meningkatkan pencapaian pelajar dalam peperiksaan 

dan pada masa yang sama aktif dalam kegiatan luar. Sebaliknya, jawatan berpencen hanya 

diberikan kepada guru Melayu yang membangunkan pendidikan teknikal dan 

perindustrian di sekolah vernakular Melayu. Pada tahap ini juga dapat diperhatikan 

bagaimana Nazir Sekolah sedia membantu mendapatkan wang persaraan kepada keluarga 

sekiranya pesara atau guru Melayu yang meninggal dunia memberi sumbangan kepada 

sekolah dan pelajar. Pada keseluruhannya, jurang perbezaan dikurangkan dalam skim 

persaraan antara guru sekolah Inggeris dengan guru sekolah vernakular Melayu.  

BAB 7: KESIMPULAN 

 

Berdasarkan kajian yang dilakukan tidak dapat dinafikan, dasar kerajaan British 

sememangnya menyebabkan jurang perbezaan dalam skim latihan dan perkhidmatan 

perguruan di NNMB antara 1896 sehingga tahun 1941. Hal ini jelas dapat dilihat apabila 

pegawai kanan British seperti Pesuruhjaya Tinggi dan Residen Jeneral berusaha untuk 

mewujudkan jurang perbezaan antara guru sekolah Inggeris dengan sekolah vernakular 

Melayu dalam beberapa aspek seperti skim kemasukan, skim latihan perguruan, skim gaji 

dan skim persaraan. Lebih ketara lagi apabila jurang perbezaan ini diwujudkan semata-

mata untuk mengawal kestabilan politik dan mengeksploitasi ekonomi di NNMB. Hal ini 

secara tidak langsung menyebabkan ketidakseimbangan pentadbiran di kawasan bandar 

dan luar bandar. Walau bagaimanapun, jurang perbezaan ini dirapatkan mulai tahun 1915, 

apabila Raja Melayu dan ahli tidak rasmi MMP meluahkan perasaan tidak puas hati 

mengenai sistem pendidikan vernakular Melayu. Bagi mengukur tahap jurang perbezaan 

dalam skim latihan dan perkhidmatan perguruan di NNMB di antara tahun 1896 hingga 

1941, maka kajian ini dibahagikan kepada tiga tahap. Tahap pertama merangkumi tempoh 

antara 1896 hingga 1905, manakala tahap kedua bermula dari 1906 hingga 1917 dan 

seterusnya tahap ketiga dari 1918 hingga 1941.  

Pada era permulaan, kekayaan sumber bumi di sesebuah negeri mempunyai 

pengaruh besar terhadap kemajuan sistem pendidikan. Setiap Residen British yang 

mentadbir di negeri yang kaya dengan bijih timah seperti Perak dan Selangor cepat 

bertindak untuk mengembangkan sistem pendidikan Inggeris dan pendidikan vernakular. 

Hal ini menyebabkan kedua-dua negeri berkenaan menerima Nazir Sekolah yang lebih 

berkualiti. Namun begitu, perkembangan sistem pendidikan di Negeri Sembilan dan 

Pahang tidak serancak seperti di Perak dan Selangor. Hal ini ekoran kedua-dua negeri 

berkenaan menghadapi masalah kewangan yang amat serius sehinggakan penubuhan 

sekolah menjadi tidak begitu penting. Keadaan mulai berubah apabila keempat-empat 

negeri berkenaan disatukan menjadi Negeri Melayu Bersekutu (NNMB) pada tahun 1896 

dan dalam masa yang sama negeri miskin seperti Negeri Sembilan dan Pahang diberi 

bantuan kewangan untuk membangunkan sistem pendidikan masing-masing. 

Daripada kajian ini didapati, tokoh yang memainkan peranan yang amat penting 

pada tahap pertama (1896-1905) ialah Frank Swettenham. Sepanjang tempoh pentadbiran 

beliau dari tahun 1896 hingga 1902, Swettenham memastikan  hanya beberapa buah 

sekolah Inggeris disediakan di bandar besar seperti Taiping dan Kuala Lumpur. Pada 

peringkat awal, pendidikan Inggeris disediakan kepada anak raja Melayu dan bangsawan 

Melayu, anak golongan imigran yang kaya dan anak pegawai kerajaan British. Keadaan 

ini bukan sahaja bagi melahirkan tenaga kerja yang pro barat, tetapi juga bagi menghalang 

rakyat Melayu daripada menerima pendidikan Inggeris apatah lagi Swettenham sendiri 

bimbang  pendidikan Inggeris akan memberi kesedaran kepada mereka untuk menuntut 

hak-hak ekonomi, sosial dan politik. Ini berikutan pergolakan politik yang berlaku di 

India akibat perasaan tidak puas hati dalam kalangan rakyat India yang mempunyai 

kelayakan akademik yang sama seperti rakyat Eropah. Oleh itu, Swettenham memastikan 

anak Melayu di kawasan luar bandar menerima  pendidikan berasaskan 3M yang bermutu 

rendah dan kekampungan agar masyarakat Melayu tidak meninggalkan kampung 

halaman mahupun bersaing dengan anak raja Melayu. 

Namun begitu, isu jurang perbezaan menjadi lebih lebar dan teruk pada tahap 

kedua iaitu semasa John Anderson (1904-1911) menjadi Pesuruhjaya Tinggi di NNMB 

dan NNS. Kajian ini membuktikan sikap Anderson yang mengagungkan kebudayaan dan 

tamadun barat menyebabkan, sistem pendidikan Inggeris mendapat perhatian yang serius 

daripada kerajaan British, manakala sistem pendidikan vernakular Melayu di NNMB pula 

dibiarkan berkembang dengan sendirinya. Lebih ketara lagi apabila, Normal Class yang 

mampu mencapai kecemerlangan dalam peperiksaan seperti Victoria Institution 

menerima peruntukan yang tinggi daripada Maktab Perguruan Melayu Melaka (MPMM) 

di bawah pentadbiran Anderson. 

Begitu juga halnya dengan kepimpinan Anderson yang tidak membenarkan mutu 

pendidikan Melayu dipulihkan. Hal ini nampak jelas apabila R. J. Wilkinson (Nazir 

Sekolah Persekutuan) yang mengambil langkah-langkah untuk merapatkan jurang 

perbezaan ditukarkan jawatan kepada Setiausaha Kerajaan Negeri Perak. Hal ini bukan 

sahaja menyebabkan sistem pendidikan vernakular Melayu bertambah teruk, malah 

menghilangkan semangat guru untuk mengubah nasib masyarakat Melayu. Bahkan, 

mulai tahun 1906-an, ramai guru dari sekolah vernakular Melayu meletakkan jawatan dan 

sanggup bekerja di sektor perladangan memandangkan gaji yang diterima lebih tinggi 

daripada bidang pendidikan. 

Walau bagaimanapun, keadaan mulai berubah di bawah pentadbiran Sir Arthur 

Henderson Young (1911-1917) apabila R. O. Winstedt dilantik sebagai Penolong 

Pengarah Pelajaran khususnya untuk menjaga kebajikan guru dan pelajar Melayu. Setelah 

Winstedt dilantik sebagai Pengarah Pelajaran, maka barulah perubahan dilakukan dalam 

kurikulum di Maktab Perguruan Melayu Melaka dan Maktab Perguruan Melayu Matang, 

skim gaji guru serta skim persaraan guru sekolah vernakular Melayu. Kajian ini 

membuktikan perlantikan Winstedt membawa perubahan besar dalam perkembangan 

mutu pendidikan di kedua-dua Maktab Perguruan Melayu berkenaan. Hal ini jelas 

membuktikan jurang perbezaan antara guru sekolah Inggeris dengan sekolah vernakular 

Melayu dikurangkan selepas sahaja Winstedt dilantik menjadi Penolong Pengarah 

Pelajaran.  

Pada tahap ketiga, usaha untuk mengurangkan jurang perbezaan di antara sekolah 

Inggeris dengan sekolah vernakular Melayu diteruskan di bawah pentadbiran beberapa 

orang Pesuruhjaya Tinggi seperti Sir Laurence Nunns Guillemard, Sir Hugh Charles 

Clifford, Sir Cecil Clementi dan Sir Shenton Whitelegge Thomas. Walaupun, Guillemard 

memberi perhatian yang serius dalam merekrut guru Eropah yang berkualiti bagi sekolah-

sekolah kerajaan Inggeris dan sekolah-sekolah bantuan Inggeris, namun beliau juga 

berusaha memantapkan latihan perguruan bagi guru Melayu. Lebih ketara lagi apabila, 

dasar desentralisasi yang dikuatkuasakan dalam pentadbirannya memberi peluang kepada 

ramai celik Melayu untuk melanjutkan pelajaran ke sekolah Inggeris. Hal ini bukan sahaja 

menyebabkan bilangan guru Melayu meningkat di sekolah Inggeris, malah menyumbang 

kepada keberhasilan pegawai kerajaan dalam kalangan anak Melayu dari kawasan luar 

bandar. 

Kajian ini turut membuktikan Raja Melayu khususnya Sultan Idris memainkan 

peranan yang sangat penting dalam mengembangkan pendidikan vernakular Melayu 

dalam kalangan anak Melayu di kawasan luar bandar. Selepas penubuhan Persekutuan 

pada tahun 1896, baginda memberi sokongan apabila British memperkenalkan 

pendidikan teknikal dan perindustrian di sekolah vernakular Melayu. Ini kerana baginda 

berharap melalui pendidikan teknikal dan perindustrian di sekolah vernakular Melayu, 

masyarakat Melayu bukan sahaja didedahkan untuk mengurangkan buta huruf dalam 

kalangan mereka, malah membolehkan anak Melayu mempelajari ilmu pertanian, 

pertukangan dan kraftangan agar menjadi petani, nelayan dan tukang kayu yang lebih 

baik daripada ibu bapa mereka. Baginda pernah menyuarakan perasaan tidak puas hati 

apabila Anderson membiarkan pendidikan vernakular Melayu berkembang sendiri, 

malah, baginda juga protes dengan cara tidak menghadiri MMP. Walau bagaimanapun, 

selepas baginda mangkat pada tahun 1916, raja Melayu dan bangsawan Melayu yang lain 

dari Perak, Selangor dan Negeri Sembilan memberikan tumpuan kepada pendidikan 

masyarakat Melayu bahkan memastikan anak Melayu menerima pendidikan yang lebih 

berkualiti daripada anak imigran. 

Perlantikan Raja Chulan sebagai ahli tidak rasmi dalam MMP pada tahun 1924 

memberikan kesan yang besar kepada pembangunan sistem pendidikan Melayu. 

Sepanjang tempoh baginda berkhidmat di NNMB, bilangan pelajar Melayu yang 

melanjutkan pelajaran ke sekolah Inggeris meningkat dengan pesat. Kajian ini 

membuktikan pencapaian murid Melayu dalam peperiksaan Senior Cambridge 

meningkat di negeri Perak, Selangor dan Negeri Sembilan. Faktor utama yang 

menyebabkan negeri Pahang tidak mempunyai pelajar Melayu di sekolah Inggeris adalah 

kerana ketiadaan guru Eropah di negeri Pahang yang turut menjejaskan perkembangan 

guru Melayu di sekolah Inggeris. Selain itu, kajian ini juga menunjukkan Raja Chulan 

memberi perhatian serius terhadap buku-buku teks yang dihasilkan dari SITC. 

Keprihatinan Raja Chulan terhadap bangsa Melayu bukan sahaja menyebabkan 

masyarakat Melayu berpeluang untuk belajar bahasa Inggeris, malah mereka berpeluang 

untuk memperbaiki taraf kehidupan mereka supaya tidak ketinggalan berbanding 

golongan imigran. 

Daripada kajian ini juga mendapati, Raja Melayu dari negeri Perak, Selangor dan 

Negeri Sembilan memberi sumbangan dalam usaha memajukan pendidikan rakyat  

Melayu pada tahap ketiga. Sultan Alaeddin Sulaiman Shah Ibni Almarhum Raja Muda 

Musa iaitu Sultan Selangor memastikan latihan perguruan yang diterima oleh guru pelatih 

Melayu di SITC benar-benar berkualiti. Oleh itu, baginda membuat lawatan ke SITC 

bersama Residen British Selangor pada bulan Julai 1932. Manakala, Yang Dipertuan 

Besar Negeri Sembilan pula menyuarakan dalam Mesyuarat Durbar yang diadakan pada 

3 Februari 1934 agar murid pintar dari sekolah-sekolah vernakular Melayu memasuki 

sekolah-sekolah Inggeris sejurus lulus peperiksaan Tahun III. Ini kerana murid Melayu 

lambat masuk ke sekolah-sekolah Inggeris. Usaha yang dibuat oleh baginda secara tidak 

langsung menambahkan guru berbangsa Melayu di sekolah Inggeris.  

Begitu juga halnya dengan Sultan Abdul Aziz Al-Mutasim Billah Shah, iaitu 

Sultan Perak ke-30 yang juga memberikan perhatian serius kepada pembangunan 

pendidikan di SITC. Kajian ini membuktikan baginda menyumbangkan tiga buah istana 

milik baginda untuk kegunaan guru pelatih dan kakitangan SITC semasa Perang Dunia 

Kedua sedang meletus. Maka tidak hairanlah pada tahap ketiga, raja Melayu dan 

bangsawan Melayu berusaha sedaya upaya untuk menghapuskan jurang perbezaan di 

antara guru sekolah Inggeris dengan guru sekolah vernakular Melayu. 

Sepanjang tempoh pemerintahan kerajaan British di NNMB iaitu dari tahun 1896 

hingga tahun 1941, jurang perbezaan dalam skim latihan dan perkhidmatan perguruan 

dapat diihat dalam beberapa aspek seperti  skim kemasukan, skim latihan perguruan, skim 

gaji dan skim pencen. Dari segi skim kemasukan, jurang perbezaan dapat dilihat apabila 

Nazir Sekolah Persekutuan mahupun Pengarah Pelajaran dari tahap pertama hingga tahap 

ketiga, memilih calon guru dengan berhati-hati untuk diserap ke dalam pupil teacher 

system dan Normal Class.  Namun begitu, pemilihan calon guru Melayu yang layak hanya 

diberi penekanan selepas Wilkinson memperkenalkan peperiksaan khas pada tahun 1900-

an. Hal ini dilakukan memandangkan calon yang memohon ke latihan perguruan adalah 

terlalu ramai.  

Kajian ini membuktikan pada tahap pertama, calon yang lulus peperiksaan khas 

tidak diserap ke Maktab Perguruan Melayu Melaka, malah tempat mereka diberikan 

kepada anak Penghulu dan raja Melayu. Hal ini dilakukan bukan sahaja untuk 

menjalinkan hubungan yang baik dengan Raja Melayu dan bangsawan Melayu, malah ia 

juga bertujuan untuk mengukuhkan kedudukan kerajaan British di NNMB. Seterusnya, 

jurang perbezaan yang ketara dalam skim kemasukan dapat dilihat pada era Anderson 

apabila calon guru yang tidak menguasai 3M terpilih bagi mengikuti latihan perguruan di 

MPMM. Sebaliknya, Nazir Sekolah Negeri pula diarahkan memantau dan memeriksa 

calon guru yang terpilih memasuki Normal Class. Namun, keadaan ini mulai berubah 

pada era Young apabila pelajar lepasan sekolah vernakular Melayu diwajibkan 

menduduki peperiksaan sebelum dilantik menjadi pupil teacher. Seterusnya jurang 

perbezaan ini dikurangkan pada tahap ketiga apabila kerajaan British menetapkan 

beberapa peraturan yang mempunyai persamaan dengan pemilihan calon guru bagi 

Normal Class.  Pertama, calon mestilah berumur antara 16 hingga 18 tahun dan perlu 

mengemukakan sijil beranak bagi mengelakkan penipuan had umur permohonan. Kedua, 

calon akan diuji oleh kakitangan maktab perguruan dan Inspector of Schools dengan 

peperiksaan dalam mata pelajaran yang ditetapkan. Ketiga, calon yang berjaya akan 

diperiksa pula oleh pegawai perubatan kerajaan selain perlu mendapatkan sijil kecergasan 

fizikal dalam tempoh dua minggu sebelum memulakan pengajian. Oleh sebab itu, guru 

yang dihasilkan pada tahap ketiga adalah lebih berkualiti berbanding dengan tahap 

pertama dan tahap kedua. 

Selain itu, jurang perbezaan juga dapat dilihat dalam aspek skim latihan perguruan 

di antara guru sekolah Inggeris dengan sekolah vernakular Melayu. Pada tahap pertama, 

NNMB di bawah kepimpinan Swettenham menyediakan geran kecekapan dan geran 

peperiksaan kepada Guru Besar Eropah dan calon guru bagi memastikan guru yang 

dilahirkan lebih berkualiti. Ini kerana, dengan penghasilan guru tempatan yang menguasai 

3M, ini secara tidak langsung akan menarik pelabur asing ke NNMB. Namun demikian, 

pentadbiran Swettenham tidak mengeluarkan peruntukan yang besar untuk memajukan 

latihan perguruan di MPMM. Malah, Swettenham membiarkan kurikulum di Maktab 

Perguruan Melayu sangat bermutu rendah dan bersifat kekampungan. Sistem ini dirangka 

sedemikian rupa supaya masyarakat Melayu mempunyai sifat-sifat seperti tabiat industri, 

ketaatan, ketepatan masa, ikut perintah, kekemasan, kebersihan dan tingkah laku yang 

baik. Lebih penting lagi, ia bertujuan memastikan masyarakat Melayu meneruskan 

kelangsungan hidup mereka di kawasan luar bandar tanpa bergantung harap pada 

kerajaan British. 

Pada tahap kedua pula, pupil teacher system diubah kepada Normal Class. Hal ini 

berlaku susulan daripada perubahan yang berlaku di England dan Wales. Pada tahap ini, 

kurikulum yang kompleks dan sukar digubal di Normal Class. Malah, kerajaan British 

juga menetapkan kurikulum pada tahun pertama di Normal Class setaraf dengan Junior 

Cambridge Local Standard, manakala tahun kedua pula lebih menjurus kepada Senior 

Cambridge Local Standard. Hal ini berlaku kerana kurikulum dalam kelas menengah di 

semua sekolah Inggeris terdiri daripada kursus Cambridge Local Examination atau 

Perdagangan. Kurikulum terutama pada era Young juga memberikan ruang kepada guru 

pelatih berpengetahuan luas dan pada masa yang sama mencetuskan pemikiran aras tinggi 

dalam kalangan pelajar. 

Walau bagaimanapun, latihan perguruan yang disediakan di Maktab Perguruan 

Melayu adalah bermutu rendah. Anderson juga sama seperti Swettenham menggalakkan 

latihan perguruan berasaskan 3M dan kekampungan. Malah, mata pelajaran yang diajar 

di MPMM adalah berorientasikan sekolah dan bermutu rendah. Namun, keadaan ini 

berubah pada era Young apabila kurikulum yang meningkatkan kecerdasan guru pelatih 

mula diberi penekanan. Begitu juga halnya apabila pentadbiran Young menetapkan calon 

guru yang menerima sijil pertama layak menjadi tenaga pengajar di MPMM manakala 

sijil kedua dan sijil ketiga membolehkan pemegangnya dilantik menjadi guru kelas di 

sekolah vernakular Melayu. Jelas, jurang perbezaan antara guru sekolah Inggeris dengan 

sekolah vernakular Melayu berkurangan pada penghujung tahap kedua.  

Pada tahap ketiga yang seterusnya, usaha dibuat untuk meningkatkan latihan 

perguruan di Normal Class dengan Maktab Perguruan Melayu. Hal ini menyebabkan, 

Raja Melayu dan bangsawan Melayu memastikan calon guru Melayu menerima latihan 

perguruan yang berkesan. Oleh itu, mata pelajaran akademik, teori pengajaran dan 

pedagogi turut diajar di Normal Class dan Maktab Perguruan Melayu. Namun begitu, 

yang membezakan latihan perguruan di Normal Class dan Maktab Perguruan Melayu 

adalah dengan adanya pendidikan teknikal dan perindustrian di Maktab Perguruan 

Melayu. Maka tidak hairanlah pada tahap ketiga jurang perbezaan antara latihan 

perguruan di Normal Class dan Maktab Perguruan Melayu dirapatkan. 

Kajian ini membuktikan jurang perbezaan yang ketara dalam aspek skim gaji di 

antara guru sekolah Inggeris dengan sekolah vernakular Melayu diwujudkan pada tahap 

pertama. Pada tahap ini didapati, Swettenham menaikkan kadar gaji guru di sekolah 

kerajaan Inggeris kelas pertama berbanding sekolah kerajaan Inggeris kelas kedua. 

Perkara ini menyebabkan sekolah kerajaan Inggeris kelas pertama menjadi harapan raja 

Melayu dan para kapitalis bagi melahirkan tenaga kerja yang fasih berkomunikasi dan 

menulis dengan lancar dalam bahasa Inggeris. Oleh itu, guru yang berkelayakan tinggi 

dan berpengalaman lama ditempatkan di sekolah Inggeris gred pertama dengan 

disediakan gaji yang tinggi.  

Kadar gaji yang diterima oleh guru sekolah vernakular Melayu adalah lebih 

rendah jika berbanding dengan guru sekolah Inggeris kelas kedua pada tahap pertama. 

Lebih malang lagi apabila kerajaan British membayar gaji yang lebih tinggi kepada anak 

penghulu jika berbanding dengan guru lepasan Maktab Perguruan Melayu. Anak 

Penghulu yang tidak menjalani latihan perguruan di MPMM pula dibayar gaji yang tinggi 

memandangkan sokongan mereka amat diperlukan untuk mengukuhkan kedudukan 

kerajaan British di NNMB. Keadaan ini bukan sahaja menyebabkan pelajar lepasan 

sekolah vernakular Melayu tidak berminat untuk menjadi guru, malah ia juga 

menjejaskan kehadiran pelajar Melayu ke sekolah vernakular Melayu. Jelas di sini, pada 

era Swettenham struktur sosial masyarakat Melayu turut mempengaruhi pembayaran gaji 

guru di sekolah vernakular Melayu. 

Kajian ini mendapati pada tahap kedua, guru Eropah yang berkualiti enggan 

menyambung semula perkhidmatan mereka selepas tamat kontrak mereka. Hal ini kerana 

mereka tidak berpuas hati dengan gaji yang mereka terima. Hal ini menyebabkan sekolah 

Inggeris diletakkan di bawah bimbingan guru Eropah yang berkelayakan rendah. Oleh 

itu, pentadbiran Anderson memperkenalkan skim gaji baru yang menguntungkan guru 

Eropah. Kajian ini juga menunjukkan pentadbiran Anderson lebih menekankan sekolah 

kerajaan Inggeris kelas pertama iaitu seperti mana yang ditegaskan oleh Swettenham. Hal 

ini menyebabkan guru tempatan di sekolah Inggeris meletakkan jawatan kerana  gaji yang 

diterima oleh mereka lebih rendah daripada kerani-kerani di sektor awam dan swasta. 

Begitu juga halnya dengan, ramai guru Melayu meletakkan jawatan kerana gaji guru 

Melayu adalah sangat rendah jika berbanding dengan Attendants, peons dan pengawal di 

hospital kerajaan yang masing-masing mampu menerima gaji bulanan sebanyak $12. 

Malahan, beberapa orang guru terlatih dari negeri Perak dan Negeri Sembilan meletakkan 

jawatan untuk bekerja di ladang getah. Hal ini berlaku kerana gaji yang diterima di ladang 

getah iaitu sebanyak $12 adalah lebih tinggi daripada gaji di sekolah. Namun begitu, 

keadaan ini mulai berubah selepas Raja Melayu campur tangan dalam pentadbiran 

pendidikan di NNMB. Justeru, ia memberi ruang kepada skim gaji guru Melayu di semak 

semula, malah kedudukan guru Melayu dinaikkan jika berbanding  dengan guru sekolah 

vernakular Tamil. 

Sepanjang tahap ketiga, jurang perbezaan dalam aspek skim gaji dikurangkan di 

antara guru sekolah Inggeris dengan guru sekolah vernakular Melayu. Pada peringkat ini, 

gaji guru Eropah dinaikkan lebih tinggi daripada guru di London. Kerajaan British 

percaya dengan menyediakan gaji yang tinggi kepada guru Eropah, maka mereka akan 

menggandakan usaha untuk meningkatkan kecemerlangan di sekolah Inggeris. Pada 

peringkat ini, walaupun skim gaji guru tempatan di sekolah Inggeris disemak semula, 

namun gaji yang tinggi hanya diberikan kepada guru tempatan yang memperlihatkan 

kerja yang berkualiti. Sebaliknya, kerajaan British menaikkan gaji guru sekolah 

vernakular Melayu bagi menarik lebih ramai lagi pelajar lepasan sekolah vernakular 

Melayu menceburi bidang profesion perguruan. Lebih penting lagi guru sekolah 

vernakular Tamil yang mempunyai kelayakan akademik lebih tinggi daripada guru 

sekolah vernakular Melayu menerima gaji yang lebih rendah. Peningkatan gaji guru 

Melayu bukan sahaja menyebabkan peningkatan guru terlatih di NNMB, malah 

menyebabkan taraf hidup guru Melayu diperbaiki. Jelas, pada tahap ketiga, jurang 

perbezaan dalam aspek skim gaji di antara guru sekolah Inggeris dengan sekolah 

vernakular Melayu dikurangkan. 

Kajian ini membuktikan, dari tahun 1896 hingga 1915, pegawai yang memberi 

sumbangan yang besar dalam perkhidmatan di berikan pencen, ganjaran dan elaun ketika 

mereka bersara. Didapati, jawatan pencen hanya diberikan kepada guru yang memberi 

sumbangan besar kepada pencapaian pelajar dalam peperiksaan dan meningkatkan 

kehadiran murid ke sekolah. Misalnya, Mr Green iaitu Guru Besar di Central School 

Taiping (sekolah Inggeris gred pertama) menerima kadar pencen yang tinggi pada tahun 

1900 kerana bertanggungjawab meningkatkan pencapaian tinggi dalam kalangan pelajar 

Tahun VII. Walaupun, pada tahap pertama guru tempatan di sekolah Inggeris tidak 

menerima jawatan berpencen, namun keadaan ini mulai berubah pada tahap kedua apabila 

mereka turut memberi sumbangan dalam pencapaian pelajar di sekolah Inggeris.   

Kajian ini mendapati, kebanyakan daripada guru Melayu pada tahap pertama dan 

kedua menghadapi kesukaran untuk menerima jawatan berpencen. Ini kerana pada kedua-

dua tahap berkenaan pendidikan di sekolah vernakular Melayu adalah kurang bermutu. 

Apatah lagi, pegawai tempatan British sendiri tidak mahu masyarakat Melayu diberikan 

pendidikan yang bermutu. Kajian ini juga mendapati pada tahap pertama dan kedua, 

kerajaan British tidak memberi galakan kepada guru Melayu untuk memperlihatkan kerja 

yang berkualiti dalam pengajaran dan pembelajaran. Bahkan, guru Melayu hanya 

digalakkan meningkatkan kehadiran pelajar ke sekolah dan memastikan pelajar hanya 

menguasai 3M. Hal ini bukan sahaja mengurangkan minat pelajar lepasan sekolah 

vernakular Melayu untuk menjadi guru, malah menyebabkan guru yang sedia ada 

meletakkan jawatan kerana tidak berpuas hati dengan layanan yang diberikan oleh 

kerajaan British. Namun begitu, mulai tahun 1915, kebajikan guru Melayu diberi 

perhatian yang serius dan hal ini memberi ruang kepada guru Melayu untuk menerima 

jawatan berpencen.  

Justeru, jurang perbezaan dalam aspek skim persaraan terus dirapatkan pada tahap 

ketiga. Pada peringkat ini, guru sekolah Inggeris dan sekolah vernakular Melayu 

berpeluang menerima jawatan berpencen sekiranya memperlihatkan kerja yang cekap. 

Bagi guru tempatan di sekolah Inggeris, jawatan berpencen hanya diberikan sekiranya 

mereka meningkatkan pencapaian pelajar dalam peperiksaan dan pada masa yang sama 

aktif dalam kegiatan luar. Sebaliknya, jawatan berpencen pula diberikan kepada guru 

Melayu yang membangunkan pendidikan 3M, pendidikan teknikal dan perindustrian di 

sekolah-sekolah vernakular Melayu. Bahkan, pada peringkat ini juga Nazir Sekolah sedia 

membantu mendapatkan wang persaraan kepada keluarga sekiranya pesara atau guru 

Melayu yang meninggal dunia memberi sumbangan kepada sekolah dan pelajar. 

Keseluruhan kajian ini membuktikan bahawa pada peringkat awal kerajaan British 

meluaskan jurang perbezaan antara guru sekolah Inggeris dengan guru sekolah vernakular 

Melayu bagi mengukuhkan kedudukan politik dan ekonomi mereka di NNMB. Pada 

pandangan kerajaan British dengan melebarkan jurang perbezaan antara guru sekolah 

Inggeris dengan guru sekolah vernakular Melayu, maka mereka dapat memisahkan sosio 

ekonomi penduduk di kawasan bandar dan kawasan luar bandar. Hal ini bukan sahaja 

membolehkan kerajaan British mengawal masyarakat Melayu di kawasan luar bandar 

malah membiarkan mereka hidup dalam kekurangan. Kajian ini juga membuktikan 

kebajikan guru dan pelajar Melayu hanya diberi penekanan selepas Sultan Idris dan ahli 

tidak rasmi menyuarakan perasaan tidak puas hati dalam MMP pada tahun 1911-an. 

RUJUKAN 

 

SUMBER PERTAMA 

 

A)REKOD PEJABAT KOLONIAL 

 

Administration Reports, Annual Reports and Estimates of Revenue and Expenditure, 

Perak Colonial Office Series (siri 438). 

CO 438/1; CO 438/2; CO438/3; CO 438/4. 

 

Administration Reports, Annual Reports and Estimates of Revenue and Expenditure and 

Proceedings of Finance Committee, Selangor Colonial Office Series. 

CO 439/1. 

 

Administration Reports, Annual Reports and Estimates of Revenue and Expenditure, 

Negeri Sembilan Colonial Office Series (Siri 435). 

CO 435/1. 

 

Administration Reports, Annual Reports and Estimates of Revenue and Expenditure, 

Pahang Colonial Office Series (Siri 437). 

CO 437/1;CO 437/3. 

 

 

Administration Reports, Annual Reports and Estimates of Revenue and Expenditure, 

Ceylon Colonial Office Series  

CO 57/201. 

Annual Reports, Proceedings of the Federal Council, Federated Malay States (Siri 576). 

CO 576/1; CO 576/3; CO 576/11; CO 576/12; CO 576/13; CO 576/14; CO 576/15; CO 

576/17; CO 576/18; CO 576/19; CO 576/22; CO 576/24; CO 576/26; CO 576/27; CO 

576/28; CO 576/31; CO 576/32; CO 576/39; CO 576/40; CO 576/41; CO 576/43; CO 

576/46; CO 576/50; CO 576/53; CO 576/55; CO 576/63; CO 576/73. 

 

Appointments (European masters) 

CO 877/5/16 

 

Federated Malay States Statistics. 

CO 575/7 

 

Malaya Correspondence 

CO 1045/301 

 

Malay States, Original Correspondence (Siri 717) 

CO 717/14/56667 

Straits Settlements Original Correspondence (Siri 273) 

CO 273/206; CO 273/294; CO 273/473; CO 273/500; CO 273/501; CO 273/522; CO 

273/525; CO 273/535/3; CO 273/536/11; CO 273/600/12; CO 273/617/5; CO 

273/643/11; CO 273/654/4; CO 273/655/14; CO 273/661/9; CO 273/655/13. 

 

Supplements to the F.M.S. Government Gazette, 1934. 

CO 574/70 

 

 

B)PEJABAT PESURUHJAYA TINGGI BRITISH DI NNMB 

Fail Pejabat Pesuruhjaya Tinggi NNMB 

Federated Malay States Despatches from the Secretary of State for the Colonies 

Federated Malay States Despatches to the Secretary of State for the Colonies 

 

C) PEJABAT PELAJARAN NEGERI 

Jabatan Pelajaran Negeri-Negeri Selat dan Negeri-negeri Melayu Bersekutu, 1896-1941. 

 

Pejabat Jabatan Pelajaran Negeri Perak, 1890-1941. 

Pejabat Jabatan Pelajaran Negeri Selangor,1890-1941. 

Pejabat Jabatan Pelajaran Negeri Sembilan, 1896-1941. 

Pejabat Jabatan Pelajaran Negeri Pahang, 1896-1941. 

 

D) REKOD-REKOD KERAJAAN NEGERI 

a) Perak 

Setiausaha Kerajaan Negeri Perak, 1896-1941. 

b) Selangor 

Setiausaha Kerajaan Negeri Selangor, 1896-1941. 

c) Negeri Sembilan 

Setiausaha Kerajaan Negeri Sembilan, 1896-1941. 

d) Pahang 

Setiausaha Kerajaan Negeri Pahang, 1896-1941. 

 

E) LAPORAN YANG DITERBITKAN 

a)Laporan Residen Jeneral 

Report by the Resident-General of the Federated Malay States to His Excellency The 

High Commissioner, Taiping: Printed at the Perak Government Printing Office, 1897. 

Report by the Resident-General of the Federated Malay States to His Excellency The 

High Commissioner, Kuala Lumpur: Printed at the Selangor Government Printing Office, 

1899. 

 

Report by the Resident-General of the Federated Malay States to His Excellency The 

High Commissioner, Kuala Lumpur: Printed at the Selangor Government Printing Office, 

1901. 

 

Report by the Resident-General of the Federated Malay States to His Excellency The 

High Commissioner, Kuala Lumpur: Printed at the Selangor Government Printing Office, 

1902. 

 

b) Laporan Tahunan  

Negeri-negeri Melayu Bersekutu 

Federated Malay States, Annual Report for the year 1899, Kuala Lumpur: Printed at the 

Selangor Goverment Printing Office, 1900. 

Federated Malay States, Annual Report for the year 1902, Kuala Lumpur: Printed at the 

Selangor Goverment Printing Office, 1903. 

Federated Malay States, Annual Report for the year 1903, Kuala Lumpur: Printed at the 

Selangor Goverment Printing Office, 1904. 

Federated Malay States, Annual Report for the year 1904, Kuala Lumpur: Printed at the 

F.M.S. Goverment Printing Office, 1905. 

Federated Malay States, Annual Report for the year 1905, Kuala Lumpur: Printed at the 

F.M.S. Goverment Printing Office, 1906. 

Federated Malay States, Annual Report for the year 1908, Kuala Lumpur: Printed at the 

F.M.S. Goverment Printing Office, 1909. 

Federated Malay States, Annual report for the year 1909, Kuala Lumpur: Printed at the 

F.M.S. Goverment Printing Office, 1910. 

Federated Malay States, Annual report for the year 1911, Kuala Lumpur: Printed at the 

F.M.S. Goverment Printing Office, 1912. 

Federated Malay States, Annual report for the year 1912, Kuala Lumpur: Printed at the 

F.M.S. Goverment Printing Office, 1913. 

Federated Malay States, Annual report for the year 1913, Kuala Lumpur: Printed at the 

F.M.S. Goverment Printing Office, 1914. 

Federated Malay States, Annual report for the year 1914, Kuala Lumpur: Printed at the 

F.M.S. Goverment Printing Office, 1915. 

Federated Malay States, Annual report for the year 1915, Kuala Lumpur: Printed at the 

F.M.S. Goverment Printing Office, 1916. 

Federated Malay States, Annual report for the year 1915, Kuala Lumpur: Printed at the 

F.M.S. Goverment Printing Office, 1916. 

Federated Malay States, Annual report for the year 1916, Kuala Lumpur: Printed at the 

F.M.S. Goverment Printing Office, 1917. 

Federated Malay States, Annual report for the year 1917, Kuala Lumpur: Printed at the 

F.M.S. Goverment Printing Office, 1918. 

Federated Malay States, Annual report for the year 1918, Kuala Lumpur: Printed at the 

F.M.S. Goverment Printing Office, 1919. 

Federated Malay States, Annual report for the year 1919, Kuala Lumpur: Printed at the 

F.M.S. Goverment Printing Office, 1920. 

Federated Malay States, Annual report for the year 1920, Kuala Lumpur: Printed at the 

F.M.S. Goverment Printing Office, 1921. 

Federated Malay States, Annual report for the year 1921, Kuala Lumpur: Printed at the 

F.M.S. Goverment Printing Office, 1922. 

Federated Malay States, Annual report for the year 1922, Kuala Lumpur: Printed at the 

F.M.S. Goverment Printing Office, 1923. 

Federated Malay States, Annual report for the year 1923, Kuala Lumpur: Printed at the 

F.M.S. Goverment Printing Office, 1924. 

Federated Malay States, Annual report for the year 1924, Kuala Lumpur: Printed at the 

F.M.S. Goverment Printing Office, 1925. 

Federated Malay States, Annual report for the year 1925, Kuala Lumpur: Printed at the 

F.M.S. Goverment Printing Office, 1926. 

Federated Malay States, Annual report for the year 1926, Kuala Lumpur: Printed at the 

F.M.S. Goverment Printing Office, 1927. 

Federated Malay States, Annual report for the year 1927, Kuala Lumpur: Printed at the 

F.M.S. Goverment Printing Office, 1928. 

Federated Malay States, Annual report for the year 1928, Kuala Lumpur: Printed at the 

F.M.S. Goverment Printing Office, 1929. 

Federated Malay States, Annual report for the year 1929, Kuala Lumpur: Printed at the 

F.M.S. Goverment Printing Office, 1930. 

Federated Malay States, Annual report for the year 1930, Kuala Lumpur: Printed at the 

F.M.S. Goverment Printing Office, 1931. 

Federated Malay States, Annual Report on the Social and Economic Progress of the 

People of the Federated Malay States for 1931, Kuala Lumpur: Printed at the F.M.S. 

Goverment Printing Office, 1932. 

Federated Malay States, Annual Report on the Social and Economic Progress of the 

People of the Federated Malay States for 1932, Kuala Lumpur: Printed at the F.M.S. 

Goverment Printing Office, 1933. 

Federated Malay States, Annual Report on the Social and Economic Progress of the 

People of Federated Malay States for the year 1933, Kuala Lumpur: Printed at the F.M.S. 

Goverment Printing Office, 1934. 

Federated Malay States, Annual Report on the Social and Economic Progress of the 

People of Federated Malay States for the year 1934, Kuala Lumpur: Printed at the F.M.S. 

Goverment Printing Office, 1935. 

Federated Malay States, Annual Report on the Social and Economic Progress of the 

People of Federated Malay States for the year 1935, Kuala Lumpur: Printed at the F.M.S. 

Goverment Printing Office, 1936. 

Federated Malay States, Annual Report on the Social and Economic Progress of the 

People of Federated Malay States for the year 1936, Kuala Lumpur: Printed at the F.M.S. 

Goverment Printing Office, 1937. 

 

Perak 

Federated Malay States, Perak Administration Report for the year 1908, Kuala Lumpur: 

Printed at the F.M.S. Goverment Printing Office, 1909. 

Federated Malay States, Perak Administration Report for the year 1918, Kuala Lumpur: 

Printed at the F.M.S. Goverment Printing Office, 1919. 

Federated Malay States, Perak Administration Report for the year 1919, Kuala Lumpur: 

Printed at the F.M.S. Goverment Printing Office, 1920. 

Federated Malay States, Perak Administration Report for the year 1920, Kuala Lumpur: 

Printed at the F.M.S. Goverment Printing Office, 1921. 

Federated Malay States, Perak Administration Report for the year 1921, Kuala Lumpur: 

Printed at the F.M.S. Goverment Printing Office, 1922. 

Federated Malay States, Perak Administration Report for the year 1922, Kuala Lumpur: 

Printed at the F.M.S. Goverment Printing Office, 1923. 

Federated Malay States, Perak Administration Report for the year 1923, Kuala Lumpur: 

Printed at the F.M.S. Goverment Printing Office, 1924. 

Federated Malay States, Perak Administration Report for the year 1924, Kuala Lumpur: 

Printed at the F.M.S. Goverment Printing Office, 1925. 

Federated Malay States, Perak Administration Report for the year 1925, Kuala Lumpur: 

Printed at the F.M.S. Goverment Printing Office, 1926. 

Lumpur: Printed at the FMS Government Printing Office 1913.  

 

d) Persidangan Majlis Perundangan 

 

Proceedings of the Federal Council of the FMS for the year 1911, Kuala Lumpur: Printed 

